
Te Mana Tarua

He taonga tenei tuhinga whakapae na te kaituhi. Ka ahei koe ki te panui me te toro atu ki

ténei tuhinga hai kaupapa rangahau, hai kaupapa timataiti ano hoki.

Heoi ano, me whai e koe nga whakaritenga o te Ture Mana Tarua 1994

(Aotearoa)/Copyright Act 1994 (New Zealand).
Ki te kore te kaituhi e whakaae mai, kaua rawa e tarua i ténei tuhinga whakapae.

Mana tarua 2019, na Te Hauauru Tahi-Rangihau kai Whakatane, Aotearoa.

Tohu a Te Kaituhi:

T T —

Te Mana Tuhi

E tauaki nei ahau, kaore i roto i ténei tuhinga whakapae nga korero kua whakaputaina e

tetahi atu, haunga ano nga wahanga whai kupu apiti.

Kaore nga korero i roto nei i tapaetia mo tétahi atu tohu paetahi, titohu ano hoki ki

tétahi atu whare wananga, whare aha ranei.

Ko te whakatinanatanga ténei tuhinga whakapae o aku mahi rangahau. Noku ake nga
kitenga me nga whakaaro i roto i ténei tuhinga, a, ehara pea no Te Whare Wananga o

Awanuiarangi.

Ka puritia ténei tuhinga whakapae ki Te Whare Wananga o Awanuiarangi. No reira ka

watea ma nga tauira me nga kairangahau 6 apopo ki te panui atu, ki te toro atu.

Naku noa na

Te Hauauru Tahi-Rangihau

vam'k

Wharangi 2



Hinatore

Hinatore

Ko te mapu roa moteateal

Kai hea ra he whare méoteatea mo nga matauranga waiata Tuhoe?

Ko te mahi a ténei tutohinga whakapae he whakautu i te urupounamu e mapu roa
moteatea nei i toku ngakau, ara kai hea ra he whare moteatea mo nga matauranga waiata
o toku iwi? Ina hoki e whakapae ana ko ta te moteatea he pupuri i te toi o te kupu, ko te
tiketiketanga o te reo taketake Tuhoe.(upoko tuarua)

Kai te toi o te hiwi whakaaro ko te ahu péhea o t0 tatau reo, otira o wa tatau taonga katoa,
té taea e tatau te matakitehia, no reira kai te kapu o wo tatau ringaringa te mahi nui ki te
aromatai pae oranui mo to tatau reo tuatahi, tuarua mo wa tatau moteatea e ora ai ténei
wahanga nui o to tatau reo o Tuhoe.

Ka waihangatia he tauira o te whare moteatea whare pupuri i nga matauranga waiata
Tuhoe, he aha ténei momo whare? He whare wananga i a kura tawhito, he pakitara
whakairinga korero mo kura hou, he kura whare, he kura marae mo Ngai Ttuhoe taukiuki.
Kai a kurumatarerehu ma, te tino tauira o te reo o te kaitito hai whakairi ki nga pakitara
o te whare hai kete matauranga ma torekaihuruhuru ma kai te whatitoka o te whare.
(upoko tuatoru, tuawha) Ko ratau te hunga o te ao wairua kia ratau, hoki mai ana kia tatau

e takati nei, kia tataki atu ki nga kura kaitito moteatea o mohoa noa nei, ko te tira hou

1 He rarangi kupu ténei na te waiata “I te Pliaotanga o te ao” na Hirini Melbourne i tito he waiata tangi ki a
Te Rangianiwaniwa Rangihau 1987.

Hinatore

tenei e takahi nei i nga tapuwae o ratau ma, e titoa ana i nga korero o te wa hai moteatea
mo te apopo.(upoko tuarima)

Ko au ko Te Urewera ko Te Urewera ko au: Kai 0 tatau moteatea e whakaata mai ana ko te
wairua o te pepeha nei, ‘he wairua tipua a Te Urewera, nona and ia, a, he uri atawhai ona*.
Matua e noho pohara tangata ana 0 tatau marua, wharua o Te Urewera, no konei ka uaua
ai te mahi a te kaitito moteatea e whai ana i te tauira o uki, na reira tukuna ma te tito
moteatea ona uri e whakahoki mai ki tona ukaipo, ki ona pae maunga kia purea ia e nga
hau o Tawhirimatea. (upoko tuatahi)

Kai konei ano te urupounamu e rewa ake ana i te pae mo nga huarahi e taea ai e Ngai
Tuhoe, karangahia he huihuinga nui, whakaminea mai te iwi: Ko te hui ahurei a Tuhoe te
hui whakahirahira katoa, kua tata eke ki te rima tekau tau a Tiuhoe e @i ana ki tona hui a-
iwi, 3, e kaha mau nei i ténei wa, ko ta nga rangahau nei he whakatuwhera i te whare
ahurea o te iwi, ko tona hitoria, ko ona kura huna. Ka urupounamu ano he aha ta ténei
hui nui ki te whakatairanga i nga ahuatanga hapai i tona reo, i 6na tikanga marae. He aha
kai te pae tawhiti mo ténei hui nui?.(upoko tuawhitu)

He hanga whare te tangata, he hanga tangata te whare, ka tithono atu te whare ahurea ki
nga whare hou kua hangaia hai whare kahikatoa mo Tuhoe inamata, Tuhoe

anamata(upoko tuawaru)

Hai korero whakamutunga, e whakapono ana ma te whakatii whare moteatea ka ora ai

nga matauranga waiata Tuhoe. Ropoipoihia te hunga kaitito e tipu ai, e whanake ai te reo

2 Te Kawa o Te Urewera - wharangi 54.

Hinatore

o te kaitito e ora ai te whare, kia rongohia ai te tiketike moteatea ki te wao nui o Te

Urewera haere ake nei.

Taku pi matai e

Taku pu matai e3

Maaha te kura i
Maaha te kura, te kura i ahunuku
Maaha te kura, te kura i ahurangi
Maaha te kura, te kura taiatea
Kia tiu, kia oha, kia tau
Taku kura e...i
Te Iwa o Te Rangi!
Kokiri!
Tuku!

Maaha te kura!

Maaha te kura, te kura i ahunuku: Nga whakamiha nui kia koutou e taku iti, e taku rahi,
na koutou ahau i tautoko, i arahi, i poipoi, i runga i ténei huarahi rangahau korero mo to
taua iwi:

Te hapii o Te Urewera

Te hapu o Ngati Rongo

Te hapt o Ngati Tawhaki

Te hapu o Ngati Kakahu-Tapiki

Taku whare tapere: Te Hui Ahurei a Tuhoe - Te Taunuke Kororangi
Taku whare hou: Kura Whare - Te Uru Taumatua

Taku whare whakaruruhau: Kura Tangata - Te Taraipara o Manawaru
Taku whare ahurea: Te Tira Ahurea o Manawaru

Taku whare kahikatoa: Te Kura Parawhakawai o Ttihoe

Taku whare wananga: Te Whare Wananga o Awanuidarangi

Maaha te kura, te kura i ahurangi: E koutou o te ao wairua, koutou kua wheturangitia,

Nga whakaohooho i te whatumanawa
Nga whakakapakapatanga o rau manawa

3 Ko te rarangi tuatahi o te waiata aroha a Tamahore, he mihi aroha ki tana tamahine ki a Pahitaua.

4 He karakia ténei na Te Kura Parawhakawai o Tiihoe, na Haturini McGarvey i tito.

Taku pi matai e

Nga whakaihiihi, whakamataku o te iwi
E moteatea kau nei te ngakau mo koutou, tiaho mai ra i te uma o Ranginui.

Maaha te kura, te kura i taiatea: Nga whakamiha nui ki te hunga lka a-Whiro o te ao
rangahau, Te Aitanga a Tane te wananga, a-Tane te pukenga tatau e whai nei i te tukutuku
o poutama ki te matauranga mutunga kore a whenua noa.

Téna koutou e aku kura wananga: Ahorangi Taiarahia Black, Ahorangi Akenehi
MacFarland. Ahomoteatea Hokimoana Te Rika-Hekerangi korua ko Turuhira Hare. Nga
Amokapua Te Makariini Temara, Te Hue Rangi anei nga hua o ta koutou ropoipoi i au i
runga i ténei huarahi matauranga waiata Tuhoe.

E taku whakaruruhau o te whare auahi o Tawhaki Ahorangi Wiremu Doherty

E taku whirinakitanga, Ngatai Rangihau - Te Mokopu Tiuawherangi

E taku whatumanawa, Ohaua-o-te-rangi, Te Rangimonoa, Kirikatokia, Manawaru,

E taku whatukura, Te Kotahitanga

Kua tiu, kua oha, kua tau taku kura e!

Te Iwa o te rangi!

Kokiri!

Te Takoto o Te Whare

He timatanga korero

Hei timatanga korero mo ténei tutohinga whakapae ténei te whariki ake i te ahua o nga

upoko me ona tukutuku korero.

Upoko Tuatahi, Ko au ko Te Urewera - ko Te Urewera ko au:

[ whanau mai au he Tuhoe, i pakeke mai au i nga rekereke o oku kaumatua, oku matua, oku
karawa hoki i nga pae maunga o Huiarau, o Manawaru i te marua o Ruatahuna. E kii ana te
korero koinei te manawa o Te lka a Maui, ko te orokohanga o Ngai Tuhoe. Na reira ka
whakamarama ake i te ahua ki au, ki toku ao o Ruatahuna, ki toku tikaipo a Te Urewera, ka

ruku ano ki te hohonutanga o te whakaaronui me taku pukonohinohi ki te ao moteatea.

Upoko Tuarua, Engari te titi e tangi haere ana:

Ko te kaupapa ia o ténei upoko ka hoki ki te orokohanga mai o te reo o Tithoe. Waihoki ka
whakatuwhera atu i te matia o nga korero tuku iho mo ténei taonga te moteatea, ko te
urupounamu kai te tihi o whakaaro he aha te moteatea ki ta Tuhoe titiro? Kia nanaiore atu

ki nga tauira a Tuhoe mo ténei taonga onamata.

Upoko Tuatoru, Taku rakau e tau rawa ki te whare:

Ko te aronga o ténei upoko he whakamarama atu i te huarahi rangahau i whaia nei e au
tuatahi, tuarua he hanga i te tahiihii o te whare moteatea mo nga matauranga waiata Tuhoe,
he whare wananga, he whare whakairinga korero, he whare whakaruruhau mo te hunga
kaitito, ngakau rikarika ki te waiata. He ta ano i tona kawa ko Te matemate a-one me ona
ahuatanga katoa e ai ki ta Tuhoe titiro, ka noho ténei hai aria whakatau mauri korero mo

ténei titohinga whakapae.

Upoko Tuawha, Tirohia atu nga whetu me ko Matariki:

E whakapae ana kai nga moteatea o kura tawhito te tino tauira o ténei mahi te tito waiata,
na reira ko te kaupapa ia o ténei upoko he tiki atu i te kounga kaitito o Tuhoe, hei
whakatauira i te tohungatanga o 0 tatau tipuna ki te tito moteatea. E kui Mihikitekapua, e

koro Pikihuia Te Ngahuru e ara e!

Upoko Tuarima, Pinepine te kura, hau te kura, whanake te kura:

Ko ratau kua tukuna ki te kahui o Matariki haere koutou, ka hoki mai kia tatau nga
mahuetanga iho o ratau ma kia tatau. Ko te kaupapa ia o ténei upoko he whakatuwhera i
te ahua ki te hunga kaitito o nga tau rima tekau kua pahure, a, kukume mai ki te ao o mohoa
noa nei. Kia tataki atu tatau ki te hunga kaitito moteatea Tiihoe o nga tau kotahi mano e
iwa rau, tae noa ra ki te tau e takati nei tatau te tau rua mano tekau ma iwa. He kaitito, he
kai rangahau, he kai tuhituhi i nga korero o te wa, mo nga kaupapa nui a te iwi, ina ra kua
mutu te wahi ki a Ngai Pakeha te tuhi i nga korero a te iwi, kua riro ma Tuhoe tonu a Tiihoe

e korero, ma Tuhoe tonu a Tuhoe e rangahau, e wananga.

Upoko Tuaono, Ka hoki nei au ki Papueru:

He moteatea, mo-te-atea; E whakapae ana ko te ahuru mowai mo nga moteatea ko runga i
o tatau marae maha. Hai tapiringa tuarua, he whakaruruhau hoki a marae atea mo nga
tikanga o te pohiri manubhiri i konei ka hangai pt te titiro ki te whakawhanaunga tata mai
o moteatea ki a “haka”. Ka whakaputa ano i te ahua o te tii a te wahine Tuhoe me tona
taharua, tuatahi he tau te tu, tuarua he toa te tu, katahi ka ruku ki te hohonutanga o ténei o

nga tino haka a Tuhoe ko te “puha” hai kaupapa korerorero mo ténei upoko.

Upoko Tuawhitu, Karangatia he huihuinga nui:

Ko Te hui ahurei a Tuhoe te tino hui o nga hui katoa a te iwi, ko ta ténei upoko he korero
mo te hitoria o ténei hui nui me ona ahuatanga maha, kai konei e kite atu ai ona tino kura
huna. E kii ana ténei upoko ko te kaupapa nui o ténei hui he whakakotahi i te iwi ahakoa
kai hea ratau e noho ana i te ao tuatahi, tuarua he whakatairanga ake i nga taonga a kui, a
koro ma, 3, tae noa ra ki ténei taonga o tatau te moteatea. Ko te wahanga kapa haka téetahi
0 nga tino kaupapa e kitea ai te kaha o te iwi ki te pupuri i tona ake tq, ki te tito waiata, tito
haka hoki. NoO reira e matua whakapae ana ko Te hui ahurei a Tuhoe te tino waka kawe i te
reo o te kaitito Tuhoe ki tona ake, ake. Hai kaupapa tautoko i nga korero mo Te hui ahurei
ka tahuri te titiro whakawaho ki nga whenua o tawhiti ki te urupounamu ano he aha ta nga
hui ahurei a iwi taketake o te ao e ora ai wa tatau taonga tuku iho? He aha nga akoako hou

e ora ai taku hui ahurei?

Upoko Tuawaru, Te Whare o Te Kahikatoa:

He nui nga momo whare hou o Ngai Tuhoe inamata, na reira ko te putake o ténei upoko he
patoto i nga whatitoka o aua whare ra ki te wananga he aha te wahanga ki nga whare o te
iwi? He aha ta ratau e whai oranga ai te reo taketake o Tuhoe me nga matauranga waiata

Tuhoe? Ko nga whare korero ka tirohia e ténei upoko:
E ono nga kura whare, whare kura ka wanangahia:

e He Kura Whare:

Te Kura Whare o Te Uru Taumatua,

Te Kura Whenua o Waikaremoana,

Te Kura Tangata o Ruatahuna
e Whare Whakaruruhau - Te Taraipara o Manawaru
e Whare Ahurea - Te Tira Ahurea o Manawaru

e Whare Kahikatoa - Te Kura Parawhakawai o Tiithoe

e Whare Tapere - Te Hui Ahurei a Ttuhoe (Upoko tuawaru)
e Whare Wananga - Te Weu o Te Kaitiakitanga 2018

e Whare moteatea mo6 nga matauranga waiata Tuhoe (Upoko tuatoru)

Upoko Tuaiwa, Ka hoki taua ki te whare huri ai e.

He korero whakakapi i te kaupapa, ko nga whakakitenga nui, ko nga kaupapa nui o te pae

tawhiti me whaia kia tata, ka whakamaua aua kaupapa pae tata kia tina.

Nga Urupounamu

He hokinga whakamuri - Moteatea kau te ngakau, He aha i tua atu i te kupu me te rangi o

te waiata? 2013.

Kia hoki komuri ki nga rangahau i oti ai i nga tau 2009 ki te 2013, i konei i toko ai te
whakaaro ki te whai i te kaupapa nei mo nga waiata, waihoki ka tutuki i nga wharangi o
ténei tuhinga whakapae tuatahi te para i te huarahi mo wénei rangahau e hora ake nei, ka

mutu, he to mai nga whakakitenga nui hai kokiringa whakamua mo ténei tutohinga.

Ko nga whakapae o ténei tutohinga he mea whariki ake i te ahua ki nga waiata i titoa mo
nga tamariki mokopuna o Te Wharekura o Huiarau, e nga kaitito o te marua o Ruatahuna.
Ko te matu o te tuhinga nei he ata titiro ki nga kaupapa huhua, kaupapa whakahirahira i

kitea, i rangona i nga kupu o nga waiata, e kitea ai he ao ke, ko te ao o te kaitito.

Ko te urupounamu matua o ténei o nga tutohinga i pénei, ara; He aha ia nei i tua atu i nga

kupu, i te rangi o te waiata?
E toru nga wahanga o te whakapae matua;

E whakapae ana, kaore i tua atu i nga waiata ki te pupuri i nga korero, i nga whakaaro, i nga
timanako, i nga wawata, i nga moemoea, tuatahi a te kaitito, tuarua he korero mo nga

kaupapa huhua, whanui hoki.

Ko ta te waiata, he whakaatu i nga ahuatanga o te wa i titoa ai aua waiata,
Ko ta te waiata, he whakaatu i te ahua o te reo tito o te wa,

Ka noho weénei korero hai tiapapa, whakairinga korero mo ténei o nga kaupapa.

He kokiringa whakamua - He whare moteatea mo nga matauranga waiata Tuhoe, Taku
rakau e tau rawa ki te whare 2019. Ko te whakatakoto o nga urupounamu nui mo ténei
tutohinga, matua ka timata atu i te patai - Kai hea he whare moteatea mo nga matauranga

waiata Tithoe?

Kia whakawhaiti te titiro o nga urupounamu hai whakautu i te matua;

Kura tawhito:

E whakapae ana kai nga moteatea o kura tawhito te tino tauira o te tiketike moteatea Tuhoe.

e He aha te moteatea ki ta Tuhoe titiro?

Kura hou:

E whakapae ana ko Te Hui Ahurei a Tiihoe te waka kawe i te reo o te kaitito Tuhoe ki tona

ake, ake.

e He aha ta nga hui ahurei a iwi taketake o te ao e ora ai wa tatau taonga tuku iho?

Kura whare:

He aha te wahanga ki nga whare hou o te iwi, e whai oranga ai tona reo taketake, me nga

matauranga waiata Tiihoe?

e Moteatea - Mo te atea: Kai o tatau marae maha o Te Urewera, te oranga mo nga
moteatea o Tihoe onamata, engari ka péhea nga moteatea o inamata mo te

anamata?

Me whakatiihia he whare moteatea mo nga matauranga waiata Tuhoe.

Te huarahi matua:

Ko au te kakano o te taunuke o te hue o tera tangata o Tiuhoe

Ma nga korero o te pou tahtuhii o toku whare e whakatangata whenua ai i au ki roto ki

wenei rangahau:

He manu kai i te miro - | pakeke ai au i Te Urewera, ko au te whakatinanatanga o nga

matauranga a 0ku matua, tipuna na ratau ahau i whakapakeke.

He manu kai i te matauranga - Kua whakawhiwhia ki nga tohu matauranga o te Pakeha

He manu hakahakas - Kua taunga ki nga taonga a Tanerore, ki ngd mahi a Hineréehia.

He manu ngangahu - He pumau ki te kaupapa, he u ki te kaupapa o te whai oranga mo

nga moteatea o Tuhoe.

He manu waiata - He pumau ki nga mahi o marae atea.

Hai manaaki i te kaupapa nei ténei te hura ake i te kawenga rangahau hou, i ahu mai i te ao
e mohio nei au Te Kaituhi, i pakeke ai au te kairangahau. Kia nanao atu ai ki nga tikanga o
te matemate a-one kaore i tua atu, i tua mai ranei i wénei tikanga hai arahi pai i au, hai

hauti i nga rangahau nei na te uri o Tithoe, mo nga uri o Tuhoe.

5> Manu Hakahaka - Ko te whakamahi o ténei kupu he korero mo te tangata kua roa i roto i nga mahi a
Tanerore, a Hinerehia - he kai haka.

Ko au ko Te Urewera - ko Te Urewera ko au:

Upoko Tuatahi

I whanau mai au he Tuhoe, i pakeke mai au i nga rekereke o oku
kaumatua, 6ku matua, oku karawa hoki i nga pae maunga o Huiarau, o
Manawaru ki te marua o Ruatahuna. E kii ana te korero koinei te manawa

o Te lka a Maui, ko te orokohanga o Ngai Tuhoe.

Na reira ka

whakamarama ake i te ahua ki au, ki toku ao o Ruatahuna, ki toku tikaipo
a Te Urewera, ka ruku ki te hohonutanga o taku whakaaronui, o taku
pukonohinohi ki te ao moteatea.

Mai te rangi ki te whenua

Na oku waiata, ko toku orokohanga mai ki te ao, kia pepeha atu au i konei:

Whakapapa 1: Whakapapa o Te Maunga raua ko Hinepukohurangi

(Best, 1996 Volume 2:Genealogical Table No.6)

Ranginui

Rangiroa

Rangipouri
Rangipotango
Rangiwhatuma
Rangiwharo
Rangiwhakere

Te Tahu nui o te Rangi
Tukutuku

Hekeheke

Uaua

Te Maunga = Hinepiukohurangi
ka puta ko Potiki-tiketike I
Ka puta ko Nga Potiki

E tika ana kia timata ake te whakapapa mai i a Ranginui e tu iho nei, i a Papatuanuku e takoto
nei, heke iho ki a Te Maunga raua ko Hinepukohurangi. Na raua ka puta ko Potiki-tiketike
tuatahi, nana ko nga iwi o Nga Potiki, ko nga iwi taketake e pupuri tonu nei i te mauri o Te

Urewera ki te taha whakarunga o te awa o Ohinemataroa® ki te tuawhenua’.

Ko Te Maunga raua ko Hinepukohurangi

Ko Nga Potiki, ko nga tamariki o te kohu, e mau nei i nga kupu o te waiata nei na Hirini

Melbourne o Te Mahurehure o te wharua o Ruatoki.

Waiata 1: Hiki ake te kohu

Hiki ake te kohu e

Ko Hinepukohurangi

Tapapa ana ki nga koawa
Hei kakahu mo Papatuanuku
Ka hora nei te moenga

mo te tipua nei a Te Maunga
ki runga o Onini e

ka hono ki a Hinepukohurangi
Huraina nga rarauwhe

kia puta ko Nga Potiki

nga uri o Te Maunga

Nga tamariki o te kohu!

Ko te korero a nga pakeke o Ruatahuna ina ka patai mai te tangata no hea koe? ko te whakahoki,
no te wahi i ahu mai ai a Hinepiikohurangi te tipua o te kohu, mehemea e mohio ana te tangata
no hea ia, 3, kati no reira ahau. Ki te patai mai te tangata, kua hia nei to roa ki wénei whenua?
ko te whakautu, ko wai e mohio ana ki te pakeke o Te Maunga e tu atu nei? Ména e mohio ana

te tangata ki tona roa ki te whenua nei, a, kati koina taku roa ki runga ki wenei whenua. I te

6 Ohinemataroa - Ko te ingoa o te awa e mohiotia nei ko Whakatane. E ai ki nga korero ko Hinemataroa te
wahine o Taneatua no Nga Potiki.
7 Te Tuawhenua - He ingoa ténei mo6 nga iwi e noho ana ki te tuawhenua ki te manawa o te ika a Maui.

mea kare au i hoe mai i runga i te waka, i konei tonu ahau, i ahu mai au i te whenua, i te kohu, i

te maungas.

Te Hapu o te Urewera

Ko atua wharaurangi, ko tangata wharaunuku, ahakoa te nui o 6ku hapu, ténei te tipako mai ko
téneki, hai whakatauira ake i te ahua o nga tumomo titonga a kui, a koro ma, me tona hangai
ake ki te kaupapa o ténei tuhinga whakapae. Kia hua ake nei nga korero mo ténei o oku hapu

mo Te Urewera, ka himata ake i toku whare wananga a Te Whai a Te Motu®.

Waiata 2: Te Patere a Te Urewera

Tenei ka noho i te roro o toku whare
o Te Whai a te Motu...

He raumaharatanga ake

ki te ao e aki ana mai

Kia huri ake au ki nga hihi o te ra
Ka mahuta i te pae

ko Manawaru

Maunga tipua

Maunga whakatauki

E ko Te Umuariki ee

No Mokai te manawa

I tihdea e te manu auare i te po
Te whakamataku o Te Urewera

E naki ra i ana mate

Me whai au i te awa ririki Opuhou
Kia puta ki Ohinemataroa

Ki te wai whakaata

o Te Whakarotu eee

8 ] pakeke ai au i nga korero nei mo te 6rokohanga mai o 6ku hapt o Ruatahuna, he tuku a waha nei e 6ku karawa
i runga nga marae, 3, i nga wananga a hap hoki.

9 Te Whai a te motu - Te Whare Wananga o Ngai Tihoe e tii ana i te marae o Te Thu o Mataatua ki roto o te marua
o Ruatdhuna. Ko Te Urewera te hapu e noho ana i nga papakainga o Te Whakaniwha i ténei ra. I tapaina ko Te
Whai a te motu hai tohu whakamaharatanga ki te wa i whaia haeretia a Te Kooti e te motu ki te whakamate, he
tohu ano i te pimau o Ngai Tuhoe ki a ia.

Piki ana au ki Tahuaroa

Ki te pou o te rongopai

ko Riri

ko Rura e

Rirerire hau Pai marire!

Kia arorangi taku rere

ki te pinakitanga o Kaporangi,
Ka titiro iho ki Pihou

ki te kaihua a Te Kurapa

E ko te kukupa maunu i te tao!

Ti ana au i Te Riu o te Tapu
E ko Rake titiro tonu atu

ki te Taumata o te riu

Ki te upoko i tataia ki runga
ki te tumtitumi poto

E ko Te Aitanga o Te Aihurangi

Kai raro ra ko Mahakirua

ko te wai tuku kiri o Te Wharepimauri

T ana au i te Tahora

e ko Te Whenuanui

Ko te whetu piikana nui o te rangi

Nana i whakakeu te piiokaoka ki Orakau eee

Kia hoki ake au ki Manawaru

Ki te wharetihokahoka

Ka titiro iho ki Te Umutoi

E ko te whanau a Te Arohana

Te tangata nana i ranaki

i a Tahakianina

Kai raro ra ko te Aitanga a Ttitonga
Ko te Wharepouri ténei, Ko Kokouri,
te mangai nana i whakahau

te tapu a Te Turuki e

Ka hua ko te rua a te puingawerewere
Ko te whare toroperepere moni

te kotahitanga o te kupu

o te whakapono

o te tikanga

o te tangata

Ko te ohaaki ki Te Matua Tangata
E ko Te Whai a te motu e!
E ko koia e ara e!

(Te Hapti o Te Urewera - Korero a hapti)10

Kai nga kupu o te tauparapara nei ko te putunga o te korero hitoria mo te hapu o Te Urewera,
ko tona orokohanga mai a whakapapa, a, he whakahuahua i nga kainga, nohanga a te hapu,
haunga ko nga korero mo nga rangatira o ténei hapu. Ka mutu ake i te kupu whakaari na Te
Matua Tangata mo ténei whare me toku hapii. Ahakoa e noho tauparapara ana te titonga nei,
ko te whakaaro ia kia huri hai patere mo te hapi, kai noho matau ko nga kaka tarahae o te marae
atea o Te Urewera anake te hunga ka pupuri i nga korero nei, ma te huri hai patere kua horapa
nga korero nei ki a Te Urewera whanau, no reira he whainga nui tenei mo te hapu o Te Urewera

inamata.

Whakaahua 1: Te Whai a Te Motu - Te Marae o Te Thu o Mataatua

10 He Tauparapara ténei na te haptii o Te Urewera ki roto o Ruatahuna.

Whakaahua 2: Na Teresa Reihana o Ngati Hine (Ingoa:”"Embrace 2”)

Mai te koopu ki te whai ao

Uia mai koe! Nohea ténei koronga nui 6ku ki nga moteatea, me te ao moteatea o kura tawhito?
E whakapono ana no6 te orokohanga ra ano, no te koopu tonu o toku whaea i timata ai, he nui
nga rangahau korero e kiia ana, ara noa atu te kaha o te rongo a te pépé€ i te koopu o tona whaea,
ko nga ahuatanga ka pa ki te whaea, ka pa ano ki te pépée, he oro waiata, he kupu oriori, ko te
reo korero tonu o te whaea, ka hopukina, ka mau ki te taringa, ki te hinengaro tonu. Kia
whakatauira ake i konei, ka hoki waku mahara ki te wa i ako ai au te waiata e kiia nei ko “E moe
Kaihau” na Rakuraku o Te Waimana Kaaku he waiata e kaha moteateahia nei e Ngai Tuhoe.
Kare i te tino aro i au i pehea taku mau ki téra o nga waiata, i te mea kare ano au i akohia e nga
pakeke ki taua waiata ra. Engari taku rongohanga tuatahi, me taku tu atu ki te waiata ia
“Kaihau” ano nei kua mohio noa atu, kua mau noa i au nga rerenga kupu ki te ia hoki o tona
rere, ki tona tatangi mai, kia pakeke rano ahau katahi au ka huri ki te ata wananga i 6na kupu.

N6 muri iho mai ka pataihia toku whaea ki ana mahi i a ia e hapii tonu ana, hai tana he kapa

haka tana mahi ara mo te kapa haka o Ruatahuna ki taku mohio ko te hui ahurei a Tuhoe tuarua
te whakataetae o taua wa, kua uru atu hoki ko nga mahi kapa haka ki te taha o nga takaro
hutuporo me te netiporo, a, ko te moteatea i akona i taua wa ra, ko “E moe Kaihau”. No reira e
whakapono ana koinei tonu te oro timatanga mai o taku koronga nui ki nga waiata o uki, ka
tautoko ano i nga korero mo te oriori, e purangiaho ana te kite atu kua roa ké tatau te maori e
whakaako pénei ana i wa tatau tamariki ki nga korero tuku iho. Kia titiro ake tatau ki te
whakaahua 1. E whakaata mai ana ko te hono a-reo o te whaea ki tana pépé i te koopu, haunga

ki ténei hono a-tinana, ko te hono a-wairua, hono a-hinengaro hoki.
He pumanawa tuku iho

Kia tikina atu ko nga korero a (Royal 1991) e ki ana:

“Na te Atua nga pumanawa i tuku ki roto i te tangata, ara he mea
whakarite na te wairua. No reira, ma te Atua te tangata e tohu ki
roto i dna mahi. E ki ana a Himiona Tikitii o Ngati Awa, ko tenei mea
te pumanawa “he mea hanga mai ki roto i te kopt o tona whaea”
(Royal, 1991:20).

Kia whakawhanui atu i te whakaaro nei, ko te pumanawa e kore e taea te whakaako, engari he
momo kakano ténei kua whakato ki roto i te pépé i roto tonu i te kopt, ka whanau mai ia ki te
ao marama kua whanau mai me tona kakano pumanawa, a, ka pakeke haere kua pihi, kua tipu,
kua puawai mai. Na reira ko te whakaaro ia, ko ta nga matua, me nga kai opeope whangai i taua
tamaiti ra te mahi nui ki te whakahika ki roto i a ia tona pumanawa kia tipu kia rea kia puawai
hai piimanawa mona ki te ao e takatii nei ia. Kia tiki atu ano ai i ténei whakaaro hai kapi ake i
te wairua o wéeneki korero Ko ta te kaiako mahi, ehara ko te whakaako i te tamaiti ki te ao e
mohio na ia, engari ko tana he whakaoho i te kakano o te pimanawa i roto i te tamaiti e pihi ake

ai, e tipu ake ai, e puawai ai, tiituru koinei tana koha nui ki tona ao.

Wharangi 32



Upoko Tuatahi: Ko au ko Te Urewera, ko Te Urewera ko au

He hokinga whakamuri, he kokiringa whakamua

Moteatea kau te ngakau: He aha ia nei i tua atu i te kupu i te rangi o te waiata?

He kaupapa i puea ake i te aroha nui ki nga waiata, moteatea o Tuhoe, he whakaaro i korerohia,
he korero i waiatahia, he waiata i rangahautia, he rangahau i tuhia, he tuhinga i tutuki ai i te tau
2013. Ko nga whakapae o ténei tutohinga i whariki ake i te ahua ki nga waiata i titoa mo matau
ko toku reanga, mo nga tamariki mokopuna o Te Wharekura o Huiarau, e nga kaitito o te marua
o Ruatahuna. Ko te mati o te tuhinga nei he ata titiro ki nga kaupapa huhua, kaupapa
whakahirahira e kitea ana, e rangona ana i nga kupu o nga timomo waiata, e kitea ai he ao ke,

ko te ao o te hunga kaitito.

Mena i tika nga rangahau nei, he purangiaho te taunakitanga, kua ngawari te hangahanga haere
i te whare moteatea, hei whare kauwaka waiata, whare kohikohinga waiata mo Te Wharekura

o Huiarau, mo te marua o Ruatahuna, a, mo te iwi o Tihoe whanui te take.

Te Hua o te Wananga

Kia tikina atu ko nga whakaaro a Kairangi Taiarahia Black, ma te wananga i nga kaupapa o ngai
tatau ka puta he hua kia tatau, anei kai nga upoko o te tutohinga nei, nga hua o te wanangai o
tatau waiata, ahakoa he aha te waiata, he hua kai roto. Ki te titiro tatau kia tatau ano, katahi na
te iwi kaha ki te wananga ko ngai tatau, ahakoa te kaupapa he torangapt, he kaupapa a iwi
ranei, ka wanangahia e tatau. No reira koia nei te tahiihii o ténei wahanga o te tiitohinga nei, ko
te hanga i te huarahi ahu whakamua mo nga mabhi tito waiata tuatahi, tuarua ko te huarahi
tawharau i nga taonga nei kia kore ai e rite ki te moa te ngaro. Anei e whai ake nei te mahere
rautaki te hahu ake nei i nga rangahau o “Mateatea kau te ngakau” no te tau 2013, ka tataritia
mehemea ka hangai tonu ki nga rangahau nei, hai tutukitanga hoki maku e maro ai te tii o Te

Whare Moteatea mo nga matauranga waiata Ttihoe.

Te Anga Whakatu i te Whare Moteatea mo Tuhoe 2013

Kauwhata 1. Mahere Rautaki

kaitito o tera marua
0 tera marua puta
noa i te rohe potae.

Whakahuihui i nga
kaitito waiata o nga
ropu kapa haka ka ti
ki te hui ahurei a
Tiuhoe.

kaitito.
Whakatt hui mo ténei
hunga, kia toru i te tau

Whakawhitiwhiti
whakaaro, korero mo te
tito waiata.

Hanga i tetahi wharangi
pukamata ara
"Facebook" mo te hunga
kaitito, hei wahi
whakawhitiwhiti
whakaaro, korero

Kohia nga titonga o te ao
kohatu, o te ao tawhito, o

Nga Wananga Nga mabhi a te pae tata Nga mabhi a te pae Nga Hua
tawhiti
Whakahuihui nga He rarangi ingoa o nga Whakawhanaunga, he | yo 15416 ki te hunga

whakamohio tétahi ki
tetahi.

Whakatakoto i nga
tikanga o te tito waiata

Whakati he rangapii
tautiaki i nga kaitito me
0 ratau titonga ka
tukuna mai ki te hui
ahurei, ko ta ratau he
whakahoki korero
awhina, poipoi ki te
kaitito.

kaitito o to marua.

Whakatau tikanga
tito waiata hei arahi i
te hunga kaitito
ahakoa tohunga,
ahakoa tau hou ki te
tito.

He rangapi tautiaki i
te hunga kaitito
tauhou.

He whakapakari i te
hunga kaitito tauhou.

He ahuru mowai mo

tito waiata ana, e
ngakaunui ana ranei
ki te mabhi tito.

He whakawhitiwhiti
whakaaro, korero mo te
tito waiata.
Whakahonohono i te
hunga nei ki te wharangi
pukamata a nga Kaitito,
hei wahi
whakawhitiwhiti
whakaaro, whakaako,
hei awhina i te kaitito

te hunga kaitito.
te ao o naianei hei tauira
hei wananga.
Whakahuihui i te He rarangi ingoa o te Whakatu V\{ananga He whakatipu kaitito
hunga rangatahi e hunga kaitito rangatahi. whakaakoitereoote | . apopo.

kaitito.

Whakatt he wahanga
whakataetae tito
waiata ma te hunga
kaitito rangatahi ki
raro iho i te 25 te
pakeke- ki te wahanga
kapa haka a nga
tamariki i te hui ahurei
a Tuhoe

He whakatipu kaitito
mo nga hui ahurei e
haere ake nei.

He whirinakitanga
mo ténei hunga

Hui Taumata mo nga
Kaitito o Tuhoe -
Composers

Symposium

Te whakahuihui i nga
tohunga kaitito o te iwi
ki te kauhau ki te hunga
kaitito o te w3, ki te
hunga ngakau hihiko kia
kotahi te hui ia tau, ia
tau.

Whakatii i te rangapu
kaiwhakaruruhau mo
te hunga kaitito pakeke
mai, taiohi mai,
tamariki mai.

Ka rongo aiinga
korero o nga tohunga

kaitito.

Wananga Tito

Waiata

Whakahaere i nga
wananga tito waiata e
toru huri i te rohe potae
o Tuhoe.
Whakahaerehia i te tau i
mua tonu o te tau tu ai te
hui ahurei a Tahoe.
Whakahaere akomanga
reo mo te hunga tauhou
ki te reo, ngakau hihiko
ki te tito waiata.

Whakahau i nga kapa
haka o te hui ahurei a
Tihoe ki te tuku i
tétahi pukapuka o 0
ratau waiata, ka
purihia e te Komiti
Matua hai:

Rauemi whakaako mo
nga wananga tito
waiata

Taonga mo te hui
ahurei.

Taonga mo te iwi.
Whakatipu,
whakatairanga i te reo
a iwi, i te reo Maori.

He taonga tuku iho
mo te iwi.
Ka noho hai kauwaka

pupuri korero mo te
iwi whanui.

He tiapapa ano hoki ténei mo nga mahi e haere ake nei.

Tatai whakapapa, tatai taura tipuna, taura hono tangata, taura here whenua!!

Na Te Makarini Temara II te kupu ki, “tatai whakapapa e, tatai taura tipuna, he taura hono

tangata, he taura here whenua, e here nei i ahau ki oku matua tipuna”. Ténei te tiki atu i téneki

titonga ona hai taura hono i au ki nga tipuna kaitito o 6ku hapii maha, he taura here ano i au ki

oku marae i te marua o Ruatahuna, ki te wharua o Ruatoki hoki.

Kia himata ake i te marae o Te IThu o Mataatua

Ko Te Whai a te motu te whare whakairo
Ko Aroha mai ki au te whare o Tahu
Ko Manawaru te maunga

Ko Opuhou te awa
Ko Te Urewera te hapt

Ko Te Arohana te tangata
Ko Mihikitekapua te kaitito

11 Na Te Makarini Temara wénei kupu korero, i titoa hai waiata a ringa mo Te Kapa Haka a Ruatahuna Kakahu

Mauku 2009.

Whakapapa 2: Te Whakapapa o Mihikitekapua

(Best, 1996:480)

Murakareke

Murakehu

Te Anuanu

Te Arohana — Tuaraki o rauru

Te Matau-hi-ika

Te Aihurangi

Mihikitekapua

Ko te waiata tawhito tuatahi i akohia e matau i te kura o Huiarau, ko "Taku Rakau", 3, e kaha

waiatatia tonuhia i ténei ra. E ai ki nga whakamarama he titonga whakahau tenei na

Mihikitekapua ki tana rahi o Tuhoe kia pumau ki te riri, hei whakaoho i te ngoi, kia nanaiore ai

ratau ki te ikeiketanga o te toa (Black, T., 2000:348). Kua aua atu i te toru rau tau neke atu te

tawhito o téneki waiata, a, e rere tonu ana nga kupu o te waiata nei i nga waha o nga manu

tioriori o Te Urewera, o Aotearoa, o hea ake, o hea ake.

Waiata 3: Taku rakau

Na Mihikitekapua

Taku rakau e

Tau rawa ki te whare
Ka ngaro a Takahi e

Te whare o te Kahikatoa
Hei ngau whakapae

Hei whakapae ururoa

e hau mai nei

Kai waho kai te moana
Kaore aku mihi e

aku tangi mé koutou
Mau puku ko te iwi e

ka mowai tonu te whenua e takoto nei

Wharangi 36



Upoko Tuatahi: Ko au ko Te Urewera, ko Te Urewera ko au

(Pukapuka a te iwi, 1950:1)12

Ka rere te titiro ki Pawharaputoko, ki Tipapanui ki te marae o Kakanui

Ko Kakahu-Tapiki te whare tipuna

Ko Herekuri raua ko Hinewhiu te whare o Tahu
Ko Pawharaptitoko te karahiwi teitei

Ko Ngati Kakahu-Tapiki te hapu

Ko Paerau te tangata

Ko Tupaea Rapaera te Kaitito

Whakapapa 3: Te Whakapapa o Tupaea Rapaera
(Best, 1996:15)

Parahaki = Mihikitekapua
Te Kiato |: Te Aumaro
Herekuri = Kakahu-Tapiki = Hinewhiu [
Te th|1kahoki
Hinelwhiu Il
Rapaera |: Tiraki-o-rauru

Tiipaea Rapaera

Na Tupaea Rapaera ténei waiata i tito he tangi ki tona matua ki a Rapaera.

He waiata e waiatatia tonuhia i nga marae atea o te marua o Ruatahuna.

Waiata 4: Ka Pai Te Tane

Na Tupaea

Ka pai te tane-e

ki te noho tahi mai

ka whakatika ki runga
ka nui au te aroha
arai rawa mai e

0 Ruatahuna

kai roto mai te tane e
kai ora nei i ahau

12 He pukapuka waiata ténei na te iwi - kare ano kia puta hai pukapuka matua (Unpublished material)

Kai konei tonu au e
ti a kakau atu ai
Nga uru rakau e
kai Omaru ra ia

(Nikora, 1997:20)

Ka huri te aro kia Ngati Tawhaki, ko Kakanui, ko Oputao, ko Papueru nga marae nohanga, piki
whakarunga ki te tihi o Tarapounamu heke iho ki Ngaputahitanga o nga awa ko nga whare auahi
o Tawhaki ki te tuawhenua, heke whakararo i te awa o Ohinemataroa ki te marae o Ngahina i

te wharua o Ruatoki.

Whakapapa 4: Te Whakapapa o Tawhaki ki a Te Whatupe
(Best, 1996:208)

Tawhaki = Tongarauokioki
Tiitonga = Mahuru
Tumanawapohatu T Kurahapainga

| | |
Tauaiti Taokaki Te Whatupe

E whai ake nei ko te tangi tawhiti na Te Whatupe.

Waiata 5: Pu rakau e tii mai i waho nei

Na Te Whatupé

Pii rakau e tii mai i waho nei - e
Tukua atu kia rere ra

Hai kata ma te marea

Hai ki noa mai - e

He ringa hoki tona

He toa taua hoki te kai - e

Tukua tera kia mau i tana ake

Hai tiokaoka éra

Mo te komata o te rangi e tii nei na

Tau noa ana e te waka ki Wharepapa - e
Ka ngaro hokira

E te taniwha ite rua na - e
Hai konei ra, e Manu e
Whakamau ake ai e

Ki te ao rere mai

Na runga ana mai

o Te Ranga-a-puta na.

(Best, 1996:304)

Whakapapa 5: Te Whakapapa o Tutonga ki a Ruru

(Best, 1996:24)

Tiitonga = Mahuru
Korokaiwhenua
Tutonga 11
Tamahape = Waitangi

Tangohau IT— Te Umu-ki-Otara
| 1
Te Kurapa Ruru

Whakapapa 6: Te Whakapapa o Airini Taoho (nee Manihera)
(Manihera Whanau - Pukapuka Whakapapa:2)13

Ruru |: Tokau
Heni Matekino Ere Ruru T Riripeti Hekerangi
Raha Ere Ruru T Paratene Manihera
Airini Taoho nee Manihera = Nia Tdoho

Airini Taoho II nee Tahi 14T Te Rongonui Tahi

Te Hauauru Tahi-Rangihau (Te Kaituhi)

13 He pukapuka kare ano kia puta hai pukapuka matua (Unpublished material)
14 Ko Airini Taoho te Whaea o te kaituhi.

Ka puta hoki ko ténei waiata na taku tipuna na Ruru, e ai ki nga whakamarama a Te Peehi he
waiata makamaka kaihau kai ténei. Kia tapaea te tahua kai ka waiatatia e nga kaiapae, he
karakia tonu, kia kore ai e kaha te hoa kai makamaka, kia hinga ai i te aroaro o nga manuhiri ki

te hakari!> (Ngata, 2006:224).

Waiata 6: Koro Korowhiti

Na Ruru

Koro korowhiti, koro korowhiti,
Tiu ana te manu i runga i nga puke ra.
Tenei hoki te kame ka whakairi,
Te kame ka wharere,
Te kame i pokaia noatia
I runga i a Tu-ka-riri, i a Ti-ka-niwha,
I a Tu-ka-aritarita.
E haere ana rita,
he tangata kamenga kore.
Ka pau te ki onamata,
He nui kame maoa e tii ana i o atua roa.
He tini te kame, he mano te kame,
he titae taua
Ka kame, tiko iho ki waenga.
He aha aku kai te pau noa ai?
Naku te tohenga ki te whitu, ki te waru,
Ki te roa o te tau
Waiho nei matau hai ti mokomoko
kai mo te ngahuru.
Tangi ana te whakatopatopa o kame,
0 kame maunu, he toroa, he taiko, e!
Ara, e hau mate kino o te whakaangiangi,
Nohoanga roa i te taha o te kame,
Na ka pa tahau he iti mai ano
na Mou-hanga,
Koia ra ia e tohea ake nei,
ko te takahanga,

15 Na te pukapuka Nga Moteatea Tuatoru - He maramara rere no nga waka maha, he mea kohikohi na Ta Apirana
Ngata, na Pei Te Hurinui i whakapakeha.

Kia ata kitea iho e roa te tau.

Naku i whakanui,

naku i whakakake,

Kia kake mai ki runga ra.

Kakekake mai i 6 manu

ki tetahi taha o te wairangi,

Tt te rupe, rau te kawa,

Ko te kawa i herea,

ko te kawa i a matua nei

Koukou ruru, e mata taitaia,

Ka tukia te papa i raro nei.

Ko ou tahi taua o mua iho ra hoki,
Houhanga rongo,

maungarongo noa ki konei

Houhia kautia ki te

kakaritanga o te uri o Tiki.

He aha te kame maikuku

makaka ma Koro-iri-awa,

Makau hoehoe mai tarawahi awa?

Nana te toki i koti ai te pane o nga poaka.
Ehara i te peka i whawhe

mai ano tauwhi ti ki a matau nei.
Tirohia atu he takahanga ma tai rau,

E tikoki ana, e mau ana kikiwara,

ka mahue pi-na-raq,

I whakangongoto ai papa oku ki te mate.
Tohu tonu 6 matau mate, na Tiki, na Ponga.
Koi homai; ripaia mai ra o tekateka ki konei,
I hea i raru ai au na, i!

(Ngata, 2006:302-303)

Ki te taha o toku matua, ko Rongokarae te tipuna, ka moe a Rongokarae i ana wahine tokowha
ka puta ko nga uri whakaheke kaitito waiata. Kia himata ake i te whakapapa o Tihi raua ko

Kokamutu.

Ko Ohaua-te-rangi te marae

Ko Te Poho o Potiki te whare tipuna
Ko Ruahine te Papakainga

Ko Te Mapara te maunga

Ko Te Rehuwai te punawai

Ko Ngati Rongo te hapt
Ko Te Kotahitanga te tangata
Ko Tamahore raua ko Hinetemoa nga kaitito

Whakapapa 7: Te Whakapapa o Tamahore
(Best, 1972:87)

Tihi = Kokamutu

I I
Te Oalta Tamahore (Tawera) Te Purewa Tﬂmatlawhero

Koia nei nga whakaheke iho ki roto o Ngati Rongokarae, ténei ka kapohia ake ko te hekenga iho

mai i a Tawera ki toku kuia ki a Hinerotu Nimia-Kereru.

Whakapapa 8: Te Whakapapa mai i a Tamahore (Tawera) ki a Hinerotu

(Te Whanau Rangi, Pukapuka Wananga Reo/Whakapapa. 2004:5)16

Tamahore (Tawera) = Hinetemoa
Pahitaua = Te Ihuwaka (Tamati)

Rangiwhakahaerea = Te Ruakariata

Niimia Kereru = Ngahirata Tiopira

Hinerotu Rangi (nee Numia Kereru)

He waiata aroha ki tana tamahine a Pahitaua.

Waiata 7: Taku Pu Matai

Na Tamahore (Tawera)

Taku pu matai e
taku mahuri totara
no roto i te wao

ki Mahihirangi nei e

16 He pukapuka whanau kare ano kia puta hai pukapuka matua (Unpublished family material)

Wharangi 42




Upoko Tuatahi: Ko au ko Te Urewera, ko Te Urewera ko au

ara pea koe

kai nga paenga i kumea e
i waho o te po roa

ki raro o Waikanihi e

kia hopu to ringa

ki te rau o mauri e!

(Te Urewera Hapu-Pukapuka Waiata 2005:2)17

Tera ko te waiata e mohiotia, whanuitia ana i roto o Te Urewera e pa ana ki te tipuna nei a

Tamahore ko "Ka mea a Tawera".

Waiata 8: Ka Mea a Tawera
Na Te Purewa
Ka mea a Tawera e

Me kawe rawa ia ki te wai
kia wetewetekia te kiri e
ki te wetewete nga Kahukura i te ati
Ara, pea koe ra

kai runga o Arikirau

Kia tii, mai koe ra

ki te korero o te toa

kia whai tiri patahi e

ki te tuku whakaparapara
ki te hopu, ika i te ati e

kai hoki te ingoa!

(Pukapuka a te iwi, 1950:1)18

Ko te oriori na Hinetemoa ténei ko "Whakarongo ra te taringa'

Waiata 9: Whakarongo ra te taringa
Na Hinetemoa

Whakarongo ra te taringa
ko au anake te waua ana mai e

17 He pukapuka kare ano kia puta hai pukapuka matua (Unpublished material)
18 He pukapuka kare ano kia puta hai pukapuka matua (Unpublished material)

Wharangi 43



Upoko Tuatahi: Ko au ko Te Urewera, ko Te Urewera ko au

te ruru e, takaro ra mota
kia maharatia iho

eroto i te hinengaro

e maua te ngakau

kaore e hine, oku nei kino
kai a koe ano

te Pahi tokomaha

e noho maina e

i te whaititanga o te ngutu awa e
o Waikare ra ia

ka tau te hukarere

kai runga kai Te Wharau
tirohia e koe

Te Matau-a-Maui
whakaterenga waka
nohou ra te tohetohe

ki Aropawa ra ia

kia mura ti mai
tangohia mai e

te toki hohou pu

hai hapahapai e

mau ki to ringa

ko te ahua ia

oraroia koe...i

(Te Urewera Hapu-Pukapuka Waiata, 2005:3)1°

19 He pukapuka kare ano kia puta hai pukapuka matua (Unpublished material)

Whakapapa 9: Te Whakapapa mai i a Hinerotu ki te kaituhi.
(Te Whanau Rangi, Pukapuka Wananga Reo/Whakapapa. 2004:8)20

Wharetini Rangi?! = Hinerotu Niumia Kereru
(1) Mere Arihi (2) Raiha (3) Rénata Niumia (4) Miria (5) Te Ua Numia (6) Wiremu Parata
(7) Tihourangi (8) Kohine Te Whakarua (9) Effie Hine-ki-Waiaua (10) Ronald
(11) Cecil Te Uamairangi (12) Tamahore

Cecil Te Uamairangi = Hineatu Ata (Nee Paora Noho)

Te Rongonui Tahi |:Airini Taoho 11

Te Hauauru Tahi-Rangihau (Te Kaituhi)

Ka huri te titiro ki te whitinga mai o te ra, ki te koroua o toku matua, n6 nga kawai rangatira o

Te Aitanga a Hauiti, ko Te Wharetini Rangi, he uri n6 Titirangi maunga, no Hikurangi te maunga

e kore nei e nekeneke.

20 [bid

21 No Ngati Kuranui he hapii o Te Aitanga a Hauiti e noho ana ki Mangatuna i Uawa.

Whakapapa 10: Te Whakapapa o Te Wharetini Rangi
(Halbert.1999:315)

Paruaotaina = Wahotengatata

Te Aotepuiangiangi Ruamanawahonu = Puhanga

Manatu = Hikarahiri

Kahutuahu Tupuni Ututangi

Paranihi = Katene

Patara = Heeni

Watarawi = Meri Arihia

I I I I I I
Hautonga Tiutekohi Mere-Titori Tieki Te Wharetini Raniera

He kawai rangatira tito waiata, he taonga i tuku iho ki nga uri whakaheke, ki te koroua o toku
matua kia Te Wharetini Rangi. He kaitiihono i te ao tiiroa ki te ao wairua, he minita o te Hahi
Mihingare i haere hai minita kaiwhakaruruhau mo nga lka a Whiro o te Hokowhitu a
Tumatauenga i te Pakanga Tuarua o te Ao. I arahi atu e ia to raua tokotoru kaha ko Hinerotu, ki
te umu pokapoka a Tumatauenga, ko te Papa me ana tokorua anake i hoki mai ki te kainga,
mahue atu ko te ika o te ati a Te Ua Numia tanuku atu ki te whenua o Itaria moe okioki ai. E ai
ki nga korero a hapu he tohunga whakairo kupu a Te Wharetini nana te kakano nei o te
whakairo kupu i whakato ki te whatumanawa o tana tamahine a Kohine Te Whakarua Ponika.
E ai ano ki nga korero mo te waiata e whai ake nei, na Te Wharetini i tito i te tau 1924, he waiata
aroha ki tana hoa rangatira ki a Hinerotu. Na te manu tioriori o Te Arawa, na Ana Hato te waiata
nei i whakapaoho i runga i nga reo irirangi, ka mutu koia nei te waiata i waiatatia e ia ki te Tiuka

o York i to raua taenga atu ko tana hoa rangatira ki Rotorua, ko te kaupapa he hura i te kohatu

whakamaumaharatanga ki nga hoia o Te Arawa i haere ki te Pakanga Nui o te Ao Tuatahi i te

tau 1927.

Waiata 10: E rere ra Te Matangi

Na Te Wharetini Rangi

E rere ra, te Matangi
Ki waho tara ma

Ki reira ra koe, hine
E arohatia nei e.

Haere ra Te Arawa
Ki runga tiu rawa
Kai reira ra to iwi
E arohatia nei e

(NZ Folksong, 2006)

Hai whaea whakaangi a Kohine Whakarua Ponika no toku matua, he wahine ataahua, he
kurupounamu, he kaitito waiata. E maumahara tonu au ki nga ra i moe tahi ai, i noho tahi ai
maua ki tona kainga ake i Tiurangi, he nui te wa ka peka atu ai me 6ku pakeke, ko toku kuia a
Airini hoki ki tona noho ai. E hoki haere ana ki te kura i te Kareti mo nga kotiro Maori o Turakina

i Tutaenui i nga tau waru tekau ma whitu, ma waru.

Ina te waiata a Kohine hei whakatauira i te whakaaro nui ki te haukainga, ko tana waiata
"Waiata murimuri aroha”. He mohio whanuitia ana i tona wa, he tohunga ki te tito waiata a-

ringa, korero paki, moteatea.

Waiata 11: Murimuri Aroha

Na Kohine Whakarua Ponika

Ka korikori ake i raro ra i te ata
o Tongariro maunga

Ka tii au ka wawata,

ko wai ra taku iwi?

Ko wai ra taku ihi?

taku wana, taku tii?

Ka hoki nga mahara,

ki te pane o Putauaki
Kai tua ko te Papa
e arohatia nei e
Hei tohu i taku tiirangawaewae
Taku noho mauri tau e,
Ka rite ki te rimu
teretere i te moana
Ka pari i te akau,
te moana i Taupo
Takiri ko te ata,
mau mai ko ahau
e tuohu noa ana e,
Ka aupaki kau ake,
ki te arai uhi mai
Kai tua ko koutou,
e kui ma, e koro ma,
E hika ma, e tama e
Ka huri ka titiro
ki te ao whai muri e
He oha na te whaea
E tipu te whakareanga nei,
etipue
Naku ra koe i rauhi,
i here ki taku pito
Naku ano koe, i péehi rutu ake
I maunu mai ai to matihe!
Tihe mauri ora!
I nganga ai to waha areare
Ki te ao marama e.

(Black, 1983:34)

Heke iho ana ki te reanga o toku matua, ki te papara kia Te Hue Rangi. Koia nei te tama a
Tamahore Rangi tungane o Kohine, he Ika a Whiro, he kai whakairo i te kupu, he mokopuna na
Hinetemoa kaitito waiata o Ngati Rongo.

Waiata 12: Te Whare Runanga

Na Te Hue Rangi

Nga whare rinanga o te motu
kia ora koutou katoa

e til mai te whare,

te whare whakaruruhau.

Tane whakapiripiri koe i ahu mai

i a Tanemahuta te ngahere

huaina koe nga toki papahoro ana

te tai kura koia

Te Manawa o Tane

Te pou waho

Te pou roto

Te pou tokomanawa

Te pou tuarongo

Te nohonga o Rongo Maraeroa

Hikina te tahuhu kia tapapa ki runga

Te timatanga o te korero

heke iho i te rangi

ko nga heke rangi hono i a tatau te tangata
mai te rangi ki te whenua

Kia tau iho ki te Rua-whetu-o-nga Poupou
Whakapiri nga pae

kakaho i nga heke rangi

ko te toro kiri o nga rakau matua a Tane
hei arai ia Tawhirimatea

ko te tuanui ka tii honoa nga pakitara
huri i te whare.

Te pae kai awha kati i te kararehe i te wai
ka titiro ki runga ko te uipoko o te tipuna whare
huakina ana mai ona ringa

nga maihi te rerenga korero

Nga tau-tiaki e manaaki nei i te hapi

e whakatupato i nga ope.

Ko Rongo Maraeroa, ko Timatauenga ee
Te taha pohiri

Te taha o te mate

nga raparapa whakakao korero

huri ake ka titiro u atu ko te roro e

ko te tatau haerenga o te tangata ora

ki runga ko te pare whakanoa te tangata
ko te kuia Hine-nui-te-po

Whakawae - Mate atu he tangata

ara mai he tangata e

te puta auahi haerenga o te mate

nga epa pikinga o Tane ki runga

nga rangi tiithaha

nga kete matauranga

Tara whaiti, Tara whanui

pae whaikorero, marae atea

a Tumatauenga te ngutu o te pa

Te whare e til, te whakaruruhau o te iwi
e manaaki nei i nga iwi katoa

Te whare, te whare whakaruruhau.

(Te Kapa Haka o Te Karu-Pukapuka Waiata 1980)322

[ te tau 2005 i karangahia he wananga waiata ki Te whai a te motu i te marae o Te [hu o Mataatua
e Ngati Rongo o Ohaua-te-rangi. Ko Te Hue Rangi tétahi o nga pu korero, kaiako moteatea, kare
ano nei i rongohia atu e nga taringa o wénei o 6na uri. Ko tétahi o nga waiata i akona ki te hapu
e kiia nei ko 'Taku Pu Matai' na Tamahore, e ai ki a Te Hue, he waiata tangi ténei i titoa e
Tamahore ma tana tamahine ma Te Pahitaua. I taua wa tonu i te hapu ahau, a, ko te pekepoho
o te whanau téra i te whare tangata e oreore ana, e areare taringa mai ana ki te reo o tona koroua
e taki ana i te waiata nei. Ka korero mai te papara nei mo te noho a te whaea me tona pepé€, mo
te whangai i te kupu ki te tamaiti e nganga nei ki te puta ki te whai ao, ki te ao marama, i taua
wa tonu i rongo ano au i tétahi wairua aroha nui ki roto i au ki ténei ahuatanga ataahua, ha
mehameha, te moteatea. Mai i taua wa ki ténei kua noho ko taua waiata a te tipuna nei na
Tamahore, hai waiata whakaaio, whakaratarata i taku pekepoho i tapaina ai ki te ingoa o tana
maunga ko Manawaru. Ahakoa te ruarua o te wa i piritahi ai me toku papara, ano nei te nui o
te matauranga i mau i au, ko te mea nui, ko te whakaaro nui ki nga tipuna kaitito, ko te aroha

mutunga kore ki ténei taonga te moteatea. Na reira kai roto i te toto ténei taonga tuku iho.

22 He pukapuka kare ano kia puta hai pukapuka matua (Unpublished material)

Toku Tuarangawaewae

Kia pepeha atu au i konei:

Ko Manawaru, ko Pawharapttoko, ko Te Mapara nga maunga
Ko Ohinemataroa te awa
Ko te Whai a te motu, ko Kakahu-Tapiki, ko Te Whatu o te kanohi,
ko Te Poho o Potiki nga whare tipuna
Ko Aroha mai ki au, Ko Herekuri - Hinewhiu, ko Mahitahi,
ko Te Kauta nga whare o Tahuaroa
Ko Te Urewera, ko Ngati Kakahu-tapiki, Ngati Tawhaki
ko Ngati Rongokarae nga hapu
Ko Te Pakitu ki Te Urewera
Ko Paerau ki Kakahu-tapiki
Ko Manihera ki Papueru
Ko Te Kotahitanga ki Ohdua-te-rangi
Ko Te Ihu o Mataatua, ko Kakanui, ko Papueru,
ko Ohaua-te-rangi nga marae
Ko Ruatahuna kakahu mauku
Ruatahuna paku kore
Ruatdahuna te kohanga o Ngai Tithoe
Te turangawaewae

“Ko au te kakano o te taunuke o te hue o téra tangata o Tithoe”

[ ahu mai i te one matua o Te Urewera, i te rangi me te whenua, no reira ko nga korero o tenei
tatohinga he hangai pu ki a Te Urewera tangata, kia Te Urewera whenua. NoO nga kawai
whakapapa hoki o nga hapt tokomaha o Ngai Tuhoe, no reira ko nga korero katoa i ahu maiia
Tuhoe, e hangai pu ana ki a Ngai Tuhoe, na Tihoe onamata, ki a Tihoe inamata, mo Tuhoe
anamata. Taketake Tuhoe ahau, ko toku ao i pakeke ai au ko Te Urewera, na reira e tika ana
ma te uri tonu o te kohu nga korero mo Tuhoe e rangahau, e wananga, e matapaki hai 0 wairua,

0 tangata hoki.

“Ko Te Urewera, he tipua, he taiao tiwatawata; ko ona ptikorero
he kura whenua, he whenua kdaewaewa, waiwaid.
He wahi whakaweawe wairua a Te Urewera, he mana mauri téna
He wairua tipua a Te Urewera, nona and ia,

he uri atawhai 6na (Te Kawa o Te Urewera, 2017:55).

Kia hoki ki oku maunga kia purea au e nga hau o Tawhirimatea, ko nga maunga karangaranga
ko Panekire, ko Huiarau, ko Matakuhia, ko Maungapohatu, ko Manawaru, ko Tawhiuau, ko Te
Kaokao o Taiarahia, ko Te Tahu o Haokitaha, ko Parekohe, ko Te lkawhenua a Tamatea nga hiwi
maunga o te rohe potae o Tuhoe. Nga maunga i pupu mai ai nga matapuna wai e rere nei i runga
nga whenua, ko nga wai kaukau tuku oranga mo te iwi, ko Waikaremoana, ko Hopuruahine, ko

Tauranga, ko te Tamahine a Ohinemataroa, ko Whirinaki.

Ko te ngaherehere te pataka kai o te iwi, ko nga rakau hai hanga kainga, hanga wharenui, hai
tarai waka, tarai rakau patu tangata, mo nga ahuwhenua hoki. Ko te ngahere te ahuru mowai o
taku iwi. Ko nga wharuarua, ko Te Waimana, ko Waiotahe, ko Ruatoki, ko Waiohau, ko Te
Whaiti nui a Toi, ko Ruatahuna, ko Maungapohatu, ko Tuai nga nohanga o nga tipua, nga kaitiaki

o te iwi.

Kai hea a Te Urewera?

Mapi 1:Te Ika a Maui - Te Moana a Toi

(Google Maps, 2019)

Mapi 2: Te Rohe Potae o Te Urewera

tWaikaremoana

Ruatahuna
Maungapohatu Ngaputahi

Te Whaiti

Kuhawaea

Mapi 3: Nga Iwi Taketake o Tihoe

Waitangi Tribunal, Noel Harris, March 2009

Mapi 4: Nga iwi e patata ana ki a Tiihoe

Waitangi Tribunal, Noel Harris, March 2009

Upoko Tuatahi: Ko au ko Te Urewera, ko Te Urewera ko au

He Patere - He Tau

Kai nga kupu o nga patere me nga tau e mau nei nga tino korero mo nga wharuarua o te rohe o

Ngai Tuhoe, kia tikina atu nga korero a Tamati Kruger o Te Urewera me Ngati Rongo:

“Waiata is a medium by which you and I find out who we are. Even well
before I visited Waikaremoana, [ was singing Engari te titi. So when I first
got to Waikare, I could sing Engari te titi. So sometimes the introduction
to a Tuhoe person and who they are is through waiata, and that’s common.
There are many forms of waiata, but it is a language that sometimes is
more effective than korero (speaking) and in all of this waiata we learn
about tipuna, we learn about place names and incidents, we learn about
relationships and we learn about nature...” (Nga Rauru o Nga Potiki,
2006:29).

No reira ténei te tiki atu i ténei whakaaro rangatira a Kruger ki te whakatuwhera atu i nga tatau

ki Te Urewera kura whenua, Te Urewera kura tangata.
Ruatahuna - Te manawa o Te Ika a Maui

Ko te pito tonu o Te Urewera ko Ruatahuna, e takoto mai i te Manawa o te Ika a Maui Tikitiki a

Taranga. E ai ra ki a Tamati Kruger:

“..Kai runga tatau i te ika a Maui e noho ana, ko te hiku o taua ika kai a
Ngapuhi, ko te upoko o taua ika, kai a Te Ati Awa kai Te Whanganui a Tara,
koinei te manawa o taua ika né, ko ténei wahi a Ruatahuna. Heoi ano he
korero téra i whakarérea iho e 6 tatau matua, ana koina, koinei te manawa
o taua whenua, a, koinei hoki te manawa o ténei iwi o Tithoe, a, ko
Ruatahuna a i pakaru katoa nga hapi o te taha whakararo mai i
konei”(NKRoTT, 2003:22)23

23 Ingoa Roa: Nga Kai Rangahau o Te Tuawhenua

Mapi 5: Ruatahunairoto o Te Urewera

(Google Maps, 2019)

Ko Ruatahuna kai te tuawhenua o te Ika a Mauj, 3, e ai ki nga korero 6 nehera ko Ruatahuna tonu
te ‘Manawa o te ika a Maui’, ka kiia hoki ko ‘Te kohanga o Tuhoe’i te mea i ahu katoa mai a ngai
Tuhoe whanui i konei, ka hoki atu ki nga korero mo Hinepukohurangi raua ko Te Maunga. Ko te
ahikaroa o ténei marua kai te wahi o te toru rau, rima tekau tangata neke atu i ténei ra, a, waiho
ake mo nga tpoko e whai ake nei tiki atu ai i nga korero mo Ruatahuna inamata. Waihoki e whai
ake nei ko te patere nei a ‘Papueru ki Mataatua’ ka timata i te marae tuatahi i te pito e kuhu mai
ana i Tarapounamu, hipa tonu mai i a Ngati Tawhaki ki Ngaputahi, tipono atu ki ténei marae o
te whare auahi o Tawhaki ko Papueru. Kai nga whiti o te patere nei ka whakahuahua maunga
haere, ko nga awa, nga kainga tawhito e kopikopiko ana i te huarahi matua. Ka mutu atu ki te
whare rinanga o Tuhoe ki te marae o Te Ihu o Mataatua, ahakoa kai tua atu o ténei marae ko te

marae o Ohaua-te-rangi kihai i whai wahi mai ténei o nga marae Ki te patere nei. He mea titoa

ténei patere e nga pakeke hai whakaako i nga tamariki o te kura o Huiarau i nga tau o nga waru
tekau, na wai, na wai kua pakeke aua tamariki ra, a, kua kawea te patere nei ki runga i nga marae
atea katoa o ténei marua, engari me te U tonu ki te whakaaro ko tona oranga tonutanga kai nga

whakatipuranga hou o Te Wharekura o Huiarau, 3, haere ake nei.

Waiata 13: Te Patere Papueru ki Mataatua

Na Te Urukeiha Riirehe raua ko Ani White o Ruatahuna

Ka hoki nei au - ki Papueru
ki Te Weraiti te nohanga

o Ngati Tawhaki,

Hukiroto te awa whakawhiti
tonu au i Mangakirikiri

te awa e rere ra ki Heipipi

ki Te Mimiha. Au piki tonu au
ki Ahikereru, ko Omakoi,

ki Rimunaua, ko Te Umuroa,
Te Poho o Parahaki

ko Ngati Manunui e

Ka tika taku haere

ki Te Waiunu

ki Te Whakarehurehu, ki Oputao
ko Te Ngawari te tipuna whare
ko Ngati Tawhaki

ko Haurepo te awa, ko Whataare
ko Tataramoa, ko te hekenga

ki Ruatahuna

kai runga i te tai ko Ohiramoko
Te Whiunga o Te Piki e

Ka huri nei au ko Kakanui

kai Tipapanui, ko Ngati Kakahu Tapiki
tika au ki Moerangi, ki Otekura

ko Te Ohaaki te tipuna whare

ko Tamakaimoana

heke tonu atu au ki Te Waiparuparu
ka piki atu ra ki Te Rangiora
ko Huiarau te kura o6 Potiki e

Huri ana ahau

ko Potiki-tike-tike ki Onini

ko Te Kohanga o Peretia, ko Te Wairere
huri ana taku tira ki Tongariro

au piki ana ahau ki Owhdronga

ki Owhakakoro, whakaputa ana ahau
ki Okete, ki Te Umukaka, ki Te Waiiti
ko Marama taupuni ko Kuri Kino

ko Ngati Kuri e

Ka piki ake au - ki Araiwhenua,

ka titiro iho ko Mangaorongo

ko Rauiri, kia piki ake au

ko Tatahoata, ko Tapuwae te whare

ko Ngai Te Riu.

Ka haere atu ki Te Kaingaha, Te Kautawhero
ko Kohimarama, ki Te Wharawhara

ana ko Kiritahi ko Te Waipakao

Ohaware te awa e

Huri tonu ake au - ko Uwhidarae
ko Te Paena te tipuna whare
ko Ngai Te Paena.

Rere tika tonu au ki Porere

Optihou te awa, au rere ana hau

Ko Te Ihu o Mataatua

Ko Te Urewera

Ko Te Whai a te Motu

Ko Te Kooti Rikirangi Te Matua Tangata
i whaia e te motu ki te whakamate

Aue taukurie.

(Te Tira Ahurea o Manawaru, 2017:15)

Wharangi 60



Upoko Tuatahi: Ko au ko Te Urewera, ko Te Urewera ko au

Nga marae me nga hapu o Ruatahuna 2019.

Marae
Papueru
Te Umuroa
Oputao
Kakanui

Otekura

Tataahoata
Te Waiiti
Uwhiarae

Te lhu- o
Mataatua

Ohaua-te-rangi

Hapu

Ngati Tawhaki
Ngati Manunui
Ngati Tawhaki
Ngati Kakahu-Tapiki

Ngati Kakahu-Tapiki,
Tamakaimoana

Ngai Te Riu
Ngati Kuri Kino
Ngai Te Paena

Te Urewera

Ngati Rongokarae

Wharenui

Te Whatu o te kanohi
Te Poho o Parahaki
Te Ngawari
Kakahu-Tapiki

Te Ohaki a Tahuri ki
Te Rua

Tapuwae
Kuri Kino
Te Paena

Te Whai-a-te-motu

Te Poho o Potiki

Wharekai
Mahitahi
Mihikitekapua

Te Haka
Herekuri-Hinewhiu

(Kare he Wharekai)

Te Rauhina
(Kare he ingoa)
(Kare he ingoa)

Aroha mai ra ki au

Te Kauta

Upoko Tuatahi: Ko au ko Te Urewera, ko Te Urewera ko au

Te Waimana Kaaku - Tuhoe Kaaku

Mapi 6: Te Waimana Kaaku

(Google Maps, 2019)

Ko Te Waimana Kaaku kai te pito raki o Te Urewera, e ka tata ana ki te taone o Taneatua, mai i Te
Waimana ka kuhu whakaroto ko tona 30 kiromita te roa kua tae atu ki te marua o Matahi. He

waharoa ano ki Te Urewera ma te awa o Tauranga.

Waiata 14: Tii ana au i te tihi o Maungapohatu

Na Te Rake Te Pairi o Te Waimana Kaaku

Ti ana au i te tihi o Maungapohatu
Ka ahu te titiro ki te raki

Upoko Tuatahi: Ko au ko Te Urewera, ko Te Urewera ko au

me heke tonu au ki Taurawharona
Piki tonu atu ki te Pawairoto
nohanga o nga tipuna

Kia puta atu ki Tawhana

ko Te Kau Tupuni (Nga tau e maha)

Tawhana tonu taku heke i te awa o Tauranga roa

Ko Te Kou kai reira, he toka tohu mate
Kia puta atu ki Tauwharemanuka
Ko Te Whakatane, ko Rongomaipawa

Puta whakawaho ko Whakarae - ko Toi Te Huatahi

Nohanga o Tamaikoha

Heke tonu au i te awa o Ureroa

Kai Matahi - Te Huinga o te kura

Kai Tuapou - ko Te Ao Hou

takotoranga o Rua Kenana

Heke tonu au i te awa o Tauranga roa

ko Whanganui Awa ki te Hauduru

te awa o Huape ki te Tai Rawhiti

Kai Omuriwaka - Te Tatau o Hape ki Tuarangi
Marae o Te Pairi Tu Te Rangi

Kai paripari - ko Tamakaimoana

Kai Rahiri - ko Rahiri o Te Rangi

Kai Tanatana - Te Poho o Ttihoe

ko te rangatira ko Tu Rakuraku

Kai Tataiahape - ko Takutai o Te rangi

Papou ana taku piki ki runga o Arawhatawhata
titiro whanui atu ki te hauduru

Kai Pouahinau - ko Turanga Pikitoi

Kai Tauanui - Te Poho o Tamatea

U whakaroto ko Tamaruarangi

Kai Raroa - ko Te Poho o Tanemoeahi

Whai koropiko tonu atu au

i taku awa tapu, i taku awa tuku Kirti.

(Te Kura Parawhakawai o Tuhoe, 2003:17-18)

Upoko Tutahi: Ko au ko Te Urewera - ko Te Urewera ko au

Ruatoki - Te Pae o Tithoe

Mapi 7: Ruatoki

(Google Maps, 2019)

Whakatane J
Torere
Poroporo g B
Pgongotaha Kawerso Ruatoki
\ @ Toatoa
Rotorua i Ruatoki g Scenic
(35, Reserve
Tarawera %' gosr
Mountain
- - Oponae Waioeka
uthrie L Gorge
\ BAY OF PLENTY S eric
) Reserve
Rakauroa
X Reporoa M 3
A urupara ! foRe |
Fy
o\-z,
+Q\ o Wharekopae
 mar® ; Te Whaiti
W2
Urewera
National Park
Whirinaki te
Cors park. Tinirto

Kai te raki ano o Te Urewera ko te wharua o Ruatoki e kii ana ra nga korero ko Te Rua toki o te
Tai o Ruamano, waihoki ko te waharoa tonu ki téra pito o Te Urewera, ko te taha whakararo o te
awa o Ohinemataroa. Kai konei te tokomaha o nga uri o te kohu e noho ana i nga maioro o ténei
wharuarua.

Waiata 15: Tiaho mai te Puta-tia-ata

Na Hori Uatuku o Ruatoki

Tiaho mai te Puta-tu-ata
Whakarakea te papa e te awatea

Upoko Tuatahi: Ko au ko Te Urewera, ko Te Urewera ko au

T kapua ana nga taumata

Ko te kohu ka takao

Kai atu aku mata ki nga Tuwatawata
o te tokotoru a Paewhiti

Hikaia te kora a Mahuika

Ko te Manawa o Tiihoe

Titiro iho ki Owhakatoro

Nga tapuwae o Taneatua
Taunapinapi kau taku haere

ki Ngahina

Ko Tawhaki whareauahi

Ka ranga tonu ki Kohipi

Ko Potiki Tiketike

Papatairite atu ki Te Rewarewa

Ko te Pakihiwi whanui

Hohoro taku haere ki Oruakorau
He paewae ki te po, te uhiuhi tawa ki te ao
Ki Orangiteepu, ko Ngati Koura
Kiri kawa ki te rakau

Kai raro ko Te Puhi-o-Mataatua

Te whare herenga korero

Te Urewera haere po

Ki Tauarau, ko Tawhiwhi,

Ko Rangimahanga,

Ko Turangapikitoi

Whakaangi taku haere ki Parekohe
Ko Otumutu, ko te Kapo-o-te-Rangi
Te kai rakau a Toi

Miritia iho nga rerenga

Mawhiti ki te papa rauiko

E ko te hora kakahu

Ko te tini e haohao mai na

He iti taku iti

Ehara i muri nei

Kia whakataukitia ko te uri 6 Tiihoe
Moumou kai

Moumou taonga

Moumou tangata ki te po.

(TKPoT, 2012:18)

Upoko Tuatahi: Ko au ko Te Urewera, ko Te Urewera ko au

Maungapohatu - Te Toka Tapu

Mapi 8: Maungapohatu

(Google Maps, 2019)

Ko te maunga tapu ténei o te iwi, he kainga ténei i muia e te tangata i te wa i a Te Rua Kenana me
ona hikoenga i roto o Te Urewera, engari inaianei he itiiti noa iho te hunga e noho ahika tonu ana
i te take o te maunga, me te nui o te whare kua whakatuhia e nga uri ki reira engari he kainga rua
katoa. Kai te manawa tonu o Te Urewera, ko te manawa tonu o Te Urewera.

Waiata 16: Te Tau o Maungapohatu

Nda Mahue Te Waara, Tokawhakaea Temara

E noho ana i te roro o toku whare

i a Tanenuiarangi

He rau maharatanga ki te
oranga pumau o Tamakaimoana

Upoko Tuatahi: Ko au ko Te Urewera, ko Te Urewera ko au

Me hopu ake au i te rakau
whakamirei i a te Ikapoto

ka whakarawhiti ki te Mapihi Pounamu
ki nga hihi o te ra ka wero

i te toka whakaioio

ko te mana tipua o te iwi

Kei tona pane

ko Te Tapapatanga o Irakewa
Wharoro ana ki Te Aka Puahou

Ko te Taumata Kanapa o Tamakaimoana
Me whatare iho au

ki Te Papuni o aku tipuna

ki te pouwhenua whakamau

i te mana o Tamakaimoana

Kia rere au i te ia o Ruakituri,

Kei runga ko Manuoha, ko Paharakeke,
ko Te Tahora e huri atu ra.
Pianiani Te Papaki o te hau Tonga
Ti ana i te hope o te kohatu

ko Whenuawhenua-a-Kura.
Piikohukohu te titiro ki Putaihinu
Kia eke ki Te Peke-a-Tumariu

Ka rere ko Hopuruahine

Ko te kohurutanga o

Te Kokotangiao o Te Umuariki
Kauria ko te awa ko Orangihikoia
rupeke ki Huiarau

Maungatiketike ki Whakataka
Koira iho ana ki te kohanga o Ttihoe
Whiua ana mai e

te hauauru ki Taupeupe

E ko te rori e tohea mai ra i Poneke
Kia hoki komuri ki Papatotara
Tirikohu ki ro te wai

ko Ahimate ki Mahakirua

Uekaha te hapai i taku rakau

ki nga ihoiho o te po

Kei Te Kakau kei Totarapakopako
Whatare iho ana ki Kanohirua

Me poka ki te Whakaumu
Mawhitiwhiti tonu atu

ki Te Ranga-a-Taneiti

Pakia mai e te hau marangai

ki Ttiparengahua

Tapokopoko kia taka

ki Te Wharetotara

Ki Kakewahine ko te taumata
whakaruruhau o Te Iwikino

Me taurangi ki Te Pamako,

Upoko Tuatahi: Ko au ko Te Urewera, ko Te Urewera ko au

ki Te Huia kei runga ko Matawiho
Ka rere ko te awa o Te Kokoreke

Me kohi atu e au nga hau awhiowhio
tu ana i te Puhanga-a-Hau

Ko te tipua e whakairaira

mai ra taiaha! taiaha!

Me huri noa atu ki te pithanga

hau o Te Maitaranui

Kia whitikiria taku hope

ki te Maurea whiritoi

kia noho au ki Te Puhinui

ki te maungarongo a Te Rangianiwaniwa
Me huri au ki te Kiko-a-Hdatana,

ki Waione, ki Riiaweka

Rere tika ki Maraeroa.

Kia titiro iho au ki nga whare wananga
e nhgunguru nei.

Ka heke i Te Mapara ki Waiawa

i moe nei i a Ohaua

Kia puta ki waho ko Waikare,

kei runga ko Maai, ko Mihaia Poropiti,
ko Te Kawa-a-Maui.

Ka titiro tonu atu ki Te Raorao,

ki Pouwhenua

Ko Tutaemaire, ko te Wharewera

Me makere iho ki Te Tapuwae o Ekenui
Kei runga ko Toreatali,

ko Kahuponia, ko Te Umukaimata

E, ko te parawhakawai a Pohokorua
Kia tiparea taku rae ki te whitau,

ka titiro atu ki Te tukutoromiro

E ko te rongomaiwhiti

a Mikaera ki te poropiti

Ka eke ki te Papakai kia tangi iho au

ki te whatinga o te kura o Tamakaimoana
E ko Pohokorua, ko Tamakere, Te Hiko

Hokaikai ana ki te hiwi

ki Te Tapana, ko te auheke ki Whakati
e ko te hekenga o te tiirehu

Me piki au ki Ekenui,

whakawhiti ki Ruaoneone

Kei raro ko Tapurehe,

ko Orakau, ko Te Hinau-piwai

E ko te puni o te tipokokohua

nei o Wahawaha

Ka titiro iho ki Te Waitukuharakeke

Upoko Tuatahi: Ko au ko Te Urewera, ko Te Urewera ko au

Ka hi aku whatu ki Korakonui,
ko Opopo

Hoki komuri mai te titiro ki
Ngauwaka, ko Oterongo, ki Te Pepeti
Ki te Rakau-a-Tamakaimoana,
ki Orangi, ki Waireporepo
Puaritarita taku rakau

ki Pinaki, ki Te Umu-o-Haua

Ko te okiokinga o Paora Kingi
me rangirua taku whakatataki
te parekura

Ko Tauaki ko te whakaruruhau
o Ngati Huripapa

Ka hi aku mata ki te

nohanga o te héeteri

Ko Kaeaea kainga

ki Taurawharona

Ka piki ki Te Pawairoto,

tika rere ki Paetawa,

ki Te Makomako, ko Te Ahitawa

Kia whakahokia a Te Ikapoto

ki te whare o te riri

Titiro hangai ki Tu-te-maungaroa
ki te okiokinga o te iwi ka huri.

Me heke ki Pétahi, kia huri

ki Waipatukakahu, ki Nuhaka,

ki Omarena, ki Waiharuru

Ki Otauira kei runga ko Te Ti,

ko Omarutaueke

E, ko Tauapeka, ti ana i Te Mapou

Whakaheia ake ténei tau

ki te Paetara-a-whare

me whakairi ake taku rakau
Te mauri o te pakihiwi kaha
Te mauri tu, te whiwhia
Tamakaimoana

Puritia mai i roto

Te Whiwhi a roto

Ténei te mauri ka whakapiki
Te mauri ka whakakake

Ko te mauri ra i heria mai
hei whakaoho i taku moe

E ko, ko, ko koia e ara e!
(TKPOT, 2012:19-20)

Upoko Tuatahi: Ko au ko Te Urewera, ko Te Urewera ko au

Te Whaiti nui a Toikairakau

Mapi 9: Te Whaiti nui a Toi

(Google Maps, 2019)

Ko Te Whaiti nui a Toi Kairakau te marua i te waharoa whakateuru o Te Urewera, kai te huarahi
e kuhu mai ana ma Murupara, e rua nei nga kainga ko Te Whaiti me Minginui e pupuri nei i te
mauri o Te Whirinaki. E rua nei nga iwi o ténei takiwa, ko Tuhoe, ko Ngati Wharepakau e noho
tahi ana me te pupuri i te mana whenua, mana rangatira o ténei kokoru o Te Urewera.

Waiata 17: Te Tiwha a Kuoro

Na Kuoro

Whakarongo ra e nga iwi
e takoto nei

Upoko Tuatahi: Ko au ko Te Urewera, ko Te Urewera ko au

Kotahi tonu te tupuna o ténei iwi
Ko Wharepakau, kore whenua

E kii nei te tangata

ka maunu te mana o Tihoe i Te Whaiti
E kore e maunu

ka titi tonu atu ki raro,

ki te whenua

Katahi au ka hura

i te rau o taku patu

E takoto nei i Te Whaiti-nui-a-Toi
Te patu mo Te Puru-o-te-Rangi

E takoto nei...

Ka Hurahia

Ka Rua!

Ko te patu mo Parahaki

Ka Toru!

Ko te Pu-taewa, a Te Purewa

ki Te Whaiti

I whakaorahia na hoki koe

i te matenga i Oheke

I rere na hoki koe

i te rau o taku patu ki Whareoneone
Hai awhi mai, ma nga uri o Apa
Nana nei a Tapairu-o-te-Ao

Nana nei au hai utu ténei mo ou kéke
Tuwhera mai te awatea

Ka Hurahia!

(Nga Rauru o Nga Potiki, 2006:46)
Ka mawhiti ra te haere whakaroto ki nga kainga, nohanga o Nga putahitanga o nga awa ki konei
patere haere ki roto o Ruatahuna.

Waiata 18: Ka rere arorangi aku kamo

Na Wiremu Doherty

Ka rere arorangi aku kamo

ka tau ki runga Te Maro

Té mau ra Te Turuki

Kia topa iho taku aro;

e ko te hunga ara ko Ngaputahi

Upoko Tuatahi: Ko au ko Te Urewera, ko Te Urewera ko au

Ka topa ki te nohohanga o te manu;

e ko te Hiwera hanga o nga taringa

e whaia nei ki Putauaki.

Ka titiro iho au i runga

i te tihi tapu o Tarapounamu

e koe te nohohanga o te tipua.

Ka huri taku aro

ki te aitanga o Ngati Tawhaki

i te maru o Whakaipu.

Ka mawhiti taku haere

rere ki te ptpt kiore o te Ptikiore.

Ti ai Te Rata herehere tangata

kai taha rua.

Ka taka atu taku haere ki te tahuhanga ahi
o nehera ki Te Arohana

ki Nga Whakahiwa

Ka tiepa taku piki ki runga o te Pukiore,
topa iho ki roto o te tauhanga awa,

ki roto o te manawa o nga hiwi

e mau nei i te ngutu ko te Manawahiwi.
Ka kau ki te huinga maungarongo kohatu,
te katinga o te tatau pounamu

e ko te Whakatau.

E rere nei ki te nohonga

o te papawhenua whakairoiro o Okahu.
Ka titiro atu taku rae ki te karapukepuke
ko Rangiahua ti amokapua

i te waireporepo,

te takototanga o te kai ta kapua

e tawewe ana i nga ngutu tipuranga

ona kupu e ko te kuia nei Mihikitekapua.

Upoko Tuatahi: Ko au ko Te Urewera, ko Te Urewera ko au

Ka tahuri taku haere

ki te whatiwhatihanga o te tawai,

e whdia nei ko Otairi.

Kei reira tiepa mai ki raro nga karu
ki te Manawa kainga, kainga rikirikitia.
Ka huri mai taku aro e

ko raua ra, te turinga o te hau,

ko Turiohau,

me te mapo o te riki,

ko Mapouriki

rehurehu mai ana

i te komata o Taniwha maunga.

Ko te kopiopiotanga tenei

o Ngati Tawhaki, mokopuna o te uira mai rangi.
Ka titiro ake au e

ko te tuhonohanga o nga awa
huarahi ko Ngaputahi.

Tera ko te pa matangi e
karamatamata mai i te take e

o Orongomaitake,

te parikarauna o Ngati Tawhaki.

(Doherty, 2009:266-267)

Upoko Tuatahi: Ko au ko Te Urewera, ko Te Urewera ko au

Waikaremoana - Ko te Waikaukau a nga Matua, Tipuna

Mapi 10: Waikaremoana

(Google Maps, 2019)

Ko Waikaremoana kai te tonga o Te Urewera, ko te Waikaukau o nga matua, tipuna i te take o
Panekire maunga. Ko nga kainga e kaha nohia ana ko Waimako, ko Kuhatarewa me Tuai, ka
ahu whakawaho atu ki roto o nga whenua o Ngati Kahungunu. E rua nga iwi o ténei wharuarua,
ko Tuhoe, ko Ruapani raua raua e pupuri nei i te mana whenua, i te mana tangata me te mana

rangatira o ténei kokoru o Te Urewera.

Waiata 19: Engari Te Tit1
Na Mihikitekapua

ENGARI TE TITI E TANGI HAERE ANA...
Whai tokorua rawa rdua...

Téna ko au nei e manu...

Upoko Tuatahi: Ko au ko Te Urewera, ko Te Urewera ko au

Kai te hua kiwi i mahue i te tawai...
Ka toro te rakau kai runga...

Ka hoki mai ki te pao ka whai uri ki ahau.

NOKU KOIA KO TE WAREWARE RA...
Te whai au i te tira haere...

No te hirau whakangaro ana...

Nga hiwi maunga ki Huiarau...

Kia ringihia ki te roimata...

Ko te rere au ki Ngauemutu ra

KO AU ANAKE RA KA MAHUE [HO NEIE...
Hai héteri kiritai ki Te Matuahu...

Hai titiro noa atu ki waho ra....

He waka héra e rere atu ra

Whakatika rawa ake ki runga ra...

Ka momotu ki tawhiti ma wai ra e whai atu

(Te Tira Ahurea o Manawaru, 2017:3)

Upoko Tuatahi: Ko au ko Te Urewera, ko Te Urewera ko au

Waiohau - Te Manawa o Tithoe

Mapi 11: Waiohau

(Google Maps, 2019)

Ko Waiohau kai te taha uru o te rohe potae o Te Urewera. Ko te nohanga ténei o Ngati Haka me

Patuheuheu i raro i nga pae maunga o Te [kawhenua o Tamatea me Hikurangi.

Waiata 20: E topa e poiz¢

Na Tipene Tihema-Biddle

E topa e poi ki te karamatamata
o nga pae hiwi, ki Hikurangi

24 E Topa e Poi - He waiata poi ténei, kare i rite ki te tauira o wéra o nga wharuarua, engari ko tona kaupapa he

patere haere i nga korero mo Waiohau whenua.

Upoko Tuatahi: Ko au ko Te Urewera, ko Te Urewera ko au

Ki te taumata okiokinga o ratou ma

Ki te papatairitetanga o te whenua,

ko te turanga ake o Tama ki Hikurangi
ko Te Houhi, ko Kithawdea!

Ki te au o Rangitaiki,

ko te whakatonga korero

a te poropiti;

he umu tapu,

he kura nui,

he umu taoroa e

Kia mawhiti au ki nga karahiwi,

ki Oputea, ki Arorangi e

ki te pihinga ake o te riwai tapu

a Rawaho, a Tamarau;

he atua, he tipua!

Topa nui, topa roa, e topa e poi

ki nga kotihi maunga e

Te tutakitanga o te rangi

me te whenua e

Pitaketake te rerenga toto o Papatuanuku
e nga wai horohoro, teretere!

Kei raro iho, ko Mangapapa,

ko Mangamako, ko Waihua,

Ko Tawhia, ko Waikokopu,

ki nga wai reporepo; ko Te Whakamatau,
ko Te Rua Tangaroa!

Kei runga ra, ko Te Matikara,

ko Papanui, ko Te Tawa, ko Pukehou
Whakauta ra ko nga waiwera!

Ko Tama Te Ika!

Ko te taheketanga o nga wai e rere nei!
Whakaheke i te au ki Te Manuka piko,

ki Maramaratawa e, ki Kariwhakinokino,
ki Waikuku - Ko ona kéuru ko Taumata Miere,
Ko Tukutoromiro e!

(Korero a waha, Whakatane, 2019)25

25 Korero a waha: Tipene Tihema-Biddle, Whakatane 22 o Pou-ti-te rangi 2019.

Upoko Tuatahi: Ko au ko Te Urewera, ko Te Urewera ko au

Te whakarapopoto o te upoko tuatahi

[ ahu mai taku koronga nui ki te moteatea i hea? Kia hoki whakamuri ki te orokohanga mai o
te whakaaro nui ki ténei kaupapa o te moteatea. He whakahekenga toto, he whakapapa te
kaihere i au ki te moteatea na roto mai i 0ku tatai whakapapa ki te kahui kaitito, he tatai taura
here ki oku tipuna, he taura hono tangata ki 6ku hapu maha. I hoki ano ki nga korero mo toku
ukaipo me te ahua o te hopu a taringa atu i te moteatea ki reira. Ko te taura here whenua ki oku
marae maha o Te Urewera, ko taku ewe ténei, ko te tirangawaewae o Ngai Tuhoe, koinei te
whenua haumako te ahunga mai o Hinepukohurangi raua ko Te Maunga me nga iwi taketake
ko Nga Potiki ki uta ko Hapuoneone me Te Tini a Toi ki tai. He iwi i ahu mai i te whenua, i hoea
mai ano hoki i Hawaiiki pamamao ma runga i te waka o Mata Atua ka puta ko Tuhoe tangata, ko

Tahoe iwi e th iho nei, e ko koia e ara e!

Haunga ko te whariki ake i nga rangahau i oti i te tau 2013 - Moteatea kau te ngakau; he aha i
tua atu i te kupu me te rangi o te waiata? Ka noho wénei rangahau hai tiapapa mo te tutohinga

neiiroto i te whanuitanga o te whakaaro mo te moteatea, mo te waiata.

Wharangi 78



Upoko Tuarua: Engari te titi e tangi haere ana

Upoko Tuarua

Engari te titi e tangi haere ana whai tokorua rawa raua?s:

Ko te kaupapa ia o ténei upoko ka hoki ki te orokohanga mai o te
reo o Tuhoe. Waihoki ka whakatuwhera atu i te matii o nga korero
tuku iho mo ténei taonga te moteatea, ko te urupounamu kai te tihi
o whakaaro he aha te moteatea ki ta Tuhoe titiro? Kia nanaiore atu
ki nga tauira a Tuhoe mo ténei taonga onamata.

Te Reo Taketake

Ki te korero tatau mo ténei mea te ‘reo taketake’ e korero ana hoki tatau mo nga iwi taketake o
te ao, he iwi reo taketake, he iwi tuku korero katoa tatau. No te taenga mai o tauiwi ki nga
moutere o te Moana nui a Kiwa, kawea mai e ratau ko to ratau ake reo, he reo tuhituhi ké no te
ao tuhituhi. Ténei te whakaoho nei i te whare korero mo te ahunga mai o te reo taketake o
Tuhoe, ka whai ake ko te hitoria o te ao korero me nga tuhonotanga ki te ao tuhituhi. He iwi
tuku korero hoki tatau, taketake koineii ora ai to tatau reo, haunga ko o tatau waiata, haka hoki.

kia wanangahia tenei kaupapa nui ko te ‘korero tuku iho’.
No tuauriuri, whaioio

“Ko toku reo, toku manapou!- Ko toku reo, toku manatawa!

26 Rarangi tuatahi o te waiata Engari Te Titl na Mihikitekapua

Tuwhera mai te tatau ki toku whare korero! ki te ahunga mai o toku reo e ai ki a Tuhoe; e mau

nei ki nga whiti o ténei waiata na te kapa haka o Ohinemataroa ki Ruatahuna:

Waiata 21: Taku Manatawa

Na Ngatai Rangihau raua ko Tanawhea Whauwhau

Taku Manatawa

Taku Manapou

Taku reo rangatira e

He kakano koe i mauria mai

i a korokoro Kaka i Hawaiki
Taku manapou taku reo 6-wairua
Taku manatawa taku reo ora
Hitoitoi ana te whakarua kaka
mai nga hua o te

Ka koekoe te Koko

Ka ketekete te Kaka

Ka kiukii te Kereru

Ka korowhio ka korihi

(Te Kapa Haka o Ohinemataroa, 2002:1)27

Ko te manatawa me te manapou he kakano wénei i kawea mai e te Kaka i roto i tana wahairere
mai ia i Hawaiki pamamao rano, kai roto i nga kakano nei te reo whaioio, te reo o tawhito ka
kawea mai ki Aotearoa nei, ka puhaina e nga manu nei ki runga i te whenua ka tipu, ko te
manapou te wairua o nga korero, ko te manatawa ko te hua kai roto te reo. Ka tipu nga kakano
nei he rakau o te wao nui, ko Tawa, ka pua, ka hua, ka haramai nga manu katoa ki te kai i aua
hua, ka putairoto i nga manu ko te reo o te whiowhio, o te korihi, ka koekoe te Koko, ka ketekete
te Kaka, ka kuku te Kereru. Nawai nawai ka whanau mai tatau te tangata ki te ao tiroa, ka huri
ki te kai i aua manu ra, kariroi a tatau ko te reo o nga hua rakau, ka mau ki te tenga o te korokoro

ko te reo a nga manu o te wao. Koinei e noho potiki nei tatau te tangata ki nga manu o te wao

27 He pukapuka kare ano kia puta hai pukapuka matua (Unpublished kapa haka material)

me nga rakau hoki, ko nga tamariki a Tanemahuta, ka tapaina nga wahine reo reka ki te manu
tioriori, ka tapaina nga tane whaikorero ki te Kaka tarahae, he tohu whakamaumahara ki nga

tuakana o te wao tapu nui a Tanemahuta?8. He reo no tuauriuri whaioio.

Te hitoria o te ao korero

“”

o te kupu tera i rangona e te taringa i te tuatahi,
no muri iho mai ka kitea e ona whatu”

“Men are not built in silence, but in word”(Freire 1972:61).

E ai ki nga rangahau e toru mano te nui o nga tiahua reo o te ao, ko tona whitu tekau ma waru
he reo tuhituhi ké, ko Ngai maori tétahi o nga iwi taketake mai i te rangi ki te whenua, ko to
tatau reo, no te ao e mohio nei tatau he ao korero. Kai roto ké i nga whakatauaki, i nga
whakatauki a tena iwi taketake, a téna iwi taketake ko te orokohanga mai o wo ratau reo korero
e whakatairanga ana, e whakamana ana i te ao korero, i te korero tuku iho.

“Tete ka asom ene Kakyere”

(Ancient things remain in the ear)

“Our books are in our heads”

Ko te putake o wenei whakatauki nei he korero mo te tohungatanga o nga iwi taketake ki te
pupuri korero a-hinengaro ka tahi, ka rua ki te tuku i aua korero mai i tetahi whakatipuranga
ki tétahi whakatipuranga. Ko nga korero a-whanau, ko nga korero a-hapu, ko nga korero a-iwi

wenei, haunga ko nga tikanga tuku i te korero hoki e ai ki a Vansina (1985);

“Among the various kinds of historical sources oral traditions occupy a
special place. They are messages, but unwritten; their preservation

28 Korero a waha - Kaa Williams I runga i a Whakaata Maori 2014.

entrusted to the memories of successive generations of people” (Vansina,
1985:xi-xii).

E whakapae ana a Te Rangihiroa ko ta nga iwi o te ao tuhituhi he ako ma nga kanohi, he iti noa
te wahi ki nga taringa, he iwi tuhi i te korero ka noho ma te pukapuka ratau e ako. Ko ta te iwi
taketake o te ao korero he hopu i te korero ma te taringa ka purihia ki te hirikapo, kauhau atu
ma nga ngutu o te waha, nawai ra kua hopukina e taringa ke atu, a ka horapa ki te iwi. Heoi kia
hoki mai tatau ki te ao e noho nei tatau, ko nga kaiwhakaako i a tatau no te ao tuhituhi ke, kua
whakarérea e tatau wénei pukenga o tatau kua mahue ma te pukapuka tatau e ako ko tona

mutunga iho he iwi ‘hinengaro makere’ kua noho hai pononga ma te pukapuka (Buck, 1926).

E tukituki ana nga ao e rua nei, e tohe ana tétahi taha ki tétahi taha i runga i te whakapono he

nui ake tona mana i to tana hoa. E ai ki a Metcalfe;

“We have grown accustomed to the printed word, the recorded song, the
visual image, the momentary action perpetuated in film and projected
around the world; we find it hard to understand a culture like that of the
ancient Maori where the accumulation and transmission of experience was
almost exclusively oral, through formulaic expression, songs, chants, and
rituals charged particles conveying the deeds, dreams, desires of a people”
(Metcalfe 1974:1).

Ahakoa tikanga marae, tikanga tito waiata ranei ko te mahi a nga tipuna he tuku i aua korero e
ora ai aua korero ki roto i te tangata, he nui ona kaupapa he akoako, he whakatupato, he tiaki,
he poipoi, he arahi i aiairoto i ana mahi katoa, ahakoa he aha te mahi. Ko te korero a te papa
kupu;

“The definition of ‘tradition’ is ‘the passing on of customs and beliefs from

generation to generation’ and ‘a long-established custom or belief passed

on in this way” (Soanes, 2001:964).

Ara i tuku a waha, a korero, a waiata ki te tangata.

“They have passed from mouth to mouth, for a period beyond the lifetime
of the informants....As messages are transmitted beyond the generation

that gave rise to them they become oral traditions” (Vansina 1985:13).

Te korero tukuiho me nga tikanga tuku korero

Na to tatau kaha ki te tuku korero i ora ai to tatau reo taketake, 0 tatau korero, katoa 0 tatau
korero he mea tuku iho i nga matua, tipuna kia tatau, ka mutu na ratau ano nga tikanga tuku

korero i whakatau i runga i te tapu me te noa.

Ki ta Biggs i roto i a Ka’ai-Mahuta (2010).

“Oral tradition is any culturally defined, word of mouth way of

intentionally passing on information about the past”.

Ko te whakamarama a Ka’ai;

“The key terms being ‘word of mouth’, ‘intentionally’, and ‘culturally
defined’. The first is self-explanatory in that Biggs excludes written or
pictorial material in his definition. For the other key terms, Biggs definition
of oral tradition suggests in order for it to truly be oral tradition it has to
be done ‘intentionally’ passed on information in a ‘culturally’ defined
way....in a formal situation and not in everyday informal living...For Maori
there is probably little difference between the two as oral tradition is made
up of individual oral histories. That is, an individual’s oral history
contributes to the oral tradition of their iwi. The key difference between
oral history and oral tradition can be summarised in the following
example; a person may learn waiata from their parent. The person’s
experience of learning that waiata, when reiterated orally by that person,
is part of their oral history. The waiata itself and the stories that go with
that waiata form part of the oral tradition” (Ka’ai-Mahuta 2010:47).

Wharangi 75



Upoko Tuarua: Engari te titi e tangi haere ana

Nga timomo korero tukuiho

He nui nga momo korero a te Maori e kiia nei he korero tuku iho, anei e whai ake nei te

whakatopiuitanga o nga timomo korero e ai ki a Vansina.

a) Korero a-iwi - Historical Gossip
b) Korero tuku iho - Personal Tradition
c) Korero a-tira, a whanau, a hapu - Group Account
E purangiaho ana nga hangaitanga o wenei korero kia Ngai tatau. Ano ta Vansina;

“Accounts of origin, group accounts, and personal accounts all are

manifestations of the same process in different stages” (Vansina 1985:23).

Ahakoa nga piki me nga heke o te kaupapa nei mo te korero tuku iho ka mutu ake i nga korero
a te taipakeke nei o Hikurangi maunga a Te Kapunga Dewes me ona whakamarama i te kaupapa
nei:

“Our literary tradition is a creative one because it draws on the indigenous
past, and borrows, changes and continues to comment on and adapt to

contemporary situations” (Ka’ai-Mahuta, 2010:52).

He iwi taukiuki
Nga waiata tukuiho
E whai ake nei ko te tithonotanga ki nga moteatea, me te reo o te kaitito.

“Maori literature in te reo Maori is dominantly oral literature, composed for
and presented before a live audience and relying on its hearers for
preservation and transmission. Most Pakeha think of literature as
synonymous with writing, especially publication in print, but it is defined by
scholars in terms of quality of expression and significance of content. By such
standards Maori oral literature unequivocally qualifies for the title. Over the

last hundred and fifty years a large body of Maori oral literature has been

recorded, either during a performance or written down at leisure by literate
Maori, but oral transmission has continued alongside the recorded versions
and it is still possible to hear pieces that have never been recorded” (Metge,

1976:266).

He timomo korero tuku iho te waiata me te haka a te Maori, ara no te ao korero pénei ano i nga
korero hitoria, te whakapapa, te rotarota hoki. He ahuatanga nui ténei ki nga iwi taketake katoa
o Te Moana nui a Kiwa, 3, puta noa ki nga iwi taketake o te ao whanui. Ko te whakapae a te
hunga o te ao tuhituhi;

“Some people find it a little surprising at first to hear it claimed that

literature can be unwritten; and this claim is indeed still occasionally

denied even in academic circles”(Finnegan 1977:18).
Haunga ténei taunu, matua kei nga waiata ka kitea te tohungatanga o 0 tatau tipuna ki te

whakatakoto i nga kupu o te reo maori taketake. Ano he whakatauki te reka, te tohunga, te

tatangi o te Kki.

Te waka kawe Ki te apopo

Ko Tuhoe tangata tonu te waka kawe i tona reo o Tuhoe, i ona waiata ki te ake, ake. I otiraia
Te Peehi te mahi nui ki te kohikohi haere a tuhi nei nga waiata o te iwi i téra rautau, e wha rau
te nui o te putoi waiata a Paitini raua ko Makurata i tukuna ki to raua hoa Pakeha. Engari kihai
i pénei ai te nui o te mohio a Ngai Tuhoe ki te waiata i 0na waiata i wénei rangi, ko taku whakapae
kare pea e tino eke ki tona rima tekau te nui o nga moteatea e kaha waiatahia whanuitia ana i
roto o Ngai Tuhoe, ka taka iho ki tona rua tekau e ora pai ana i runga i 6na marae, ka mutu he

rereké te kaha o téetahi maioro, ki tétahi atu taioro o Te Urewera.

He taonga te reo, he taonga nga waiata o te ao

Kia hoki ano ai tatau ki te waimatua o te awa kupu nei, ara ko te oranga tonutanga o nga
moteatea, ko te pupuri i te mauri o te reo e rongohia ai ko te kounga o te kupu i nga titonga
waiata o te inamata hai tauira mo te anamata.
“While several recent studies have investigated how music sustainability
resonates with environmental sustainability, most ethnomusicological

research on issues of viability largely ignores the field of language

maintenance”(Grant, 2011:96).
Ko te noho ngatahi o te reo me nga moteatea, he tiaki tétahi i tétahi, e ora ai raua tahi, haunga
ko te noho tahi a Ngai Tuhoe ki roto o Te Urewera, ko ta raua he tiaki tétahi i tétahi, e ora ai
raua. No reira kia kapi ake nga korero i konei, kia hoki ano ai ki te timatanga e whakapae ana
te tuhinga nei karekau i tua atu i nga waiata ahakoa tawhito, ahakoa hou ki te whakaora i nga

momo reo maha o Tuhoe.
He aha te moteatea?
“Moteatea nei e, nga mahara whakamuri”??

Moe hurihuri ai au i taku moe, ko te patai ia i roto i au, he aha ténei mea te “waiata koroua” e
korerohia nei e 0ku pakeke, e mohio whanui nei e toku iwi? Téra pea i ahu mai i a marae atea,
i nga mahi a nga pakeke me nga kaumatua i runga i o tatau marae maha, koinei ta ratau tino
mahi he waiata tautoko i nga whaikorero a nga mea tane. Ka mutu mena koinei te orokohanga
o ténei ingoa mo nga waiata tawhito nei, he aha te take i kore ai i whakahua ko te “waiata kuia”
ké? Ite mea na nga kuia ténei mahi, ka mutu kai a ratau te mauri o ténei mabhi i te nuinga o te

wa. Heoi e whakapae ana ahau kua tawhiti atu tatau i nga ingoa taketake o 6 tatau waiata, kua

29 Te whiti tuatahi o te moteatea na Te Kirihou Temara

haria ko te ngawari i runga pea i te kore mohio ki nga ingoa tuturu, i te wareware ranei ki nga
tino korero a 0 tatau pakeke, matua, tipuna. Ko te kaupapa ia o ténei peka o te upoko nei ko te
ata wananga i nga ingoa o nga timomo waiata tawhito, kia hoki ano ai tatau ki te whakamahi i

aua ingoa ra i runga i te marama i te matau, kaua i te mangere, i te kuare.

Te moteatea i te papakupu

Kia timataria i nga korero mo te moteatea me toku whakamahinga o te kupu nei i roto i ténei
tuhinga whakapae. E ai ra ki te papa kupu e ki ana:

(kupu ingoa) lament, traditional chant, sung poetry - a general term for songs sung in
traditional mode.

E ai ki ta te papa kupu a Ngata:

(lament) 1. Apakura, moteatea. Ko nga apakura mo te matenga o nga toa i te riri, ki te ritenga i

titoa e te wahine. 2. tangi (hia), auraki (na) uhunga (tia) Ko koutou ko nga ika o te riri, waiho

ma o koutou pakeke koutou e tangi.

Kia huri te titiro ki te tauira i whakamahia e Ta Apirana Ngata, me ana pukapuka whakakao mai
nga waiata tawhito ka kia “Ko Nga Moteatea”, ko te whakaaro ia o te nuinga o ngai tatau, mo te
hunga mate anake teneki momo waiata te moteatea ano nei he ‘momo’ waiata te moteatea heoi
ara atu ano nga tauira o te whakamabhi i ténei kupu te moteatea ehara kau i te momo waiata,
engari e korero ana mo te ahua tonu o te tangata i a ia e tito waiata ana, na reira e whakapae
ana he whakaatu nei i te ahua o te tangata kua uru ki te pokenekene o pouri, ki te tihi ranei o
turangahakoa, kua riro tana wairua e tetahi ahuatanga nui, ma reira eke atu ai ki te
karamatamata o te hiwi whakaaro ko te tito tona mutunga iho. Heoi i te mea ko te nuinga o nga
waiata tawhito nei he poroporoaki, he tangi ki nga mate kua pohéhe tatau te Maori a koinei tonu
te ingoa mo weéra timomo waiata a tatau, ka mutu na ténei mangere kua ara mai ko te kupu
‘waiata koroua’ hai korero mo 6 tatau momo waiata katoa. Kua kore tatau e mohio ki nga ingoa

tuturu mo téna momo waiata, mo téena momo waiata o tatau.

He kura moteatea

He aha te moteatea? ko taku whakamabhi i te kupu moteatea i roto i ténei titohinga whakapae
ka whai i te tauira i whakatakotohia e téra tipua koroua marutuna, maruwehi e Ta Apirana
Ngata o te Tai Rawhiti. He uri tata no téra o oku tipuna koroua no Reverend Te Wharetini Rangi
no nga whare maire, whare kura o Porourangi, na reira ténei au te whai i nga tapuwae o ténei
o oku tipuna koroua me tona takoha nui ki te ao Maori ko ana pukapuka a “Nga Mateatea”

tuatahi ki te tuawha. Haunga ko te huhua o Ngai tatau e pikau ana i ténei kaupapa nui

kamehameha ao te po, po te ao.

Ko te moteatea ko nga momo waiata e kiia nei e te pakeha ko te “classical Maori chant” hai ta

Royal:

“Moteatea is more generally used to describe the type of song we might refer
to in English as classical Maori chant...as an interim definition of the
moteatea form, interim as the evolution of moteatea, especially since contact
with European culture, has resulted in a contemporary form that is different
from say 200 years ago, and hence the definition of méoteatea is undergoing
change. There is much to do in Maori musicology. My point of departure
with respect to defining moteatea is located in the monumental collection of
song poetry entitled "Nga Maoteatea” Ngata, the author of this collection,
uses moteatea in the title of his collection and thus groups all the various

song types found there under the heading mateatea”(Royal, 1997:45).

Haunga ko ta Mervyn McLean me tana pukapuka e kii ana ko Maori Music he whakamabhi i te
kupu waiata he whakamoana i nga tumomo waiata maori katoa. Ko ta Ngata titiro ko te tauira

o uki.

Kia tikina atu ko nga kohinga momo moteatea a Ngata raua ko Karetu:

patere, he titonga whakahoki kanga, puhaehae

pao, he momo waiata poto, he haka te ahua o te hari

ruri, he mate kanehe, he mate wahine-tane

oriori, he whakaako hitori, he ranaki mate, he tohutohu, he ako tamariki
whakaoriori tamariki, he rotarota, he waiata whakamoe tamariki
matakite, he matakite, he whakakitenga

mata, he kupu whakaari

kaioraora, he whakaiti, he taunu

Haunga ko wénei timomo moteatea, he mea tapiri atu ki te kupu ‘waiata’:
waiata whakautu tono pakiiha, waiata whakahoki tono marena

waiata mo te moe punarua, waiata moe wahine tokorua
waiata na te tiirehu, waiata a te iwi patupaiarehe, tiirehu

waiata whakautu whakapae, he rite ki te patere

waiata wawata, waiata wawata ki tétahi kihai e mohio noa
waiata tutara, he whakawhiu na te tane ki tana hoa
waiata hahani, he taunu i te tangata kua taka ki te hé
waiata pihe, he tangi tupapaku

waiata pioi, he hahani taunu tipapaku

waiata whakatea, he hahani, taunu i te hoariri

waiata aroha, he aroha ki te tangata

waiata whaidipo, he aroha ki te tangata

waiata whakamanawa taonga, he waiata mo te whakawhiwhi taonga
waiata whaiwhaia, he karakia whaiwhaia tangata

waiata matekanehe, he mate wahine, tane
waiata mokemoke, he mokemoke, kua mahuehia ki muri

Ko nga tuahua moteatea ki nga mate:
waiata aroha, he tuku i te aroha ki te tangata
waiata tangi, he maimai, he maimai aroha

apakura, he moteatea, he poroporoaki

Tangi taukuri, he tangi kia ia ano
Tangi tikapa - Tangi Whakakurepe, he momo tangi a nga kuia, kare he kupu

Tangi tawhiti, he tangi mai tawhiti, kihai te kaitito i tae atu ki te uhunga ki te tipapaku.

Ko nga tau hoki:

Tau, he waiata whakatau tikanga, whakatau kawa, ko te tauira ko te waiata i muaite
whaikorero he tau - he tauparapara

Tau waka, he waiata to waka, hoe waka

Tau manu, he waiata na te hunga patu manu

[ roto ano i nga rangahau nei e purangiaho ana te moteatea i nga whare wananga o uki, i nga
whare maire, i nga whare pora, nga whare runanga, whare tapere hoki(Royal, 1997). Na wénei
rangahau o mua kua kitea te whanuitanga o te whakamahi i ténei momo waiata e kiia nei he
moteatea. Ko tona hanga he poto, he roa, he kura huna, he tuki ki te rae, he turangahakoa, he
whakamomori he aha atu, he aha atu, e taea ana te ki ko te whare korero ténei a nga matua

tipuna he whare moteatea.

He moteatea - he korero tuku iho
E whai ake nei ko wénei putuputu korero a Te Rangihau3?:

“Matua waiho wénei waiata tawhito, whakatakotoranga o te whakaaro hei
whakaatu i te hohonu, me te tohunga rawa o tatau tipuna ki te whakatakoto
i o ratau whakaaro, kia nanaioretia, kia mau a ngakau weénei taonga ki roto
i a tatau. Hangai énei waiata ki énei ra ki ténei ao hurihuri. Ma énei momo
waiata koroua e kawe o tatau tumanako, whakaaro, tikanga, hiahia,
tohutohu, whakattipato, wawata, matauranga hohonu, mamae, pouri mo te
ahua o te kaupapa e whakaaratia ana e te kaituhi, e te kaikorero, e te

kaiwaiata ki runga i o tatau marae o Tihoe”(Black, 2017:1).

Kia huri noa atu ki te moteatea e kiia nei e au ko te whare korero o nga matua, tipuna kia

tipakohia ko wetahi hai whakatauira ake i nga korero tuku iho e mau nei ki nga whiti moteatea.
He Oriori

Te Oriori a Uenuku-Rauiri

30 Hoani Te Rangianiwaniwa Rangihau

Ko te oriori, ki wéetahi iwi ko te Popo he mea titoa e nga matua mo ta raua péepée, ko te nuinga o
nga oriori na te whaea, engari kua Kkitea i roto i nga kohikohinga moteatea o Tuhoe nga oriori
na te papa i tito, ara ko Te oriori mo Hikurangi na Ruru tipuna o Ngati Tawhaki te tauira. He nui
te matauranga i tuhia ki te oriori, ko nga korero a whanau, a hapu, a iwi hoki hai ta Royal ano;
“Oriori were important educative devices whereby the young were
introduced to some of the important history of their people. Oriori outline

the philosophical and conceptual world in which his or her people dwelt

and within which their world is constructed”.(Royal, 1997:47).

Kia tahuri ake ki nga korero mo te oriori a Uenuku-rauiri

Waiata 22: E Tama e

E tama e naku koe i kimi, naku koe i rangahau
[ te pouriuri, i te po tangotango

hohoro te ki mai Uenuku-rauiri

Ki te puta he wahine, tapa ia ki te au e rere nei!

ki te puta he tane, tapa ia ki te ao o te rangi e tu nei!

[ konei kua kite atu i te ahua o te whakaingoa tamariki, he titiro ki te whenua kura, he whai
whakaaro ki nga ahuatanga o tona taiao. Mehemea i whanau mai he kotiro kua tapaina ki te
awa e nohia ana e tona mama ara i to ratau pa i Puketapu i te taha o te awa o Te
Rangitaiki. Engari tonu i whanau mai he tama, ka tapaina ko Rangiteaorere (ao o te rangi) ténei
hautipua i takea mai i nga tatai whakapapa o Tuhoe, o Nga Pumanawa e waru o Te Arawa, he

atua! he tipua!

I tokona e to tipuna e Tane Whirinaki ki runga ra!
Koia te rangi puatea e tu nei!
(TTAOM, 2017:22)

He whakaoho i nga korero mo Tane Whirinaki, no Tuhoe ake ténei ingoa mo te atua nei mo
Tane, ka hoki nga korero ki te wa i whakawhirinaki atu a Tane ki tona whaea a Papatuanuku ki
te toko ake i tona papa i a Ranginui ki te whakawehewehe i a raua, ka puta ko te whai ao, ko te
ao marama, ko te rangi puatea e tu nei! Kai noho te tamaiti ka wareware ki nga korero mo te

orokohanga mai o Ngai tatau ki te ao.

“Oriori outlines a world view of its people...they are an important tool by
which this information is imparted to the very young. It, therefore reflects
the traditional Maori view concerning the capacity of the very young to
learn. Oriori can also contain prescribed course, pathway perhaps for the
child when he or she grows up. Many oriori urge children to take on the
responsibilities of their elders in later life. Finally oriori also contain the

aspirations of the parents and those before them”(Royal, 1997:48).

Kati matua kitea mai ai te wahi nui ki te matawhenua o te korero i roto i te oriori,

He Tangi Tawhiti
E Moe Kaihau

Ko ténei 0 nga momo moteatea no te whanau a mate, he maimai aroha, he tangi apakura, he
poroporoaki na te kaitito ki tétahi whanaunga tata kua nunumi atu ki paerau, kihai i tae atu ki

te uhunga ki taua whanaunga tata ona. Ka noho ki tawhiti tangi atu ai, poroporoaki atu ai.

Waiata 23: E moe Kaihau

Na Rakuraku
E Moe, Kaihau, i tau moe reka! Sleep on Kaihau in your comfortable
sleep
E ara ki runga, kauwhatatia, Arise and recite
Te Kauwhata o te atua, The Oration of the gods
Kia puta noa mai, kia korerotia, So that it may be heard and resonated
Ka hoatu ki tona tini, ki tona mano, As you draw closer to the multitudes

and thousands

Tu mania, tu paheke, tu kukume!
Te tiipono te takoto i raro,

Ko te mate kino nei,

Ko ana haere iti, ko adna haere rahi,
Rikiriki naonao, ko te tama a Te Petipeti,
Ko te tama a Te Rangahua,

Kikii mata whare, kiitia mai ra,
He kauhau ariki, he kauhau taniwha,

Ko Tamakaimoana, ko Toroa,

ko Tawhaki o te rangi!

Kia puta ra koe ki te whai ao,

ki te ao marama,

Ka ngarue te whenua, ka ngaoko te moana!

Tangi ai, e hine o iwi ki a koe,

Ka riro atu na koe i ohou tipuna.
I a Mate, I a Pirau, I a Ngaro-ki-te-po,

Tuhikitia ia, Tu-hapainga,
Tu-marere i runga, Tu-marere i raro,

Kai ai te aroha i roto i te tangata.
Ka riri te tapuwae,

Ka niwha te tapuwae,

Tahe toto te tapuwae!

Haramai te mate hai kai e,

Tipi nuku, tipi rangi,

Ko koe kai tipia noatia,

E houhou nuku, e houhou rangi,
Hinga atu, hinga mai,

Takoto i Pipi, takoto i Waimana,

He tapu te rangi, té tuatua ia,

He tapu te rangi, te wawabhia.

Laying in state, sliding and being
drawn away

Manifesting to your detachment from
afar

Alas this anguish that engulfs me
from near and far

Softened and crushed the spirit of my
beloved is adorned to my Petipeti
and to my Rangahua

Where your death will be a pendant
upon the walls of the house

A chiefly oration and a kindred spirits
oration

Of Tamakaimoana, Toroa and
Tawhaki o te rangi

Emerge into the open day, the world
of light

As the land tremours and the oceans
become agitated

Your peoples my dear continue to
lament

While you are taken by your ancestors
By death, disease and to the bosom of
the Goddess of death

As the world becomes elevated

While you fly on your journey to the
beyond and below

Your steps languishes in the
vehemence

That also blains the blood

Deliver to me these sufferings to be
utterly consumed

Although it seems fickle in nature

[t will be brought to its final
conclusion

To lay in its proper state at Pipi and
Waimana

Regardless of spiritual constitutions
it cannot be severed

Or separated

E kii mai ana koe, me nukunuku,
Me nekeneke i runga i 6 iwi,

Koia Tama amo ake, amo ake potiki
I tona raukura i a Kaihau,

Tua ia e te mate ka hinga ki raro,
Ki te po-uriuri, ki te po-tangotango,
Ki te po oti atu kia Ruaimoko,

Whakarerea iho ana te tangi a Hiakita,
Ko Manini-tua, ko Manini aro,
Ka tangi a Taituha, ka tangi wiwini,

Ka tangi a Kurawha, ka tangi wawana,
Kiikutia, to rukutia, hei!

(NRoNP, 2000:89)

He waiata mokemoke

He waiata mokemoke - Engari te Titl

You, who tells me that it should be
moved spiritually amongst the tribes
The only answer must be to decorate
our sufferings onto the raukura of
Kaihau

Who was taken by Death and
prostrated to darkness, to intense
darkness to the void to Ruaimoko

Leave behind the farewell call of
Hiakita

Taituha mourns piteously
Kurawha laments unwaveringly
Bring it forth to its finality!31

Ko te waiata mokemoke kai tona ingoa tonu tona whakamarama, koineki tétahi o nga tino

waiata mokemoke o Tuhoe, na te tohunga tito nei na Mihikitekapua. He nui nga akoako ana ki

te hunga tito o mohoa nei, 3, koinei tonu nga ahuatanga ka tino kitea i roto i ana waiata katoa:

e te noho ngatahi me tona taiao o Te Urewera

e te matau ki nga tamariki a Tanemahuta

e te korero mo nga ahuatanga o te wa

Engari te Titi e tangi haere ana
whai tokorua rawa raua

31 Na Hohepa Kereopa ténei whakapakeha (Te Tho o Te Urewera, WAI894 #B15)

Kua kitea tatau i te mahi a te titi ki roto o Waikaremoana i tona wa.

ténd ko hau nei e manu
kai te hua kiwi i mahue i te Tawai

ka toro te rakau kai runga

ka hoki mai ki te pao

ka whai uri ki ahau

Ko te ao 0 nga matua tipuna o Tuhoe, ko Te Urewera tonu, kaore he mea i kore ai ratau i mohio
mo te ngahere, mo nga tamariki tonu a Tanemahuta, i te noho tahi ratau me te taiao, anei e
whakatairite nei i te ahua o tona noho ki tona pa ki Te Matuahu i nga akau o Waikaremoana.
Ano nei kua mahue mai a ia pénei i te hua kiwi kua mahue e 6na matua, heoi e wawatatia ana ki

ta te noho a nga manu titi, he whai tokorua.

Ko au anake ra i mahue iho nei e

hai héteri kiritai ki Te Matuahu

Ko Te Matuahu he pa tawhito kai te akau o Waikaremoana, he tohu whenua he kainga i nohia
e nga hapu.

he titiro noa atu ki waho ra

he waka hera e rere atu ra

whakatika rawa ake ki runga ra

ka momotu ki tawhiti ma wai ra e whai atu

(TTAoM, 2017:3)

Kua tangi mokemoke te kuia nei, kua mahue mai ia e tona whanau, e haere tapatahi ana tona
ngakau, e whakawhirinaki ana ki te taiao kia paheke tana whakaaro ki reira, e whakamatauria
ana tona ngakau ahakoa kaore ia i te noho ngatahi me te tangata engari kai te rangona ana
mahara ki te ao e noho nei a ia ki roto. Ko te taiao tona rongoa, ko te hihiri o te mahara kia huia
tona wairua (Black, 2000). Ko te whiti whakamutunga he korero mo te taetanga atu o Pakeha

ki nga akau o Waikaremoana me tona manukanuka ki te ao o apopo.

He moteatea whaiaipo

He moteatea i te whaiaipo, e whai ake nei ko nga tino tauira o ténei momo moteatea na Te
Moatutahuna. He puhitaioreore i heke mai i nga kawai rangatira 6 Ngai Tama o Te Waimana
Kaaku, me Tamakaimoana, he kaitito whakaata mai i te noho a te puhij, i te ao o te wahine
rangatira o Tuhoe. Ko te kaupapa o ténei waiata aroha he korero mo tana moe puremu ki a
Tamati Te huwaka o Ngati Rongo. Whaia ka taka te wa ka rere mai a Tamati Te lhuwaka i tana
pa, ka moea a Te Moatutahuna, he wahine tonu tana, ta Te lhuwaka i Maungapohatu e noho
mai na. Engari he wa ano i a ia i noho tahi me Te Moatutahuna ka hoki a Tamati ki tana wahine
ake. Na wai ra ka titoa e ia tona waiata mo te moe puremu i te rangatira toa ki te haka o Ngati

Rongo.

Waiata 24: Whakawairangi ai

Né Te Moatitahuna
Whakawairangi ai, 6ku nei mahara!

He kupu whakarite mo te wairangi o nga whakaaro o te kaitito kua tae ki nga
tauwharewharenga ngakau o te aroha nui mo te tipuna taiea nei mo Te Ihuwaka.

He tiro noa, atu ra ki te ao takiri,

He aha kai, taku ihu e waitohu noa nei

Ko ahau, kai te ngutu e mauria ana mai,

Mo taku kai, kapotanga te ure o te tangata e!

Kua tae te rongo ki te iwi, e moe puremu ana te tokorua nei, ko raua te kaupapa kohimuhimu
kai nga ngutu o te iwi.

E hoa, ma e kai te takaware atu

Ko te mate i te kai, tau rakau ana

Ko te puke i hakahaka ka pau te hapai
Rite rawa ki nga hiwi i Maungapohatu
Maunga tipua ra, kai reia e te huka e
Kai mai, koutou i te kai a Tiki

He mea ai, na toku kua piukawatia

Wharangi 88



Upoko Tuarua: Engari te titi e tangi haere ana

Naku rawa i maro iho ki te rau kawakawa
Moe iho, ai au i te moe korohiko
Kei te wharepora ahau 6 Hine-te-iwa-iwa

E korero ana te kaitito mo te ahua o tona noho puhi me nga taumahatanga, uauatanga o ténei
noho. Ko te uaua o te noho puhi, noho wehe i tona iwi, i nga parekareka o te hunga o tona
whakareanga.

Mei pénei ana te tinana ki te tau

Me te wairua rd, e moea iho nei

Taku whakarehu, iho tuarua rawa mai
Oho ake, ki te ao he wairua turaki
Whai noa atu ana, he wairua atua koe
(TTAoM, 2017:6)

Kihai i pumau te noho a te tokorua nei, ko te korero i whakarérea e Te Thuwaka a Te
Moatitahuna, ka hoki ki tona wahine taturu, ka huri ia ki te tito hai whakamahuru i nga mamae
o tona ngakau.

Ko te tuarua o nga moteatea a ténei wahine rangatira ki te whakairo i te kupu aroha, ko te
kounga o te kupu whakarite he mea ia hei whakakakahu mai i ona whakaaro i a ia e
whakataurite ana i teétahi mea ki tétahi atu. Kare i ko atu, kare i ko mai o nga titonga a Te

Moatutahuna hai whakairo i te ahua o te hinengaro wahine, o te waiaro wahine.

Waiata 25: Téna Koutou

Tena koutou te hua mai na
Kai te tihia te kiri kanohi e
Kai te matatt tonu hia nei e
He manu maunu au kai te tao
Na Te Kurapa i whakatoro ra
To kaihua kai Manuruhi ra

E kopae rawa ake i te whare
Ko au kai raro tihdea e au

He mangareka totoro mai ra
I te wa ra kai puhou ana

Ka haramai ténei ka takoto
Ka pae taunoa ahau kai te whare
Te waka ia ra e te korero

E waiho i roto tohu mai ai

Kai kaihoko koe i ahau

Rere ana ra ki nga horire

Ka ti tonu au i te tohu, hei rahui tapu
Ki te whanga ko Tara-mai-nuku
Moea iho nei ahau

Ko Te IThuwaka - kei ahau tonu

Oho rawa ake nei ki te ao

Mapu kau au - ki taku moenga e
(TTAoM, 2017:24)

E korero ana ténei o ana moteatea mona tonu kua whakarérea e te tau o tana ate, kai konei e
rongohia ana ko te putunga o te kare a roto. Hei ta (Nikora, 2006) mo ténei momo titonga;

“«

ei te puku o te tangata te taunga iho o te aurere, o te mahara o te
koronga e kiia nei ko nga rongo a-puku. Ané nei ia he puna wai e
karekare ana ranei, e tukituki ana ranei, e mimiti ana i étahi wa, e
koropupti i étahi wa. na, ka whakaawea kétia nga rongo o te tangta e
nga ahuatanga a waho tonu i a ia. Me te mea nei, kdore 0 te tangata
mana whakahaere i ona kare a-roto he mea ténei kei tua i a ia” (Nikora,

2006:64).

Matua koinei nga tino tauira o te tohungatanga o 6 tatau tipuna Kkai tito ki te whakairo i tenei
mea te kupu, ka nanao atu ai te hinengaro ki te ao i tua o te whakaaronui ki ona whenua

taurikura, ki tua o te whai whakaaro ki o tatau korero tuku iho.

Te whakarapopoto o te upoko tuarua

Ki te korero tatau mo te reo o 0 tatau tipuna, me hoki ra ano ki tona oro kohanga mai ki te ao,
ki nga korero tuku iho mo te manatawa me te manapou he kakano reo i mauria mai e nga manu
o te wao nui a Tane i Hawaiiki nui, Hawaiiki roa, Hawaiiki pamamao. NoO reira ko te reo ki a
Tiuhoe he reo taukiuki. Heoi ano, ara noa nga reo taketake o iwi taketake o te ao, e kii ana he
iwi taukiuki ake i a Ngai tatau te Maori. E rua nga ahuatanga whakahirahira hai kaupapa korero

ma tatau tuatahi, ko to tatau reo ‘he reo korero’ no te whanau reo korero o iwi taketake, he reo

a-waha, kihai tatau i te iwi tuhituhi, a, tuarua he iwi mohio a Ngai Maori ki te tuku i te korero e
ora ai aua korero no reira i kiia ai he ‘korero tuku iho’. Ko tona aronga ke he tuku korero ma te
huarahi o te waha, hai kaponga mai ma te taringa, a, hai kai ma te hinengaro, no te orokohanga
mai o te ao i tuku a-waha mai te tangata i 6na mohiotanga, 6na wheakotanga, i 6na pono katoa.
Ma reira ano nga manako, nga whakapono me nga tikanga tuku a-iwi e whai wahi ai, e t marika
ai ki te hinengaro tangata (Nikora, 2006). Ahakoa nga taupatupatu mo te reo korero, me te reo
tuhituhi matua he iwi tohunga tatau ki te tuku i te korero, he tohunga ano ki te pupuri i aua
korero ki te hinengaro, ara nga korero a Te Peehi mo te koi o te hinengaro o te tohunga nei o
Paitini ki te whakahuahua korero tuku iho, whakaputaina e ia tona wha rau waiata neke atu,
hai kaupapa tuhituhi manai aia i Ruatahuna. Nareira e whakapae ana ko te waiata tétahi o nga
tino taonga korero tuku iho, taonga pupuri matauranga a Ngai Tatau te Maori, ara ona
whanaunga tata ko haka, ko karakia, ko whakapapa, ka noho hai kauwaka pupuri korero

tukuiho ake, ake.

He aha te moteatea? I roto i nga tiwherawhera haere i te kounga o nga korero e totika ana mo
te moteatea i kitea iho ko ona kura huna nui. Tuatahi ko te whanui o nga kaupapa, ara noa atu
te nui o nga kaupapa i moteateahia ai e nga tipuna, ano nei he tuahua ‘whare korero’ ténei, kai
konei katoa toku hinengaro ara e kii ake nei he ‘whare moteatea’ ke. [ whakatauiratia wétahi o
nga moteatea a Tuhoe kia purangiaho ai te ahua ki nga kaupapa i titoa ai e ratau ma, me kii ra
he pataka huanga korero a tatau te Maori (Nikora, 2006). Me uaua ka kite atu i te moteatea
Tiuhoe kare e korero mo te whenua, e whakaari mai ranei i te kupu whakarite mo te noho tahi
me tona taiao. E ai ki wa Te Peehi whakaaro mo te kupu whakarite i te ao Maori.
It has been observed that barbaric man ever turns to nature when in

search of similes...When we evince admiration of the figurative expressions

beloved of the Maori we should bear in mind that they had no written

records, no literature, of that nature wherefrom to acquire such graceful

idioms, hence they borrowed them directly from nature’(Nikora, 2006:25).

Tuhonoa atu te whakapae a ténei upoko ki nga korero o te upoko tuatahi mo Te Urewera

tangata, Te Urewera whenua. Kia tahuri atu tatau ki te titiro ki nga whakamarama a ténei o nga

tohunga a Hohepa Kereopa o Te Waimana Kaaku mo ténei hononga nui a te iwi ki tona taiao;

Te Urewera
Taku Matua - it is my father
Taku Whaea - it is my mother
Taku Ukaipo - it is my everything
Taku Ao - my space and time, my universe

Taku Ao
Taku Maramataka
Taku Pataka
Taku Tipuna
Aku Rongoa
Aku Whakapapa

Toku Matakite
Toku Matemate
Nga Miina o Papatuanuku
Nga Aitanga a Tane

Nga Taonga heke iho a Hinepukohurangi raua ko Te Maunga
(NRoNP, 2006:104).

Upoko Tuatoru

Taku rakau e tau rawa ki te whare:

Ko te aronga o ténei upoko he whakamarama atu i te huarahi rangahau i
whaia nei e au tuatahi, tuarua he hangaia mai i te tahuht o te whare
moteatea moO nga matauranga waiata Tuhoe, he whare wananga, he
whare whakairinga korero, he whare whakaruruhau mo te hunga kaitito,
ngakau rikarika ki te waiata. He ta ano i tona kawa ko Te matemate-a-
one me ona ahuatanga katoa e ai ki ta Tuhoe titiro, ka noho ténei hai aria
whakatau mauri korero mo ténei titohinga whakapae.

“«

o0 d ratau mahi, paenga korero ka kaka tonu mai ki roto i te ao Maori o naianei,
ko téna te ahua o te tipuna whare, me te waiata, he takahi i te tapuwae o nga tipuna.
Ko te whare, ko te waiata te kakaho o te noho a iwi”(Black, 2000:72).

Kimihia? Rangahaua? Ko wai ténei whare e tu iho nei? He aha 6na korero? Ko te putake ia o
ténei upoko he whakamarama ake i te whare moteatea mo nga matauranga waiata Tuhoe
tuatahi, tuarua ko te waihanga haere i tona kawa, ara ko te matemate-a-one me ona ahuatanga

katoa e maire ta ai te whare nei, kia whare kahikatoa ai ki Te Urewera.
He aha te Whare Moteatea?

Tenei ka patoto i te whatitoka o te whare moteatea Maori, he whare ténei i hangaia ai hai whare
whakairinga korero, whakairinga matauranga mo nga ahuatanga waiata katoa. He iwi kaha te
iwi Maori ki te hanga whare, he hanga whare whakairo hai tohu whakamaumaharatanga ki te

ao o tua ki a kurumatarerehu ma, te ao o te whakaaro atua.

He hanga i te whare kikokiko, i te whare 0 hinengaro hoki. Ko te whare moteatea ténei e tu
whakahirahira nei, me nga korero a nga tohunga kaitito o kura tawhito téna, kia kuhu te tangata
ki te whare moteatea kai reira te ao o te hunga kaitito me ona ahuatanga katoa, o runga, o raro,
mai te taraiti ki te taranui o te whare he matauranga whanau, he matauranga hapu, he
matauranga taketake na te iwi. Ténei te whakaoho ake i nga kaitito tohunga ki te raranga i te
kupu, tenei hoki te toro atu i te ringa ki te hunga tohunga ki te whakairo, tanikoniko i te korero

ka hua mai ko “moteatea”.

Ko te whare i hangaia e Ahorangi Taiarahia Black he korero mo te waiata, a, ko te tipuna whare
tonu, i roto hoki i nga kaitito o te ao kohatu, ko te waiata, te tipuna whare ka whakataki ake te
reo whakaataata, ko te ao nui marama, e hangai ana ki nga tipuna e kore nei e paheko e tai
pakeketia. Ko a ratau mahi, paenga korero ka kaka tonu mai ki roto i te ao Maori o naianei, ko
téna te ahua o te tipuna whare, me te waiata, he takahi i te tapuwae o nga tipuna. Ko te whare

ko te waiata te kakaho o te noho a iwi (Black, 2000).

Kia huri ake te titiro mai i Taiarahia maunga whakarongo ki nga hau ki Titirangi ki Hikurangi
ko te whare moteatea o Ahorangi Wayne Ngata hai tana ma te ruku ki te rétotanga o te whare
moteatea tatau e mohio ai, e matatau ai ki te ao Maori tituru. He nui nga tauira o te whare
moteatea, otira kai téna iwi, kai téna iwi ona ake whakamarama, e whai ake nei ko te aria
tukutuku whakaatu i te hanga o toku whare, he kahikatea, he totara, he rimu, he kanuka, he
maire nga rakau hanga i toku whare no te wao tapu nui o Te Urewera. E kore e tika te ti o ténei

whare moteatea, ki te kore ona poupou ténei te whakarewa ake i nga pou o te whare.

Te Hanga o Te Whare Moteatea mo nga Matauranga Waiata Tuhoe

Whakaahua 3: Te Whare Moteatea mo nga Matauranga Waiata Tuhoe

TE WHARE MOTEATEA O TUHOE

Poutokomanawa
Te Reo o Te Kaitito

Pou Tahuht
Nga tikanga

Nga momo haka Nga Poupou

Pou Mataaho

Te Hui Ahurei a Tuhoe I 4 Nga Kaupapa Huhua

Te Amo

Rongomatane Purapura whetu: He tangi ki nga mate
Nga momo waiata Poutama: He Matauranga

Kaokao: Te Matemateaone,
Manaakitanga

Te Taiao o Te Urewera

Niho Taniwha: He kdrero md nga
whakararu o te wa

-
o,
TN

Nga Hekerangi
Te Mataora o te whare
He wai nd Ruawheti

Nga tino Kaitito o Tiihoe

Nga Tukutuku TARANUI: Kaitito o te wa
Ko nga tamariki me nga
mokopuna o te hui

ahurei a Tahoe.

Pou Tuarongo

Te Kawa o
Te Urewera

He whakamahuki mo nga pou o te whare

Ko Tane-Whakapiripiri
Te Tuanui: Ko Ranginui e tu iho nei - Atua wharau Rangi
Te Papa: Ko Papatuanuku e takoto nei - Tangata wharau Nuku

Nga Maihi: Ko Te Maunga raua ko Hinepukohurangi

Nga Amo: Taha maui - Rongomatane (Nga timomo waiata) - Taha katau - Timatauenga (Nga

timomo haka)

Te Pou Tahuhu: Ko te reo rangatira o Tuhoe

Te Pou Tuarongo: Ko te kawa o Te Urewera

Te Pou Tokomanawa: Te reo o te Kaitito

Te Pou Mataaho: Ko Te Hui Ahurei a Tuhoe

Nga Hekerangi o te whare: Te mataora o te whare moteatea
Nga tekoteko o te taraiti o te whare:

Te Kii Te Whe

Ko nga tamariki a Ranginui raua ko Papatuanuku
Te Aitanga a Tanemahuta

Tamahore

Hinetemoa

Moatitahuna

Mihikitekapua

Pikihuia

Ruru

Te Kooti Rikirangi

Me te huhua o nga kaitito o Tuhoe kura tawhito.

Ko nga tekoteko o te taraiti o te whare:

Kia tahuri atu ki te taraiti o te whare. He nui nga waiata matauranga a Tuhoe ka hoki ki te
orokohanga mai o taua te tangata, ki Te Ku, ki Te Whe, heke iho kia Ranginui raua ko
Papatuanuku me a raua tamariki. Ko nga korero hoki mo nga atua kaitiaki i te putaiao o Te
Urewera, ko te aitanga a Pépeke, ko te aitanga a Tanemahuta, ka taka iho ki nga tino tohunga
kaitito o te iwi ka whakahuahua ake i roto i ténei tutohinga whakapae ko Tamahore raua ko
Hinetemoa weéra, ko Mihikitekapua ko Pikihuia Te Ngahuru hoki nga toka whakaahuru kupu ki
roto o Tuhoe ki te tito waiata, ka hoki mai ki nga manu koroki, ki nga manu korihi o te wao nui

o Te Urewera o ténei rau tau.

Ko nga tekoteko o te taranui o te whare:

Ko te hunga kaitito o te iwi inamata, ko nga pakeke weénei, ko nga tamariki o te hui ahurei3? a
Tuhoe heke iho ki nga whakatipuranga hou, ki nga mokopuna33 Ko te hunga pakeke na ratau te
hui ahurei a Tuhoe i whakatinana i roto i nga tau, ka mutu e titoa tonu nei po te ao, ao te po,
heke iho tenei ahuatanga ki te whakareanga mokopuna. Taria ake te wa e kitekite atu ai tatau

i nga mahi a nga tuarua o te hui ahurei3#e piki haere nei.

Aria whakatau mauri korero

Ko te aria whakatau mauri korero o ténei tuhinga whakapae ko te ‘matemate a-one’ ko taku
iho matua tenei, ko taku iho atua hoki ténei, kia tahuri ake ki te wananga he aha te matemate

a-one i ahu mai ai ténei ahuatanga i hea?

E kii ana te papa kupu maori:

Te Matemate a-one

1. (kupu ahua) to die and become like soil.

Kaore a Hinenui-te-po i whakaae, ko tana whakautu ki a Maui, ‘E kao ka whakamatea e au te
tangata i te ao i te po, kia tangihia ai 0 koutou mate, kia matemate a-one ai koutou ki a koutou

ano.’ (Te Ara 2011). / Hine-nui-te-po, goddess of the underworld, did not agree and her answer

32 Ko nga tamariki o Te Hui Ahurei a Tthoe - E pa ana ténei korero ki te reanga pakeke tuatahi o te hui ahurei, ara
na wo ratau matua nga hui tuatahi i whakati, i whakahaere hoki.

33 Ko nga mokopuna o Te Hui Ahurei a Tthoe - E pa ana ténei korero ki toku reanga, ko te reanga tamariki
tuatahi o te hui ahurei, ara ko nga tamariki tuatahi o nga pakeke tuatahi.

34 Ko nga tuarua o Te Hui Ahurei a Tihoe - E pa ana ténei korero ki nga tamariki o toku reanga ka noho hai
mokopuna tuarua ki te hui ahurei a Tahoe.

to Maui was, 'No, [ will kill people day and night so that our dead will be cried over and become

like soil.

2. (kupu ingoa) deep affection, profound affection for one's land and people, condition or state

that elicits certain cultural responses from indigenes.

Ka kite ia i tona kuia, ka pupu ake te matemate a-one ki tana tukaipo. / When she saw her

grandmother the deep affection for her real home welled up.

He aha te Matemate-a-one ki ta Tihoe?

Kia himata ake i nga korero mo te hautipua nei mo Maui i a ia e whakamatau ana ki te rapu i te
oranga tonutanga mai i te wharetangata 0 Hinenuitepo.

Na Hinenuitepo te whakatau:

“Ka whakamatea e au te tangata i te ao, i te po, kia tangi ai koutou ki o koutou mate, kia
matemate a-one ai koutou kia koutou”

Tenei te whakahiwa ake i “Te Matemate a-one” ara ona korero tapu ka hoki ki a Maui raua ko
Hinenuitepo, taka iho kia Tuhoe iwi, Tihoe tangata. Tenei te tiki atu i ténei ahuatanga kura
huna hai aria whakatau i te mauri korero o ténei titohinga tuatahi, tuarua he kohure ake i tona

ahunga mai.

Maui raua ko Hinenuitepo

Kia timata ake i nga kupu o te tangi tawhiti a Pikihuia:

“Na Maui i hangarau e Hine
Tana ika tapu ko te whenua nui e noho nei taua
Tikina e ki raro ra whéuriuri
Kia Hinenuitepo hai ngaki i te mate
[ tukuna mai ra ko ana karere
Ko te waeroa, ko te namu poto hai kakati i te rae
I te mata o te hurupiki e...Hine

Tapaua ka ea ko te mate o te hiku rekareka nei o te tuna”3®

Kai nga wharangi o te pukapuka mo Tuhoe na Te Peehi nga korero e whai ake nei, hai tana e
rua nei nga purakau a Mataatua waka i rongo ai a ia m6 Maui raua ko Hinenuitepo. He nui nga
kurakuraku i waenganui i a Maui raua ko Hinenuitepo, ka hoki atu ki nga korero mo Mahuika,
nana nga tamariki a Mahuika i whakakewa ka mate, he taina hoki a Mahuika na Hinenuite po.
N0 muri iho mai ko te patunga ia Tuna, he whaiaipo ano na Hinenuitepo, waihoki ko te mahi
tikino a Maui i te ika whenua e noho nei tatau ko Te Ika a Maui. No reira kua roa te wa e
manukanuka ana nga whakaaro o te kuia nei ki nga mahi tinihanga a tana mokopuna a Maui.

“It was Maui who befooled his sacred fish, the great land on which we dwell.
Hine-nui-te-po in depths below was appealed to avenge the insult, and sent
her messengers, the mosquito and the little sand fly to nip Maui’s forehead
and obtain a drop of his blood, which gave her the power to destroy Maui
and avenged was the death of the tickling tailed one, the eel the death of
Tuna)3¢ Maui and Hine-nui-te-p6 had a dispute concerning the permanence
of death. Maui argued that man should die as dies the moon, which wanes
and dies, but comes to life again strong and vigorous. Such was the abiding
word of Maui: “Me matemate a-marama te tangata i te ao nei” (Let the
people of this world die as the moon dies). But Hine would have none of this,
and said: “Ka whakamatea e au te tangata i te ao, i te po, kia tangi ai
koutou ki o koutou mate, kia matemate a-one ai koutou kia koutou”
(Let man die for all time that he may be lamented and wept over)”(Best,

1996:944).

35 He whiti ténei o te Tangi tawhiti a Pikihuia he waiata tangi ténei na te iwi. He nui nga korero mo ténei kaitito
rongonui o kura tawhito taria te wa e rongo ano ai mona.

36 Ko te whakapakeha o te whiti i tangohia mai i te Tangi tawhiti a Pikihuia ténei, he whakamarama ano ki te reo
Pakeha.

He kura tangata e kore e hokia

Ka whai ano i te ia o wénei korero atua, ko nga korero a Hohepa Kereopa o Te Waimana
Kaaku;

N6 konei ka whakamatau a Maui ki te rapu i te oranga tonutanga mai i te
wharetangata 6 Hinenuitepo. Ka wawa nga apa wahine 6 te Wao Nui a
Tane ka kitia e nga kiuha o Hinenuitepo, a Maui. No konei ka tohe a Maui
ki a Hinenuitepo mo te oranga tonutanga o te ira tangata. Kihai i
whakaaetia a Hinenuitepo, ka tono a Maui ka pehea, me matemate a tau,
a marama, a wiki. Ka whakahokia e Hinenuitepo, kao, éngari me matemate
i te wa, te kaupapa kia matemate a one koutou kia koutou.

“He kura whenua ka hokia, he kura tangata e kore e hokia”

Na te matemate a one kaore tatau te tangata e maharahara ki te mate. E
hoki ana tatau ki o tatau tipuna ki a Hineahuone. Kia hoki ano tatau ki
nga Hawaiiki 6 te Ao Maori. Ko Hawaiiki nui; ko Hawaiiki roa; ko Hawaiiki
pamamao i roto i te tatari. Tatari mo te aha? E tatari ana kia watea mai

he Hawaiiki i roto 0 nga Aitanga a Tane(NRoNP, 2006:17).

Kai konei ko te hohonutanga, me te tiketiketanga o te matemate-a-one. Mehemea ka noho ko
nga korero o runga ake nei hei tahuhu korero mo te matemate a-one, kati ka noho ko te

matemate a-one 0 te kaupapa hei mauri.

Te matemate a-one titonga waiata, titonga haka

He iwi kaha a Ngai Tuhoe ki te whakanui i te matemate a-one, kai 6na waiata, kai 6na haka

huhua. Anei e whakatauira ake nei:

Waiata 26: He waiata aroha na Kui Wano o Waikaremoana

He aha rawa ra?

E tangihia nei

Ehara ko te matemate a-one
Kua ngaro

neiia tatau

E ti ki runga ra
Te aroha kia i

kia mau tonu e
Waiata 27: He kupu poi na Tawini Rangihau o Te Waimana Kaaku

Ko te whanau te ptitaketanga

o taku Tiihoetanga

Ka oho ake i taku pohéhé

I te totara wahi rua o taku Tiihoetanga

Momotu ko te taura tangata
mimiti ko te tatai whakaheke

riro atu a Matemate a-one
takatakahia a Tapu o te tangata
Whakarérea a awhi tatau i a tatau
kai hea te aroha o te whanau

Whiriwhirihia te Taura Tangata

Tatakina nga tatai whakaheke

Puritia te matemate d-one

Whakanuia te tapu o te tangata

me awhiawhi tatau ia tatau e

ka kaha te aroha o te whanau

(Te Kapa Haka o Ohinemataroa ki Ruatahuna, 2002)37.

Haka 1: He haka hahani na Pou Temara o Ruatahuna

Ténei te ngakau te pairi nei
Te kitakita o tama ngaro

Te Piingitangita o hinengaro
ki te rongo ake o taringa

ko taku Ihomatua ténei

e haehaetia ake nei

Aue, kia hua ake au i konei
Ko te matemate a-one

Aue kia towaitia

Ko te matemate a-one

naku na Tithoe

eharaia koe, i a koe, i a wai ake ranei
Engari no roto ake i ahau
mai i te kire o taku pane

37 He pukapuka kare and i whakaputa hai pukapuka matua (Unpublished Kapa Haka source)

ki taku puku e koko nei

ki ngd raparapa o aku waewae

titi atu ki te whenua

Taketake ake ko te matemate d-one
ko au ko te matemate a-one
puruatia, towaitia

Taketake ake ko te matemate d-one
ko au ko te matemate a-one

No reira, a koe, a koe, a koe

Waiho noa taku korero

kaua e ringa-raweke mai i taku kupu
ka kore ané e aro

te kamuki mai koe

ki te tuku tiiaporoporo

i 6u paku mohio

Ahakoa takuta kairangi koe
Ahakoa kai whakapdoho i te kupu
tangata auaha ki te reo moteatea
Ahakoa rehu i te ringa ki te tuhirau
Tararau ana te ngakau

ki te rongo atu e tthaea ana

ki te kupu hanga noa

Té aro i a koe

Ko ahau ténei e tthaea nei e koe

Té aroia koe

ko taku mate, ko taku ora ténei

ko te taumata o taku ringa

ko te maene o taku ringa

ko te aitanga o Ttoi

ko te ataahua o Hinepukohurangi
ko te tiituru o te toto

mo te oneone o taku whenua

mo taku whanau

mo taku wahine

i puta ai te korero

“He wai ki te Tane, he toto ki te wahine e!”
A téna takuta ma, ahorangi ma
whakaputa méhio ma

ki mai ki ahau

he aha te pumahara kei énei korero?
Auare ake, auare ake

maku e ki atu

I takea mai i te whatinga o te tohi ahurewa
i tumu whakairia

ka whanau ko te pito mata o mate
ki a Maui-tikitiki-a Taranga

Wharangi 101



Upoko Tuatoru: Taku rakau e tau rawa ki te whare

ko te mauri o mate ki a Hinenui-i-te-po
Nana ra hoki te kupu ki

me matemate d-one te tangata

ko ta Maui, me matemate a-one, a-marama
ka tomo a Maui ma te waha o te ora

mehe puta, kua atua o nga atua

kua ora te ao, kua kore he mate

katahi ka aha?

Katahi ka kuhu ko te upoko

ka ngaro ko nga pakihiwi

ka whanawhana ko waewae

hei kata ma Tirairaka

ka oho a Hinenui, ka nanapi

ka mate ko Maui

Takiritia ake e Hinenui

Ko nga maikuku a Maui

ko nga paetara o te puapua

ka rarapi, ka rere te toto

ka ptimau a mate ki te ao

koia te utu a Maui

Koinei taku Thomatua

Koinei taku Iho atua

na taku matemate-a-one

ko nga matapono o taku Tihoetanga!
Ptruatia, towaitia

Taketake ake, ko te matemate a-one ko au
ko te matemate a-one Hi!

(Te Kapa Haka o Ruatahuna Kakahu-Mauku, 2007)38

Te moteatea i te matemate a-one

Huri atu huri mai kare i kitea te ‘matemate a-one’ i roto i nga moteatea o kura tawhito e
whakahuahia ana. E whakapae ana no te wa o te hekenga nui, te hiki papatanga o nga uri i te
wa kainga ki te noho ki wahi ke i himata ai ténei kaupapa te whakakorero, te ata whakapuaki i
roto i nga titonga a Tuhoe. Na te roa o te noho ki nga taone nui o Aotearoa, ka mahue atu te

ahikaroa, ka mahue atu a Te Urewera, kua noho ahimatao ki nga taone. Kua pa hahau te ngau

38 He pukapuka kare ano i whakaputa hai pukapuka matua (Unpublished Kapa Haka source)

o te mamae o te noho wehe i nga papakainga, kua kore hoki e rongo atu i nga haumirimiri o te
wa kainga, te haukainga. Na roto mai i te poatinitini, me te poaritarita te tipu mai o te whai
whakaaro ki te wa kainga, te koronga nui ki ona whenuakura, ko te matemate a-one ki a Te
Urewera, ko te matemate a-one ki nga uri. No reira ko taku whakapae no6 nga ra tata noa nei a

Tuhoe ka huri ki te whakapuaki i te matemate a-one i roto i ana titonga.
Kia matemate a-one tetahi ki tetahi

“Ko te matemate a-one naku na Tiihoe
ehara i a koe, i a koe, i a wai ake ranei
Engari no roto ake i ahau
mai i te kire o taku pane, ki taku puku e koko nei
ki nga raparapa o aku waewae
titi atu ki te whenua
Taketake ake ko te matemate a-one ko au
Ko au ko te matemate a-one”°

Ki te ata matapaki tatau i nga kupu o te haka a te kapa haka o Ruatahuna kakahu mauku, he
marama te kite atu ehara ténei korero i te korero noa iho, éngari ara atu ano tona hohonu, tona

whanui e titi kau ana ki te ngakau Tuhoe.
He rerenga whakatauki: “Ki a matemate a-one tétahi ki tetahi”

He whakatauki ténei e korero ana mo te ahua o te noho tahi a nga whanau, a nga hapu, he
whakaaro nui, he whai whakaaro tetahi ki tetahi. Waihoki ko te wairua o te tangata kua roa é
noho ana ki waho o te wa kainga, a, ka hoki mai ana kua rongo ia i te mahana o te whanau, i te

mahana o te ahika kai reira ki te pohiri i a ia, ko te rongo ano i te hau kainga.

39 He whiti ténei o te haka “Matemateaone” na Pou Temara i tuhi, na Te Makarini Temara i tito, i whakatinana hai
haka mo Te Kapa haka o Ruatahuna kakahu-mauku i tii ai ki Te Matatini i te tau 2007.

Te manaaki tangata

Tiihoe moumou kai
moumou taonga
moumou tangata ki te po#0

Ko te kounga o te whakatauaki nei he whakapuaki i te kaha o Tuhoe ki te manaaki i wana
manuhiri, ahakoa ko wai, ahakoa no6 hea, ki te hoatu i wana rawa, ki te toha ranei i ana taonga.
Ko te wahanga whakamutunga e panga ki te patu tangata, engari he korero mo te upoko maro
o te tangata ki te whakatutuki i te kaupapa ahakoa taua kaupapa, he whawhai whenua, he tiaki
whanau, kia kaua rawa ma te waewae tutuki engari ma te upoko pakaru ra ano, ma te mate ra

ano ka ea.

Kia tahuri ake ki nga whakaaro a te kuia nei a Hokimoana Te Rika-Hekerangi o Ruatahuna:

U

“Kia huri ake ki to patai e pa ana ki ta tatau kupu ki te "matemate-a-one’
net.
I roa tonu au e whakaaro ana ki taua kupu me tona tikanga naku noa wénei

korero, noku noa wénei whakaaro mo ténei kaupapa;

MATEMATE: anei nga korero a ngd pakeke i mua, "Kia péna tonu, kia

matemate ki a koutou ano. Kaua te matemate ki a koutou anéd hai

whakamoea" Ko tona tikanga, ki te kite i te tangata e haere noa ana i tana
haere, puta atu ki te karanga ki te kai, ahakoa kare wo kai. E kii ana ano

hoki tétahi o wa ratau korero, "ahakoa ko te tote noa ka utaina ka kitea atu

i runga i to tépu, he tohu tera no te manaaki" manaaki, awhina, whangai ki

te paku ti, me nga ahuatanga katoa o te manaaki tangata, ahakoa ko wai,

ahakoa no hea

A: o te wahi

40 He whakatauaki ténei - Na Rangiteaorere ki tona papara a Tthoe, he iramutu na Tahoe tipuna a Rangiteaorere, ko
te tama ténei a tona tuahine a Uenuku-Rauiri i moe i a Rangiwhakaekeau o Te Arawa.

ONE: oneone, ko taku i konei, kia mate ra ano koe, te kai whakatinana i
nga whakamarama i runga atu ra.

MA TE MATE rané hai whakamutu te aroha.

MATEMATE-A-ONE

Ko te timanako kai te marama mai koe ki waku whakaaro. Hai whakapai
noa wenei i ahau ano i péneihia ai e au te whakamarama i ténei kupu hira

a ngdi taua (Korero-a-waha, 2017, Ruatahuna)*L.

He whakapuaki i te kupu

He Kupu Kkii: “Tihoe ko tau he whakaiti, he matemate a-one tétahi ki tétahi” Na Te Rangihau
wenei kupu kii, he whakahau i tona iwi ki te whakakotahi i a ratau i runga i te ngakau whakaiti,
kia matemate a one tétahi ki tetahi. Ko te timatanga ténei o 6na whakaaro kia ara ake he hui

nui mo nga uri o Tuhoe, 3, e mohiotia nei e tatau a mohoa noa nei ko “Te Hui Ahurei a Tuhoe”.

Matemate da-one: Tiuhoe Kinship - Matemate d-one has been described

as a living philosophy. One of its crucial elements is kinship, human
relationships. Tamaroa Nikora said:

Matemate a-one . .. is essentially a feeling of genuine relationship and
behaviour between people, place and property that engenders and
demonstrates ‘whanaungatanga’ - a sense of relatedness, commonality,
and group belonging. Wharehuia Milroy explained: As we understand
it, it is a dynamic associated with the manner in which we Tihoe
organise ourselves socially, culturally, politically, and spiritually. They
are our ideals as an iwi, moral dictates that say how we are to behave.
Matemate a-one grows from within the group, knowing and getting to
know each other. The physical cues such as trees, mountains, rivers and

kainga are all factors that activate matemate a-one. Everyone of Tiihoe

41 Korero a waha: Hokimoana Te Rika-Hekerangi, Ruatahuna 30 o Hereturikoka 2017.

Wharangi 105



Upoko Tuatoru: Taku rakau e tau rawa ki te whare

should share a subtle code of knowledge that goes to make up matemate

d-one. (Te Awekotuku & Nikora, 2003:22).

Te Haki o Tuhoe

Whakaahua 4: Te Haki o Tuhoe

TE MANA MOTUHAKE © TUHOE

“Kia matemate a one tatau o Ngai Tuhoe”

Koinei ia te kaupapa matua o te haki o Tuhoe;

“...kia manaaki tétahi uri ki tétahi uri i runga ano i te méhio téra pea
e kore mo te kite atu a muri ake nei. He taonga whakaheke a mate
na Hinenuitepo, whanau mai te tangata ki te ao ko te toki o Aitua hei
hoa haere mona. Ko te haora me te ahua o te matenga o ia tangata
he mea huna tae atu ki tona matenga. Ko te ra me te marama he
tohu mo te po me te awatea. Ko te korero mo te rd e pa ana ki te ingoa
tonu o te tipuna nei a Tithoe e whakahuatia ana ki roto i te kupu nei
“ka Tthoe te ra” Koinei te wa kua eke te ra ki te wahi tiketike rawa
atu o te rangi, hei kona kua rongo tatau i te kaha o tona mahana. Ko
te tohu kakariki i raro i a Tamanuitera ko to tatau maunga tapu a
Maungapohatu. Me te kiwaha a te iwi e mea ana “Te Mana Motuhake
0 Tuhoe” he kupu tuku iho mai i tétahi haki tawhito no nga tau i
raupatuhia ai o tatau whenua. Ko te tae pang oi ahu mai i nga
whakatauaki o Tiithoe, ko te whero e tohu ana i te aho ariki, ko te ma

e tohu ana i nga rangi kei te heke mai mo te iwi” (Te Hui Ahurei a
Tuhoe, Pukapuka Matua, 2001:6)42.

No reira ténei te whakatakoto i nga tikanga arahi i au, tuatahi ko te wahanga ki te whakautu nga

urupounamu tera, tuarua matua he whakato i te wairua Tuhoe ki roto i nga rangahau nei.

Ehara te matemate a-one i te mana hou, he mana tawhito tonu, na reira ko taku he whai i nga

ahuatanga me nga tikanga i pakeke ai au, i mohio ai au he matemate a-one.

Rangahau Matauranga Maori

He maha nga korero me nga rangahau kua oti ké te whakapukapuka e te ringa Maori, kua
whakatuti puehu te iwi Maori, kua tohe ki te Kawana, kua pakangahia nga pakanga mo tona
reo, mo tona Maoritanga hoki. Kua waiho te mata o te arero, kua hopu te ringa Maori ki te mata
o te pene. Ahakoa ko te Maori tonu kai te rangahau, kai te tuhi i ana korero ake, e marama ana
te kite, e noho here tonu ana te titurutanga o te whakaaro Maori ki nga pati o te whare
wananga Pakeha (Ropitini, 2015). Waihoki e noho here tonu ki nga ture waihanga tuhi
pukapuka a te Pakeha, ka mutu koinei hoki tétahi o nga au péhitanga nui kai nga whare wananga
maori, ahakoa te maori o ona whakahaere kai reira ano nga tami a te Pakeha i a taua te Maori,
hei whakapakeha i a taua mahi. Ka huri nga aumihi ki te hunga matanga matauranga Maori o
nga tau waru tekau, na ratau te huarahi i para kia waihangatia he ahuatanga maori i roto i nga
mahi rangahau e taea ai te ki, na te Maori mo tatau te Maori. Ko te whakatakoto i te huarahi e
puta ai nga tuhinga Maori i nga rehurehu po ruku here a te Pakeha, whanau mai ko te rangahau

kaupapa Maori “kaupapa Maori research”. Kia hoki atu ki te tuakana kia ‘Mateatea kau te

42 He pukapuka kare an6 i whakaputa hai pukapuka matua (Unpublished source)

ngakau’ koinei te huarahi i whaia hei whakatutuki i wéra o nga kaupapa, me te hangai ano ki

ténei o nga kaupapa rangahau. I roto i te roanga atu o nga rangahau nei ka marama te Kkite atu

i nga hononga nui ki nga matapono i wharikihia e Te Oru Rangahau i te tau 1998 ara:

Te Oru Rangahau framework for Maori research and development

(Te Pimanawa Hauora, 1998:415)

Maori Development Outcomes

Strategic Research Goals

T ino rangatiratanga

E quity

O utcomes linked to secure Maori identity
R esource development & economic growth

U niversality

R etention, transmission & development of old and
new knowledge

A code of ethics

N ational focus for Maori research and development
G eneration of evidence based policies and practices
A nalysis based on Maori frameworks

H uman resource development

A lliances between disciplines, sectors, and
communities of interest

U se of multiple methodologies

Tuatahi ake ténei te mihi atu ki nga matanga rangahau o te roopu Oru Rangahau, na ratau te

huarahi i para mo te hunga pénei i au e whai nei i 0 ratau tapuwae, e whai ake nei ko te kounga

i whakaaratia e ténei hunga, me te aha kua whakahangai ki au ano:

e pupuritia, whakawhanuitia atu te wananga o tatau tipuna o tua whakarere me te

wananga hou, herea raua tahi hei raukura mou, mo té6 whanau, mo te hapt, mo te iwi.

e whakaritea he tikanga hei arataki i te wairua Ttihoe ki roto i o mahi rangahau.

e kia whanui te titiro ki te kaupapa rangahau mé Tiihoe.

e ko nga tikanga ka hangaia, me whakatinana kia tau pai ai ki ta Tihoe titiro.

e tataritia nga korero i runga and i ta te tikanga kia ptimau ai ki te whakaaro Tiihoe.

e whakahautia nga momo rangahau hei whakapiki i te wananga Tuhoe kia noho hei tahu

korero, whakamihi i te ngakau (Black, 2000:52-53)

Nga tuhonotanga ki nga kete matauranga ranghau Pakeha.

E rua nei nga anga rangahau o pataka ke ka whakamahia, i runga i te hangai ki nga tikanga me

te maori o te whakaaro, i konei ka kitea atu ona hononga ki a ngai tatau.
Appreciative Inquiry
Ko te wairua ia o0 nga korero mo ténei kaupapa e ai ki a Dhiman (2017).

Appreciative Inquiry [is] a theory and practice for approaching change
from a holistic framework. Based on the belief that human systems are
made and imagined by those who live and work within them, appreciative
inquiry leads systems to move toward the generative and creative images
that reside in their most positive core - their values, visions, achievements,
and best practices. Appreciative inquiry is both a world view and a
practical process, in theory, it is a perspective a set of principles and beliefs
about how human systems function, appreciative inquiry has an attendant
set of core processes, practices, and even ‘models’ that have emerged. In
practice, it can be used to co-create the transformative processes and

practices appropriate to the culture of a people.(Dhiman, 2017:137)
Na runga i wénei whakaaro koinei te huarahi ka whaia mo te ahua ki nga whakahaere me nga
whakanekeneke o Te Hui Ahurei a Tihoe, kare i tua atu i ténei o nga hui ki te whakaata mai nga
ahuatanga rangatira a te iwi, kua eke ki tona hui wha tekau ma rua i te tau 2016 kua pahemo
ake nei, no nga tau o nga whitu tekau tona orokohanga mai, a, e whanga ana tona hui wha tekau
ma toru. Waihoki e whakaritea ana te kawe atu i te mauri o te hui ahurei ki te manawa tonu o
Te Arawa, he whakaara ake i nga tipuna nei i a Rangiteaorere i a Pikikotuku, ténei o uri te

whakaeke ki runga kia korua, hai tohu whakamaumaharatanga ki te hui ahurei tuatahi a Tihoe

i tu ki te marae o Mataatua i te tau 1971. Kia tikina atu ko te whakamarama e pénei ana te
whakatakoto a D Cooperrider (2000);
“Appreciative inquiry is a form of action research that attempts to create
new theories, ideas and images that aide in the developmental change of a
system. The key data collection innovation of appreciative inquiry is the
collection of people’s stories of something at its best.... These stories are
collectively discussed in order to create new, generative ideas or images

that aid in the developmental change of the collective discussing them”

(Cooperrider, 2000:203)

[ te tau 2014 tona tikanga me tu he hui ahurei mo te iwi, éngari na runga i nga whakararu o te
wa, me nga whakatau a Tawhirimatea i huri te iwi ki te whakata, matua ko te kaupapa he hoki
whakaroto ki a ia ano. Ko te kimi i tona oranga tonutanga te kaupapa, ki te taha o nga kahui
whakahaere tuatahi, tuarua ki te wananga i te huarahi anga whakamua. No te tau 2016 ka mutu
ai nga wananga arotake a te iwi, noku te waimarie kite whai wahi atu ki nga wananga nei, he
ringaringa, he waewae mo nga kahui whakahaere, mo nga ihorei o te hui nei. Ko taku he korero
mo te ahua o aua wananga ki te taha ki nga whakanekeneke hapai i te reo, hapai i nga mahi kapa

haka, hapai i te reo o te kaitito.
Maori Centered Qualitative Research Approach

I roto i nga rangahau a Fraser (2009) na te tohunga nei na Ahorangi Ta Mason Durie uri o
Rangitane o Ngati Kauwhata, o Ngati Raukawa hoki te kaupapa o te “Maori centered” nei i toko
ake i te tau 1996. Ko te matu o te whakaaro nei ko te whakatairanga ake i te ahua o te mana
motuhake me te mana rangatiratanga o ngai tatau te Maori ki te whakahaere i a ia ano, ahakoa
te kaupapa, he hauora, he matauranga ranei, ara “full recognizance of Maori culture, Mdori
knowledge, and contemporary Maori realities”. Ahakoa nga au pehitanga a ngai tohunga
rangahau Pakeha, noho pimau a ngai Maori ki tana i hiahia ai, ki tana i mohio ai he maori, ko ta

Cunningham i roto i a Fraser (2009):

“identifies the term ‘Mdaori centered’ as one which further develops into
taxonomy of Maori research; specifically, taxonomy based primarily on the
degree of Maori involvement and control in a specific research project,
Maori research has many characteristics; namely, that Maori are more
likely to be involved at all levels of the research (for example, as
participants, researchers and analysts); that Maori data will be collected;
that Maori analysis is applied; and, as a result that Maori knowledge is

produced”(Fraser, 2009:76-77).
Ko ta tenei tutohinga he hanga i te kawenga rangahau hou, ko te ara whaia ko te matemate a-
one, kaore i tua atu i tua mai ranei i nga tikanga o te matemate a-one hai arahi pai, hai hautt i

nga rangahau nei na Tuhoe, mo Tuhoe.

Rangahau Matauranga-Tuhoe

Ko te pou tahiihii ténei o toku whare tipuna, o Te Whai a te motu, i whakatuwhera i te tau 1888,
ko te ohaki ténei whare ki te Matua Tangata a Te Kooti Rikirangi Te Turuki. Ma nga kowhaiwhai

o te pou nei e whakaata mai nga tikanga whakatau mauri korero mo ténei tutohinga whakapae.

Whakaahua 5: Te Matemate a-one

TE MATEMATEAONE
Te Pou T aahu

Whakaiti
I\ (Ethical guidelines)

Whakaaro nui

(Values)

Cultural respect,
Cultural safety

Cultural
responsibility 2%
H
A
Ko au te kakano o te X
taunuke o te hue o a Whanau
teva tangata o Tuhoe 20
P i
(Te Kaituhi)
A
P
A
{ Whai Whakaaro
(Data analysis)
Whaka keke
(Reflection)

Te Karakia

I te timatanga te kupu ko te Atua te kupu, ko te Atua ano hoki taua kupu i
te timatanga, 4, nana nga mea katoa i hanga, a, kahore tétahi mea i kore
te hangaia € ia 0 nga mea i hangaia € ia. 1 d ia te ora, a, ko te ora te
maramatanga mo nga tangata katoa. I roto i te pouri te maramatanga é
whiti ana, heoi kihai i mau i te pouri. Kororia ki tou ingoa tapu

Amine#3

No konei te tauira o nga karakia inoi a te Ringati, he inoi ta nga mea katoa, Ara te whakapono i
roto i te karakia ki te atua mana e tiaho he maramatanga, ara he nohopuku i runga i te wairua
rangahau, ka kimi i aua homaitanga e timanakohia ana (Ropitini, 2015). I pakeke mai au i nga
rekereke o toku kuia ake o Airini Taoho no te whanau Manihera, no nga hapu karangaranga o
Ruatahuna. I tipu ake hoki a Airini i roto i nga ra tapu, ra nui a te hahi Ringati, i haere ai i te
taha o tona matua ki nga tekau ma rua ki nga hapati, ko Airini te wahine Tihoe tuatahi i wahi
hai minita mo te hahi Ringatl na runga ano i nga whakahau a tona matua a Paratene Manihera
me O0na kaumatua, karawa o te hapi. Ko ia tonu te pou o te whakapono mo tona whanau mo
ona hapu o Ngati Kakahu-Tapiki, o Ngati Tawhaki hoki. [ whangaia ki nga kai maro a 6na matua,
tipuna, ko ana tohutohu ki ana tamariki, ki ana mokopuna “e kore ra e tika te haere o wau mahi
ki te kore koe e inoi, e whakamoemiti ki to tatau Matua nui i te rangi”, a, e kawea tonuhia nei

ténei akoako ana e wana tamariki, mokopuna, tuarua hoki.

Te pou tahuhu o te whare

Ko nga korero o te pou tahuhu (Whakaahua 4) nei e pénei ana:

“Ko au te taunuke o te kakano o te hue o téra tangata o Tithoe”#*

43 Karakia Timatanga a Te Haahi Ringatu no roto i a Hoani 1.1, Paipera Tapu

44 Korero tuku iho na te hapi o Te Urewera.

Koinei te wahanga ki au Te Kaituhi, he tatai whakapapa, he tatai taura tipuna, he tatai hono
tangata, tatai hono whenua. Ténei te tiki atu i te tauira a Ahorangi Tina Fraser (2009) o Ngati

Haka, Patuheuheu hai whakat i au ano ki ténei kaupapa.

Manu kai i te miro

He manu kai i te miro nona te ngahere, taketake no te marua o Ruatahuna, e whai wahi nei ki te
whakakanohi ki te whakawaewae, ki te whakaringaringa i nga mahi i runga i nga marae o
Ruatahuna, 3, no nga tata nei ki runga i 0ku marae o te wharua o Ruatoki. Kua taunga ahau ki
nga turanga komiti whakahaere, ara hei hekeretari, kai pupuri moni mo te marae o Ohaua te
rangi, he mangai a whanau mo nga kaupapa whenua o te marae o Papueru, a, kua ono tau neke
atu te roa e pupuri anai te tiiranga taraketi mangai o te hapt o Ngati Rongo i runga i te Taraipara
o Manawaru. E mau nei i te tiranga director me te turanga hekeretari mo te kahui taumata o
te Taraipara, ka mutu i te matehanga o Te Makarini Temara, i riro i au te tunga kaihauti mo te
kahui o Te Tira ahurea o Manawaru. Na reira ahakoa taku noho ki Whakatane ki te whai oranga
ki te taha whakararo o te awa o Whakatane, he nui te wahanga ki te kainga me nga kaupapa
huhua o te kainga. He pononga ano no te pariha o te hahi Ringatu, he kaihauta whakahaere

wananga mo 0ku marae katoa.

Manu kai matauranga

[ kuraina au ki Te Wharekura o Huiarau, ka kake ake ki te kareti mo nga kotiro o Turakina, ki
Te Kura tuarua o Kaitao roto hokahoka mutu ai te kura. Ka timata te whakakiki i te kete
matauranga whare wananga ki Te Whare Wananga o Wikitoria ki Te Whare Wananga o
Waikato hoki. I puta te ihu i Waikato me te tohu paetahi, paerua hoki, waihoki i puta ano te ihu
i Te Panekiretanga o Te Reo Maori i te tau 2008. Neke atu i te tekau tau ahau e Kaiako ana i Te

Wharekura o Huiarau ka hiinuku ki Whakatane, a, e pupuri nei i te tiranga Academic Advisor-

Regional Monitor mo Te Apa Marae Kura tetahi o nga kura o Te Whare Wananga o

Awanuiarangi.

Manu Hakahaka

He mokopuna ahau na te Hui Ahurei a Tuhoe, ko matau te reanga tamariki tuatahi i whakatuhia
ki runga i te papa rewa o ténei hui nui a te iwi, a, i whakapakeke i raro i nga tikanga a kui ma, a
koro ma. Haunga ko te eke ki nga taumata o nga whakataetae kapa haka a rohe, ki te Matatini
ano hoki, a, kua aua atu i te tekau tau e mahi ana hai kaiwhakawa mo nga whakataetae kapa
haka, mo Te Hui Ahurei a Tuhoe téna, mo nga whakataetae kapa haka a nga pakeke o te rohe o
Mataatua hoki tena. He Kaiako kapa haka wharekura i nga ra ki muri, a, kua taunga ke hoki ki
te whakaako pakeke ki nga taonga a kui, a koro ma. He Kura Matua mo6 Te Kura Parawhakawai
o Tuhoe ko tétahi o nga tino mahi he whakaako moteatea, me te huhua o nga timomo haka o te
parawhakawai ki nga pia, haunga ko te kawe i nga tikanga me nga mahi e hangai ana ki nga kura

i roto i te parawhakawai, ko te pikau i nga tikanga pohiri, rau rakau a te iwi.

He rarangi kapa haka:

Mataatua ki Rotorua

Tiihoe ki Poneke

Tiihoe ki Waikato
Ruatahuna Kakahu Mauku
Ohinemataroa ki Ruatahuna

Te Matarae I o Rehu - (Te Arawa)

Manu Ngangahu

Ko te mahi a te manu ngangahu o kura tawhito e ai ki ta Timoti Karetu, he haere ki te taha o nga
mea tane i te wa e haka ana ratau, ko tana he hiki wairua, whakaaraara me te whakakaha ake i
a ratau kia kore ai e ngoikore. Kia i kia piimau ki te tq, kia 0 ki nga korero o ta ratau haka i roto

i te wahangutanga (Fraser 2009). Ko te hononga ki au, he wahine pimau ahau ki nga kaupapa

e ngakaunuitia ana e au, ko te oranga o nga moteatea téna, a, ma te ngangahu, akiaki haere i oku
uri kia ngakaunuitia ai e ratau te kaupapa nei e ora ai, ahakoa te iti, te nui o to ratau aro mai, he
mea nui téna. Kaore hoki i tua atu i te whakaako moteatea i te tuku matauranga waiata Tuhoe,
tuangahuru ma rima nga tau e taki whakaako tamariki, mokopuna o Te Wharekura o Huiarau
ki te moteatea, a, e whakahaere wananga a hapu nei ko nga moteatea te kaupapa. Waihoki ko
nga kaupapa e whakahaerehia ana i raro i te maru o Te Kura Parawhakawai o Tuhoe me nga
Kura Tauukiuki téra, me nga kaupapa a i te Tira Ahurea o Manawaru hoki hai whakatairanga
ake i ténei taonga nui te ako moteatea me nga whakamarama e titikaha ai, e tangata whenua ai

ki te whatumanawa o tén3, o téna.

Manu Waiata

He kaipupuri i te mauri o nga waiata i runga i nga marae atea o Ohaua-te-rangi, o Mataatua, o
Kakanui o Papueru hoki. He nui hoki nga kuia, koroua, kua tukuna te wahanga ki te taki haere
i nga waiata tautoko whaikorero i nga paepae o Tuhoe. Ko Hokimoana Te Rika-Hekerangi he
tino kuia tito waiata, manu tioriori uri tata noku, he pakihiwi kaha, he kai whakaruruhau moku
mai mai. Kua roa ténei kuia e whakaako ana, e ro poipoi ana i au tana mokopuna, a tae noa ki
ténei rangi. Ko Hokimoana ki uta ko Turuhira Hare ki tai, He whaea whakaangi, he huia
kaimanawa tikanga marae, tikanga hahi, he mokopuna na Mihikitekapua ki te tito waiata. He
tuara whanui moku i roto i aku mahi rangahau, nana ano au i arahi ki te whai i nga kaupapa
whakahaere i te hui ahurei a Tuhoe, he whakaako ki nga tikanga mo te tu a te wahine Tuhoe.
Maua, maua ko taku maringa nui ki ténei honore nui, kaua ki te taki waiata anake éngari ki te
noho i o ratau taha whakarongo korero ai, ako tikanga ai, whakaptimau i taku noho ki téra
whare korero nui whakahirahira. Ka mutu kua aua atu i te rua tekau tau e rangahau korero ana

mo te moteatea, kua 0, kua mau, kua tituru.

Whakapapa

Ko nga kaiurupare mo wenei rangahau he uri tata, he whanaunga tata, n6 nga hapu maha o
Ruatahuna, n6 nga kawai hapu o Ruatoki, o Tuhoe whanui. Ka whai wahi ano ki nga matanga o
te moteatea o pataka ke hai whakaniko i te korero, hai whakarangatira ake i te kaupapa kia

whanui, kia hohonu te titiro.

Whakaiti

Kia hua ai te korero ko te whakaiti te whare o te whakaaro nui*> I kapohia atu e Fraser (2009)
nga korero a Irwin (1994) mo te rangahau Maori:
“Research which is ‘culturally safe’, which involves mentorship of
kaumatua (Elders) which is culturally relevant and appropriate while

satisfying the rigour of the research, and which is undertaken by a Maori

researcher, not a researcher that happens to be Maori” (Fraser, 2009:78).
Ko nga kaumatua te matapuna o te korero mo Tuhoe, na reira he mea nui kia tautokohia ratau
i nga rangahau nei, haunga ko nga karawa me whai wahi mai ki te kaupapa. I whanau Tuhoe
mai te Kaituhi, i nga rekereke o tona kuia ake, i nga rekereke hoki o te hunga kaumatua o ona
marae maha, 3, e arahi tonu nei i a ia a mohoa nei. Ka mutu i whakapakeke i raro i nga tikanga

ropoipoi i te tangata.

¢ Nga whakatupato - He whakarongo ki nga whakatiipato a nga kaumatua, a nga matua,
karawa, a nga tuakana, tungane.

¢ Me kanohi kitea - He mea nui kia kanohi kitea i te wa e uiuihia ana i nga kai urupare
tuatahi, tuarua ko te kanohi kitea ai i runga i nga marae, e haere ana ki nga kaupapa,

huihuinga nui e whakahaerehia ana e nga hapy, e te iwi.

45 Na Ahorangi Pou Temara o Ngai Tihoe ténei whakatauaki mo te “whakaiti”

¢ Manaakitanga - He mea nui te manaaki i te tangata e tuku korero ana mo te kaupapa o
nga rangahau, e tuku nei a ia i ona mohiotanga, matauranga he mea tuku iho na ona
matua, tipuna ki a ia, a, kua whakaaetia te tuku mai ki au Te Kaituhi. Manaakitia ia me
ona korero, kia kaua e wareware ki te whakanui i a ia i nga tuhituhinga.

¢ Kia ngakau whakaiti i nga wa katoa, kia maumahara ki te putake o nga rangahau nei

ehara mou anake éngari mo nga uri kare ano i whanau mai.

Whakaaro nui

Kare e tino rereke atu i nga tikanga o te whakaiti

e He whakaaro nui ki te runga rawa

¢ He whakaaro nui ki nga tipuna

¢ He whakaaro nui ki nga kaumatua me nga pakeke

e He whakaaro nui ki nga tuakana me nga taina

e He whakaaro nui ki te kaupapa

¢ He whakaaro nui ki nga korero tuku iho,

¢ He whakaaro nui ki nga korero tuku mai

¢ He whakaaro nui ki te tangata ahakoa ko wai, ahakoa no hea

Whai whakaaro

Ko te wahanga ténei ki nga matauranga ka kohia, ki nga whakaaro ka hopukia, me te ata
whakatakoto haere o nga korero a ténei tutohinga, kia tuhi i runga i te wairua pai, i te wairua o
te tangata nana aua korero i tukuna mai. Ka noho ko te whakaaro nui hai arahi i te kaupapa i

nga wa katoa.

Whakakeke

He noho whakakeke i nga wa katoa,

e kanohi kitea
e ma te ata whakarongo

e ma te ata wherawhera i te huarahi tika e whakaata mai ko nga painga o te kaupapa
mo nga whanau, mo nga hapu, mo te iwi.

e ma te ata wananga kia puta he hua i nga rangahau mo nga whakatipuranga e haere
ake nei.

e ma te noho tahii te taha o nga matanga matauranga waiata Tuhoe

e ma te whai whakaaro ki nga tohutohu a nga pakeke.

e ma te ata hopu i te korero a nga kaikorero i roto i te wairua i tukuna mai ai e ratau.

e ma te whakatakoto i te rakau wero i nga whakaaro o kura tawhito, e puta ai he
whakaaro hou, he huarahi hou mo te apopo

Nga Whakaritenga

Ma te uiui:

Ko te whakaritenga tuatahi ko te uiui i te kahui matanga matauranga waiata Tuhoe:

e nga pakeke, karawa, kaumatua

e te hunga kai tito Tiihoe

e ngapaepae o marae atea

e nga manu tioriori o marae atea

e nga Aka Matua, Kura Matua o Te Kura Parawhakawai o Tuhoe
e te Taunuke Kororangi

¢ nga kaiako me nga kai tito o nga kapa haka Tuhoe

Ma te tautoko i nga mahi i runga i nga marae atea:

Ko te whakaritenga tuarua he haere ki te tautoko i nga mahi a nga paepae:

e he nohopuku

¢ he wananga waiata

e he taringa whakarongo

e heakoite toi o te kupu

e heakoite mitaotereo

e he whaiiteia o te waiata

e he whakaako tamariki

Ma te pikau i nga mahi a Te Hui Ahurei a Tuhoe:

nga whakahaere me nga whakaritenga

whakahaere wananga kura taukiuki

he haere ki nga huihui me nga wananga

he kokiri i nga kaupapa tautoko i te hui

Ma te whakahaere wananga waiata:

e wananga a whanau - nga hui a whanau

e wananga a hapu - Te Whare Wananga o Awanuiarangi (Te Pou hono ki Marae Atea
Paerewa 4) Ngati Kakahu-Tapiki, Ngati Tawhaki, Te Urewera, Ngati Rongo.

e wananga a marua - Te Taraipara o Manawaru (Te Tira Ahurea o Manawaru - Reo
Strategy: Te Whare Korero o Ruatahuna)

e wananga a Iwi - Te Kura Parawhakawai o Tuhoe, Te Kura Taukiuki

Ma nga mabhi a rehia:
e Kaiako
e Kaihaka

e Kaitautoko
e Kaiwhakawa

Nga Hekerangi o Te Whare

Kai nga hekerangi o te whare nga korero mo nga matapono, mo nga hiahia me nga wawata
e tika ana mo ténei whare korero, he whakapuaki i te huarahi kokenga whakamua mo te

reo, mo nga korero tukuiho, mo nga momo matauranga o ténei whare e ora ai ténei whare.

Hekerangi o te Reo

Te ora o te reo o Tuhoe

Matua ko te kitenga anamata o ténei whare moteatea ko te oranga tonutanga o te reo o
Ngai Tuhoe, ko tona wahanga nui ko te ora o te reo a te kaitito, ko te ora o te reo moteatea,
he hahu ake i te reo o tuauriuri, whaioio hai poutokomanawa ake i te reo korero o te wa.

No reira ka noho te katoa o nga rangahau nei ki te reo Tuhoe.

Te mauri o te reo

”

Ma te wetewete i te kupu mauri, ka puta ko “ma-uri” ara ko tana whakatakoto he reo “ma
nga “uri”, na reira i runga i ténei whakaaro e whakapae ana kai te kapu o te ringa o Ngai
Tuhoe ki te pupuri i te mauri o tona reo, kare ma tetahi atu. Kai tena whanau, téna whanau
te tikanga ki te whakat i te reo o Tuhoe ki roto i a ia, ka mutu kai téna hap, kai téna hapt
te tikanga ki te tiaki i aua whanau e tipu ai te reo, e whanake ai tona kaha. Ki te kaha te
whanau ka kaha te hapu, ki te kaha nga hapu ka ora te iwi. Ko ta ténei whare he

whakakaha i ona uri ki te pupuri i te mauri o te reo o Tuhoe.

Te tuakiri o te reo

Ko te tuakiri o te reo o Tihoe i takea mai i te whenua kura, i te whenua haumako o Te

Urewera. Kia eke ai te korero “Ko au ko Te Urewera, ko Te Urewera ko au”.

Te oro o te reo

“Ma to reo koe ka mohiotia - Ma o waiata koe ka mohiotia” E whakapae ana ma to reo, ma
o mita koe e mohiotia i te ao Maori e noho nei tatau. No reira kia 0 a Tithoe ki 6na mita,

kia mau a Tuhoe ki ona kupu ake, kia tutiru Tuhoe tona reo.

Te tiketike o te reo
“Ko te kitenga anamata ko te tiketike Ttihoetanga "¢

E wha nga whare reo e ai ki ta Tuhoe:

ko te reo o te kauta
ko te reo o te marae
ko te reo o karakia
ko te reo o te taiao*’

Kia hoki atu ki te reo iho nui, iho roa, iho rei o te tiitohinga nei ko téra o te kaitito o Tuhoe.
Ahakoa he aha te kaupapa o te titonga he mea takea mai i tétahi o nga whare reo nei, ko
wana ake kupu, ko wana ake taera, noho motuhake ia ki tona whare, me tona momo. He
pou tikanga wo weénei whare reo, haunga ko te whakatakoto o te kupu korero, ko te ahua
noho o te kupu ki te horopaki, ko te tapu o te kupu, ko te noa o te kupu. Kai nga waiata
me nga haka e whakaatu mai ana te tohungatanga o te kaitito ki te whakairo i te kupu, e
whakapae ana ko ta te kaitito he whakapakari ake i tona kaha i roto i nga whare e wha

nei, e eke panuku ai ki nga tiketiketanga o tona ake reo, o tona Tuhoetanga hoki.

46 Ko te whakatauaki ténei o Te Wharekura o Ruatoki, kai runga hoki i ta ratau tohu kura wénei kupu
korero e whakatairanga ake i te ahua o ta ratau kawe i nga kaupapa matauranga i téra o nga wharua o
Tuhoe.

47 Ko te reo o te taiao i tapirihia atu e Te Tira Ahurea 6 Manawaru hai whare korero i roto i ta ratau
rautaki whakaora reo mo te marua o Ruatahuna.

Hekerangi Matauranga Tuku iho

Tuku hitoria - tuku matauranga o te ao hou

He taonga nga korero onamata

He taonga nga korero inamata

Ka noho hai taonga tuku matauranga ki te ao hou - hai wanangatanga ma ratau, hai

whakamatauria ma ratau.

Tuku mohiotanga, maramatanga

He matauranga mutunga kore a whenua noa, koia nei ta te whare moteatea, ta te waiata,
ta te haka. Ki ta wetahi he matapihi te waiata ki te ao o nehe, he puna o te matauranga,
he huarahi e puta ai he maramatanga nui mo tona ao Maori. E kimi nei, e rangahau nei ko
te oranga tonutanga o te reo o te kaitito Tuhoe me ona waiata, haka, manawawera, puha.
Ko te kimi mohiotanga e puta ai he maramatanga ki te kaupapa nui nei mo te oranga
tonutanga, ahakoa he aha te kaupapa he waiata, he tikanga, te reo. E kore e weta i te
wawata noa, éngari ma te ata wananga i nga tauira kai téna iwi, kai téna whaitua, kai téna
kokoru o te ao. Tera kare pea e tutuki e ténei tutohinga, éngari ko te manako tu roa ka
hika ai ko te ahi o hiahia ki roto i tetahi atu a tona wa tutuki ai te kaupapa, kitea ai he

maramatanga hou, puta ai he rongoa.

Tuku huarahi kaitiakitanga

Ko wai hai rangatira mo6 wa tatau mahi? Ko wai atu hok, ko tatau ano. Kai nga kapu o nga
ringaringa o te iwi te mana kaitiaki i nga taonga tuku iho, ahakoa he aha taua taonga r3,
he waiata, he tikanga, he whenua. Ka mutu ko tatau tonu nga tohunga kauwaka

matauranga e pupuri ana i ngad mohiotanga e ora ai aua taonga ra. Kai te iwi ano nga

whakakitenga nui e ahu péhea ana ia i roto i ténei ao 0 riri whakauaua, 0 riri
whakanekeneke. Ko te tiki atu i nga mohiotanga o kura tawhito ka whakahangai ki te ao
e takatu nei tatau, ko te mahi nui ko te kokiri i te kaupapa ki tona tiketike mai kore ka rata
mai te iwi ka whaia, ka tutuki. He whakatakoto i te mahere rautaki tikanga, mahere
rautaki huarahi whai oranga mo nga taonga nei, ko te mea nui ko te rata mai o nga whanau
o nga hapu ki te kaupapa, e ora aj, e tutuki ai. Ko te mahitahi me nga whanau, hapu, ma
te whakarongo, ma te whakawhitiwhiti whakaaro, whakawhitiwhiti korero, na tatau te

kaupapa, mo tatau te kaupapa. Ko tatau katoa, ko tatau ka toa.

Hekerangi Whakahou Matauranga

He matauranga hou

Ko te Whare Moteatea mo nga Waiata Matauranga o Tuhoe he whare i hangaia hai whare
pupuri matauranga waiata o Tuhoe, kua aua atu i te ngahuru ma rua tau ahau e ruku ana
ki te ao waiata o kura tawhito, 3, e urupu ana me te hunga ngakau nui ki ténei kaupapa,
he kaitito, he kai haka, he tangata, he tipua. E whakapae ana ténei tiitohinga ma te
whakatipu i te tangata i roto i te ao tito, ao waiata tawhito a ia e kite atu i te kounga o
ténei taonga nui, hua mai ko nga waiata he kurupounamu kawe i nga korero o te wa ki te
ake, ake. Ko nga pou o ténei whare:

Ko Ranginui e tii ake nei hai tuanui

Ko Papatuanuku e takoto nei hai whariki

Ko Rongomatane raua ko Ttimatauenga nga amo o te whare
Ko Hinepukohurangi raua ko te Maunga nga maihi o te whare
Ko tona Pou Tuarongo: Ko Te Urewera

Ko tona Pou Te Wharau: Ko te reo o te kaitito

Ko tona Pou tokomanawa: Ko nga whanau, hapu, te iwi

Ko tona Pou tahthu: Ko te reo taketake Ttihoe

Ko tona Pou mataaho: Ko te Hui Ahurei a Tithoe

Ko nga tekoteko o te whare: Nga tamariki o te ao tito waiata

Ka tuwhera ana tona tatau ki nga uri o Tihoe inamata, anamata.

He whakamataara matauranga

Ma te whakatu kura whare korero hou e ora ai a kura whare korero tawhito. He nui nga
kura whare i whakatuwherahia e Ngai Tuhoe i roto i te tuangahuru tau kua pahemo ake
nei, ko ta ténei titohinga he whakatuwhera atu i nga tatau o wénei whare kia kite atu ai i

te nui o te aroha o wénei kura whare ki tona iwi.

e Whare Tapere - Te Hui Ahurei a Tihoe

e Whare Kahikatoa - Te Kura Parawhakawai o Tiihoe

o He Kura Whare - (Te Kura Whare o Te Uru Taumatua, Te Kura Whenua o Waikaremoana,
te Kura Tangata o Ruatahuna)

e  Whare Whakaruruhau - Te Taraipara o Manawaru

e Whare Ahurea - Te Tira Ahurea o Manawaru

e Whare Wananga - Te Weu o Te Kaitiakitanga 2018
Kia hoki ano ki nga whare e ono i runga ake nei mo te ahua ki te whakamataara
matauranga e toitii ai Te Whare Moteatea o Tihoe. He wahanga nui to téna whare, to téna
whare mehemea ki te ora te reo me nga tikanga o uki, haunga ko te kokiringa whakamua
o aua tikanga me te aronui ki te hunga o apopo, me péhea te whakahangai atu i te tikanga
ki te wa e noho ana ratau engari kia u tonu ki te tapu o aua tikanga atua wharau rangi,

tangata wharau nuku.

He puna matauranga

E pakari nei te kaha o Ngai Tuhoe ki te tuhituhi i ana korero, ki te tito i ana waiata e
hohonu ake ai tona puna matauranga waiata Tuhoe. Ko te mea nui i ténei wa, ko te whai
pae oranui mo nga kaupapa taketake o te iwi kia tangata whenua ai ki roto ki téna, ki téna

uri toto Tuhoe a haere ake nei.

Hekerangi Whakau Matauranga - Nga kitenga nui

E toru nga wahanga o ténei hekerangi ara ko te:

J Whakau Matauranga
. Toitu te matauranga
. Whakamataara matauranga

E kowhaiwhai ake nei ko te wahanga ki nga kitenga o wénei rangahau, ko te huarahi e

ahu whakamua ai te kaupapa ki tona oranga tonutanga i tua atu o nga tuhituhi nei.

He nui nga ahuatanga e noho ana i pae tawhiti moku, ko taku he para i te huarahi, he

whakaheke tota ka kukume mai kia pae tata ka whakamaua kia tina.

[ te mea kai te ao hurihuri tatau, kua mutu te wahi ki nga kairangahau Pakeha i a tatau,
kua riro ma tatau tonu o tatau korero, e korero, ma tatau tonu o tatau korero e wananga
e whakakoke whakamua ai, a, haere ake nei. No reira ko te kaupapa ia o te hekerangi

whakall matauranga he tohu i to tatau mana motuhake, mana rangatira.

Te whakarapoto o te upoko tuatoru:

Kia hoki tatau ki te aroaro o ténei upoko, ko tona kaupapa he whakamarama atu i te
huarahi i whaia ki te whakatutuki i te wahi ki ténei titohinga whakapae tuatahi, tuarua
he hangaia mai i te tahtihl o te whare moteatea mo nga matauranga waiata Tuhoe, hei
whare wananga, hei whare whakairinga korero, hei whare whakaruruhau mo te kaitito
Tuhoe. He kaupapa ténei i puea ake i te aroha nui ki nga moteatea o Tuhoe, i te whakaaro
nui ki 0ku marae maha, i te whai whakaaro ki toku reo taketake Tuthoe. He koronga nui
hoki noku ki te whakamama i te huarahi rangahau moteatea mo te hunga ngakaunui pénei
i au nei, nawai ra ka tipu mai nga urupounamu nui ki roto i au mo ténei mahi te tito

moteatea. Kua aua atu i te toru rau tau a Tuhoe e waiatahia ana i a Taku Rakau, e kaha

tonu nei a mohoa noa nei, engari ka péhea mehemea e hiahia ana te tangata ki te tito
moteatea hou mo nga kaupapa o te wa? Me haere ia ki hea ako ai? Ka taea ranei ténei
kaupapa te whakaako? Kai hea he whakaruruhau mona e tipu ai ia, e whanake ai ia e eke
ai ia ki te taumata i whakatauirahia mai e Mihikitekapua, e Pikihuia Te Ngahuru ranei?.
He ahara ta nga marua otira ta te iwi ki te whakatairanga i tenei mahi whakahirahira? Kai
roto hoki tatau i te wa o te ao hurihuri, ka huri atu, ka huri mai he nui te wa kare e kite he
huringa atu mo nga kaupapa e kaha whaia nei e tatau inamata, he ao hou, he tira hou no
reira me whaia ko nga huarahi hou e taea ai te tangata nga ara poutama e tiimanakohia
ana e ia, ahakoa te kaupapa he tito moteatea, he hanga whare he aha ranei. Ko te tiki atu
i te ao kura tawhito ka whakahangai ki te ao kura hou hai oranga tangata, oranga whanau,
oranga hapu, e ora ai a Tuhoe. Ka whanau mai ko te tahuhu korero kia whakatuhia he
wharemoteatea mo nga matauranga waiata Tuhoe. Ka takina tona kawa ko Te matemate
a-one me ona ahuatanga katoa e ai ki ta Tuihoe titiro, ki ta Tihoe i mohio ai, ka noho ténei
hai aria whakatau mauri korero mo ténei tutohinga whakapae otira mo ténei whare. Mai
te tahuhu heke iho ki nga hekerangi o te whare e whakaari ana ko nga matapono, ko nga
whainga anamata koronga nui mo te reo o Tuhoe, mo6 nga matauranga tuku iho, nga
matauranga hou ka puea ake i ténei whare, ka mutu ko te whakat i te matauranga Tuhoe,
kia toitu ki Te Urewera, kia whakamatara nga matauranga waiata Tuhoe e ora ai a, haere

ake nei.

Upoko Tuawha

Tirohia atu nga whetu me ko Matariki e arau ana:

E whakapae ana kai nga moteatea o kura tawhito te tino tauira o ténei
mabhi te tito waiata, na reira ko te kaupapa ia o ténei upoko he tiki atu i
te kounga o nga kaitito o Tuhoe, hei whakatauira i te tohungatanga o 6
tatau tipuna ki te tito moteatea. E kui Mihikitekapua, e koro Pikihuia Te
Ngahuru e ara e!

He tiki mai tahau i nga mahara
e kohi nei whakarerea ake
ko nga roimata koua riringi
he puna wai kai aku kamo

E hika e kuika nei e!#8

Kia tikina atu ko kura tawhito hai whakatauira ake i te moteatea tituru Tuhoe, kai te ao kohatu
ko te toi o te hiwi whakaaro, ko te toi o te kupu niwhaniwha uaua te rongo atu ki nga kokoru o
Te Urewera a mohoa noa nei. Na reira ma hea mai ki téna, te kapo atu i te kupu whakahirahira
0 nga waiata moteatea hei rau atu ki te kete o hirikapo, hai akoako ma te hunga kaitito hou, hai
whakakakahu i te huatau kia katata tona rite ki ta ratau o nehe i whakatakoto ai. Téra ia te tino
whainga o ténei upoko, ko te hahu ake i nga korero mo te wahine rangatira, ko wai ake ko
Mihikitekapua me ona titonga huhua, me te pakirehua ano, kua aua atu i te toru rau tau te roa

o Ngai Tuhoe e waiatahia tonuhia nei nga waiata a te kuia nei, ko te urupounamu nui, na te aha

48 Te whiti tuatahi o te waiata “Tirohia atu nga whetu” na Mihikitekapua.

ioraai? Ka kukume whakamua mai ai ki te hunga kaitito moteatea inamata me nga tini kaupapa

a iwi e waiatatia nei e Ngai Tuhoe

He Huia Tu Rae - Mihikitekapua

Murakareke

Murakehu

Te Anuanu

Te Arohana — Tirald o rauru

Te Matau-hi-ika
|

Te Aihurangi

Mihikitekapua

Whakaahua 7: Mihikitekapua na Te Rangimonoa Tahi-Rangihau

Whakapapa 11 : Te Whakapapa o Mihikitekapua

Te Whanau o Mihikitekapua

[ whanau mai a Mihikitekapua ki te pa o Te Tahora i Ruatahuna. Kaore i te mau te tau engari
ko te whakapae no mua atu i te huringa ki te rau tau 1800 i whanau ai. He wahine rongonui o
Ngai Tuhoe ka mutu he tino toa arahi i tona iwi. Kia tikina i tona taha ake a Ngai Tuhoe, na
Tuhoe Potiki ko Murakareke, na Murakareke ko Murakehu, na Murakehu ko Te Anuanu, na Te
Anuanu ko Te Arohana, na Te Arohana ko Te Matau, na Te Matau ko Te Aihurangi. A heoi ano
koira tetahi o nga tamariki a Te Matau. Na Te Aihurangi ko Mihikitekapua, ka taka te wa ka noho
ko te koroua nei a Te Aihurangi i tona pa ko Taumata o Te Riu. E ai ki nga hangahanga korero

ko te paneii Te Tahora i Mataatua. Ko te mama o Mihikitekapua kare i mohiotia éngari ko tona

rahi na ko Tamakaimoana. E noho ana a Mihikitekapua i tana rahi na i Ruatahuna ki a Te

Urewera, he wa e noho ana ki téra o tana rahi ko Tamakaimoana.

He taha rua

[ a ia e noho ana ki roto i tana iwi i a Tamakaimoana, ko Te Pae o te Rohi i waenganui a
Tamakaimoana me nga hapt o Ngati Kahungungu. Ko nga hapu nei ko Ngati Hingana, ko Ngati
Kotore otira he iwi kotahi tonu téra e ai ki nga korero a Ngati Hingana éngari ki a Ngai Tuhoe
ka tapaina e ratau ko Ngati Kotore te pa i wehe i a raua he tata tonu. I Te Papuni nei e noho ana
a Ngati Kotore me Ngati Hingana, a, ko Tamakaimoana kai roto o Maungapohatu e noho ana, 3,

whakawhitiwhiti tonu ai ratau i te pae o taua rohe, étahi wa ka noho pai, a, étahi wa ka pakanga.

He Tatau pounamu - Pakuha

Katahi ka whakaarohia me whakati he tataupounamu i waenganui i nga iwi nei i a
Tamakaimoana raua ko Ngati Kotore ko Ngati Hingana. Ka whakaarohia te korero e Te
Aihurangi téra pea me whakapakuha te ahua o te here i te maungarongo i waenganui i a
Tamakaimoana me Ngati Kotore. Katahi ka tuku ai ko tana tamaiti, tana tamahine ko

Mihikitekapua hei wahine ma Hikawai he rangatira no Ngati Kotore no Ngati Hingana.

Whakapapa 12: Whakapapa o Mihikitekapua raua ko Hikawai

Temara, P. (2019). 'Mihi-ki-te-kapua', Dictionary of New Zealand Biography, first published in 1990.
Te Ara - the Encyclopedia of New Zealand. Retrieved from
https://teara.govt.nz/en/biographies/1m43/mihi-ki-te-kapua.

Tihoe

Murakareke

Murakehu

Te J&nu:mu

Puklehore Hingina

Te Jlimhana ‘l‘l'kil(iki Korore
‘l'ur!ikj Kaulne(ere Te W hakahu
Te I!iamu Ng{liingoi Te !.'_Jmumu
Te J‘i]mmngi Foulmn.r__r,ahun = Whaongariki
Mihi-ki-te-kapuna ——ouweo—— Hikawai

Mahia Creacrca Te Uruei  Hawea Te Hirau

Na ka tirohia te whakapapa o Hikawai, na Hingana ko Tikitiki, na Tikitiki ko Kauaetere, na
Kauaetere ko Ngoingoi, na Ngoingoi ko Pourangahua, na Pourangahua ko Hikawai, ki te taha o
tona whaea no Ngati Kotore, na Kotore ko Te Wakaahu, na Te Whakaahu ko Te Umurau, na Te

Umurau ko Whaongariki na ka moe i a Pourangahua ka puta ko Hikawai.

Ka tipu te pa harakeke o Mihi

Ko Hikawai ka moe i a Mihikitekapua ka puta a raua tamariki tokorima. Tuatahi ko Mahia muri
iho i tera ko Hawea muri iho i tera ko Otaota, ko Te Hirau e whakahuahuahia nei i roto i te
waiata neiia “Te Titi”, a ko Te Urutl e korerohia ana i te waiata nei i a “Tiketike rawa”. Ka noho
raua a Mihikitekapua raua ko tana tane ko Hikawai ka whanau ta raua tamaiti tuatahi ana ko
Mahia, a, me wetahi atu o nga tamariki, engari pau katoa ta raua whakamau i o raua timanako
ki runga i ta raua matamua i a Mahia. Ka tipu ake a Mahia ka noho a Mahia ka kite atu te ahua o
te rangatiratanga i roto i a ia, a, me te timanako ano o Hikawai me Mihikitekapua kia noho ta

raua matamua hei kai arahi i nga iwi e rua i a Tamakaimoana me Ngati Hingana hoki. Ka pakeke

haere a Mahia ehara, kua arahi tonu i te iwi i roto i nga pakanga i roto i nga mahi. Heoi ano i
roto i nga pakanga a Ngati Hingana a Te Aitanga a Porangahua ki a Ngati Mahaki ki a
Rongowhakaata, a, ki a Te Whakatohea hoki ka tu tétahi kaupapa whakakopa i te noho a Ngati
Hingana ehara ko Te Whakatohea ka tatu mai ki te ranaki i o ratau mate i roto o Ruakituri o
Erepeti i roto hoki o Te Papuni. Ka haere ko Mahia tétahi o nga kaiarai atu i te ito ki te taua o Te

Whakatohea.

Te Matenga o Mahia

Ka hinga a Ngati Hingana ki a Te Whakatohea, ko te utu nui ki a Ngati Hingana ko te matenga o
Mahia i Te Putere, i te rau o te patu. Ka rere nga morehu o Ngati Hingana ka rere ki o ratau
karawa ki o ratau uri i a Tamakaimoana i Maungapohatu, i rere ratau ki reira ki raro i te
tawharau o Tamakaimoana. Ka tae atu ratau ki Maungapohatu ka tu, katahi ka whakatuhia te
kuia nei a Mihikitekapua tana rahui ki runga i te whenua o Ngati Hingana, o Ngati Kotore kia
kaua e kainga nga kai o te ngahere, nga kai o te awa me nga kai o roto i nga roto o reira. Ka mau
téra korero, téra rahui whakatapua ra e Mihi. Tana rua tau nei pea e noho ana a Ngati Kotore
me o ratau koroua o Tamakaimoana i Maungapohatu. Ehara ka puta te aroha o Ngati Kotore ki
o ratau whenua kua roa hoki ratau e wehe mai ana kua tau pea te rongo mau i waenganui kia ia
me Ona iti o Te Tairawhiti. Katahi ratau ka whakaaro ki a hoki mai ratau ki o ratau whenua.
Katahi ka ki atu te kuia ra a Mihikitekapua “e taihoa e hoki ko te rahui o taku tamaiti o Mahia kei
te tu tonu, kare and i unuhia e ahau”. Heoi i te kaha o te aroha o te iwi ra ki o ratau whenua kare
i whakarongo ki te korero o te kuia ra. Katahi ka hoki mai ki o ratau whenua a ki te taunaha ano
i o ratau whenua. Ka tipu te riri o te kuia ra ki ana hunarei ki ana taokete ki te korenga e
whakarongo ki a ia, a, ka hoki ki o ratau whenua ko te kainga o nga parapara o tana tamaiti o
Mahia. Ka haere hoki te iwi ra ki te kai i nga kai o te ngahere i nga kai o nga awa nga kai o nga

roto, katahi ka hanga i tana utu kia haere ki te patu wetahi o ana hungarei.

Whakaaraara Pa

Katahi a ia ka whakaara i tana iwi i a Tamakaimoana, ka rere ki roto o Ruatidhuna ka
whakaarahia nga hapu i reira, 3, ka rere ki roto o Te Whaiti ko te tau i haere te kuia nei kei
waenganui i te 1819 ki te 1821. [ Te Whaiti te nuinga o Ngai Tuhoe e pupuri ana i nga whenua,
a, katahi ano hoki a Ngati Piikeko ka tae atu ki te riu o te mania o Te Whaiti nui a Toi i reira hoki
te iwi ra e noho ana a i runga i nga tauteute i waenganui i a raua ko Ngai Tuhoe ka whakaaro
atu kati anei to kai katahi ka rere atu te iwi ra, a, ka whakahoki ano ki roto o Whakatane. Ka
noho ratau ki reira ki te pupuri i te whenua, ka haere atu te kuia ra ki reira katahi ka whakaara
a Ngai Tuhoe ki Te Whaiti, ka huihuia mai i roto o Maungapohatu ka waiho atu wetahi o nga
hapu ki te pupuri i nga whenua o Te Whaiti hei arai atu i te ito ia Ngati Pukeko. Te haerenga mai
téra ki roto o Maungapohatu ki te whiriwhiri i te kaupapa a Mihikitekapua, ka hui ratau pakanga
nui, a, ka tau atu o ratau ngakau ki ta Mihikitekapua e whakaroarohia hoki e ratau na ratau ra
hoki na Ngai Tuhoe i tuku ia Mihikitekapua hei pakuha here i te rongo mau ki waenganui ia
Ngati Kotore me Ngati Hingana me Tamakaimoana me Ngai Tuhoe. Heoi ano i te kaha o te kuia
na ki te pakanga i tana pakanga te kokiri i tana kaupapa ka riro i a ia nga ngakau o nga rangatira
o Ngai Tuhoe katahi ratau ka whakattii mo ténei mea mo te riri. Katahi ka rangatuhia e ratau
te whenua, kotahi mai ratau ki nga pa o Ngati Kotore katahi ka taoro haerehia e ratau, no konei
te tipu ake o te riri nui i waenganui i a Ngai Tuhoe me nga iwi o Te Tairawhiti. No konei hoki ka
uru mai nga iwi o waho atu o Mataatua, nga iwi peneki ia Ngapuhi nei ia Ngai Te Rangi nei ia Te
Arawa ia Te Whakatohea ia Ngati Awa. Ka karangahia e Tuhoe éra kia haere mai ki te awhina i
a ratau ki te pakanga i nga hapu me nga iwi o Te Tairawhiti. Heoi ano he tau tino kino wéra na
te nui o te toto, te nui o te tangata i mate i runga i te moana nei. Ka taea tonuhia te whakapae na
te kuia tonu nei na Mihikitekapua i timata mai éra riri, a, rua tekau ma tahi o ténei rau tau i

mahue ake nei timata ai no te rua tekau ma waru ra ano, ka whakatiihia te tatau pounamu.

Te Tatau Pounamu whakamoea riri

Ka whakatuhia te tatau pounamu ka whakamoea te riri, a, nawai ka whakamoea a Te Turiokahu
me Te Kuhatarewa. Ko Te Turiokahu no téra taha, ko Kihatarewa no ténei taha n6 Ngai Tuhoe.
Ka whakamoea éra hei pupuri i te rongo mau hei whakati i te tatau pounamu i waenganui i nga
iwi erua nei. Kua hau te rongo i reira éngari mena ki te tirohia e nga korero o nga tau i tu ai te
pakanga i runga i te moana nei, ka kitea te tini o te tangata te hunga i runga i te moana nei. Ka
riro te moana nei i te rau o te patu a Ngai Tuhoe, 3, ka noho ratau ki runga i te moana nei ki te
pupuri to ratau mana ki te tahu i a ratau mahi i runga i te moana nei kia mau ai te mana o Ngai

Tahoe ki Waikaremoana.

Mihikitekapua kuia moteatea

Ka timata te kuia nei a Mihikitekapua ki te tito i ana waiata, ka mutu ma tétahi o ana tino waiata
mohio whanuitia ana e te motu e kitea ai te toa o te kuia nei ki te whakahau i nga rangatira i nga
tane o Ngai Tuhoe ki a pumau ki te pakanga, he iwi iti hoki a Ngai Tuhoe, a, ko ana hoa pakanga
he iwi tini. Koira i haere ai a ia ki te tiki i ana karawa i runga i nga tatai whakapapa o Ngapubhi,
Ngai Te Rangi, Te Arawa, Ngati Awa me Te Whakatohea hei awhinaiaiairoto i ana pakanga. I
etahi wa kua hiahia ké nga rangatira o Ngai Tuhoe ki te whakamutu i te pakanga i runga i te
ruha i rungaite pau o te hau i runga i te matemate o weétahi o ratau. Ka whakaaro ratau kati me
whakamutu te pakanga me whakatt he tatau pounamu ko te korero o te kuia ra e “kare ano i ea
te kainga o nga parapara o taku tamaiti o Mahia, kaua e mutu te pakanga me kokiri tonu. Kaua
hoki koutou e hoki i te waewae tutuki éngari ma te tupoko pakaru rano”. Ka rongo nga koroua i
téra korero a te kuia ra, a, ka timata ano te hikaka ka kokiri ano i te pakanga. N6 konei tipu mai
ai tana waiata e waiatahia nei e Ngai Tiihoe e waiatahia nei e Mataatua e waiatahia nei e te iwi

whanui. Ko Taku rakau.

Taku rakau e

tau rawa ki te whare

Ka ngaro a Takahi e

Te whare o Te Kahikatoa
Hei ngau whakapae e
Hei whakapae ururoa

e hau mai nei

Kei waho kei te moana
Kahore aku mihi

aku tangi mo koutou
Mau puku ko te iwi e

Ka mowai tonu te whenua
e takoto nei.

(TTAoM, 2017:2)

Mena tatau ki te hoki whakamuri ki nga korero kua korerohia ake nei mo te pakanga a te kuia ra
mo tana whakahauhau i a Ngai Tuhoe kia pumau ki te pakanga kia ea rawa nga whakatakariri i
roto i a ia ka kitea te ahua o te waiata nei. ‘Taku rakau e tau rawa ki te whare, ka ngaro a Takahi,
te whare o te kahikatoa’. Ko Takahi koira te papa o Te Umuariki na Te Umuariki ko Te Whenuanui.
Ko Te Umuariki tétahi o nga rangatira raua ko tana papa ko Takahi nga rangatira kokiri i te
pakanga i nga wa e pakangahia ana nga pakanga i te moana nei. Ka mate a Takahi i konei, he
rangatira o Ngai Tuhoe i pumau ki roto i nga pakanga o te iwi. Taka iho ki tana tamaiti ki a Te
Umuariki péra ano6 tana pakanga. Heoi ano e ki ana te kuia ra, “e kare ma, kia rite ra koutou ki
nga kahikatoa e tipu haere ana i te moana nei” ko téra rakau ko te kahikatoa he rakau maro. A
kimihia ai i te rakau nei e o matau tipuna i runga i tona maro katahi ka mahia nga rakau patu
tangata ma te rakau ra, he timomo manuka te kahikatoa. E ki ana te kuia ra i roto i tana waiata i
Te Rakau “E Ngai Tiihoe kia rite ta koutou ti, to koutou kaha me to koutou maro ki nga kahikatoa
e tuttd haere ra e, tipu haere ra ana i nga akau nei o Waikaremoana. Kia maumahara koutou kare

ano i ea a Takahi ki a kokirihia e koutou te pakanga”. Ka haere te waiata ra a ka whakahuahua i

Wharangi 136



Upoko Tuawha: Tirohia atu nga whetu

te ururoa, ko téra korero hoki ko te ururoa i tipu ake téra i roto i nga whakatauki a nga maori €
“me mate ururoa kei mate tarakihi” Kia kaha te pakanga kia rite te pakanga ki ta te ururoa
pakanga ki ta te pioke. Koira ana whakahau ki nga rangatira o Ngai Tuhoe, kia kaua e hoki i te
waewae tutuki engari ma te upoko pakart ra ano. Ki te kore koutou e 1 ki te pakanga e pimau
ko te mutunga atu ko te mowai o te whenua nei. Ko te mowai o te whenua nei ko te noho
mokemoke o te whenua nei, ko te noho kore tangata o te whenua neij, koira te tikanga o te korero
ra o te mowai#?

Ka noho te kuia ra koinei tana nohanga, ko ia tétahi o nga mea i noho ki konei ki te pupuri i te
mana o Ngai Tuhoe ki te moana nei ko Te Matuahu tona pa, ka noho a ia ka pakeke haere te kuia
no konei ké puta ai tana rongo ki te tito waiata mona ka pakeke ai, a, e noho mai ana ki konei, ko
ana tamariki kua pakeke kua whiwhi mokopuna ke a ia, éngari kare pea ana tamariki i noho i
tana taha, mehe hoki ka tirohia ana waiata, he waiata mokemoke te nuinga. Ka aroha katoa kia

ia mona i noho tahanga, mona i whakareérea ai e ana tamariki, 3, ka tito ai ana waiata mokemoke:

Engari te titi e tangi haere ana
Whai tokorua rawa raua

Tena ko au nei, he manu

Kai te hua kiwi i mahue i te tawai
Ka toro te rakau kai runga

Ka hoki mai ki te pao,

Ka whai uri ki ahau,

Noku koia ko te wareware ra,

Te whai au i te tira haere,

No Te Hirau whakangaro ana,
Nga hiwi maunga ki Huiarau.
Kia ringihia ki te roimata,

Ko te rere au ki Ngauemutu ra
Ko au anake ra i mahue iho nei e

49 Korero a-waha na Pou Temara 1980. Ruatahuna

Hai heéteri kiritai ki Te Matuahu,
Hai titiro noa atu ki waho ra

He waka heéra e rere atu ra.
Whakatika rawa ake ki runga ra
Ka momotu ki tawhiti,

Ma wai ra e whai atu?

(TTAoM, 2017:3)

Ahakoa he aha te ahua, ko te taiao ka tirohia atu e te kuia nei, ko nga whetu o te rangi ka titiro

atu ai, a, ite huihuinga a Matariki ka tipu he waiata.

Waiata 28: Tirohia atu nga whetu

Tirohia atu nga whetu!

Mehe ko Matariki, e arau ana
he tiki mai tahau i nga mahara
E kohi nei whakarerea ake

Ko nga roimata koua riringi.
He puna wai kai aku kamo.

E hika e kuika nei e

He matua i ara e tahuri mai
Kariro ia i te tira kaewa.
Nohou e Te Horo ki te tai uru

e hika ma e whaia ake.

Te hikitanga o te waewae

no nga rangi whakangaro ana
Ko nga taupae ki Huiarau
katahi ia ka ranonga iho.

Te manukatanga, me pehea?
Me kawe rawa ia ki te wai.

Kia wehea te tapu, kia takakau au
E mawhiti ana tana hokowhitu.
He manu kaewa

Au kai te pae.

(Pukapuka a Iwi, 1950: 2)50

50 He pukapuka waiata a Tuhoe, kare ano i whakaputa hai pukapuka matua (Unpublished source)

Ko ona karawa ka kiia ko ‘te whanau a Te Mihi’ kei roto o Tihoe me Ngati Kahungunu e tutakitaki
ana i nga ahi. Ko te hanga whare te piimanawa o nga mea kei Ngati Kahungunu e noho ana, 3, he
nui nga whare naratau i whakatu i nga ra i muri tonu iho i a Mihi kitekapua tae noa mai ki naianei
[ te 1878 ka karangahia te hunga nei e Te Whenuanui rangatira o Ngati Tawhaki, hai hanga whare
whakairo ki Ruatahuna, ka tapaina ko Te Whai a Te Motu he whare whakamaumaharatanga ki a
Te Matua Tangata a Te Kooti Rikirangi Te Turuki i a ia e whaia ana e te motu ki te whakamate,

no te tau 1888 te whare nei i whakatuwhera.

Whakaahua 8: Te Whai a Te Motu - Te Marae o Te Ihu o Mataatua, Ruatahuna

Whakaahua 9: Te Poho-o-Tithoe Potiki - Te Marae o Te Waimako, Waikaremoana

1) uﬂ!w“wm |

Na nga mokopuna tonu a Mihikitekapua raua ko Hikawai ténei whare i ti ai. No te 1982, na o
raua uri anoé i hangaia mai te whare o Te Poho-o-Tuhoe Potiki e ti mai ra ki te marae o Te
Waimako i Waikaremoana, kati ko ana waiata me nga whare o Tuhoe raua ko Ngati Kahungunu
nga taonga tuku iho a ténei kuia ki tona iwi (Black, 2000:343).

Ahakoa he aha te kaupapa, he mokemoke, he whakatakariri, matua kitea ai te noho ngatahi mai
a Mihikitekapua me te taiao o Te Urewera, ka taka he wa ka tae te korero ki te kuia nei kai te
tukinotia tana tamahine a Te Uruti e tona hoa tane, éngari té taea e ia i te mea kai tona kainga ke

i Whakatane he wahi i roto o Te Whaiti nui a Toi. Koinei tona waiata aroha ki a Te Uruti:

Waiata 29: Tiketike rawa mai

Tiketike rawa mai Te Waiwhero
te pehia kia ngawari

kia marama au te titiro

ki te rehu ahi o Whakatane.

He tohu mai pea no te tau e

ka maha atu e te ngakau.

Ténei au te hokai nei

ki to moenga i awhi ai taua.

Mei matau ana i ahau e

nga korero i takoto i te puka

me tuhituhi atu ki te pepa

Ka tuku ai ki Ihaka

kia panui a Te Uruti

E hika tena koe, ka nui taku aroha!
Kaore hoki e te roimata

te pehia kai aku kamo

Me he wairutu au kai Te Whangaromanga
Ko Haumapuhia e ngunguru i raro ra
Ka ahei rawa ai e hika

Ko Ruawharo te ritenga ki te tipua

e maka noa ra, i ana potiki

tii noa i te one, ko Matiu, ko Makara
Ko Mokotuaitu ki Tawhaiti

Ki Ngaruroro ra, e ko Rangatira ra ia.
(Pukapuka a iwi, 1950:3)

Pakaru mai nga pakanga ki waenganui o Tihoe me Te Kawanatanga ki roto o Waikaremoana i
nga tau 1868 ka rere atu a Mihikitekapua ki Te Whaiti nui a Toi noho ai, whakarérea ana a Te
Matuahu me Waikaremoana. E ai ki nga rangahau kua tamaotia e te Karauna, te mana tuauri o
Te Rohe Potae o Te Urewera. Kua maharahara katoa a Tuhoe, kua awhea te whenua, te
kaitiakitanga ki nga rawa a marae taiao, heoi i te patukituki tonu Te Manawa o Te Ika>! na nga
mahi morearea a Tuihoe ki te kaupare i nga whakawhiu a Karauna, ka nekehia te awe o te Karauna
mai i te Hiku o te Ika, ki te Upoko o te ika, ki Poneke. Ka hao mai ko te Kawanatanga, ana ture,
tana awe tairanga kia waihangatia mai he urutomokanga ki runga i Te Rohe Potae o Tuhoe.
Ahakoa te aungarea, te auputa o Tuhoe, kua ngoi kore. Me huri ki te mahi tahi ki te Karauna,
ahakoa ko ia te matapuna mai o te raru e pa mamae nei. Waiho hoki ma Mihikitekapua, te kaka
kura ki te tito waiata, te wahine plrotu hai waitohu i te tamaotanga 6 Tiihoe (Nga Kai Rangahau

o Te Tuawhenua, 2003: 281). Koinei tétahi o ana titonga i kitea i nga pukapuka kohinga waiata a

51 Manawa o te ika - Ruatahuna

Te Peehi, kihai i mohio ki tona rangi ake, éngari na te kuia nei na Te Hokimoana, ka mutu he uri
whakaheke ki te taha i tona matua nga kupu nei i tikina atu hai waiata ma Ruatahuna i te
tauhanga mai o Te Taraipiunara o Waitangi i te tau 2003. E waiatahia tonutia i runga i nga marae
o Ruatahuna i wenei ra.

Waiata 30: Te roa o te whenua

Te roa o te whenua

te tawhaia atu ra,

E noho ana

hoki aui Poneke rd ia,

E awhi ana hoki au

Ko koe ra te Karauna,

He whakairitanga

mo te mate o taku tinana
nei e ia>?

(TTAoM, 2017:4)53

Ahakoa he iti te kupu ara atu, nga aronga i roto i te waiata nei, ko te whakamarama o te kupu
whakairi kia ‘whakateki’. Ki a Tamati Kruger ko te whakamarama, he mauhere ana mau heretia
e te ringa a karauna téra e mau here nei i te ora 6 Tuhoe ki tana pupuri. Tétahi atu aronga o te
kupu whakairi, he whakapae, he tuakinga. Ka apiti ano e Tamati Kruger he whakamarama noa
atu mo te kupu ‘whakairi’ nei, ara te mate he hapa ki nga tikanga, pénei i te kore e patu i te maroro
kokoti ihu waka. Maroro he momo ika ka rere runga wai ano nei te manu a moana: Maroro kokoti

ihu waka he whakatauki mo te tangata tuatahi ka tiitaki e te tira taua toto, ka patua kia eke ai i te

52 Best, MS Papers 1187-017, Waiata #9.

53 He pukapuka kupu waiata o Ruatahuna - kare an6 i whakaputa hai pukapuka matua (Unpublished source)

pakanga hai patu i te kino. Téra pea i te korero a Mihikitekapua mo Tuhoe kua whakairi nei e te
Karauna na te kore i patu i te maroro kokoti ihu waka (Nga Kai Rangahau o Te Tuawhenua,
2003:281).

E ai ki nga korero n6 waenganui o nga tau 1872 ki te 1880 a Mihikitekapua i mate ai ki Te Whaiti
tonu. Ka mutu ake te wahanga nei ki ténei o ana waiata aroha, otira e te puhitaioreore o toku
hapt o Te Urewera e kore koe e warewaretia, tukuna ma o uri whakaheke o waiata e waiatatia,

kia haruru ai a Te Urewera ki 6u kupul!

Waiata 31: Taku Aroha

Taku aroha kia koutou

i te ahiahi ka huruki nei

He waka i ara,

kia toia nga matarae

ki Rautahirira

Omanga waka,

te ruawai, ka hokai au

Kai Marutata

E hika hoki, e kuika nei,

he matua i ara e tahuri mai
Na wai te mea, ka rukupopoi,
ka whakamate ki tona whenua
I moea iho, nei e au

ko Manuhiri, taku awhi kura
Oho rawa ake, nei ki te ao

ko au anake

Te tuohu nei!

(TTAoM, 2017:25)

“We can see that Mihikitekapua, a high-born and persuasive leader in her
own right, left many legacies in the history of Tuhoe that are kept very
much alive today through her famous waiata. But what impresses us most
is that as a woman, her leadership and mana tangata operated in ways
different to those of the other composers.. She took her role in the
peacemaking between Tuhoe and the people of Te Papuni through her
marriage to Hikawai, and understood her responsibilities to maintain that
peace over time as she prepared her son for leadership of both
Tamakaimoana and the tribes of Te Papuni. When Mahia was killed, she

exercised her rangtiratanga in placing a rahui on the lands of Te Papuni.
And when that rahui was breached, she was a single force as a rangatira
to mobilize the leadership of Ttuhoe to take revenge on the tribes of Te
Papuni. When the enthusiasm of Tiihoe for the long and costly campaign
flagged, she knew just how to lift that fighting spirit to take the wars to
their conclusion. She was acknowledged as a rangatira in her being among
those settled at Waikaremoana to uphold the mana of Tiihoe in that area.
And her skill as a composer, recording key histories of Ttihoe, secured her
reputation now as “the greatest composer of Tiihoe and Mataatua
peoples.”

(Temara, P. (2019). 'Mihi-ki-te-kapua', Dictionary of New Zealand Biography, first published
in 1990. Te Ara - the Encyclopedia of New Zealand, https://teara.govt.nz
/en/biographies/1m43/mihi-ki-te-kapua.
No reira hei whakatepe atu i nga korero mo nga waiata a ténei kuia puiaki kua oti ké i a Ahorangi
Taiarahia Black te katoa o nga waiata a Mihikitekapua te whakakao mai i roto i tana tiitohinga

whakapae a “Kaore te aroha - Te Hua o te Wananga” i tuhia i te tau 2000. Kai te upoko tuawhitu

nga kupu me nga whakamarama e iri ana.

Kia ihonui ai nga korero o ténei upoko ténei te whakaoho i te tipuna nei i a Pikihuia Te Ngahuru

tohunga kaitito whatukura Tuhoe, e ko koia e ara e!
Taku Piki Kotuku - Pikihuia Te Ngahuru

Tenei te tiki atu i nga rangahau korero a Ahorangi Taiarahia Black he uri whakaheke na Pikihuia

mana tona tipuna e korero.

Ko Pikihuia Te Ngahuru he kaitito, he tohunga ki te tito i nga waiata 0 mua, a, nana ano hoki i
tito nga moteatea e rua e mohio, e waiata whanuitia nei e Ngai Tuhoe, e Ngati Koura ki Otenuku

marae; E kui Kimara me Te rongo o te tuna. He tama a Pikihuia na te toa kaitauas4 nei a Te

54 kaitaua: he toa mau i te rakau matarua o te riri ki roto i nga pakanga o mua.

Ngahuru i noho ai ia, me ana tamariki ki Ruatahuna ki Te Tuawhenua, 3, ka taka te wa>> ka heke

whakararo mai ki Ruatoki.

Whakaahua 10: Te marae o Otenuku - Te Wharua o Ruatoki

He Whakatauki

E ai ki nga korero a hapii e rua nei nga whakatauki e mohiotia ana e Ngati Koura i ahu maiia
Te Ngahuru. Ko te whakatauki tuatahi e noho pénei ana mo te tono ki a Te Ngahuru ki te awhina

ki te tuki a-taua ki a Ngati Raka. Ka whakautu a Te Ngahuru:

“Ko Ngati Koura ténei, he kiri kawa ki te riri, he kiri kawa ki te rakau”

55 taka te wa: orite ki nga kupu he wa ano.

Ko te whakamarama o ténei whakatauki he korero mo te wehi o Ngati Koura ki te pakanga, he

kiri kawa me Kkii ra he toa kairakau, he tou areare ki te whawhai.
Anei ano ténei whakatauki i korerohia e Te Ngahuru:
“Kai takahia te pae tapu o te Tahu-o-Haokitaha”

Ko te whakamarama o ténei whakatauki tuarua. He whakatpato kia kaua te tangata e whakaaro
kai te noho watea noa te pae tapu o te Tahu-o-Haokitaha kia takahia. Ki te takahia atu ka ti a
oriri whakauaua, a oriri whakanekeneke. Na ko tétahi ano o nga tama a Te Ngahuru ko Te
Ahoaho he toa ano ia, engari e mohio whanuitia ana a Te Ahoaho mo tana matatau ki nga korero

tuku iho o Ngati Koura, me nga hapi o Te Urewera.

Ko te tama tuatoru a Te Ngahuru ko Waiari e mohio whanuitia ano téra mo te whawhai, a, whaia
ko te tama a Waiari ko Te Makariini Waiari he pt o te whare korero o te ao whakatakoto korero

hohonu o nga heke whakaritorito>¢ o te wananga o Te Purenga>’.

Haere ake nei ténei tatai, rarangi whakapapa mai i a Koura kino, ko Tama-te-Ngaehe, ko
Kahurapare, ko Pahiko, ko Te Ngahuru, 3, ko Pikihuia Te Ngahuru8. Koia wénei nga tatai heke,
tatai korero mo nga uri katoa o Koura kino ki Te Papakainga, o Ngati Koura ki Otenuku i Ruatoki,
a, ki a Ngai Te Riu, ki a Te Urewera i Ruatahuna>. He tohunga tito waiata o tuawhakarere o te

ao maiorooro a Pikihuia Te Ngahuru, 3, e whai ake nei ko Te Tangi Tawhiti a Pikihuia:

56 Whakaritorito: te piitake i ahu mai ai te korero i tua whakarere.
57 Black. T. 2009. Te Purenga. Massey University, whare ta pukapuka. Wharangi 17.

58 Ko énei tatai whakapapa kai roto i te tuhi puka a ténei matanga korero o Ngati Koura a Te Hue Rangi, nana i
tuku ki tana tama kakama ki a Tamahore Rangi.

59 Wananga a Ngati Koura i td ki Otenuku marae i ngd marama whakamutunga o te tau 2013.

Waiata 32: Te Tangi Tawhiti a Pikihuia

Kua tae atu ra ki tua o te Wharau é ... Hine
Ka wehe ko te po, ka wehe ko te ao i a koe

I tukuna atu ra ki tawhiti

He Tokouri, he Tokotea, he Mapuna, Kaiure

Kai ure atu ana nga tohunga ki nga atua kia mate

Koi tonu nga niho ki te ngau

Na Maui i hangarau, e Hine

Tana ika tapu ko te whenua nui e noho nei taua
Tikina e ki raro ra, wheuriuri,

Kia Hinenui-te-po hai ngaki i te mate

I tukua mai nei ko ana karere,

Ko te waeroa, ko te namu poto

hai kakati i te rae

I te mata o te huru piki e Hine

Tapaua ka ea ko te mate

o te hiku rekareka nei o te tuna

E Hinemaru nei

Ka taka kai raro ko nga atua

Tu ake hoki e Hine, i te tiiranga ariki

Hai mau kakara mo Hine ki te moenga

Te moenga te whita

Te moenga té au oti tonu atu koe ki raro ra
Matua hurihuri iho ra e hoa,

mad ta tatau mahuri totara

No roto e, no Te Wao Tapu Nui a Tane.

No te awa i 0 Atua,

No runga i 0 karakia,

No nga pingao e i roto i te kopua

Taku totara haemata té rite ai e Hine ki a koe,
Takoto mai ra e Hine i roto i te whare tapu,
Ko te whare ra tena i to tipuna i a Tama-a-mutu

I tuhia ai ki te tuhi, mareikura

Ko ia ra a Ngai Tamatuhirae

I whakairia e ki runga i te rakau

Koia te kauhau a to papa a Maui e Hine
Tera ia te rua, o Tinirau raua ko Mano
I keria ai ki te puke oneone ika nui e Hine

(Black, 2000:204)

Ka timata nga whakamarama mo te wahanga tuatahi o nga rarangi tuatahi ki te rarangi tuatoru:

| te timatanga o te waiata nei a Tangi Tawhiti ka whakapuaki e Pikihuia ana korero, e whakaaro
arorangi ana ona tumanako, ki tawhiti. He momo karakia, he momo poroporoaki te ahua o te
takoto o ana kupu o nga rarangi e toru. Ko wénei momo whakaaraara korero he whakatah i
te mata titiro o te whakaaro kia tata, kia tawhiti. Ko ana korero i kaurukitia mai e ia mai i tawhiti
i nga kohinga whakaaro o te rarangi korero nei ki tua o pae maumahara. Ko te tauira ténei o te
toi huarewa o te kaha ra o te whakaaro waiata hai whakaea i tana mamae, i tana anipa mo tana
rongo korero kua makututia, kua whaiwhaiatia tana whanaunga. Kai roto i 6na whakaaro te
ahua o te tuhono mai a te ao wairua ki te ao kikokiko, ki te ira tangata. | te mea he waiata makutu
ténei ka tikina e Pikihuia ana korero mai i roto i te Kete Ttauri®? o nga Kete € toru koia ténei te
wananga a Whiro ko nga mahi makutu. He tikanga matauranga hohonu katoa wénei ki te ahua
o te tuku korero e rere arorangi, whakato kiokio®! i ana whakaaro e wananga ana me aha ia.
N3, kai roto i téra o ana waiata a; E kui Kimara e mau ai €tahi korero mo Haumapuhia. Kai te
rarangi tuaono o E kui Kiimara e takoto pénei ana nga kupu; Kia ea ake ana ko Haumapuhia. Mo
teénei waiata a Tangi Tawhiti ka tikina e Pikihuia ko nga korero tuku iho mo te tipuna nei o

Waikaremoana a Mahutapoanui. N3, e rua nei ana wahine ko Kauariki raua ko Te Urutinui. Ko

60 Barlow, C., 1991. Tikanga Whakaaro. Oxford University Press. Auckland. Wharangi 156-157.

61 kjokio: he whakai kaha i o whakaaro, he ata whakatakoto i ou ake whakaaro.

nga tamariki a Mahutapoanui ko Haumapuhia tonu, ko Tokouri, ko Tokotea, ko Mapuna, ko
Kaiure 92ko Tumatauenga, ko Tawhirimatea, a, ko Te Rangitaupiri (Karetu, 1974:56). Tirohia
te rarangi tuawha o ténei waiata e whakahua nei i nga ingoa o Tokouri, Tokotea, Mapuna, ko
Kaiure. Koinei nga ingoa o nga tamariki a Mahutapoanui he mea tiki atu e Pikihuia i nga korero

mo Haumapubhia te taniwha rongonui o Tuhoe.

Te Wahanga Tuarua o nga rarangi tuawha ki te rarangi rua tekau ma whitu:

Ko nga rarangi whai muri mai o tana whakapuaki kiokio i ana korero, ka hono atu nga whakaaro
o Pikihuia ki nga korero mo nga Atua Maori me nga korero mo Maui Tikitiki-a-Taranga. E
mohio nei tatau he huhua nga korero tuku iho mo Maui. Kati, i roto i ténei moteatea ka
korerohia a Mauli, 3, ka uru mai hoki ko Hinenuitepo raua ko Tuna. Ko Tuna tétahi o nga atua
ririki, he tamaiti na Mangawairoa. Ka puta te tauraki o te rangi®3 ka huri a Tuna ki te kimi wahi
wai mona, ka tuku iho ki a Papattianuku kia ora ai ia. Ki tétahi ano korero na Tuna nga tamariki

a Maui i patua, a, nana ano hoki, na Tuna a Hine te wahine a Maui i moe puremubhia.

Ka rongo a Maui mo weénei mahi a Tuna, ka ki atu ki tana wahine kia whanga®# ia, ki te taha o te
awa; ka tikina atu e Maui he rakau ka karia haeretia he ara wai kia whai a Tuna i taua ara wai ki
tona whare. No te pikinga ake o Tuna ki taua ara wai, ka mau i a Maui ka patua a Tuna. Ka

tapahia e ia te hiku; ko te tipuna téra o nga Tuna noho i te wai Maori, ka tapahia ko te mahunga

62 Tirohia a rarangi tuawha o ténei waiata e whakahuatia ana a: Tokouri, a Tokotea, a Mapuna, me Kaiure.

63 Tauraki o te rangi: ko te wa ténei o te raumati, ka maroke te whenua, kare i te nui te ua, te marangai i ténei wa
o te tau.

64 Whanga: rite ki te kupu tatari.

ko te tipuna téra o nga Tuna noho i te wai tai. Kai te rarangi tekau ma wha o te waiata nei e

noho pénei ana te korero: “Ka ea ko te mate o te hiku rekareka®® nei o te Tuna”.

Na, ka whai a Hinenuitepo kia mate i a ia a Maui, mo te raweke, tinihanga a Maui i a Mahuika,
he taina na Hinenuitepo. Ka tukuna mai e Hinenuitepo ana karere ki te tango, he aria toto mai
i a Maui hai makutu mana. Ko ana karere ko Kahukura, ko Purerehua. Te tauna o éra karere ki
runga i te kiri o Maui, ka pakia e Maui ka mate éra karere a Hinenuitepo. I muri iho ka tonoa
iho ko waeroa, ka rongo a Maui e ngunguru®®, e kikini ana ki tana kiri, ka patua a waeroa ka
mate téra, i muri iho ko te namu. Koia te whakahua o te waiata nei i te rarangi tekau ma rua:
‘Ko te waeroa, ko te namu poto hai kakati i te rae’l konei i a namu, ka raru a Maui, kare hoki ia e
rongo i te tatangi®’ a te namu. Ka riro tétahi wabhi o te toto o Maui i a namu hai aria makutu ma
Hinenuitepo. Kai te mohiotia te roanga atu o ténei korero, i mea ai a Maui ki te tomo i te puapua

(whare tangata) o Hinenuitepo; ka kata a Tirairaka, ka kutia a Maui, ka mate.

Te Wahanga Tuatoru ko nga rarangi rua tekau ma whitu tae noa ki tona whakamutunga:

Ko te wahanga tuatoru o te waiata nei he korero mo Tamamutu. Ko ténei tipuna a Tamamutu
no te hapu o Ngai Tamatuhirae®® i roto o Te Waimana Kaaku. Ko ténei wahanga he
whakarapopoto mo te titiro, mo te hangai o te whakatakoto o wénei kupu ki nga whakaaro o

Pikihuia whakauru mai i a Ngai Tamatuhirae ki roto i ténei o ana moteatea. Ko Tamamutu te

65 Rekareka: na ko te hunga whakarapu, tuku hinaki, hi tuna, pawhara tuna ka méhio ko te hiku, ko te whiore o
te tuna te wahi momona, hinuhinu, reka ki te kai.

66 ngunguru: ahua rite nei te tangi o te ngunguru ki te ngongoro.
67 tatangi: he momo tangi teitei.

68 Ngai Tamatuhirae: tirohia te pukapuka a Te Peehi wharangi 86-87 mo étahi korero mo ténei tipuna a
Tamatuhirae e kitea ai nga hononga ki a Te Whiu Maraki, raua tahi ko Te Maikoha o Te Waimana.

tipuna o Ngai Tamatuhirae, i pania ai te rae o Tamamutu ki te horu®?, ara ki te kokowai. He
tikanga téra o nga ra onamata, ina hahua nga koiwi o nga tupapaku rangatira, ka haria ki nga
ana pupuri koiwi, ka whakairi ki runga rakau ranei. Ka tahia, ka pania nga rae ki te kokowai. E
rua nga momo tuhi; ko te tuhi korae?9, ara ko te tuhi mareikura??, i haea’? tikatia nga tuhi mai i
tétahi taha o te rae ki tétahi taha; ko te tuarua ko te tuhi kohuru?3 i whakapaea,’ ka haea

tipaetia’> mai i runga o te tilkemata ki te paparinga.

Ko Tamamutu kua tata te mate, ka whai kupu ki tana tama, kaore a Tamamutu e whakaae kia
tanumia ia ki te whenua, éngari me whakairi ia ki runga i te rakau. N0 te matenga o Tamamutu
ka hanga e te tama he whare papa rakau, ka tukua te tinana o Tamamutu ki roto; a-
whakatakotoria ki runga i te rakau. He tuatahi téra, e ai ki a Tahoe mo te tuku i te tapapaku ki
roto i te paepae rakau. Ka waiho iho wénei whakahaere o te hanga whare papa rakau mo nga
tipapaku o Tamamutu hai whakataunga korero mo nga uri whakaheke o Tamamutu, o Ngai
Tamatuhirae. Ka noho tonu iho ténei tikanga o nga tikanga ma nga uri o Tamamutu te whakairi

i nga tupapaku ki runga paepae rakau. Ko nga momo rakau hai whakairi i aua tapapaku he

69 horu: ko te horu he momo uku, he kokowai ina ka tahuna kua ma whero mai te tae, ka pania ki te kiri kanohi o
te kopako o te rae.

70 tuhi korae: ko te tuhi korae he momo whakairo he hopara makaurangi ka pania iho ki te kokowai.

7I mareikura: e rua ngd whakamarama o te mareikura. Ko te tuatahi ko te tatai whakapapa mai o te aria toi
rangatira o te hekenga o te wahine. Ko ia te apa mareikura, he apa wahine rangatira énei. Ko to te tane he
whatukura. Ko te whakamarama tuarua o te mareikura he momo whakairo ta moko tuhia ai ki te kopako o te rae
me te kanohi i te kokowai.

72 haea: he rite ki te kupu tuhi.
73 kohuru: he momo ta moko hohonu te kari ki te kiri.
74 whakapaea: ka whakaritea kia orite ki te ahua o te tuhituhi.

75 tipaetia: he rite ki te kupu tipa mai.

rakau kowharawhara. He maha nga uri o Tamamutu ko Te Maikoha’¢, ko Te Wakaunua??, ko

Whiu Maraki7s.

Waiata 33: E Kui Kumara

E kui! Kumara ténei te whare i moe ai au e,
Kia moe atu au ki te whare kino,

I te marae o Tumatauenga

Titi rere po, kio rere ao, tau atu ana ko Waikare ra!
Rukuhia e koe te ruku a te kawau,

Kia ea ake ana ko Haumapuhia!

Ngaua i runga, ngaua i raro,

Ngaua i te tipuaki o Rangatipua,

Tuatua i a Rata, i a Wahieroa,

Ia Tane e ti ana,

Hai koiwi mo te tangata,

Hai ranaki I to koutou mate!

E tohe Makauri, e tohe Te Ariki

Rere noa ia ra me he rahui kawau

ki roto 0 Wairau,

Kia rehu atu ai koe ki te hunga

i ngaro ai te tangata,

Hiina te kokouri, huna te kokotea,

E tu mariko tata piri ana ki to taha!

(TTAoM, 2017:5).

76 Binney, ]. 2009. Encircled Lands. The Urewera, 1820-1921. Bridget William Books. Wellington. New Zealand.
Tirohia a wharangi 33.

77 Binney, ]. 2009. Encircled Lands. The Urewera, 1820-1921. Bridget William Books. Wellington. New Zealand.
Tirohia a wharangi 667.

78 Binney, ]. 2009. Encircled Lands. The Urewera, 1820-1921. Bridget William Books. Wellington. New Zealand.
Tirohia a wharangi 33.

Ko Kiimara he tipuna wahine n6 Tamarau Waiari raua ko Pikihuia. I ahu mai ténei waiata tangi
iwaenga i nga pakanga kia Ngati Ruapani, e noho ra ki te taha tonga o Waikaremoana me Tuhoe.
Ka taka te wa ka kite a Ngati Ruapani kua watea nga toa pakanga o Tuhoe i te pa, 3, i rongo
ratau kai Te Ana-a-Tikitiki nga uri e huna ana, ka whakaaratia he ope taua ka whakaeketia téra
0 nga ana ka patua nga whanau 6 Tuhoe, he kaumatua, he wahine, he tamariki te hunga nei i

patua. N3, ko Kumara tétahi i mate ki téra parekura nui.

Waiata 34: Te Rongo o te Tuna

Te rongo o te tuna

e hau mai na kai Te Papuni

kai i a Wharawhara...

Nau te whakatau

te uri o Mahanga

whakarere kai

whakarere waka...

Te uri o Tithoe moumou kai,
moumou taonga, moumou tangata ki te po...
Hinga nui atu ra ki te aroaro

o Hineireireia, to kiri waikauri

na Wero i patupatu...

Tarahau nga iwi e

tarahau ki runga o Mohaka...
Tarahau nga whéua e

tarahau ki runga o Tangitii...

Kia kai mai e te ika i Rangiriri...
Tutara-kauika te wehenga kauki e...
E tika ana ra mo te rou

mo te aparakau,

na Tikiti na te uri o Whiro-ki-te-po,
Taiwhakaea ki te ao,

haere ki roto o Tiitira mo Tiwaewae,

na tatau koe i tango kino...

Tu maira e Tohe i te hauauru

ka ea ko te mate e..

Tenei e tai ma o tatau kape koe i
hianga i a Te Tamaki ma....

I riro mai ai a Te Heketu

i mate ai Nuhaka, tona whakautu
pahi ko Te Rama-Apakura...
Haere ki roto o Te Mahia

mo Kahawai, mo Kauaehurihia...
Inu manga a wai i te rito o te rangi,
i te pa taea i Pukekaroro

i tangi ai te umere pae noa

ki te one i Taiwananga

(Pukapuka a Iwi, 1953:75)

E ai ki nga korero ka whai panga tatau katoa nga uri whakaheke o Tuhoe taiawhio i Te Ika a
Maui, i te waka o Maui ki ténei waiata tangi “Te rongo o te tuna” i titoa nei e Pikihuia Te Ngahuru
i téra atu rau tau mo te kohuru o téra uri o Tuhoe me Ngati Awa a Te Maitaranui. Ka matua
rawa mai te whakaaro whanui o tona whakakao whakaaro. Ehara i te mea kai te aro atu a
Pikihuia ki te wa o te tau, te marama ranei i patua ai a Te Mautaranui, engari ko tana ke ko te
hopu i te whakaaro mo nga kainga, mo nga whenua, nga pakanga, nga rangatira, nga momo
pepeha, nga whakatauki i puta katahi ka whakatinana me te rangi, te reo whakahuahua, te reo

apakura, te reo maioha (Black, 2000:43).

Te whakarapopoto o te upoko tuawha

He puna wai kai aku kamo”7?

Kia hoki atu ki te kaupapa ia o ténei upoko, ara ko te tiki atu i te kounga o te kaitito Tuhoe,
matua ko te mareikura a Mihikitekapua me te tohunga nei a Pikihuia Te Ngahuru, ahakoa he

maha ratau e rua nei nga kaupapa i tipakohia mai ko te tokorua nei;
tuatahi - ko te toi o te kupu, ko te tohunga kaitito taketake.
tuarua - kai te ora tonu nga titonga o te tokorua nei i runga i nga marae atea o Ttihoe inamata.

No reira kai te toi o te hiwi whakaaro ko te urupounamu nei - he aha rai ora ai? Na te aha i ora
ai i a Tuhoe ko nga titonga a te tokorua tipua nei? Waihoki mehemea koinei te tino tauira o te
kaitito kura tawhito, he aha ra te tauira o kura hou? Koinei te kaupapa o te upoko e whai ake

nei, he whakatauira i te ahua ki nga kaitito o te mutunga o téra rautau, a, o mohoa noa nei.

79 Te whiti tuatahi o te waiata “Tirohia atu nga whetu” - waiata tangi na Mihikitekapua

Upoko Tuarima

Pinepine te kura, hau te kura, whanake te kura:

Ko ratau te matai po kia ratau, ka hoki mai kia tatau te matai ao te hunga
kaitito o nga tau rima tekau kua pahure ake nei, a, kukume mai ki te ao o
mohoa noa nei. Kia tiitaki atu tatau ki te hunga kaitito moteatea Tuhoe o
nga tau kotahi mano e iwa rau, tae noa ra ki te tau e takatu nei tatau te
tau rua mano tekau ma iwa. He Kkaitito, he kai rangahau, he kai tuhituhi i
nga korero mo Tuhoe ake, kua mutu te wahi ki a Ngai Pakeha te tuhii nga
korero a te iwi, kua riro ma Tihoe tonu a Tuhoe e korero, ma Tuhoe tonu
a Tuhoe e rangahau, e wananga.

He Kaitito Inamata

“Pinepine te kura
Hau te kura
Whanake te kura i raro i Awarua
Ko te kuranui
Ko te kura roa
Ko te kura o tawhiti
na Tihaepo
Teénei te tira hou
Teénei haramai nei!” 80

80 Ko te whiti tuatahi o te waiata “Pinepine te kura” na Te Matua Tangata, Te Kooti Rikirangi Te Turuki, Poropiti o
Te Hahi Ringati.

Hei manaaki ano6 i nga whakaaro mo ténei upoko ka tikina atu ko te whiti tuatahi o te waiata
nei o ‘Pinepine te kura’, e mohiotia nei e Tihoe na Te Kooti Rikirangi, ko te taonga nui i a Te
Kooti, he tohunga ia ki te tiki atu i nga kupu a kura tawhito ka whakahangai atu ki nga kaupapa
o tona ao, e marama ai te tangata. Ko te whanuitanga o nga kupu nei kai roto o (Ngata, 2009) e
kii ana na Ngati Kahungunu ténei waiata mo Te Umurangi, kia tahuri atu ki nga whakamarama
mo “te kura” kia noho tangata whenua ai ki roto i te ngakau o te tangata, ina nga kupu,
Pinepine te kura, hau te kura

whanake te kura i raro i Awarua

ko te kura nui, ko te kura roa

ko te kura o tawhiti na Tihaepo...

E ai ki nga rangahau a Ngata;
He taonga te kura, ka hau te rongo ki te ao. Ko te kura i raro i Awarua ko
te hokinga atu o te korero ki Hawaiki, ki Awarua, ki Rangiatea. Ko te kura
nei ko te wananga, ko nga tikanga, ko nga karakia, ko te mana, ko te tapu.
Na nga pakanga i Hawaiki, ka kia ai, te hara i Awarua, te Matenga i
Awarua, nd reira i whakataukitia iho, “Auaka tumutumu te kura i Awarua”
Ko te tikanga o te korero nei kia kaua e tukuna nga ikanga o te wananga

kia ngaro (Ngata, 2009:220).

Kai konei katoa oku whakaaro, he kura ano te mahi nei, ar3, te tito waiata, te tito moteatea, me
péra ano te manaaki kia kore ai e ngaro, ma roto mai i te akoako i nga moteatea, me te tito
moteatea penei ka mau haere i nga kaitito te kura i Awarua hai taonga ma ratau, ma a ratau
mabhi.

Ténei te tira hou

Ténei haramai nei!

Nau mai ki te tira hou o Tuhoe, ko nga kaitito inamata ténei te ara mai nei.

Turuhira Hare - te wharua o Ruatoki

Waiata 35: Te Reo o aku Tipuna

2017

E aroha ana ahau ki te reo o aku tipuna

E takekakekatia nei e te arero whakaparahako
Me péehea ra te whakahoki mai

i te tapu o te reo?

Kia ora mo nga uri taukiuki

te whakaeke nei

Ki te uia mai koe Tiithoe no hea to reo?
Hohoro tonu to whakautu i ahu mai taku reo
no roto o Te Wao-nui o Te Urewera

NoO reira toku reo to Tiihoe

NoO nga tamariki a Tane-nui-a-rangi hi! Whakaahua 12: Turuhira Hare

Ko taku ui atu kia koutou te iwi maori!

Na wai i whakauaua te reo tuauriuri?

he taonga whakaheke nei na 6 tatau tipuna
Me péhea e mau ai

te mana tangata

te mana whenua

ki te whakahaweatia te reo

onamata e inamata whakaaro kore.

Tukua te reo kia kukutia ki tai

kia kukutia ki uta

kia kukutia ki roto i te whatu manawa

Ina hoki ko te kiiware ké kei te kukume

i te reo kia panekaka

Ka aroha ahau ki te reo o aku matua tipuna e

Ko taku matainaina ki a Te Matawai

ka pikau nei i nga taumahatanga o te hunga

kiiware, o te iwi whakaparahako ki te reo

Tukua te nguha hai kukume mai i te wairua
whakaiti kia kitakita ai te reo kia ita haere ake nei
ko tau mahi Te Matawai he tukituki i te wairua poke
kai tangi toiere mai ki to tatau reo hi!

Mutu nei taku kupu tohe ki a koutou
te reanga whakatipu

Ka hoki au ki roto o Te Urewera

ki te rapu i te oranga o taku reo

E kore hoki e puta noa mai

te oranga ma te noi, ma te nohopuku

Hai aha atu maku te whakarongo atu

ki te whakapapatanga o te reo ako pukapuka
E hoki ki 0 maunga kei reira te reo

e tatari mai ana

Kia poupoutia ki roto i te ngakau tangata
Kaua ma te ngoikore, ma te tohe riri poto noa
hai patu taku reo, noho atu koe ki roto

i te koraha poteretere mai ai

ko au ki uta whakatairanga ai i taku reo
rangatira haere ake nei hi!

He mate nui kei te haere mo te iwi maori

Ki te tute mai koutou i aku kupu whakattpato
kei te poto te wa ki a tatau e hika ma e.....Koia!
(Te Matatini Kapa Haka Aotearoa, 2017:64)

He Whakamarama: He titonga ténei na Turuhira Hare, i titoa mo tona kapa haka mo Te Karu
o Ruatoki. He moteatea i kawea e ratau ki te atamira o Te Matatini i ti ki roto o Ngati
Kahungunu i te tau 2017. He tangi mo te reo o Tuhoe, mo te reo Maori.

Hori Uatuku - te wharua o Ruatoki

Waiata 36: He patere na Hori Uatuku

2002

E noho ana ahau

E noho ana ahau

Ka hoki whakamuri nga mahara
He uru ki aku kamo

He wai e maturu ana

Ka maioha atu ra

Ki nga wawata e ti mai ra

Titaha iho te titiro maui

Ko nga Toto-0-Whakahou

Kai runga ko Te Tahuhu-6-Hao-ki-taha
Heke iho ki Ohae ko Whaitiripapa

Titiro whakarunga ki Parekohe

Ka ranga tonu ki Te Tapapa-0-Hinenaenae
Ko Te Okiwa e oi nei i taku kiri
Whakawhiti ki kawekawe

te anga o te Pi-mata-kahu

a rere ki Hui-te-Rangiora

ko te puta 6 Rongokarae

Whai tonu ki Te Remuremu

ki te Hau-ka-pua, ko Patumaunga

Kai tua ko Te Ahi-manawa-o-Tuhoe

Hoki ake ki Kohipi, ki Omawake

ko te huinga Kauika

Whakaangi atu ki Te Tawhero ki Te Poroa
Ko Tatahoata, hutia ake ki uta ra

Kai mua ko Te Roroku ki Otere

Whakawhiti ana mai ki Puketi te héteri

Whakaahua 13: Hori Uatuku

o Te Urewera

Kai atu aku kamo ki Ohine-te-raraku

Tu mai koe te korero 0 te toa

Hoki ake ki Te Hurepo ko Ngai Te Kapo
ko Tititangiao

Hoki ko muri mai ki Otaraiioi

ko Kapowhetu, ko Paharehare

Kai raro ra ko Te Urukahika wawara 0 te toki
Ki Hatupere, ko te Maturu-o-te-hinu
Titiro whakarunga ko Waikakariki

Ko Hinekura ki Te Kotuku, ko Te Purewa
Ka eke ra ki Taiarahia

Ka haramai téneki ka tau kai te whare.

He Whakamarama: Ko te patere nei na Hori Uatuku o nga hapt o Te Mahurehure me Ngati

Koura i titoa e ia i te tau 2002. I taia hoki i roto i te pukapuka o Te Hui Ahurei a Tihoe i te

tau 2003. He matemate-a-one nona ki nga whenua 6 nga matua, tipuna o Te Urewera i riro

atu, i ngaro atuiroto i nga raupatu whenua a Te Kawanatanga me te parekura ki a Ngati Awa

ki a Tuhoe. NoO reira e noho mokemoke ana te kaitito ki nga panga whenua kua tuhia e ia ki

roto iténei patere. E apakura ana ki nga whenua engari ahakoa ténei i titoa mo te hunga

tamariki kai te tipu ake. Ko te mataku kai mahue nga ingoa 0 nga pa e karapoti ana i te

wharua o Ruatoki, ma wenei wahi tapu hei paihere i a tatau tamariki ki nga korero 0 mua, 3,

me nga korero kai te heke mai. A, hai pupuri hoki i te reo me 6na tikanga ma roto i te waiata.

( Nga Rauru 6 Nga P6tiki, 2006:136-138).

Potahi Sam (Akuhata) - te wharua o Ruatoki

Waiata 37: Aue e te kauwheke

2010

Taku tirotiro noa taku hono tatai

Kua wehe nei koe i te ao tangata

Te mirau a te tini, te wenerau a te mano
[ haere to makau i te ara o kohuru

Ko wai tou e, hei ranga i te mate

Ma Ngati Awa pea mana e homai

Kei hea to patu, e hoka i te rangi
Hei patu whakatipi ki mua i te upoko

Ki te kawe a riri

E hao nei koe kia tu ki te riri

E whakamatakuria nei a te riri

Ka pau te ki atu whakataha ki tahaki
Ka mate kainga tahi ka ora kainga rua
Téra a Hui te Rangiora, a Owakatope
me 0 pa huhua 6 piringa

Hei whakarahi atu mohou

Paenga rangatira ki runga o Kiwinui
Hei utu mo au hanga

Mo Te Rangi tu-mai

Ka whakarauikatia ratau ki reira

Ka mate mai te utu ki Toka-nui

[ whakataukitia ai e koe

Kati tonu a pa noa e mau ana te ringa
ki te paru o Toka-nui

E noho ana ka kohuki e roto

Te kohi atu nei mata ka ripitia

Na runga ana mai ki Whakatane

Miria mai te miri o Tawhiwhi

Whakaahua 14: Potahi Sam (Akuhata)

Hia mai e te hi o Rangimahanga
Kamanarae

To whitiki mai

Tenei to tohu

Ka mau koe ki au

Ki te puna o Ruatoki

Te tapapatanga o Rangi-mahanga

Kati au i konei

[ waho o Tauranga

E hira hoki au

Ka iri au e, i te kiri o te ngutu

Ka hoki taua nga ngaru e huhuka mai
o Tauranga moana

Ka whakarongo ki te tangi mara a te karoro
Ka pai au i te haere i te one i Tauranga

(Korero a waha, Whakatane, 2019)81

He Whakamarama:

1. Taku tirotiro noa taku hono tatai - Kai te pohauhau aku whakaaro mo taku tipuna mo
Rongo-karae, i te mea he tangata kaha ki te whaiwhai, ki te patu tangata i tona wa. I kaha te
maringi o te toto i tona wa, hoiano koira te ahua o weéra ra.

2. Kua whakawhiti ke atu ia ki tua o te arai, ki te Piitahitanga o Rehua. E kore a muri e
hokia.

3.1aia e ora tonu ana, he koroua whakamataku, he tangata hoki i puhaetia e te marea
4.1 patua, i tahuna e ia tana wahine tuatahi a Iri-o-te-ao, o Ngati Pikekeo
5. A tona wa ka ranakitia te mate o tana wahine tuatahi

6. whakamatau a Ngati Awa ki te ranaki i te mate o Iri-o-te ao éngari i rere ké a
Rongokarae ki te pa maioro, ki Uru-karaka. Koinei te maunga o Ngati Tawhaki.

7. Kei hea to patu- [ runga ano6 i nga mahi kaha a te tangata nei ki te kahaki i 6na toropuku,
na te mea whaia ai ia e nga iwi ki te rapu utu. No reira ka puta te patai, Kei hea 0 patu?

8. E kaha nei koe ki te hahau i te Upoko o to hoariri

81 Korero a waha - Potahi Sam, Whakatane, 23 o Mahuru 2018.

9-11. I roto i nga pakanga kia hemo rawa

12-16. Te ahua nei i reira ano nga tangata piripono ki a Rongo-karae, hei tohutohu, hei
arahi, hei whakatupato i a ia, no reira mena ka whaia ia he nui atu ano ona wahi, ona kainga
hei huna, hei whakamarutanga mona

17-23. 1 whaia a Te Rangi-ti-mai whanaunga o Rongo-karae e Maruiwi ki te patu, ka rere a
Rangi tu mai ki Kiwinui ki te pa o Rongo-karae. | mahia e ia taua pa ra i to ratau ririritanga
ko ona tuakana i Whakatane, katahi ia ka neke ki Kiwinui. Ka tae atu ra a Maruiwi ki
Kiwinui, ka whakaeke, kai roto a Rongo-karae me tona iwi i to ratau whare i a Toka-nui, ka
tata atu a Maruiwi, ka tapahia nga here o te whare, ka patua a Maruiwi ki reira. I rere atu
nga rerenga ki Owhakatoro, hoiano i mau, ka patua. I reira ka puta nga korero/whakatau a
Rongokarae “Kati tonu, apanoa e mau ana te ringa ki te paru o Toka-nui katahi ka puta te
riri. Ko te tikanga o téra whakatau e ai ki toku maramatanga ki nga korero mai ki ahau, i te
piki tonu atu te iwi ra i nga tahataha o te puke, e mau tonu ana te paru o Toka-nui ki 0 ratau
ringa, hoiano kua tau ké to ratau mutunga atu.

24-31.1tenei wa kua rongo a Tawhiwhi te tamahine a Tahatii-o-te-ao raua ko
Kuramihirangi, kua paenga te tawatawa, ika ki te akau o Whakatane, katahi ia ka haere atu
ki te tiki ika. I reira ano a Rongo-karae, 3, i tutaki raua ki reira ka moea e e Rongo-karae hai
wahine tuarua mana. I noho raua ki Rewati. I téera wa ano hoki i haere atu te tuakana o
Tawhiwhi ki te tirotiro i a ia, ka tahuri iho a Rongo-karae ki a ia hei wahine tuatoru mana.

32-35.1te mea i moea e Rongokarae nga wahine nei, na ténei ke ia i whiwhi panga ai ki
Ruatoki. Ko raua ke nga tangata o te whenua, hoiano ahakoa nga korero whakapae a eétahi o
nga hapii o Ruatoki, i tipu te pa harakeke a te koroua nei, ko Ngati Rongo nga uri
whakaheke. Na te koroua nei a Rangi-mahanga i whai hai wahine mana, ahakoa te
whakamatau o te wahine nei ki te oma atu kia kore ia e mau, éngari i mau atu ia i a Rongo-
karae ki tetahi puna i Ruatoki, a koira i whakaingoatia ai taua wahi ra ko Te Tapapatanga o
Rangimahanga.

36-41. Ko te mutunga atu o te koroua nei ki Tauranga, ki konei me 6na whakaaro, me tana
mohio ano hoki ki tona rongonui mo ana mahi whakarihariha. E mohio ano ana hoki ia, ka
korerotia ia mo tona kore panga ki te rohe o Ruatoki, hoiano i ténei wa kua huri ké ona
whakaaro me haere ia ki Tauranga, no reira hoki tana wahine tuawha a Kahurukuruku, ko
ona uri whakaheke ko Ngai Tapu me etahi o Ngai Te Rangi.

Tamati Waaka - te wharua o Ruatoki - Mataatua waka

Waiata 38: He waiata mo Te Kooti - He Moteatea

2019

Ka hura aku mata ki te marama

e whiti ana e ra runga o Nukutaurua
te nohanga ra o Te Toiroa

Ikariki te kauwaka wairua.

Koe, waka o nga atua Maori

ko Hinewhérangi ko Hakikino rawa;
Katahi ka tikina i te po uriuri

i te po tangotango,

Tiwhatiwha ko te po

Ko te pakerewha, Hei!

Nei a Rikirangi haere ake nei!

Ka kohiti te marama i runga o Turanga

Ki te Pa-o-Kahu tokorua tamariki i puta mai ra.
Na Te Turuki e, na, ko Huiakama;

Na Te Rangipatahi nana a Rikirangi.
Whakarongo e tama, te kupu a to tipuna,

To whare ko te anu matao

To pera ko te papa kohatu

To kai ténei ko mutumutu nui, Hei!

Makaia atu ra ki te rua ka mania ka paheke.
Hangarau koe e tama i te mate kohuru,

te rite ki te tipua a Maui Tikitiki

Ko te rite e hika ki a Rongoueroa

te morehu o ‘Te Whakaware nui a Whena’, Hei!

Ka ora koe e tama i te mate, Hei!

Whakaahua 15: Tamati Waaka

Hau ana mai te reo o Te Pai Marire;

Ko Tama-a-Rura e,

ka mate i te riri i Waerenga-a-Hika.

Ina te kiriweti, ina te porohae; me tana korero
Ko ana i te poti, ko ana i te poti

Ka tere i te moana whakaihu ki te raro, Hei.

Papa te whatitiri hikohiko te uira

E rua kaipuke e whanga i waho ra

nga tohu mai a Te Kooti Arikirangi

Me ko Mohi Hépara nana i whiti

mai i te moana Waiwhero

Ko Te Tahi-o-te-rangi, Tutarakauika e

Me ko Paikea, te morehu o te hokowhitu tama.
U rawa mai koe, tii tonu to ringa, Hel!

Nau mai e koro ka haere taua rarunga

o Oariki ki runga o Whitianga

Te marae o Te Kohi, nana te pure whakatapu

i te kakano; nana te pure whakanoa i te mataati.
Tera te kopere kei runga o Pokohinu,

Kei raro te marae o Paora Ngamoki

Nana te kupu ki te uri o Porourangi,
“Mehemea na te atua, haere ake nei,” Hei!

(Korero a waha, Whakatane, 2018)82

He whakamarama: He waiata taki ténei i étahi o nga korero mo Te Kooti Arikirangi, mai i te wa i
matakitea tona whanautanga mai, nga matakite mo tona tipuranga, tona uru ki nga riri Pai Marire,
tona kawenga ki Wharekauri, a me tona haramaitanga ki roto i te rohe o Te Whanau a Apanui.

Ko te whiti tuatahi ka kawea te hunga whakarongo ki Te Tai Rawhiti ki Te Mahia, te kainga o Te
Toiroa, tohunga rongonui o Nukutaurua. Tona rohe i toro atu ki Tiiranga. E toru tau i mua o te taenga
mai o Kapene Kuki, ka timata te whakaatu o nga atua Maori ki a ia, mo te haramaitanga o tétahi iwi

82 Korero a waha - Tamati Waaka, Whakatane i te 23 o Paengawhawha 2018.

hou, me tétahi atua hou ki ténei motu. E ai ki nga korero he waka ia mo6 nga atua Maori nei a
Hinewhérangi raua ko Hakikino. I te ao wairua (po uriuri po tangotango) raua e noho ana, 3, ko ta
raua korero ki a Te Toiroa ko ténei:

“Tiwhatiwha te po, Tiwhatiwha te po

ko te pakerewha, ko te pakerewha

‘nei a Rikirangi e haere ake nei’.

Ko te wahanga whakamutunga o ténei waiata a Te Toiroa, he poropiti ake i te whanautanga mai o
Rikirangi, 3, ko te atua mona, ko Tama-i-rorokutia, te atua i mauria mai te pakerewha ki ténei motu.

Te whiti tuarua e korero ana mo te poropiti a Te Toiroa mo te whanautanga mai o €tahi tamariki
tokorua i te tiiranga whanau kotahi. Ko te kohititanga hoki o te marama tétahi tohu nui ki nga poropiti
Maori. Ko tana korero, “Kki te riro ko ta te teina ki mua whanau mai ai hei muri ko ta te tuakana, he iwi
kino taua iwi e haere mai ana” Ko Huidkama te tamaiti a te teina, a Te Turuki, a2 ka mate, ka ora ko
Rikirangi, te tamaiti a Te Rangipatahi. I te whanautanga mai o Rikirangi na Te Toiroa tonu a ia i tohi
ki a Ta. A ko tana poropiti mona i taua wa ko ténei ‘ko te anumatao to whare, ko te kohatu to pera’.
Na ko te tikanga o tera korero, e kore e tau tana noho i te ao. Ko te rarangi whakamutunga he korero
ano ténei na te Toiroa “ko taku kai ténei ko mutumutunui, ko taku kai téna ko mutumuturoa. E kore
e riro mai a Hawaiki kia tae ra ano mai a Te Miha, hei reira ka mau te rongo taketake.” Ko te tikanga
o téna korero, ka noho tonu te whenua i raro i te rongo patipati, kia tae mai a Te Kooti.

Te whiti tuatoru e korero ana mo te taitamarikitanga o Te Kooti. Na runga i nga korero a Te Toiroa i
utaina ki runga i a ia, ka tahuri tona matua ki te kohuru i a ia. Ka makaia atu e ia tana tama ki tétahi
rua, a ka tapukengia. Koinei te timatanga o te mahi hangarau a te tahake nei. Ka putaiai te rua, ka
huna i te pataka kai o tona matua keke a Te Turuki, a ka tikina ko Te Turuki hei ingoa tonu mona.

Ka whakaritea te maia o Te Kooti ki a Maui Potikitiki, inara i whakaaro iho tona matua kua mate noa
atu ia, kaore, i hoki mai i te mate ki te ora.

Whakaritea hoki ki a Rongoueroa, te potiki a Uenuku Ariki. He mea kohuru ana tamariki e Whena, a
Maputukiterangi, Inangamatamea, Mahina me Ropanui. Kotahi te morehu ko Rongoueroa. Ka kiia
ténei ko Te Whakawarenui a Whena. He tipuna katoa énei na Te Kooti. Na énei ahutanga katoa i heipt
irungaia Te Kooti, ka timata te puta o tana rongo.

No te taipakeketanga o Te Kooti, he tangata mohio a ia ki nga mahi tauhoko, ka harawene €tahi tonu
0 ana karanga uri ki a ia. No te pakarutanga atu o Te Hauhau ki roto o Taranga, ka ti te riri i
Waerenga-a-Hika, i parekuratia ai nga kaitautoko o te Hauhau. I taua wa e whawhai ana a Te kooti
mo te Kawanatanga. Engari i puta nga whakapae mona he piurahorua. Ko te utu ka whiua ia ki runga
kaipuke (Te Kiira) ka kawea ki Ahuriri. E ai ki nga korero ko Paratene Pototi te tangata i maka i aia
ki runga kaipuke me te karanga ake “Ko ana poti, ko ana poti (go on the boat)”, pénei me te kuri e
moia ana. Kaore ia i whakawatia e te ture i Ahuriri heoi i kawea tonuhia ki Wharekauri (ki te raro).

Te Whiti tuarima, e korero ana mo te hokinga mai i Wharekauri ki uta. Ka tau te wairua o te atua ki
ia i Wharekauri, a, ka tipu nga kawenata o te hahi. Ko te korero a Te Kooti ki te Whakarau (nga
mauhere i whakaraua atu) e rua nga tohu e mohio ai ratau kua tata te wa o te whakaoranga. Tuatahi,
ko te marangai me te uira, a ko tétahi atu, e rua kaipuke e kitea atu ana i te whanga o te moana. Ka
tae ki te wa i whakatinanahia aua tohu ra, na ka kahakina e te whakarau te kaipuke nei a te Rifleman.
Ka whakaritea ténei mahi ana ki a Mohi, i roto i te karaipiture Ekoruhe, nana nga toenga tamariki o

Tharaira i arahi i te mauheretanga ki te whenua o te whakapono i te wa i mawehetia te moana
waiwhero.

Ka whakaritea hoki téra ahuatanga ki a Te Tahi o te Rangi, i maunu atu ai i Whakaari, katahi ka
karangahia a Tutara-kauika hei whakakau i a ia ki uta.

Na ko te tipuna rongonui hoki a Paikea téra i ora i muri mai o Te Huripireiata, te matenga o nga
tamariki matamua o Hawaiki (te Hokowhitu tama) a ka i a ia ki Ahuahu. Ko te rite a Te Kooti ki aua
mahi nui a nga tipuna.

Ka i ratau ki Whareongaonga, 3, no te tau tonu nei (2018) i whakanuia te 150 tau mai o taua tnga.

I te wa a tamariki ana a Te Kooti, ka haere ia ki Nukutaurua ki a Te Toiroa, ka puta tana poropiti “I
kite au i a koe e tangi ana i Tiranga ka puta ki tua o Papahuakina. I td hokinga mai i te ti to ringa.”

No te inga mai o te whakapono hou nei ki ténei motu, ka puta te pohiri o Te Whanau a Apanui i te tau
1887 ki a Te Kooti i a ia e noho ana i Otewa. Na koinei te timatanga o te whiti whakamutunga ‘nau
mai e koro’.

Ka whakahuatia étahi o nga tokorua o te iwi i tae rawa ki roto o Te Nehenehenui ma runga hoiho ki
te tono kia ti he ra ki Maraenui. Ko Te Kohi Taramea te rangatira o te hapii o Te Whanau a Tutawake.
Koia nei te hapu e whakahaere ana i nga tikanga mo te pure me te huamata. Ko te pure he kakano
tapu, he nui hoki ana tikanga, he tikanga Maori mai ano i te wa i a Paikea, 3, he mara tapu. Ko te kopura
hoki ko Thu tonu téra, ko te patunga tapu. Ko te huamata, ko te aranga mai o te karaiti.

Ko Paora Ngamoki te rangatira i noho i Omaio, na ka tae te rongo ki roto o Ngati Porou, kua
whakarérea ratau e nga rangatira o ténei pito o Apanui kua kuhu ki raro i nga tikanga a Te Kooti, na
ka haere mai te taua, ka tau ki Omaio kaore he whakaeke engari kuhu poka noa i te waha o te pa me
te ki mai o nga rangatira “Apanui, me mutu t6 whai i nga tikanga a Te Kooti. Ki te kore, ka hatepengia
0 koutou kak1”

Ko te whakautu a Paora “E hoa ma haere mai, e noho. Mehemea na te tangata ténei whakapono, ka
mate. Mehemea na te atua, ka haere ake, haere ake, haere ake nei e.”

Na runga pea i te whakama ka hoki nga autaia ra, a, e whakapono tonu ana nga hapu o Apanui ki nga
tikanga o te Ringati.

Haturini Macgarvey - te wharua o Ruatoki me te Waimana Kaaku

Waiata 39: Nga Pou Matua o te Whare - He Waiata Pou Whare

2014 .
e “edels .
Whakatauha! D e
: o e
Nga pou matua o te whare ‘ /=t - :

Te ara manahau

roa o nga tupuna
Tuatahi ko te pou atua
Tuarua ko te pou tipua

Tuatoru ko te pou tangata
Tuawha ko te pou whenua e Whakaahua 16: Haturini McGarvey

He pounga wairua

He oranga matua

Ka tauha
Kai te whare e...i!

(Korero a waha, Whakatane, 2018)83

He Whakamarama: E pa ana ténei waiata ki nga pou o te whare tupuna, koia ténei ko te hanga o te
ira tangata, ara, nga pou matua o te whare. He mea tito mo Te Kura Parawhakawai o Tihoe.

Invoke the pillars of the house

An ancient wisdom adhered to by our ancestors
First is the pole of divine self

Second is the pole of ancient self

Third is the pole of authentic self

Fourth is the pole of physical self

Which uplifts the spirit

To attain a state of holistic wellbeing
Salutations to you the great house

83 Korero a waha, Haturini MacGarvey ki Whakatane 4 o Paengawhawha 2018.

Taiarahia Black - te wharua o Ruatoki

Waiata 40: Ko Rereahiahi - He Manawawera

Ko Rereahiahi® ki runga o Kapu-te-Rangi,
E mau te rakau tawhiti!

Te Rae o Kohi, te matakiirae
Ko Whakaari te tatau o te po
te ahi kauwhata hu!
Whakahaua ai te kura,
Kaiapo nei te mata kehokeho,
Matatuhi! Matatuhi! te titiro
Ko Hui-te-Rangiora,

Te Rakuraku-o-Tawhaki
Hikitia te toki ngao pae!

Toki ngao maramara!

To ngao tu!

Ma te toki e tua te maire
whakahekeheke aue!

whakataki te puha!

Te whare kékete e i momotu nei,
Tu-mata-oho ko Te Maukuy,

ko Kakatarahae,

Ki Owhakatoro! hu!

Ka wiri nga papa,

Pakoko nga ngutu o te kanohi,
Auahi kakapa, Tuki! Tuki!

nei te manawa,

Te ahi whakatoro whenua,

Ka hiku te whare Hui-te-Rangiora,
Kohiko te kopara e ko mai ra,

Te Pokehu o te rangji,
Nanaioretia Te Urewera,

Hai ti-okaokal!

Mo Te Komata o te rangj,

Whakaahua 17: Taiarahia Black

E ti mai ra aue!

(Black, 2000:345)

He Whakamarama: He manawawera, he ngeri tenei e ui atu ana i etahi o nga pa tahito, nga
tipuna o nga uri whakaheke o Tuhoe-Potiki e tau ana ki roto o Te Urewera. Ka tataia ake te
whetu nei a Rereahiahi e tau ai ki te pa o Toi-te-Huatahi a Kapu-te-Rangi. Kei te taha rawhiti
o Kapu-te-Rangi ko Te Rae o Kohi. Anga atu ana ki te moana o Toi-te-Huatahi ko Whakaari e
hi mai ra, e kauwhata mau ki te akau o nga toki e rua a Hui-te-Rangiora me Te Rakuraku-o-
Tawhaki; ina te karakia 'hikitia te toki ngao pae, toki ngao maramara, toki ngao tii, ma te toki
e tua te maire whakahekeheke' Rere tika te manawa wera ki te takiwa o Owhakatoro 'Te
Manawa o Tuhoe' ko Te Mauku te pa tahito o Tuhoe-potiki. Kei reira ano hoki ko Kakatarahae
he pa tahito o te tuakana o Tuhoe-Potiki a Ueimua. Ka hoki ake ano te tatai korero o te
manawawera ki téra anod pa o Ngai Turanga a Hui-te-Rangiora kei runga ake i te awa o
Ohinemataroa takiwa o Kawekawe. Ko te whakamutunga o te manawawera nei ka nanaiore
atu Te Putahi-a-Toi ki Tahoe ki to tatau ‘kakahu mauku’ a Te Urewera.

Te Makariini Temara - te marua o Ruatahuna

Waiata 41: Ka tu au ka kohikohi

2009

Ka tu au ka kohikohi ka tau te rongo

mo Mataatua ka hau mai nei

Ka ringatu te tohu ki nga atua

ki te atua ka kapakapa kau nei

Ko Tame Iti

he iti na Tuhoe ka mau i te riri ki Ruatoki
He terorehe te whakapae

a te ture pirihimana a te ture Kawana
Tau ana te taua panopano

me ana rakau kohuru

Ki te marua ki te rohe potae

o Tuhoe ki te iwi o te motu

Pakati aukati ana te rori o

Hatupere ki te wharua e te ture

[ te ra 0 Whiringa-a-nuku

rua mano ma whitu

Ka makahia ki te hinaki whakatere waka

Ma rere atu ana ki Waikeria te riu ki Waikato

He Kaikomihana ka whakaritea,

hei whakawhiu, whakaparahako

[ te iwi ka tii mo ana tika

ma tana ahurea mo tona Mana Motuhake
Ka tahuri whakamuri he wai

kei aku kamo e riringi nei

Kia tau e te iwi tu ake ki runga ra

ta matinuku ta matirangi

Whakaahua 18: Te Makariini Temara

Ahakoa te awangawanga ka rere

mai te ao ki runga o Maungapohatu

[ ahu mai i te whenua ka riri te kainga

ka wehea ka tahia nei

N3 konei ka matemate ao e te iwi

Kipapa e te iwi Maori ki raro

ki te maru o te Iwitanga te ururoa

Hei kawe mo tatau ki runga ki te ora,

kainganui kaingaroa

Kati ra nga kupu i maka i te wa i mua ra

Ténei e te iwi whakarongo ki te ngaehe

o te motu o te ao tukupua

He Whakamarama: He waiata tangi aroha mo nga kaupapa o te wa i pa ki Mataatua ki te rohe potae o
Tuhoe ki roto o Ruatoki.

Kohikohi - ka kohikohi ake i nga whakaaro ka rongo nei kua pa mai he mate.
He ruku ki nga karakia hei whakawhirinaki atu ki te atua.

Ko Tame Iti te rangatira i whakapaehia

He terorehe “Terrorist”

Muia ana e te taua pirihimana i uru huna mai i te ata po ki roto Ruatoki.

Ki Ruatoki ki te rohe potae a tae ki etehi waahi o te motu

Pakati rawahia a Hatupere kia kore ai e puta e uru atu ranei ki Ruatoki

Ko te marama tenei ko te ra ko te 15 o Whiringa a Nuku

Ka riro te huna i whakapaehia ki roto i nga weekena herehere a na Pirihimana
Ka heria ki Waikato a ki etehi waahi atu hoki

He Koomihana i whakaritea rawa e te hunga Pirihimana

Koi nei te utu ka tu koe mo o tika mo to Mana Motuhake

Ka hoki whakamuri na whakaaro ki te wa o te Matua Tangata

Mauri tau e te iwi whakapono ki te mea ngaro e takawaengahia ana e tana toa
Ahakoa ka rere mai te raru ka pokea ranei e nga whakapae ki runga o Tuhoe
Ko te kainga i tahia nei - he korero tahito mo Ruatoki.

Koinei ka mate nui rawa atu ki te iwi

Kia mau ki to tatau iwitanga, né mai rano tona takeatana mai

He kaainga nui he kaainga roa, he korero mo Kaingaroa i hainahia nei e Tuhoe
He arona ki nga kupu a nga matua tupuna

Whakarongo ki te kapakapa o te manawa o te whenua o te motu hoki.

Ka raru nei ki nga whakawhiu a te ture ki te iwi.

Te Kirihou Temara - te marua o Ruatihuna

Waiata 42: Moteatea nei e

1980

Moteatea nei e,

nga mahara whakamuri
Kia hiwa taku nuku

kia toa taku nuku

Taku whanau aku nui e
aku rahi, taku tihi

He kumama kau noa

nga taonga tuku iho

He rapunga ko tuarae
hei ara kokiri whakamua

E areare nei nga haumiri
hauromi hauapa

E awhiowhio nei te taiao,
he tangi a ngakau,
Ketekete atu ketekete mai
nga tiringa i Rangiatea
Nga hikoinga nga tapuwae
0 nga matua tipuna

Nga pikinga i Manawaru
kia ekehia Te Maurea

Te kopiha tthokahokara e
o taku tipuna Tawari

Te kohanga te orokohanga
te ruinga o te kupu
Moteatea e koingo nei e

i te tau o taku ate

E patutuki e ngau nei te mamae i ahau

(TTAoM, 2017:17)

Whakaahua 19: Te Kirihou Temara

He Whakamarama: He waiata tangi, he waiata aroha, he hokinga mahara ki ngaraiaia

e tamariki ana, te wa e toiti ana te hunga i whakat, i whakato, i whakairoiro nga

ahuatanga pumau ki tona whatumanawa.

Te Hokimoana Te Rika-Hekerangi

Waiata 43: Te Parekura o Te Tuawhenua

2004

Ma te whakapapa e kiia ai te iwi...he iwi
ko te taura here ra ténei i te iwi

ki tana wharepttaiao

ko Ranginui te tahuhu

ko Papatuanuku te papa

ko nga maihi ko Hinepukohurangi

ko Te Maunga

ka moe raua ka puta ko Nga Potiki Whakaahua 20:Te Hokimoana Te Rika-Hekerangi

ka hiki i te tatai hono o Toroa

Ariki o Mataatua

ka puta ko Tiihoe-Potiki

ko tana korowai e hora atu ra

mai i Te Puketi, ki Parahaki

i Maungapohatu ki Te Ika Whenua
kai waenganui ra

ko Te Kohanga o Tuhoe

ko Ruatahuna kakahu mauku

paku kore kua parekurahia nei e
papahoro ana ra i te kamutanga atu
o nga tokatu ngahere

o te ahika rua, arataki tini, taki mano
arataki maia

haere whakahipa atu ra ki te ao kumea
ki te kumekumetanga ra

o te manu korihi

i te manu koroki eee

(TTAoM, 2017:18)

He Whakamarama: Na Hokimoana Te Rika-Hekerangi he kuia morehu o Ruatahuna, he
uri no Ngai Te Paena, no Te Urewera, no Ngati Tawhaki hoki ténei waiata aroha, waiata
tangi i tito. He waiata ténei i titoa e ia mo te parekuratanga o Ruatahuna i nga tau 2003
ki te 2004. He whakapapa, he poroporoaki ki nga tokati ngahere i kapohia atu e te ringa
kaha o aitua i taua wa.

Te Urukeiha Rurehe raua ko Ani White

Waiata 44: Patere - Papueru ki Mataatua%®

1980

Ka hoki nei au

ki Papuéru

ki Te Weraiti te nohanga

o Ngati Tawhaki,

Hukiroto te awa whakawhiti
tonu au ki Mangakirikiri

te awa e rere ra ki Heipipi

ki Te Mimiha. Au piki tonu au
ki Omakoi, ki Rimunaua

ko Te Umuroa,

Te Poho o Parahaki

ko Ngati Manunui e

Ka tika taku haere

ki Te Waiunu

ki Te Whakarehurehu ki Opiitao
ko Te Ngawari te tipuna whare
ko Ngati Tawhaki

ko Haurepo te awa, ko Whatare
ko Tataramoa,

ko te hekenga ki Ruatahuna

kai runga i te tai ko Ohiramoko
Te Whiunga o Te Piki e

Ka huri nei au
ko Kakanui
kai Tipapanui,

ko Ngati Kakahu-Tapiki

Whakaahua 21: Te Urukeiha Rurehe

Whakaahua 22: Ani White

85 He patere ténei ka timata i te marae tuatahi o Ruatahuna ka mutu atu i te marae tuaiwa, ko te
tuangahuru o nga marae kai te awa o Ohinemataroa e ti ana. Ko Ohaua-te-rangi te ingoa o te

marae nei, ko Ngati Rongo te hapu.

tika au ki Moerangi, ki Otekura
ko Te Ngawari te tipuna whare

ko Tamakaimoana

heke tonu atu au ki Te Waiparuparu
ka piki atu ra ki Te Rangiora

ko Huiarau te kura 0 Potiki e

Huri ana ahau

ko Potiki-tike-tike ki Onini

ko Te Kohanga o Peretia,

ko Te Wairere

huri ana taku tira ki Tongariro

au piki ana ahau ki Owharonga

ki Owhakakoro, whakaputa ana ahau
ki Okéte, ki Te Umukaka, ki Te Watti
ko Maramataupuni ko Kuri Kino

ko Ngati Kuri e

Ka piki ake au

ki Araiwhenua,

ka titiro iho ko Mangaorongo
ko Rauiri, kia piki ake au

ko Tatahoata,

ko Tapuwae te whare

ko Ngai Te Riu.

Ka haere atu ki Te Kaingaha,
Te Kautawhero

ko Kohimarama ki Te Wharawhara
ana ko Kiritahi ko Te Waipakao
Ohaware te awa e

Huri tonu ake au

ko Uwhiarae

ko Te Paena te tipuna whare
ko Ngai Te Paena.

Rere tika tonu au

ki Porere, Opithou te awa,
au rere ana hau

Ko Te Ihu o Mataatua

Ko Te Urewera

Ko te Whai a te Motu

Ko Te Kooti Rikirangi

Te Matua tangata

i whaia e te motu ki te whakamate
Aue taukuri e!

(TTAoM, 2017:15)

He Whakamarama: He patere ténei i titoa e wénei kuia morehu o Ruatahuna, na raua te
mabhi nui ki te kohikohi haere i nga pepeha o nga marae, i ingoa kbawaawa, kainga hoki.
Na raua ano nga kaumatua i wananga i nga Te Kaumarua i nga tau o nga waru tekau. Kua
toko hoki te whakaaro ki roto i a raua ki te tito patere ma nga tamariki o Ruatahuna, kia
mohio ai ratau ko wai ratau a no hea hoki ratau. A, e kaha waiatatia tonuhia ana e nga

tamariki o Te Wharekura o Huiarau a mohoa noa nei.

Anitewhatanga Hare - te marua o Waiohau

Waiata 45: Te Umutaoroa

2004

Ko te korero ténei a Te Matua Tangata
Ka taongia e ahau ténei umu

ma taku tamaiti e hura

Ko ténei umu,

he umu tapu a Te Umutaoroa

Ko nga taonga o roto

hai whakaora i te tangata...

Ko nga mauri e waru

he taonga whakarere iho Whakaahua 23: Anitewhatanga Hare

He ohaki, he mana whakarere

na Te Kooti Arikirangi Te Turuki...
Ko te Mauri o Te Atua

Ko te Mauri o te whenua

Ko te Mauri o tangata

Ko te Mauri o whakapono...

Ko te Mauri o te hohonutanga

Ko te Mauri arai atu nga pakanga

Ko te Mauri whakahoki i nga iwi ke...
E ai ki a Te Kooti

Ko te tangata hai huki

i te taonga nei a Te Umutaoroa

"He tamaiti na tatau!"86

(Korero a waha, Anitewhatanga Tinsley, Whakatane, 2019)

He Whakamarama: Na Anitewhatanga Hare ténei i tito, na Turuhira Hare te rangi i waihanga.

Ko te kaupapa ia o ténei waiata ko Te Matua Tangata a Te Kooti Rikirangi Te Turuki, me tona kupu
ohaaki m6 Te Umutaoroa i te wharua o Waiohau. He korero ano mo nga mauri e whitu i tohua
hoki e Te Kooti.

86 He korero a waha na Anitewhatanga Tinsley mokopuna na te kuia nei na Anitewhatanga Hare i Te
Whare Wananga o Awanuiarangi, Whakatane 24 o Heriturikoka 2019.

Te Hua o te Wananga

He iwi kaha a Tuhoe ki te tito waiata, a, ki te rere atu te hopu i te whakaaro i roto i te wa
e haere ana he kaupapa nui, ahakoa taua kaupapa, he hui whanau, he mate, he haerenga
nui ranei, kare he hui i kore ai nga kaitito i tipako mai hai kaupapa titonga ma ratau. Hua
mai ko te nui o te waiata e korero ana mo te wa, tuatahi, tuarua hai kapo atu i nga
whakaaro, i ona kare-a roto, e whai ake nei ko te korero mo wetahi o nga timomo
huihuinga, te nanao ranei o te ringa ki te hahu ake i nga kupu a kura tahito ka to mai ki te

inamata hai kaupapa waiata ma ona uri.

Te Weu o te Kaitiaki 2018

Whakaahua 24: Te Weu o Te Kaitiaki i Te Pa o Hanamahihi

(muri)Pakeha, Wiremu Doherty, Tanetekohurangi Tekaawa, Reremoana Pitau, Anthony Te Kurapa,
Ngatai Rangihau, Janey Ingrim, (waenganui) Makere Biddle, Peho Tamiana, Tahae Doherty, Te
Tokawhakaaea Temara, Pou Temara, Kirituia Tumarae, (mua) Slaine Rangiahua, Te Kaituhi,
Rangianehu Matamua, Puke Timoti, Tangiora Tawhara, Menu Ripia, Te Kiato Morehu, Reremoana
Taputu.

[ te 4 o Hui-Tanguru te tau 2018, i karangahia he wananga ki te marae o Te [hu o Mataatua
i Ruatahuna. Ko te kaupapa o te wananga nei ko “te weu o te kaitiaki” me tona hangai ki
te manu taonga nei o Te Urewera ko Te Kereru matua he whakakao mai i te hunga tohunga
ki te reo o te ngahere, te reo o te kainga nei o Ruatahuna haunga ko nga matanga o te
waiata me te haka. E toru ra te roa o te nohotahi a te hunga nei ki te wananga i te kereru,
na te iramutu nei na Puke Timoti tétahi o nga tahae i pakeke mai i nga rekereke o ona
kaumatua i te papakainga o Te Tii, nana te kaupapa rangahau korero nei i whakahaere, 3,

ko te ohu o Te Tuawhenua tona whakaruruhau.

Whakaahua 25: Te Weu o Te Kaitiaki i te marae o Te Ihu o Mataatua.

Muri: Haukirimoana Te Kurapa-Morehu, Te Kaituhi, Arihia Te Kurapa, Amy Teepu, Te Kiato Morehu,
Airini Tahi, Slaine Rangiahua, Mereana Williams, Sharon Roberts, Reremoana Pitau, Te Whenua Te
Kurapa, Maureen Te Amo, Mataraua Te Kurapa-Morehu, Rangianehu Matamua, Ngatai Rangihau,
Rangimarie Te Kura. Mua: Mahururangi Te Kaawa, Hine Te Kaawa, Pakeha, Te Rongonui Tahi, Tane
Rua, Tokawhakaaea Temara, Menu Ripia, Tahae Doherty, Puke Timoti, Tangiora Tawhara, Peho
Tamiana, Makere Biddle, Wiremu Doherty, Kirituia Tumarae, Te Rehita Taputu, Janie Ingrim,
Barbara Tulloch.

Wharangi 181



Upoko Tuaono: Ka hoki nei au ki Papueru

Whakaahua 26: Te roopu kua tau Ki te pa o Tutae-Pukepuke

Whakaahua 27: Kirituia Tumarae, Reremoana Pitau, Wiremu Doherty

Te Mauri o te Kereru

[ te po whakamutunga o te ra tuatoru, ka whakakao mai te hunga nei ki te
whakawhitiwhiti whakaaro mo nga korero i puta i téna kai korero, i téna kai korero. Me
te waihanga ano i tahi kupu moteatea i te manu nei te Kerert, hua mai ko Te Mauri o Te

Kereru.

Waiata 46: Te Mauri o Te Kereru

Hui Tanguru 2018

Te Mauri

o te Kereru

Tikina ki hea?

[ a Matariki e

Te whetu tapu o te tau e!

He tohu

i te makuru

Te tau kaihau kai e

Tera ko Ngawhata

Ki te tuapae

Nau mai te manga tawai
o Rehua Ariki e

Papa te whatitiri

[ te ana whakatangi
Hoki mai te manu ora
Ki te maunga..koia!

E ko te puanui a Tane e!

Hau Kahikatea
Pakiaka haere whenua
Kaua te Houhi, te Kohai
Kawa poro kai wherea
Nau mai e manu

Ki taku tua

Ka hiko, hiko ee
Ka kapo, kapo ee

Ka kapo, ka kapo e
ka hiko, hiko ee

I te pae o te rangi eee
Aue!

(TTAoM, 2017:20)

He Whakamarama: Kai téna iwi, kai téna iwi ona ake kai rangatira, ahakoa haere koe ki
hea i te rohe, ki waenga nui o nga iwi o nga whanau e mohio ai koe kei te whakanuia koe
e o ratou kai nui. Mo Ruatahuna a otira mo Tuhoe ko te kai nui katoa o te ngahere ko te
kereruionara. Kare he manu o te ngahere e pérarawa te orite te mana, te tapu kua uhia
ki runga ki téra manu. Koira anake te manu e taea ai e ia te whakatutuki i nga tikanga a
Tuhoe. Ka noho hei tohu mo te aio o te ngahere me nga kaitiaki o te ngahere. Ka noho hoki
ko te kereru hei tohu mo Tane. Whaia e o tatou tipuna ki te tuitui, ki te whakaii i te hono
a Tuhoe ki a Tane ma te kai tonu i te taonga kua homaihia e Tane. Ka puta ake te ahurea a
te Maori ki te pupuri i te mauri, i te mana o ténei manu. Engari i te tau 1922 ka utaina he
ture aukati i te patu i nga manu katoa o te ngahere. E ai ki nga pakeke na tenei mahi tonu
i ngoikore ai te nui o te kereru ki roto o Te Urewera. He whakawhiti n6 te mana
whakahaere o te manu ki te kawana, a, otira te whakawhiti i te mauri e pupurihia ana e o
tatou koroua ki tétahi noa atu. Koinei te timatahanga o te takahi i te mana o te iwi, 3, otira
i te hononga o Tuhoe ki tona ngahere, ki ona whenua. Mai i téra wa ka noho tahanga te
kereru. Kua iti haere hoki te hunga e marama ana ki nga tikanga, ki te ahua o te noho o te
kereru ki roto o Te Urewera.

[ te tau 2018 ka toko ake te whakaaro ki te whakaora ano6 ai nga korero a Ruatahuna, a
Tuhoe mo tona taonga nui mo te kereru. Ka whakaemi a Ruatahuna i 6na tohunga, i 6na
toa e mohio ana ki nga korero mo te kereru. Katahi ka kimihia e ténei tira he waka hei
whakao i te ito o nga korero i puta i tenei wananga hei whakaheke korero, hei kawe ki te
ao turoa.

Ka titoa mai ko Te Mauri o te Kereru.

He akoako

He nui nga akoranga i puta kia matau te hunga i noho ki te waihanga mai i te moteatea
nei, tuatahi nei kua oti ké te whakatakoto i tona momo, ara ko te moteatea, me uaua te
kite atu i te hunga o Ruatahuna e hopu tonu ana i te manu nei i wénei ra, ko te whakaaro
ia ki te kore te manu nei e hopukina e kainga ranei e te tangata, ka pehea to matau pupuri
ki aua matauranga o tuawhakarere mo te manu nei? Ko taku e kite nei, ka mimiti te hunga
matatau ki te whawha i téra manu, ka mate nga tikanga a kui, a koro ma, ka ngaro te reo

o téna manu me ona ahuatanga katoa. Noku ake, a, no te hunga i whai wahi mai ki te

kaupapa nei te waimarie nui ki to matau wananga. Ko nga morehu weénei, ko te hunga i
haere ki te hopu i te Kereru, ko te hunga ténei i pa te manu nei ki 6 ratau ngutu, i mitia
ranei i te mati o te manu nei i 0 ratau matimati he kore e whakaaetia te maitai ki te pa ki
tera kai®”. Ko toku whakareanga te hunga kare i waimarie te haere ki nga wahi i muia e
te Kereru i te wao nui, kare i rongo i te ngao o te kai, na runga i nga ture Pakeha i pa ki a
Te Urewera. Ko ta matau ko toku reanga he matakitaki ka miharo nui, he whakamiha ki
te manu nei he taonga nui o te wao tapu nui a Tanemahuta. Ko ta matau ki te wananga
nei, ko te ako i nga korero, ko te pupuri kia mau, kia ita ka whangai atu ki nga whakareanga
e tipu ake ana, a, haunga ko te tito i te moteatea e ora ai aua korero. Héoi i reira ano nga
uauatanga o te noho ohu ki te tito waiata, tuatahi he nui rawa nga whakaaro, he rereke
nga mohiotanga a téna, a téna e pa ana Kki te tito, a, he rereké nga whakaaro a te mea
wahine, ki to nga tane hoki. I te mutunga iho ahakoa te nui o te korero me te whakaaro i
puta, a, ka mutu i tuhia ki te papa tuhituhi, i taka ki te hunga torutoru noa iho nga whiti o
te moteatea nei te tuhituhi ki te pepa. Ko te whiti tuatahi me te tuarua na Rangianehu
Matamua, matanga tatai whetq, he nui nga kaupapa a Matamua he whakatairanga ake nga
korero o kura tawhito e pa ana ki a Ranginui me te whanau marama nana tonu nga korero
nei i hahu ake i nga tuhituhi tawhito a te tipuna koroua nei a Rawiri Te Kokau o te hapi o
Te Urewera, hua mai ko nga pukapuka e rua kua oti te whakairo mai ko Matariki - Te
Whetu Tapu o te Tau 2017 me te pukapuka whakapakehatanga o te mea tuatahi ko
Matariki - The Star of the Year 2017. Ko te whiti tuatoru na Wiremu Doherty, he puna o te

matauranga i pakeke mai i nga rekereke o ona koroua i Ngaputahi®8, ka mutu i roto i te

87 He korero a waha na Menu Ripia raua ko Airini Tahi kuia o Ruatahuna.

88 Ngaputahi he kainga tawhito ténei noTawhaki, kai te pikitanga ki Tarapounamu heke iho ki Papueru.
Ko te kuhutanga atu ki roto o Te Okahu, he kobawaawa e rere ana ki Te Rangitaiki.

whare auahi o Tawhaki, 3, nana ano ko te whiti whakamutunga e pa ana kia Tawhaki tonu.
Ko te whiti tuawha na Tahae Doherty hai tuakana ki a Wiremu, he tohunga kaipupuri i
nga korero o te wao nui o Te Urewera raua tahi ko Wiremu i whangaihia ki nga korero a
0 raua matua, karawa, haunga ko wa Puke Timoti me wana pitopito korero
whakanikoniko. Whai muri mai ko au, i whakahau i au, ki te waihanga rangi hai whakaora
i nga kupu nei. [ runga ano i te whakaaro kia kauaka nga korero nei e wareware nei ia

matau.

I te marama tonu o Hereturikoka 2018, i riro atu ko te whaea nei a Te Kirituia Tumarae,
he korokoro tui ki te ngahere, he wahine taikaha ki te kawe i nga nawe a Tamakaimoana
ki mua i te Kawanatanga o te wa. Haere atu e kui ki 6u Matua, ki to nui, ki to iti e tatari

atu ana kia koe...moe mai oki oki.

Whakaahua 28: Kirituia Tumarae, Makere Biddle, Rangi Matamua, Herewini Waikato.

Te Hui Ahurei a Tuhoe ki te Rotorua nui a Kahumatamomoe

Waiata 47: Te Oriori a Uenuku-Rauiri

2018

E tama e!

E tama naku koe i kimi
Naku koe i rangahau

[ te pO uriuri

[ te po tangotango
Hohoro te ki mai Whakaahua 29: Haturini me Te Kaituhi
Uenuku-Rauiri

Ki te puta he wahine tapaia ki te au e rere nei

Ki te puta he tane tapaia ki te ao o te rangi

e tu nei!

[ tokona e to tipuna

E Tane Whirinaki ki runga ra

Koia te rangipuatea e tu nei!

(TTAoM, 2017:22)

He Whakamarama: Ko te oriori ténei a Uenuku-Rauiri, te tuahine o Tiihoe tipuna, mo
tana tama i tapaina ko Rangiteaorere. Ara noa atu nga korero whakaniwha mo ténei

tipuna kairakau kei nga pukapuka hitoria o Tuhoe, kai nga uri whakaheke.

Te Kimi

[ te tau 2017 i timata nga whakaritenga a Te Taunuke Kororangi i tona hui ahurei mo te

tau 2018, na wai, na wai ka whakatauhia kia hoki te hui nei ki tona orokohanga, ki nga

whenua i td ai te hui ahurei a Tuhoe tuatahi i te tau 1971 ar3a, ki Rotorua nui a
Kahumatamomoe. Ara ké tona timatanga i te tau 1970 engari he hakinakina i waenganui
o Te Tira Hou raua ko Tuhoe ki Poneke te kaupapa, no muri iho mai ka timata te
whakataetae hakahaka a Tuhoe. Ka timata nga hui whakariterite a te iwi, a, katahi ka
timata nga korero mo te waiata tawhito mo ténei o nga hui, ko te tikanga ma nga taraketi
tonu e tuku waiata hai akoako ma nga kapa haka ki te komiti matua, a, ma ratau tonu e
tohe, ka mutu e tohu he aha te waiata tawhito ka tuku haere ki nga kapa haka hai ako ma
ratau. Héoi i te mea he tuatahi ténei mo nga reanga mokopuna ki Rotorua, ka whakaaro
ake Te Kura Parawhakawai ki te kimi i tahi waiata e matua hangai ana ki ténei o nga hui
ahurei ki roto o Te Arawa. Ka noho maua ko Aka Matua Haturini ki te rangahau i nga kupu
korero mo te tipuna nei mo Rangiteaorere, me pehea e kore ai?, ka huri ki te pukapuka a
te koroua moteatea nei a Kino Hughes o Te Mahurehure ko “Songs of a Kaumatua 2002”
konei e takoto ana nga kupu o “E tama naku koe i kimi: songs addressed to Young people”
he oriori ténei na Uenuku-Rauiri®® hai tuahine kia Tuhoe tipuna ma. Ka tikina atu ko te
kopae puoro ki te whakarongo ki te rangi, he pao, tona rite, a, he tere te hari a te koroua
ra i ténei oriori, wha tekau ma rima hékona noa iho te roa ka oti. Ka toko ai te whakaaro
ki roto i a maua ki te tiki atu i te ahua o te oriori, i te wairua oriori, i te hari o te oriori i
mohio ai maua, i purihia ko nga piki me nga heke o te reo, tae noa ki nga wahi to ai te
koroua raiona kupu hai rangi whainga ma maua. Whakauru atu ko te reo haka a Haturini,
me toku reo oriori ka hua mai ko te waiata oriori 2 Uenuku-Rauiri, ka kawea maua i ta

maua oriori ki te aroaro o nga moko niwha o Te Taunuke Kororangi hai wanangatanga

89 Ko Uenuku-rauiri he tuahine na te tokotoru a Paewhiti, ara na Ueimua, Tanemoeahi ratau ko
Tuhoe Potiki.

ma ratau, i te mutunga iho i whakaae pai mai ratau i runga i tona hangai ki te
whakatuhanga o te hui ahurei ki Rotorua tuatahi, tuarua ko tona whakaohooho i nga tatai

whakapapa a Tuhoe ki roto o Te Arawa.
Nga uri a Tane te-wananga

Ko nga korero e whai ake nei he whakawhariki i te ahua o te whare wananga, ko te whare
wananga nei he whare pupuri korero, he whare whakairinga tuhituhi na te hunga no ratau
te huarahi i para mo ténei kaupapa nui ko nga moteatea, ka mutu mo nga kaupapa huhua,
he kaupapa whanau, he kaupapa hapt, he kaupapa iwi hoki. Kua kitea i roto i te
tuangahuru tau te nui haere o te hunga kairangahau Tuhoe e tuhi ana, e wananga ana i a
ia ano, ka mutu ki tona reo taketake, ki te reo pakeha hoki. Waihoki kua whakararangi hi
ki konei, haunga ko nga tuhituhi o pataka ké, na runga i te hangai ki te kaupapa o wenei

rangahau.

He Whare Wananga

Whakaahua 30: Whare wananga

HE WHARE WANANGA
Nga tuhituhi mo te waiata

B

e

' ‘\I = TARANUI'O TE

" TARAITI O TE WHARE .~
WHARE: Nga tuhituhi a-iwi
Nga tuhituhi a Ngai Tiahoe a-tauiwi

Te Tatari Pukapuka

Te Whare Moteatea mo nga matauranga waiata Tuhoe

Te Taraiti Te Taranui
Pukapuka iho nui Pukapuka whakawhanui whakaaro
Pukapuka tangata whenua Nga hononga ki kaupapa ke

Nga korero o pataka ke, o iwi ké

Te Taraiti o te Whare:

Kia hi ake ko “te hua o te wananga”, te putakenga mai o te whakaaro nui ki ténei kaupapa
nui whakahirahira ki au, he tamaiti o te kohu. Ko te korero ia mo te piitake o te oro, o te
rangi waiata ko Te Pu (he tane) ka tikina atu i te papa tipu. Ko te rangi waiata ano hoki
ka tikina atu i Te More (he wahine) te putake o te korero. Ko Te Pu kai runga, ko Te More
kai raro. Ko te rangi waiata ano no Te Weu, o Te Kore, o Te Po ka tihono atu ki a Ranginui
e tu iho nei, ki a Papatuanuku e takoto nei e rapua ai te ora i roto i te hau. He tangata, he
aria tonu wenei. Koia tétahi te puna whakatoto, e komingo nei te rangi o te waiata o
nanahi, hei 0 i te kupu, i te whakaaro ki runga i te atamira o Tangotango te atua o te po ko
te atua o te awatea ko te rangi o te waiata hei whakahuihui i a raua. Ko te kunenga ki
purehu roa ténei, te orokohanga (Black, 2000:470-471). Ko te orokohanga ténei o te
whare moteatea i waihangatia ai e Ahorangi Taiarahia Black, nana te tatau ki ténei whare
i waiho e tuwhera ana me te mohio ano he tamaiti pea kai te mahau e whataretare mai n3,
he ui makihoi ki nga hoihoi o taua whare, he kaingakau ki nga korero e puta ana i tona
matapihi.

Kai téna iwi, kai téna iwi ténei mea te whare moteatea me ona whakamarama, 6na tikanga.
Ténei au te whai nei i nga tiahuatanga o nga whare kua oti ké te whakatu, kaua ki te
whanako i pataka ke éngari ko te whakaatu atu i nga momo hanganga huhua a Ngai tatau
te Maori. Ka whakarongo rua waku taringa ki “te hti o te ptioro” a Takuta Wayne Ngata no
téra taha oku i roto o Uawa, ahakoa taku waewae tapu ki éra whenua oku kihai toku
ngakaunui ki nga waiata o téra takiwa i péra rawa. Hai tana ko te moteatea te mataaho ki
te pa o te hinengaro Maori, ki te ao Maori. Ma te mohio ki nga tikanga me nga korero o
ténei momo whare e marama ai te tangata ki tona ao Maori (Ngata, 2009:28). Koia kai a
ia ki te whakatu i nga pou tuangahuru o tona whare moteatea e maire tu ai tona whare
whakahirahira mo tona iti, otira mo to maua rahi o Te Aitanga a Hauiti. Ka titiro
whakatetonga ki Whangara, ki te manu kai matauranga o Ngati Konohi kia Morehu Nikora
haruru anaiaia ‘Te reo pakeke o tuawhakarere ma’ hai tana ma te kupu whakarite i roto
i nga moteatea tatau e kite atu ai te wairua o te rerenga korero a Ngai Maori taketake. I
tahuri atu ia ki nga putoi waiata o ‘Nga Moteatea’ i reira i rangahaua atu ai te kupu
whakarite hei rau whakamauru i te mate weriweri tonu ki te iho o te reo, ar3, ki te rironga
o te ngakau Maori o roto i te rerenga korero a te akonga reo Maori, a te tangata ranei ka
noho tuarua mai te reo Maori ki a ia. Ko te titiro ki tua o te kupu whakarite hei kupu
whakanikoniko noa iho, éngari ko te aria he ahuatanga motuhake no roto ke mai i te
punaha whakaaro o te hinengaro tangata. Ko te waka kawe i te reo ahakoa waiata, ahakoa
whakatauaki ranei ko taua tonu ko te tangata nona taua reo, nona aua waiata,
whakatauaki, ka rongohia e whakamahia ana ia ra, ia ra ahakoa te hui, ahakoa ranei te
kaupapa. Ko runga i nga marae maha, ki waenga ranei, ki runga i nga atamira
whakataetae kapa haka. Koia nei te tino piitake o Te Hui Ahurei a Tuhoe, he waka kawe i
te reo, i te tikanga, i te waiata ki te ake ake. Kua para i a Takuta Tina Ngaroimata Fraser

o Ngati Haka, o Patuheuheu; te huarahi me ana rangahau i te hui ahurei nei, a, e kaha

tautokohia ana tenei tuhinga i te whakaaro, kai ténei huihuinga nui he oranga mo te reo o
Tuhoe, mo nga tikanga a Tuhoe, taketake mo nga moteatea o Tuhoe. Kia haruru ai te
korero ki nga topito o te motu “ Ko toku ora ko toku Tiihoetanga - ko toku Tiihoetanga ko

toku ora”9°

“Performing Arts, for Ttihoe, are an integral component of developing
who the Tiihoe are: they enable the transmission, transformation of
knowledge(s), create a place to encourage tribal identity, and act as
a site of resistance to new forms of colonization” (Fraser, 2009:56).

Ka noho wenei pukapuka hai tuara whanui mo te tuhinga nei.

Ahakoa te nui o te tuhituhi mo Te Hui Ahurei a Tiihoe, ka mutu te tokomaha i oti te tuhi i
roto i nga tau tekau kua pahemo ake nei, kihai au i kite atu i te hunga e korero ana mo te
kimi i te oranga tonutanga 0 nga waiata me te reo o Te Kaitito Tiihoe. Ara atu ano nga
tohunga Kairangi kua oti ké te para i te huarahi mo matau nga whakatipuranga, uri o te
kohu. Ko nga tuhituhi a Ahorangi Pou Temara o Ngati Tawhaki, Ngai Te Paena he
whakahiwa i nga korero mo Te Matua Tangata i tana tutohinga ko “Te ahua o te kupu
Whakaari: The nature of prophetic sayings” (1991) ko ta Ahorangi Rangianehu Matamua
nana ko “Te Mata o Te rakau a Tithoe” (1998) hai tana na te matemate a-one ko te ahurea
taturu Tuhoe, ko te ahunga mai ténei o ana korero mo te rakau. Whai muri mai ko ta
Ahorangi Taiarahia Black o Ngati Koura, Ngati Hamua meé tana tutohinga “Te Hua o Te
Wananga” (2000) ka noho hai poutokomanawa mo nga tuhituhi matauranga waiata e
haere ake nei. Na wai ra ka puta ko “Maori-Tiihoe Epistemology: Stages of Sustaining Tribal

Identity Through Tihoe Performing Arts” (2009) na Takuta Ngaroimata Fraser no te

90 He whakatauaki na Tuhoe

marua o Waiohau, uri o Ngati Haka me Patuheuheu i tuhi, ahakoa ki te reo Pakeha

rangitamiro ana te kite atu i te hohonu o whakaaro, i te wairua Tuhoe i wana ake korero

mo te Hui Ahurei a Tuhoe, mo6 tona Waiohautanga, mo te Tuhoetanga i mohio nei a ia, i

pakeke ai a ia.

Ténei te tiki atu i te matu o wana korero me tona honohono mai ki ténei tutohinga, kia
huri ki wana korero mo te “Piupiu”®! tana aria whakatau mauri korero®2Ka noho ténei
aria whakatau mauri korero hai tuara whanui mo nga rangahau putunga korero o ténei
titohinga tuatahi, tuarua ka whakahangai atu ki mohoa noa nei, me tona ahunga

whakamua.

Whakaahua 31: Maori Traditional Performing Arts Research Framework na T Fraser.

MAORI TRADITIONAL PERFORMING ARTS RESEARCH FRAMEWORK

91 The Piupiu as an Identity Framework na Takuta Tina Fraser ko tona whare whakairinga korero ténei e
whakaraupapa ana i nga kaupapa matua o tona tiitohinga.

92 Aria whakatau mauri korero - Na Turuhira Hare ténei korero hai whakaatu atu i te wairua Tiihoe ki
ténei mea te “Identity Framework” e marama ai ahau te kaituhi.

Ka whakamiha ki taku tira kahurangi e whakairo ana i nga taonga whakanui waiata,
whakahiwa haka, ko nga tuhituhi, titotito a Tamati Waaka o Ngati Tawhaki e ki ana
“Whakarongo ki te k6 a nga manu” (2011) Ko te whakahau nui a Waaka, matua me taunga
ki te mahi tito, me mohio ki tona hanga, 6na pukenga, tona tahuh, i rereké ai te reo korero
ki te reo o nga waiata. Ko te mohio ano ki te whakamahi i nga nuka reo e ora ai te whare
korero o te kaitito. Ki nga korero o Amokapua Te Makarini Temara Ngai Te Paena,
Tamakaimoana e wananga ana i nga “Haka Taparahi a Tihoe” (2012) ka whakapapa atu
ki wa nga korero a, Aka Matua Haturini MacGarvey o Ngati Rongo, Ngati Raka me tana
kaupapa; “He aha te haka ti taua a te Maori?” (2014), he whakairo i te kupu haka he
wananga i ténei momo titonga me te whakamarama haere i nga titonga haka rongonui o
te iwi o Tuhoe, haunga ko nga titonga a nga tamariki o te riri, ara te ingoa i tapaina ki nga
uri o nga pakanga whenua Maori kua eke ki tona kotahi rau rima tekau tau kua hipa i
whakanuihia i roto i nga tau e toru ki muri. Ara ki Rangiriri, ki Rangiaowhia, ki Orakau, ki
Pukehinahina, ki Te Tarata, ki Waerenga-a-hika, ki Ruapekapeka, ki te toka tapu ko
Maungapohatu whakawhiti atu ki roto o Te Rangitaiki ki Te Kupenga o Taramainuku
hoki. Taria ake te wa e puta ai 6na wanangatanga i ténei kaupapa hai tuhinga whakapae
tohu kairangi kai te pae tata o te tau 2020. Haunga ko nga korero tautoko a Aka Matua
Ngatai Rangihau o Ngati Manunui, Ngati Tawhaki me ana rangahau mo; “Te Whare o Te
Kahikatoa: He Kura Nui, He Kura Roa, He Kura Parawhakawai” (2017) Ko te tiki atuia
kura tawhito hai whakaako i a kura hou o Te Kura Parawhakawai o Tuhoe, ko nga Aka
Matua weénei he tauira na Te Makariini Ho!. Karanga mai te reo reiuru o Turuhira Hare
wahine rangatira o Ngati Hamua, Ngati Mura me wana rangahau e kii ana ko “E kui ma i

="

te po” (2007) he hokinga mahara ki nga mareikura, reo reiuru o uki, te hunga nana aiai
whakapakeke, na ratau hoki tana Mama ake a Te Uruhina MacGarvey i whangaia ki nga

kai maro onamata. Ko ta wénei rangahau he matapihi atu ki te ao kohatu, hai whakamiha

ma nga uri whakatipu. Tuarua ko ta Ahorangi Akenehi Macfarland hai tana he karanga i
te ao, he karanga i te po “Te Kakahu Whakataratara o Tuhoe” (2015) he whakapuaki
korero mo nga kakahu taratara o Ngai Tuhoe hai whakaatu i te rangatiratanga o weénei
momo korero, he whakatipu i te reo, he whakaorai te reo, he whakapakari i te hapt. Whai
muri i aia ko ta te taina a Ngawaiata Turnbull o Te Whanau Pani, Tamakaimoana me wana
rangahau i te oriori; “Taonga Oriori - He waiata, he wairua, he ranga-pturakau” (2015) he
tuhinga ténei hai whakaora, whakatinana i nga taonga a nga tipuna kia whaiaro, ki whai
whakaaro hai rongoa, hai 6-wairua. He tauira ano i te whakahira i roto i nga taonga reo a
nga matua tipuna hai pupuri i nga korero ahurea, korero tuakiri hai korowai
whakatipuranga e toitu ai te mahuri whakaheke i roto i tona ao huri nei (Turnbull,
2015:1). Tera ia i timata ake i nga tuhituhi mo Te Matua Tangata, ténei ka whakaoti i
runga i a ia ano, ki nga rangahau a Whitiaua Ropitini uri o Manunui me Te Urewera ko
wana rangahau “Ka Moemoea o Koutou Kaumatua” (2015) no te himene a Hoera wénei
korero, he himene o te tiia tamariki. He korero mo te mauri o te whakatipu i te tamaiti,
whangaihia ki nga taonga e tika ana, otira ko te whai wahi mai o nga kaumatua ki te
opeope i te tamaiti a tipu noa ia kua pakari te ti ki te kawe i nga mahi a ona matua tipuna,
waihoki ka whai mai ko nga rangahau korero a Fabian Mika o Te Mahurehure “Te Karakia
Ahiahi a Te Hahi Ringatu” (2016) kua whai atu ano i nga kaupapa o te hahi hai kaupapa
wanangatanga mana, haunga ko nga rangahau tohu kairangi a te whaea nei a Turuhira
Hare (2019) he ruku atu ki te hohonutanga o tona hahi ma te hoki whakamuri ka kokiri
whakamua ai ki te anamata o te hahi Ringatii i roto o te iwi. Ko ta Parearau Nikora kuia
karanga o Ngati Rongo me ana rangahau mo nga waiata o te hapu o Ngati Rongo ara “Ko
Rongokarae Te Tipuna” (2012) he whakakao mai i nga tino moteatea o te iwi i titoa e nga
uri o ténei hapu ake, ko nga kuia hoki o Ngati Hamua ki a Puhi lopata “Ko taku pito taku

herenga ki te whenua e tii rangatira ai ahau” (2015), me te taina hoki ara ko ta Hiria Hape

tuhituhi kairangi “Kauaka e tawhiti mai to maunga” (2015) He wahine i pakeke mai i te
awa o Ohinemataroa, i poipoia e nga pakeke, ka mutu e mau tonu nei i te reo o nga pakeke.
Ara atu ano wétahi o nga kaupapa kua rangahauhia e nga uri o Tuhoe kare i mau katoa ki

ténei rarangi pukapuka.
He Tuhinga na Te Ahikaroa

Matua ko te mea nui o te taraiti nei katoa o nga kairangahau nei no te ahikaroa, ko wétahi
ae, i puta ki waho mo téetahi wa, engari kua hoki mai ki te pikau i nga mahiirungai o ratau
marae maha, 3, kare i te tawhiti mai i o ratau kainga i pakeke ai ratau. Kai a ratau hoki te
reo o 0 ratau pakeke me te mau tonu ki te tenga o te korokoro ko nga mita o téna whaitua,

o téna whaitua o Te Urewera.
He Tuhinga ki te Reo o Tuhoe

Koinei e rarangi nei nga tutohinga whakapae kua tuhia ki te reo ake o Tuhoe;

Ingoa o Te Kaituhi/Kairangahau Tuhinga ki te reo o Tiithoe

Pou Temara Te Ahua o Te Kupu Whakaari, The Nature of
TWWo Wikitoria Prophetic Sayings - 1991 Paerua
Taiarahia Black Te Hua o Te Wananga - 2000 Kairangi
TWWo Massey

Turuhira Hare E Kui Ma i te Po - 2007 Paerua

TWWo Awanuiarangi

Tamati Waaka Whakarongo Ki Te K6 a Nga Manu - 2011
TWWo Awanuiarangi Paerua

Te Makariini Temara Haka Taparahi o Tuhoe - 2012 Paerua
TWWo Awanuiarangi

Parearau Nikora Ko Rongokarae Te Tipuna - 2012 Paerua
TWWo Awanuiarangi

Ati Kohunui

TWWo Awanuiarangi

He Aha Te Reo Okawa me Te Reo Opaki - 2012

Paerua

Te Hauauru Tahi-Rangihau

Te Kaituhi - TWWo Waikato

Moteatea Kau Te Ngakau - He aha kai tua atu o

te kupu me te rangi o te waiata? - 2013 Paerua

Niniwa Short

TWWo Wikitoria

Te Kereru o Te Urewera - 2014 Paerua

Haturini MacGarvey

He Aha Te Haka Tutaua a Te Maori? - 2014

TWWo Awanuiarangi Paerua

Akenehi Macfarland Te Kakahu Whakataratara o Ngai Tuhoe - 2015
TWWo Massey Kairangi

Whitiaua Ropitini Ka Moemoea o Koutou Kaumatua - 2015
TWWo Waikato Paerua

Hohepa Tuahine Te Tahu o Ranginui - Whakaturia te Whare
TWWo Waikato Kokorangi - 2015 Paerua

Ngawaiata Turnbull

TWWo Awanuiarangi

Taonga Oriori - He waiata, he wairua, he ranga-

purakau - 2015 Paerua

Puhi Iopata

Ko Taku Pito Taku Herenga Ki Te Whenua e Tu

TWWo Awanuiarangi Rangatira Ai Ahau - 2015 Paerua

Hiria Hape Kauaka E Tawhiti Mai To Maunga - 2015

TWWo Awanuiarangi Kairangi

Fabian Mika Te Karakia Ahiahi a Te Hahi Ringatu - 2016

TWWo Awanuiarangi Paerua

Ngatai Rangihau Te Whare o Te Kahikatoa - He Kura Nui, He

TWWo Waikato Kura Roa, He Kura Parawhakawai - 2017
Paerua

Tikirau Ata Te Mana o Nga Tane o Té Urewera - 2018

TWWo Awanuiarangi Paerua

Ehara i te mea koinei katoa nga tuhituhinga ki te reo o Tuhoe, kare e kore he tuhituhinga

kua whakarerea ki waho, heoi koinei te nuinga o nga tuhituhi kua whaipanga ahau, ka

mutu kua panuihia e ahau, kua rukuhia te hohonutanga o toku reo Tuhoe kua tuhituhia

ki te pepa, kua hangaia hai pukapuka ma ona uri whakatipu. Me te aha? E hikaka ana te

ngakau ki te nui o te kairangahau Tuhoe e piki haere nei, e hikoi nei i o matau tapuwae.
Te Whare Wananga o Awanuiarangi

“Rukuhia te matauranga, ki tona hohonutanga
me tona whanuitanga , whakakiia nga kete a nga uri
o Awanuiarangi me te iwi Maori whanui ki nga taonga tuku iho,
ki te hohonutanga me te whanuitanga o te matauranga kia
ti tangata ai ratau i ngd ra e ti mai nei”?3
Koineki te korero whakakitenga nui a Te Whare Wananga o Awanuiarangji, e tika ana me
korero mo tenei o nga Whare Wananga i te mea, koinei te whare e kaha nei ki te poipoi i
te kairangahau Tuhoe, i te kairangahau o te waka o Mataatua. Kai reira ano nga Whare
Wananga nui a Motu, ara ko Te Whare Wananga o Waikato , ko Te Whare Wananga o
Wikitoria, me Te Whare Wananga o Te Kunenga ki Purehuroa hoki. Engari ruarua noa te

puta mai o nga ihu kairangahau Tuhoe e tuhi ana ki te reo o Tuhoe, ka mutu no te Pakeha

te mana rangatira o wénei o nga whare wananga.
Te Mana Rangahau Motuhake

Ko te mana rangahau motuhake te tino kaupapa i riro ai ma ténei o nga whare wananga
te nuinga o nga kaupapa a Tuhoe i whakairi ki 6na pakitara, he kauwaka korero tukuiho,
he kauwaka tikanga, he kauwaka mana rangahau motuhake. [ timataria wétahi o matau
ki nga whare wananga a motu, a, nawai nawai ka hinuku mai ki te ahuru mowai o
Awanuiarangi, he kaupapa nui i pénei ai:

e Mana rangatira - ka noho tapu nga korero ki te kaituhi, me te Whare wananga

anake, kare e tukuna ki te ipurangi mo te ao.

93 Ko te korero whakakitenga ténei a Te Whare Wananga o Awanuiarangi.

e Mana tuku - Kai te kaituhi te mana tuku i nga rangahau.

e Mana motuhake a iwi - Te mana ki te rangahau i nga kaupapa nui ki taku iwi o
Ttuhoe

e Mana motuhake a waka - Te mana ki te rangahau i nga kaupapa nui ki taku waka o

Mataatua.

Te whakarapopoto o te upoko tuarima

[ timata ake ténei upoko ki nga kupu a Te Matua Tangata i pénei; Pinepine te kura, hou te
kura, whanake te kura i a Awarua, ko te kura nui, ko te kura roa, ko te kura né tawhiti na

Tiihaepo, ténei te tira hou, tenei haramai nei!

Ko te tira hou ténei ko nga kaitito wénei o te rautau kua huri, o mohoa noa nej, i tipako
mai ko wenei titonga hai whakatauira ake i te ahua ki nga momo moteatea o te wa. Matua
he whakaatu i te reo tito o te wa, i nga kaupapa huhua o te wa. He kanohi kiteairungaio
ratau marae, he manu tioriori me te kaka tarahae ki runga marae atea, ka mutu ko te
nuinga o te hunga nei kua taunga ki nga mahi a kui a koro ma, he kaiako, he manukura
wahine, he manukura tane ki te wao nui a Tanerore a Hinerehia. Na reira e taea te ki ko
te marae atea o wénei titonga i ténei wa, ko te atamira o whakataetae, kare ano i tino eke
te nuinga o nga titonga nei ki téra taumata o te marae atea tuturu. Ko te manako turoa
mo weénei titonga katoa, kia kaua e warewaretia e te iwi, ma te wa ka eke ai ki te rarangi
moteatea o téna hapu, o téna hapu huri noa. Kia toai te korero, ko te oranga tonutanga o

te moteatea kai ona marae atea.

Hai tautoko ake i te wahi ki nga titonga hou o te iwi, ko nga korero mo nga uri o Tane te
wananga, he whakawhariki ake i te ahua ki nga kai rangahau o Tiihoe e piki nei i te ara o
poutama ki te matauranga mutunga kore a whenua noa. Ko te hunga e kaha nei ki te tuhi

nga korero o te iwi ki te reo o Tuhoe ake, kua mutu te wahi ki nga kaituhi, kai rangahau

pakeha i a tatau ki to ratau reo, kua riro ma tatau ano o tatau korero e korero, kua riro ma
tatau ano o tatau korero e tuhituhi ki te pukapuka, e hopu ranei ki nga mihini papaho.
Ahakoa te kaupapa, he titonga moteatea, he kaupapa rangahau ranei kai a tatau te tikanga
kauaka ki ta wétahi atu i whakaaro ai, engari ki ta tatau i whakaaro ai, i manako ai. No
tatau te mana rangatiratanga a haere ake nei. Hai korero whakakapi, me mihi ka tika ki o
tatau whare wananga a iwi, e whakakaha nei i ona uri ki te whai i te poutama o te
matauranga a whanau, a hapu hoki, kai noho tatau ka pohéhe kare he take o te tuhi i wo
tatau korero, a, ranei ka whakatapuhia e tatau tonu, ko te mutunga iho ko te kiiare ki wo

tatau korero, ko te papahoro o nga pakitara whare korero o te iwi.

Upoko Tuaono

Ka hoki nei au ki Papueru ki Te Weraiti

te nohanga o Ngati Tawhaki: %4

He moteatea, mo-te-atea - E whakapae ana ko te ahuru mowai mo nga
moteatea ko runga i o tatau marae maha. Hai tapiringa tuarua, he
whakaruruhau hoki a marae atea mo te kawa o Tithoe, me nga tikanga
o te pohiri manuhiri ara ma te rau rakau, ma te whakatiutii waewae, ma
te moteatea, me nga manawawera hoki. [ konei ka whakawhaiti te titiro
ka ruku ki te hohonutanga o nga korero mo te “puha” tétahi o nga tino

haka o Tuhoe hai kaupapa whakanikoniko i ténei kete korero.

Kia whakatauaki ake au i konei “he uri o Tithoe moumou kai, moumou taonga, moumou
tangata ki te po! E tohu ana ténei whakatauaki i te kaha o Tuhoe ki te manaaki manubhiri,
he hapai 0 ki muri, he hoatu i ana taonga, he pakanga mo te whanau te painga, mo te hapy,
te painga, mo te ora o te iwi. Koinei te tino tohu o te matemate-a-one ki nga pakeke, ko te

manaaki i te manubhiri ki te kainga, ki runga an6 i nga marae katoa o Tuhoe.

94 Te whiti tuatahi o te patere a Ruatahuna - Papueru ki Mataatua

Mapi 12 : Nga marae o Tuhoe ki Te Rohe Potae

E toru tekau ma ono nga marae o te ahikaroa titiru he Tuhoe, e rua nga marae kai te

takiwa o Te Whaiti nui a Toi no Tuhoe tetahi taha, a, n6 Ngati Whare tétahi taha. E rua ano

nga marae kai Waikaremoana he taharua, no Tuhoe tétahi taha, no Ngati Ruapani tetahi

taha, kotahi te marae kai roto o Nga pimanawa e waru o Te Arawa ko te marae o Mataatua.

Na Ngati Whakaue nga whenua nei i homai hai whenua whakatii marae mo nga uri o
Ruatahuna e kaha haere ana ki reira hoko kai ai, mahi ai i wa ratau kaupapa ki reira i mua,
na te kore wahi noho mo nga whanau haere ai ki reira ka mate ratau te noho i te taha o te
rori kia mutu ai wa ratau kaupapa. Na wai ra na runga ano i nga honohononga whakapapa,
i te aroha nui mai o Te Arawa ka takohahia he whenua hai wahi whakatti marae mo te
tuawhenua, otira mo Ngai Tuhoe whanui. A, e purihia tonuhia te mauri o ténei marae e
ona uri kua tapaina ko Tuhoe-Potiki ki Mataatua, ko Mataatua ki Rotorua. Ka ahu te titiro
ki roto o Ngati Whatua i Tamaki Makaurau ko Te Tira Hou te marae, he marae i whakatiihia
e nga uri o Tihoe i hiinuku atu i te wa kainga ki Tamaki noho ai, 3, e muia tonuhia te marae
e te tini o Tuhoe ahi matao, ahi tamou. He marae ano kai Ohope, kai Te Whanganui a tara

ano e whakaruruhau ana i nga uri o Hinepukohurangi.

Nga Marae o Ruatahuna

Whakaahua 32: Nga Marae o Ruatahuna

Ko Papueru te marae

; I h T = Ko Te Whatu o Te Kanohi te whare
'3”4 | Ko Mahitahi te wharekai
g "' III lIII Ko Ngati Tawhaki te haptu

[

Ko Te Umuroa te marae

Ko Te Poho o Parahaki te

-

i : : whare tipuna
' n” ' i | ' 3 Ko Mihikitekapua te wharekai
l'” “ E Ko Ngati Manunui te hapt

rno T, ngaituhoe.com

Ko Opiitao te marae
Ko Te Ngawari te whare

]Ilmilll l Ko Te Haka te wharekai

Ko Kakanui te marae

te wharekai

illl" 7 Ko Ngati Kakahu-Tapiki te hapi

Ko Kakahu-Tapiki te whare tipuna

Ko Te Herekuri - Hinewhiu

5 ey ' e Ko Otekura te marae
- i 4 % Ko Te Ohaaki a Tahuri kia
" :a i "“ ““u Ry Te Rua te whare

; ‘II“ : Kare he wharekai

"' I"““i !:!:::_“_ Ko Ngati Kakahu-Tapiki me

Tamakaimoana nga hapt

Ko Tataahoata te marae
Ko Tapuwae te whare tipuna
Ko Rauhina te wharekai

Ko Ngai Te Riu te hapt

Ko Uwhiarae te marae
Ko Te Paena te whare tipuna
Kare he ingoa o te wharekai

Ko Ngai Te Paena te hapu

Ko Te Ihu o Mataatua te marae
Ko Te Whai a te motu te wharenui
Ko Aroha-mai-ra-ki au te wharekai

Ko Te Urewera te hapt

Ko Ohaua-te-rangi te marae
Ko Te Poho o Potiki te whare tipuna

Ko Te Kauta te wharekai

\ { > A ]
| U|mm I“hu Y Ko Ngati Rongokarae te hapt
LI IIIIIIIIIIIIII ; '

Ko Te Waiiti te marae
Ko Te Poho o Kuri Kino
te whare tipuna
Kare he ingoa o te wharekai

Ko Ngati Kuri Kino te hapt

Te marae o Maungapohatu

Whakaahua 33: Te Marae o Maungapohatu

Ko Maungapohatu te marae
Ko Tanenuiarangi te whare tipuna

Ko Hineahuone te wharekai

Ko Tamakaimoana te hapt

Nga marae o Waikaremoana

Whakaahua 34: Nga Marae o Waikaremoana

Ko Te Waimako te marae
Ko Te Poho o Ttihoe-Paotiki
te whare tipuna
Ko Paretaranui te wharekai

Ko Te Whanau Pani te hapu

Ko Te Kiitha Tarewa te marae
Ko Te Poho o Hinekura
te whare tipuna
Ko Nga Tau e Whitu te wharekai
Ko Ngati Hinekura te hapt

Nga marae o Te Whaiti nui a Toi

Whakaahua 35: Nga Marae o Te Whaiti nui a Toi

Téé Ko Murumurunga te marae
15

e o Ko Eripitana te whare tipuna
Ko Te Atataua te wharekai

Ko Te Karaha me Warahoe nga hapt

Ko Murumurunga te marae
Ko Wharepakau Taotao ki te kapua
te whare tipuna
Ko Te Atataua te wharekai

Ko Ngati Whare te hapt

Ko Waikotikoti te marae
Ko Hinenuitepo te whare
Ko Te Hau o Pii te wharekai

Ko Ngati Whare te hapt

Nga marae o Ruatoki

Whakaahua 36: Nga Marae o Ruatoki

Ko Te Rewarewa te marae
Ko Kuramihirangi te whare tipuna
Ko ANZAC te wharekai
Ko Te Mahurehure te hapu

Ko Te Rewarewa te marae
Ko Te Rangimoaho te whare tipuna
Ko ANZAC te wharekai
Ko Te Mahurehure te hapt

Ko Otenuku te marae
Ko Te Poho o Tahatti o te Ao
te whare tipuna

Ko Tumatauenga te wharekai

Ko Ngati Koura te hapt

Ko Papakainga te marae
Ko Koura kino te whare tipuna
Ko Nga Tama Toa te wharekai

Ko Ngati Koura te hapu

Ko Te Totara te marae
Ko Te Puhi o Mataatua te whare
Ko Te Tai o Ruamano te wharekai

Ko Te Urewera te hapt

Ko Tauarau te marae
Ko Rongokarae te whare tipuna
Ko Te Rangimahanga te wharekai

Ko Ngati Rongo te hapt

Ko Waikirikiri te marae
Ko Toikairakau te whare tipuna
Ko Te Kuraimonoa te wharekai
Ko Ngati Hamua te hapu

1 §
{

http://www.ngaituhoe.com

Ko Te Piitere o Potaka te marae
Ko Te Poho o Te Rangimonoa
te whare tipuna

Ko Te Hau o Puanui te wharekai

Ko Ngati Mura te hapu

Ko Ohotu te marae
Ko Tiihoe Potiki te whare tipuna
Ko Hinewai te wharekai

Ko Te Whanau pani te hapti

Ko Ngahina te marae
Ko Tawhaki te whare tipuna
Ko Tongaokioki te wharekai

Ko Ngati Tawhaki te hapt

http://www.ngaituhoe.com

Ko Owhakatoro te marae
Ko Ta Apirana te whare tipuna
Ko Ngapaki Pouwhare te wharekai
Ko Ngati Rongo te hapt

Te marae o Waiohau

Whakaahua 37: Te Marae o Waiohau

Ko Waiohau te marae
Ko Tama ki Hikurangi
te whare tipuna
Ko Te Wao nui a Tane te wharekai
Ko Ngati Haka, ko Patuheuheu nga

Http://www‘néaituhoe.oc;m" S hale

Nga marae o Te Waimana Kaaku

Whakaahua 38: Nga Marae o Te Waimana Kaaku

Ko Raroa te marae
Ko Te Poho o Tanemoeahi
te whare tipuna

Ko Uetupuke te wharekai

Ko Tamaruarangi te hapu

http://www.ngaituhoe.com

Ko Tauanui te marae
Ko Te Poho o Tamatea
te whare tipuna

Ko Onoono mai waho te wharekai

http://www.ngaituhoe.com KO Te Whakatdne te hapl]

Ko Te Pou a hinau te marae

Ko Turanga Pikitoi te whare
tipuna

Ko Te Tai Rawhiti te wharekai

Ko Ngai Turanga te hapt

hitp://www:ngaituhoe.com:

Ko Tataiahape te marae
Ko Takutai o te rangi
te whare tipuna
Ko Tureke te wharekai

Ko Ngati Raka te hapu

Ko Tanatana te marae
Ko Te Poho o Tiihoe te whare tipuna
Ko Te Karatehe te wharekai

Ko Ngati Rere te haptu

Ko Rahiri te marae
Ko Rabhiri o te rangi te whare tipuna
Ko Ahua iti te wharekai
Ko Ngati Rere te hapu

LT

http://www.ngaituhoe.com 7

Ko Piripari te marae
Ko Tamakaimoana te whare tipuna
Ko Tatua i te rangi te wharekai

Ko Tamakaimoana te hapt

- hitp//www.ngaituhoe.com

Ko Omuriwaka te marae
Ko Te Tatau o Hape ki Tuarangi te
whare tipuna
Ko Ruahine te wharekai

Ko Ngai Tama te hapt

http://www.ngaituhoe.com

Ko Tuapou te marae
Ko Te Ao Hou te whare
Ko Whakaataata te wharekai

Ko Tamakaimoana te hapi

Ko Matahi te marae
Ko Te Huinga o te kura te whare

Ko Te Tauranga te wharekai

Ko Ngai Tama te hapt

Ko Whakarae te marae
Ko Toi ki te huatahi te whare tipuna
Ko Urewera te wharekai

Ko Te Whakatane te hapt

Ko Tawhana te marae
Ko Nga tau e maha te whare

e B _ Ko Tamakaimoana te hapii

“ulf, b
- m"h : !HIIE!r

Nga marae o Te Hekenga Nui

Whakaahua 39: Nga Marae o Te Hekenga Nui

Ko Mataatua te marae
Ko Mataatua te whare
Ko Hinetai te wharekai

Ko Ttuhoe Potiki ki Rotorua te iwi

Ko Te Tirahou te marae
Ko Te Tatau Pounamu te whare
Ko Hinepiikohurangi te wharekai

Ko Tiithoe ki Tamaki Makaurau

te iwi

Ko Te Hinota te marae
Ko Te Maungarongo te whare

Ko Ttihoe-Potiki te iwi

Pl e

http:/www.ngaituhoe.com —

Ko Te Kakano o te Aroha te marae
Ko Te Rua Kenana
Ko Hoani Rotene te whare tipuna

Ko Tiithoe ki Poneke te iwi

Te Kawa o Tuhoe

Pohiri manuhiri tuarangi
Kia hikoihia e tatau nga tikanga o te pohiri manuhiri tuarangi.

Ka tae mai ana he manuhiri ki te marae, kua whakaemi ki te waharoa ka tatari kia rite mai
te kai karanga me te hau kainga, ko nga kuia karanga ki mua me nga wahine o te tira

whakaeke, whai muri ko nga koroua me nga tane ia ratau.

Te Wero

Kai te ahua o te kaupapa o te hui, a ranei méhemea he manuhiri tuarangi kua tae ki te
marae kua whakaritea e te hau kainga wetahi kaiwero no te hapu, i te nuinga o te wa,
kotahi anake te kaiwero mana nga rakau katoa e kawe, heoi he wa ano kua tukuna ko nga
kaiwero tokotoru ki mua i te aroaro o te manuhiri tuarangi me tona ope whakaeke.
Tuatahi ko te rakau whakaara

Tuarua ko te rakau tapu

Tuatoru ko te rakau whakawadtea

(Korero a-waha, Ngatai Rangihau, Whakatane 2019)%

95 Korero a waha - Ngatai Rangihau, Ruatahuna, 2 o Whiringa-a-nuku 2018.

Kia papaki ra ano te kaiwero whakamutunga katahi na ka tukuna ko te karanga tuatahi a

te hau kainga.

Te Karanga

Ma te kuia kaikaranga o te marae e tuku i tana karanga tuatahi, mehemea kare ona hoa
kaikaranga kua riro mana nga karanga katoa e tuku.
Tuatahi ko te karanga ki te ope whakaeke

Tuarua ko te karanga ki nga mate

Tuatoru ko te karanga ki te whare me te marae dtea (Me uaua te rongo atu i ténei o nga
karanga inaianei, heoi koinei tétahi o nga kaupapa karanga o uki)

Tuawha ko te karanga mo te kaupapa o te wa

(Korero a-waha, Hinematioro Nohotima, Whakatane 2016)9%

Meéna he hoa kaikaranga ona kua riro ma te tokotoru nga karanga nei e tuku.

Te whakaeke o nga manuhiri

I tenei wa kua hikoi mai nga manubhiri ki runga i te marae atea, kua whakahoki i nga
karanga o te hau kainga.

Tuatahi ko te karanga ki te hau kainga

Tuarua ko te karanga ki nga mate

Tuatoru ko te karanga ki te kaupapa o te wa

Kai te kaha me te ahua o te ope whakaeke ména ka riro nga karanga nei ma te kuia, wahine

kotahi, a ranei ma te tokomaha.

96 Korero a waha - Hinematioro Nohotima, Porirua, 26 o Whiringa-a-rangi 2015.

Kua whakaeke mai nga manuhiri i te marae atea, kua mutu te wahi ki nga karanga o te hau

kainga, a, kua rite mai te haukainga ki te whakatutu waewae, rau rakau.

“Etuite tu a Tuhoe!
E haka i te haka a Tuhoe!
Kai hinga koro ma, kai mate kui ma
kai takoto tonu
Aue ha!”?7

Whakatutu waewae:

Ko nga whakamarama mo te haka me te ti o te whakatiti waewae e pénei ana. Tuatahi,
kai nga pakihiwi te whanui o nga waewae. Otia, he ti-toa te tu, he mauritau te tu, he tu-
takarerewa te ti, he ihonui te tii. Kare e pitawitawi e manana kau ranei, e raumaewa ranei
te t0. Tuarua, he rakau whawhai, he rakau matarua kai te ringa matau e hapai ana, kai te
matati, kai te mataaho te toa kairakau kai tipono mai he marangai areare, ara te hoariri
kai waho i te kiritai o te one pakanga. Tuatoru, he mauritau te manawataki o te whakatu
waewae, kia marama ai te rongo o te kupu horetiti, te whatarangi horetata! Tuawha, kia
ru i a ia, i te tuku nui ranei ki te mata o te whenua, kia paoho tona rongo haruru nui ki
tawhiti. No reira he mana nui to ténei timomo haka i te mea he tohu ra i te tino
rangatiratanga, i te mana motuhake. Koinei te hohonutanga o te whakatitii waewae ki

roto tonu i ahau, i a Ngai Tuhoe (MacGarvey, 2015:35).
Haka Pohiri 1: Te Piiru

Teéna i poua! Ko te puru!
E ko te puru koal!
Whakatangatanga ki rungal!

97 He whiti ténei no te haka taparahi i titoa e Te Rurehe Rangihau mo tona kapa haka a Ohinemataroa ki
Ruatahunai te tau 2001.

Whakatangatanga ki raro!

E kore te ora e tae mai ki konei

ki te ture o te mate!

Pukawautia koa!

Aha aha aha aha te riri e!

Ko nga ngirangira

ko nga hotahota ko te whitau tapahia!
Aehd!

Ka awheawhea ko te rua tamariki!
Aehd!

Nau ano i whai mai ki aku nui!

Aehd!

I Kkite ai koe!

Aehd!

I taku tourape!

Aehd!

[ te ra rua o te tara o te whitau tapahia a e ho!

Hi!

(TKPoT, 2012:30)

[ te tau 2015 i paraweratia te rongo ki nga kokoru o Te Urewera, te whakahau a Te
Taunuke Kororangi®8i tona iwi kia titoa mai ai he haka whakatitu waewae hou mo6 tona
Hui Ahurei, Ka whanau mai ko Te Hokokura, ko tona ihomatua ko te iwi, ko tona wairua
he puha, ko tona whakatinana he whakatutii waewae, he koha na Te Kura Parawhakawai

o Tuhoe ki tona iwi.

98 Te Taunuke Kororangi ko nga mangai a nga kapa haka a Tihoe, he ringa whakahaere o Te Hui Ahurei a
Tihoe.

Haka Pohiri 2: Te Hokokura

Ngai Tuhoe Taukiuki!

Te Whare o Te Kahikatoa

Te Iho o Te Maire

Te Pokaitaniwhaniwha o te Kohu
Téna i Hokorua!

A tataka! - taka nuku, taka rangi

A tataka! - taka mua, taka muri
Taka wheuru kaewa

Taka ki taiaroa Ho!

Kia hiko au!

Ko Te Rangitaunawha

Kia hiko au!

Te awe maire e whakawherowhero mai ana Ho!
Kia hiko au!

Ki te komata o Tu-ka-riri

E ko Te Roroku! E ko Te Roroku! e!
Heua te umu pokapoka!

Huakina! Huakina!

Kopaki 0 kai rau e ha

E rapa te niho o te kuri

Au, au, ka hei tau!

Ngungu tai! Ngungu tai!

Uel

Ngungu tai! Ngungu tai!

Uel

Ngungu tai ana whakaueue
Ngungu tai ana whakauaua

Ka whiti te r3a, ka roroku te marama
He kotahi na Tuhoe e kata te po
Whiti, whiti, whiti nuku

Whiti, whiti, whiti rangi...Ho!%?

(TKPoT, 2016:8)

Whakaahua 40: Te Kapa Haka o Ohinemataroa ki Ruatahuna e haka ana i a Te Hokokura 1002018

Te Rau Rakau

He iwi rau rakau a Tiihoe engari o nga marua katoa o Te Urewera ko Ruatahuna anake te
marua e kawea ana i tona ake haka rau rakau ki runga i 6na marae katoa, ki ona kaupapa
nui katoa. Ko ta te iwi he taki i nga ngeri, haka manawawera hai whakatutuki i te wahi ki
te pohiri a nga mea wahine.

Haka Pohiri 3: Te Rau rakau a Ruatahuna

E haere mai ra e nga manuhiri tuarangi

na taku pohiri koe i tiki

99 He puha ténei na Aka Matua Haturini MacGarvey i tito ma nga pia o Te Kura Parawhakawai o Tihoe,
otira mo te iwi whanui. I titoa i nga marama e arau ana a Matariki i te pae ko te tau 2014. TKPOT
Pukapuka Wananga.

100 [ nga marama i mua tonu o te Hui Ahurei a Tithoe o te tau 2016, i huri haere nga Aka Matua me te Kura
Matua ki te whakaako i a Te Hokokura ki nga kapa haka o nga wharuarua o Te Urewera, a ki a Ngai Tuhoe
e noho taone ana hoki.

i te tai whakarunga

i te tai whakararo

mauria mai ra te mana, te ihi, te wehi

haere mail!

E no wai te ope huri mai nei te huarahi?
nau nei (whakaingoa te manuhiri) tika mai nei
taua ingawa

haere mail!

Hau angiangi te pa mai nei Ki taku mata

He ohorere mai pea no nga raukura

kai te ara

Karanga e hine

Pohiri e tama

haere mail!

Ara hei runga hei raro

Hi! ha!

(Ngati Kakahu Tapiki, Pukapuka Wananga 2017)101

[ konei kua haria ko te haka nei a Rangipukohukohu, koinei tonu tétahi o nga tino haka

rau rakau a nga wahine o Tihoe whanui
Haka Pohiri 4: Rangipikohukohu

Rangipukohukohu

te rangi i patua mai ai
ta taua porutu i a haha!
Ara piki rangi rere rangi
he tara koukoua

he anuhe te manawanui

o te ariki

101 He pukapuka waiata a hapt, kare ano i puta hai pukapuka matua (Unpublished source)

puritia ki te taha ka kia
Hai aha téna!

Tikina i a Maninihou
hai tope tu

i taku tinana
karawhiual!

Aue, aue, aue!

(TKPoT, 2013:26)

Whai muri iho ka karawhiua ko wétahi atu o nga haka manawawera nei a te iwi.
Haka Pohiri 5: Tiwhana whana ana

Tiwhana whana ana
Tiwhana whana ana
Hemo ana kino

Hemo ana kino

Taku ringa mau tonu

ki runga ki to puke huruhuru
parea mai e koe

Teéra te wahi i kiia mai ai
He timo kai runga

He timo kai raro

He timo kai te waha

o0 marea matamata koikoi

o Hikau e!

(TKPoT, 2013:23)

He Manawawera

Mahia ai te manawawera i nga kaupapa e pa ana ki te mate, ara ka mahia ki nga
tangihanga, ki nga hurakohatu, ki nga kawe mate hai whakaea i te pouri, i te mamae, i te
riri ranei kai roto i te tangata, hei hiki i te taumahatanga kai runga i tétahi e waha ana. Ka

whakamahia hoki te manawawera i ngd momo hui e rite ana. Koina te tikanga o te kupu

‘manawa’, ‘wera.’ Ko te whakamaramatanga pea nei, kai te whatumanawa o te tangata nga
tini kareao e tau ana, tae noa ki nga kareao ano ko te wera ana, e tahu ana, e mura a roto
o te whatumanawa. Me pehea e tuku ai i taua mura kia weto, kia hoki mai ai ki te ao
marama? Ma te manawawera. Me péhea e ea ai te riri, te tangi whakahaehae? Ma te
manawawera. Ko Tuhoe te iwi kaha ki te hiki i ana manawa wera i runga i 0na marae, puta

atu hoki ki waho i te rohe (MacGarvey, 2015:42).
Manawawera 1: Ka Horo

Ka Horo!ie!

Ka Horo!ie!

Ka horo ra

te tihi o Maungapohatu
Ka horo

Ténei a Tuhoe

ka hiki i te ara

o riri whakauaua

o riri whakanekeneke
Kumea mai

Ruatahuna ki raro ra!
Ka whakarara koa

te waha o Tuhoe

ki nga kopua wai

ki Whakatane

ki Rangitaiki e

E kumea nei te whenua
E kumea nei te tangata
Aue, aue, aue hal...Hi!

(TKPoT, 2013:22)
He iwi haka a Tuhoe, ahakoa te kaupapa, he whakanui, he whakatakariri, he mihi ki ona

manuhiri, he tangi ranei ki ona mate, he iwi kaha ki te whakaputa i 6na whakaaro i 6na

Wharangi 224



Upoko Tuaono: Ka hoki nei au ki Papueru

kare a-roto ma te haka. Kia tahuri ake tatau ki te whakatairanga ake i te ahua o te tii a te

wahine Tiuhoe tuatahi hai toa, tuarua hai kaihaka.

Te ti1 a te wahine Tuhoe

He nui te tauira o te ti a te wahine Tuhoe e kitea ana kai téna whaitua, téna whaitua o Te

Urewera. Kia tikina atu i nga titonga nei e korero ana mo ténei ahuatanga;

Haka 2: He Kurawha!

na Te Makarini Temara

Wahine rangatira o Tiihoe

No hea rawa to mana e?

Ki te waka o te iwi ko Wairaka
kia whakatane au i ahau!

Ko te manu korihi tohetohe nei
whakatti pakanga ko Mihikitekapua
i wahia e tana rahui e!

Taka mai ki te wahine
whakamataku nei a Kurawha e
Wahine whatoto kurukurua
whiua ana e ia te tini toa

e rua rawa wana pu, kariri tatua
Aue te whatitiri nei a Kurawha e
Taku ihi, taku wehi, taku wana e
Taka mai ki aku kuia i kite au

i Ruatahuna i a ha ha!

Haruru ana te whenua

I te taiaha haka a Tiripou e

rere ana te mataku i a Te Hauauru
i a Whaitiri ma i a Te Okeroa
iaTeAutamaia Te Arahé ma
Ko TeAomae

ko te kapo ringa pungarehu nei
a Tangiwaka e

Oioi ana te kariri paku a ratau ma e!%?

(Te Kapa Haka o Ruatahuna, 2007:14)103

Waiata 48: Te Tui a Te Wahine Tihoe

Na Turuhira Hare

Ki mai koe he aha te tii

a te wahine o0 Ngai Tuhoe?
Maku e ki atu he tau,

he huatau, he mauri tau

He waiwaia réhia, he tau,

he huatau ataahua.

Anei taku ti no aku tipuna

he mahea he whakaene huatau
He whakahiamo,

he whakahemahema

i te tane purotu e

Taku ti, taku ti,

taku tii wahine

Taku mana, taku mauri,

taku wana wahine

He whakahiamo,

he whakahemahema i te tane purotu e
No hea taku mana

No hea taku tu?

No aku tipuna 6 tuawhakarere
No hea taku mana no te wahine 6 Tiithoel04

“I titoa ‘Te Wahine 6 Tihoe’ ma te kapa haka o0 Ruatoki mo nga
whakataetae 6 Te Hui Ahurei a Tthoe i te tau rua mano ma toru i tu
ki roto 0 Ruatoki. E tika tonu ana kia titoa he waiata mo te ti a te
wahine 6 Tihoe ma te kapa haka 6 Ruatoki na te mea ko nga ture me

102 He whiti waiata-a-ringa na Te Makarini Temara i titoa mo Te Kapa Haka o Ruatahuna Kakahu
Mauku.

103 He pukapuka waiata, he pukapuka kare ano i huri hai pukapuka matua (Unpublished source)

104 He waiata-a-ringa ténei i titoa e Turuhira Hare mo tana kapa haka mo Te Karu 2003.

nga tikanga katoa 6 nga whakataetae o0 te hui ahurei a Tuhoe na
Tihoe. Kia hangai, kia tika tonu te takahi, te wiri, te pukana, te
whakatautau me te tii a te wahine haka i roto i te hui ahurei a Tiihoe.
He ture ano he tikanga ané a Tuhoe mo te tu” (Hare, 2007:30).

Waihoki ko ona whakaaro mo te ahua o te tuku haere i nga akoako mo te tu a te wahine

Tuhoe;

“He maha nga tamariki wahine ka tohua mé nga whakataetae a
Tiithoe mai i te kapa haka 6 Ruatoki. Hai roto i énei whakataetae kua
whakamaratia te tu a nga wahine. He wa hoki tenei ki te
whakapakari i a ratau ki to ratau Tihoetanga. He maha ano nga
tamariki wahine o te kapa haka o0 Ruatoki e uiui ana mo ta ratau ake
tii, mo nga tikanga ake a Tithoe. Hoi ko te mea nui ke 6 énei akoranga
katoa, ka whangaitia ratau ki ténei momo matauranga me nga
whakatiipato ané ka whakatotia ki roto i a ratau, ard, kaua te
whakahihi, kaua te whakaparana, kaua te whakaparahako i étahi
atu ki étahi atu hoki”(Hare, 2007:30).

Haunga a moteatea, kai nga haka tawhito ano ka kitea tonuhia ko te tohungatanga o wo
tatau kaitito ki te whakatakoto i te kupu haka, 3, ki te whakairo nga whakaaro o te whatu

manawa e hihiri ai te hirikapo i te maramatanga ki nga ahuatanga o tona ao haka.

Te haka kura tawhito

Kua roa ké a Ngai Pakeha e rangahau ana i nga timomo haka a Ngai tatau he
whakamarama hoki i aua kupu, e whai maramatanga ai ratau ki te ao Maori. E ai ki ta
Armstrong mo te haka 71t is truly a message of the soul expressed by words and posture’ he
whakaatu atu i te pakari o te ti a wo tatau matua tipuna. He tohu whenua rangatira ano
hoki e mohio ai te tangata kia koe, to maia ki te pupuri i te mauri o to iwi (Karetu,
1993:23). Ahakoa Pakeha mai, Maori mai nga whakamarama mo te haka ko te mutunga

iho koinei tetahi o nga tino titonga a te Maori.

He aha ia nei te haka?

Katahi na te urupounamu ko ténei, ina ka pataihia te Maori o mohoa noa nei kua kataina
koe he heahea no te patai. Heoi ahakoa téna ko te wairua ia o te patai he korero mo nga
ahuatanga i tua atu i te whakamarama nei ara, he momo kanikani ténei a Ngai tatau, kua
paraweratia ki te ao whanui te toa o Ngai Maori ki te haka. Ko ta ténei wahanga o te upoko

nei he titiro ki te reo o te kaitito haka, he ao ano téna e mohiotia ana e te tokoiti no reira

hoatu tatau.

Kia tahuri ake au ki te whakamarama a nga pukapuka mo te haka.

haka

Me te tini ngerongero Ngai Pakeha i waimaria te kite atu i wo tatau matua tipuna e haka

ana i uki.

1. haka -ina -nga|Tumatauenga] mahp, ing, mahw, ahua. Ka
whakaputa (a-kapa nei) i nga whakaaro ki tetahi kaupapa me
te haere and o nga ringa, te pukana ano o nga karu, te
whatero ano o te arero, te takahi ano o te waewae, ki te
whakatinana i nga kupu e whakapuakina ra.(Te Taura Whiri
ite Reo, 2019)

“Singing, or the haka, was the amusement of village maidens and
young lads on fine evenings. For this purpose they assembled with
flowers and feathers in their hair..Most songs were accompanied
with actions...All joined in the chorus, which consisted of a peculiar
noise caused by repeated expirations and inspirations, slapping one
hand on the breast, holding the other aloft and making it vibrate with
great rapidity, and moving the body in indelicate attitudes”
(Thompson, 1859:26).

Kia whai wahi mai nga korero a te Ika-a Whiro nei a Tuta Nihoniho o Te

Tai Rawhiti.

“I mua i to haerenga atu ki te whawhai, me whakaatu te waewae ki
o wahine, ki o tamariki, ki o koroheke, ara he tiiti ngarahu téna
ingoa. E kore e ngaro i o wahine te titiro to waewae, te atattitanga,
te korapatanga ranei; ka kitea e koe o wahine e ngangahu haere ana

i te taha o to matua, o nga matua ranei, te hapaitanga a Ttu-te-ihiihi,
a Ti-te-wanawana, ka mohio tonu koe ka kai to waewae ki te whetu,
ka ngau ki a Papatuanuku e takoto nei. Ka hé ané to waewae, e kore
koe e kite i o wahine e rere ana ki te ngangahu, no te meakua tae ke
te wai-mate kei a ratau, no ratau hoki nga tot oi nga tane ka kawea
ra ki roto o te pakanga riringi ai ki te whenua” (Nihoniho, 1913:20).

Ahakoa na wai te whakamahuki, kare ia nei i tta atu i ta te kaihaka e mohio ai, e rongo ai
ranei. He taonga te haka i tuku iho mai e nga atua, i a Tamatauenga ki taha 0 riri, i a
Tanerore ki taha ngahau, heke, heke iho kia tatau te hunga kaihaka kaipupuri i te mauri o

ténei taonga nui a tatau.

Nga tikanga o te tito haka

Kia timata ake i te tohungatanga o 0 tatau kaitito ki te whakairo i te kupu haka ko te rereke
nui o te haka ki te waiata, he rangi to te waiata, 3, ko to te haka ko te ia, pénei me te awa e
rere ana. He momo kupu ano ka whakamahia i roto i te rangi waiata, me te ia haka, a, he
rereke hoki te tatangi o te kupu ki te hakaina e koe, 3, ki te waiatatia ranei e koe (Waaka,

2011).

“Ko te waiata (me te haka) e toru ona pou matua. Tuatahi ko te
titonga(te whakaaro, tohungatanga). Tuarua ko te tangi (te taringa
i rongo ai). Ko te tuatoru ko te ahua (ta te kanohi i kite ai)...Ka haere
tahi hoki te titonga me te tangi o te kupu. Ko te tikanga o tenei, ka
whiria nga kupu e te kaitito waiata kia reka ai ki te taringa, ara te
tangi o te waiata, te ia ranei o te haka”(Waaka, 2011:26).

E kii ana a Ta Apirana Ngata mo te titonga haka;

“..haka should be grouped by themselves as distinct from the songs.
They have a terminology of their own, and a special technique in
composition. They should be studied as a separate department of
Maori poetry after a course, a difficult one, of recitation of karakia
and of declaiming haka. For all such compositions were constructed
either to be recited in the rapid, flowing, high inflexional monotone
of the priests, or the beat declaimed in the staccato, harsh

commanding cries of the fuglemen, and the hair raising, blood
curdling shouts of the massed choruses” (A.T Ngata, 2004:p.xxxvii).

Te Pi1 Mahara

Whakamahia ai ténei mea te pu mahara e nga tini tangata katoa, hei awhina ki te pupuri
korero. Ko nga pu mahara nui kai nga waiata, kai nga haka, kai nga whakairo, kai nga
whakapapa, he mea whakatakoto hoki i te kupu e tere mau ai te hinengaro(Waaka, 2011).
mnemonic

adjective: aiding or designed to aid the memory.

e relating to the power of memory.

noun: a system such as a pattern of letters, ideas, or associations which
assists in remembering.

(Lexico.com, 2019)

Nga Nuka Reo1%5 - Nuka Tito

Koinei nga aho a te kaitito e whatu ana i tona waiata e eke ai taua waiata ki te pu mahara,
e mau ai tona rongo ki te motu whanui, e waiatatia tonuhia ai e téna whakatipuranga, e
téna whakatipuranga a mate noa te kaitito. Ara i a Mihikitekapua me tana ‘Rakau’1%¢, i a
Te Whenuanui me tana ‘Puru’1%7. Kua kitea i roto i nga rangahau a Tamati Waaka (2011)
tona rua tekau ma iwa nuka reo e kaha kitea ana i roto i nga titonga haka a ngai tatau, o

aua nuka reo 29 ko te nuka reo e kaha korerohia ana ko te tohutoro.108

105 Poetic device

106 He korero mo te waiata ‘Taku Rakau’ na Mihikitekapua, e waiatatia whanuitia e tona rahi, e iwi ké me
tona toru rau tau ki muri.

107 He korero mo te haka ‘Te Piiru’ i titoa i te wa i a Te Whenuanui o Te Urewera e haere ana ki Ordkau ki
te tautoko i a Rewi Maniapoto o Ngati Maniapoto he pakanga atu ki te KAwanatanga i te tau 1860.

108 Tohutoro - Allusion

Ko téetahi pukenga nui a te kaitito ko tona matau ki te waihanga tohutoro, anei e

tautokohia ana e Ka’ai-Mahuta;

“The language of the very earliest recorded compositions is quite
graphically different in the usage as many of the words are now no
longer used even in a poetic sense. The capacity to make allusions
was very strong amongst the earliest composers. Because that is one
of the particular aspects of an oral society, the fact you can use
imagery in a very effective way...something which excites, if you like,
or arouses the thought processes of the listeners and that in a context
where you rely on those cues to transport a message into the minds
of the people”(Ka’ai-Mahuta 2010:168).

Ka whai tonu ko ta Hirini Moko Mead e kii ana;

“The poet’s use of language is essentially formulated that is it is
directed towards the creation of an apparition or a semblance of
reality...The elements of poetry all have a function in the creation of
an illusion of an image. Thus Maori chant is art and the objective of
the composer is to create an apparition using words and musical
sound”(Mead 1969:2).

Ko te mahi a te tohutoro he whakarakei i te kupu, he whakakakahu i nga whakaaro o te

kaitito me te ahua o tona mohio, me tona nohotahi me te taiao.

Kihai e mau ai te katoa o nga nuka reo a Waaka (2011) me nga nuka tito e ténei tuhinga

roa ko taku he tipako mai i nga nuka whakanikoniko i te puha.

He aha ia nei Te Puha?

E ai ki nga korero i ahu mai ténei timomo haka i te umu pokapoka a Tumatauenga ara,
ko te reo o te riri o te pakanga, e ai ki te Ika a Whiro nei a Arapeta Awatere i rotoia

Mitcalfe:

“Puha - A puha is a kind of peruperu, difference between the two
being: the puha can be used, like the silent, meaningful tiwha, to
alarm and call kinsmen to arms, not on the actual battlefield but in

their pa and homes, whereas the peruperu, the true war-dance, is
used only in battle. But, the puha is also used as a war dance while
the group is face-to-face with the foe in battle. In that role it is
called a peruperu..When a ngeri is performed with weapons, it
becomes a puha or a peruperu”(Mitcalfe 1974:178).

Kua huri tatau ki nga korero mo te orokohanga mai o puha.
Kia timata ake i te orooro o te kupu “Pu-Ha” me 6na ahuatanga katoa,

I te timatanga ko Te Pu
ko te More
ko te Weu
ko te Aka
ko te Rea
ko te Wao Nui
ko te Kukune
ko te Whe
ko te Kore
ko te Po

ko Ranginui ka moe i a Papatuanuku

[ ahu mai i te whakapapa, ko te timatanga o nga mea katoa, ko te putake o nga mea katoa
te wahi i takea mai ai te ira tangatal%. Kai roto i nga korero a te wheko o te mara a Tane
a Tawhao Tiokel19, 3 tae noa ra ki nga korero a Te Peehilll te whakatakoto mai o ténei
whakapapa. Ko ténei tauira whakapapa i ahu mai i te rakau, ko te rerekeé o te ahua o tenei
rakau, i timata ke ona putake mai i te rangi ki te whenua, heoi ko nga rakau e mohio nei
tatau e whakamarumaru nei i a tatau he mea timata ké mai raro i ona pakiaka a, piki

whakarunga. Na reira koira te hohonutanga o te pi, he whakaatu atu kia tatau i ahu mai

109 Korero a waha -Haturini MacGarvey, Whakatane, 4 o Hereturikoka 2014.
110 Tawhao Tioke - He rangatira, puna i te korero no Te Waimana Kaaku
111 Elsdon Best

tataui hea, i ahu mai i te ira atua, i ahu mai i te orooro i te pu.(MacGarvey, Korero a waha,

Whakatane 2014)112,

Ko te Ha, ko tona whakamarama ka hoki ano ki te hanganga o te tangata, i a Hineahuone,
i te one kura i Kurawaka te one tapu. Ka pokea i reira katahi ka whangaitia e Tane, ka
whakatokia e Tane te hd, engari ko taua ha ra, i ahu mai i nga tama a Rangi raua Papa, i
ahu mai i te ira atua, tae noa ki nga poutiriao, nga whatukura me nga mareikura. No nga
Rangi Tuhaha, a ko lo, nana i tuku te wairua, ara na Tane i kohi i aua mauri, i aua koha
katoa mai i te orooro, ana ka whakatokia e ia, a, i tona mutunga ko te ohonga téna o te
mauri, ko te ira tangata ténei e pae nei i ténei ao. Na reira koira te ha! I timata ai taua te
tangata i te ha, i whanau mai taua ki ténei ao, ka whakaha taua, ka héhe ka oho te mauri,
ana i mua i ta taua tipapakuhanga, ko te ha whakamutunga téna. Na reira ka timata tatau
i te ha, a, ka mutu tatau i ténei ao i te ha, e kore téra ha e ngaro i a tatau, ka tuku ka heke
tera ha mai tetahi whakatipuranga ki tétahi whakatipuranga, ki 0 tatau tamariki, ki wa

ratau tamariki haere ake, haere ake.

Ana ko te puha he whakaputa i te hg, he whiu i to reo éngari ko to hd i ahu mai i o tipuna,

i 0 matua, i to whenua, i o marae, i to whakapapa koinei te hohonutanga o te puha. He
whakaoho i te mauri, he whakahiwa i te ngakau, he paihere i to ngakau, i wo whakaaro ki
te taiao, ki te rangi, ki te whenua, ki wo maunga, ki wo koawaawa, ki te whenua tipu o 6u

matua tipuna tae rano mai kia koe(MacGarvey, Korero a waha, Whakatane 2014)113,

He reo ano to te puha, me Kkii e kore rawa e kitea i wahi ke o te pa Maori, i runga marae

ranei, ara atu ano nga tauira momo reo, kupu hoki i waihangatia mo te ngahere, mo

112 Korero a waha -Haturini MacGarvey, Whakatane, 4 o Hereturikoka 2014.
113 Korero a waha -Haturini MacGarvey, Whakatane, 4 o Hereturikoka 2014.

waenga, mo hea ake, mo hea ake. Ko to te puha ko te reo o te riri, o te pakanga ka noho
tapu wenei kupu ki roto tonu o te parawhakawai, whakaarahia ake i roto i nga whawhai,
whakapuhaina ki te mura o te ahi. Korekore rawa e rongohia atu, e whakahuatia ake ana
ki wahi ke, na reira ka noho ténei reo hai momo nuka tito i roto i ténei tuhinga roa, ko te

‘reo o te puha’.

Ma te puha i raro nei tatau e kite atu ai te whakamahi o nga nuka reo, ko te nuka tito ka

tino kitea, taketake ko te reo o te puha tonu.
Puha 1: Te Puha a Te Kura Parawhakawai mo Tihoe

Te Whare o Te Kahikatoa! - (Reo o te puha/Nuka reo: tohu toro!14/He

pakepaké!!s /kupu whakaritel16)

Te lho o te Maire! - (kupu whakarite)
Te Pokaitaniwhaniwha o te kohu!117 - (Reo o te puha/kupu whakarite/tohu toro)
Ho! - (Reo o te puha)

Te Reo o te Pakanga

He iwi kaha a Ngai Tuhoe ki te taki puha, mai mai ténei ahua ona, ko te wahi i kaha
rongohia ai te puha e taki ana ko runga i wona marae maha, a, no ngatata noa nei i
whakaara ake te kura parawhakawai o uki ka toia mai i tawhiti kia tata, a, ko te kura mau
rakau téna i tapaina ki te ingoa o Te Kura Parawhakawai o Tuhoe, he paihere, he
whakakotahi i nga kura mau rakau 6 téna marua, o téna wharua i raro i te maru kotahi.

Ko te kaupapa ia he whakaora ake, he whakaoho ake i te mauri toa kua roa ké e moe ana,

114 Allusion

115 Cacophony

116 Simile or Metaphor

117 He puha na Te Kura Parawhakawai o Tithoe i puhaina i te wananga mau rakau i ti ki Waikaremoana
2013.

Wharangi 234



Upoko Tuaono: Ka hoki nei au ki Papueru

he whakahiwa i wénei mahi o te onamata ki roto i te tangata o te inamata nei, a, hai taonga
tuku iho ki a Tuhoe o te anamata. Ko te puha te matua o nga haka katoa a Te Kura
Parawhakawai a Tuhoe, ahakoa haere ai ki hea i roto i te rohe potae o Tuhoe, he puha te
kaiite ao, ite po. Kia hoki atu ki nga korero a Aka Matual18 Haturini, mo te ahua o te puha

i roto i nga wananga mau rakau.

“Koira étahi o wa tatau mahi i roto i nga wananga, he tuku i te reo
ma te puha he puha ki nga maunga, ki nga awa, he whakahua
whakatauki, he whakahiwa, he whakahua i nga oro pénei i te hu!
peénei i te ho!, pénei i te ha! hai aha hai whakaoho i te ngakau. Ka
hoki atu ki te whakapapa ara o te pu o te more..ehara téra i te
whakapapa o te tangata anaké, éngari né nga mea katoa ahakoa
rakau, ahakoa manu, ahakoa ngarara, ahakoa maunga i ahu katoa
mai tatau i taua whakapapa ra. Ka mate tatauka nehua tatau ki te
one whenua, ki te onematua, ka hoki ané tatau ki te pu”(MacGarvey,
Korero a waha, Whakatane 2014)119,

Puha ki runga marae

Kua kaha ake nga hapt o Tuhoe ki te whakamahi i te puha ki runga i 6na marae o mohoa
noa nei, a, ki muri hoki i te whare o Tahuaroa. He huhua nga momo puha a Tihoe mo
runga marae atea koinei nga puha e kaha whakamabhia ana, ko te nuinga o weénei puha i
titoa i te wa o nga pakanga nui a Ngai Tuhoe ki a Te Arawa ki Pukekaikahu téna, ko te
pakanga ki nga hoia o te Kawanatanga ki Orakau téna. Ko tona tikanga he whakaaraara i
te pa, he whakaoho i te wairua toa o te tangata kia kore ai te taua e hinga i te pakanga
(Best 2001:45) I wenei ra he puha whakaoho i te riri, he whakamataku, he whakaihiihi,
he whakawehiwehi i te tangata i mua o te pohiri manuhiri tuarangi ki runga i te marae, i

mua tonu i te mahinga mai o te tino haka whakatiitii waewae o nga haka katoa a Ngai

118 Aka Matua - He rangatira kaiarahi, kaiako, toa no Te Kura Parawhakawai o Tthoe
119 Korero a waha -Haturini MacGarvey, Whakatane, 4 o Hereturikoka 2014.

Tuhoe ko “Te Puru” e ai ra ki nga korero i whanau mai a Te Puru hai ngeri, éngari haere
ake te wa kua toka tona noho hai whakatutu waewae whakamaumaharatanga ki nga
tipuna i haere ki te pakanga i Orakau. He whakaohooho i a ratau ma kua mene atu ki te

po, kia hoki wairua mai i runga i te karanga o te ra.

NO te tau 1864 wénei puha i titoa ki te pakanga i ta ki Orakau.

Puha 2: Puhikura

Puhi kura! Puhi kura! Puhi Kaka! - (Nuka reo: ororua timata2?/ororua kati?! reo o te puha!?2)
Ka whakatautapa ki Kawhia

Huakina! Huaki! Huaki! - (kupu tatangi'23taruarual?4)

Tahi ka riri, toru ka wha - (taurua!?s)

He matamata-hopukia! - (kupu tatangi)

Homai ra to whiri kaha, toro kaha - (hua rite126)

Kia wetewetea, wetewetea, wetewetea! - (taruarua)

A-te! A-ta! A-tau! Aue!127 - (ororua puare!28)

E uhi tai, uhi tai. . E! -(kupu tatangi/kupu whakarite/reo o te puha)

E uhi tai, uhi tai.. E!

E uhi tai ana koa

Nga haemanga kai Waikato

Kai tutuki to waewae i te poro o te paewai - (kupu whakarite)
E uhi tai! uhi tai!

(TKPoT, 2013:31)

Ahakoa ra i kiia ake i runga ake nei kore rawa a puha e rongohia ana ki wahi ke i waho atu
o te pa tii watawata kua ara ake ano i a Tuhoe ko te puha hari kai me te moremore puha?2?

a nga tohunga rongoa, heoi he iti noa nei te puna mohio ki ténei timomo puha te

120 Alliteration

121 Consonance

122 Language of the “puha”

123 Onomatopoeia

124 Repetition

125 Parallel

126 Rhyme

127 Te puha “Puhikura” i titoa i te pakanga nui i ti ki Orakau i nga tau 1860.

128 Assonance

129 Na Akenehi Macfarland nga maramara korero mo te moremore puha he korero a waha 2016.

moremore puha, ka mutu té kitea e au he tauira hai whakaatu ma wenei tuhituhi, hai

ahakoa kia huri ake ki nga korero mo te puha hari kai, heri huahua.

Puha hari kai

Ko nga puha hari kai ano ki muri, ki te wahi hora ai te mahi a te kai ara he puha huahua,
he haka poto ka titoa i runga i nga kaupapa huhua noa a te hapu, a te iwi. Kai nga
pukapuka a Mervyn Maclean raua ko Kino Hughs nga tauira o te puha heri huahua me nga

tikanga e pa ana ki taua momo mahi, anei e tauira mai nei;
Puha 3: Heri Huahua
Hariairi!

Hariaira!

Hari ai pokenekene -(ororua puare/huarite/taruarua)

Hari ai ri -
Hari ai ra!

Hari ai towenewene
mau ai runga, mau ai raro -(kupu tauaro)130

mau ai towenewene

Ka koemi ka kotamu -(ororua timata/ororua puare)

tarahati, tarahati, tarahati tal’3!  -(kupu whakarite)

He kaupapa mahinga kai wéenei, he puha hari kai ka mahia i te wa o te hakari, he whakanui
i te wahi ki nga kai kua hora ma nga tino manuhiri, ka mutu he whakanui i te ahua ki taua

momo Kkai, he kai rangatira, ko nga tino kai a te maori, ko ta Tuhoe he kerert, ko nga kai

130 Contrastive opposite
131 He puha huahua kai ténei e hakaina ana ki roto o Tiihoe, 3, puta noa ki te motu whanui, kai téna iwi, kai
téna iwi ona ake hari, 6na ake kupu.

tuatahi ranei o nga mara i te wa o te huamata, he kai whakanui i te matahi o te tau hou
Maori. Kua rere te patai, he aha ra te kaupapa o te puha i konei, i te whare o Tahuaroa?
Ko te whakaaro téra pea, i pénei ai i runga ano i te ahua o tona hari, i te ahua o tona tito,

he tito i taua wa tonu, i runga i te ohorere, ka hangai to tika atu ki te kaupapa o te hui.

“Na reira ko te huamata ko nga karakia whakawhetai, whakato kai,
to ai nga karakia kia tonui, kia makuru te kai moé nga ra kai mua o te
tangata, koina te huamata, ana hai te Noema, Tihema ko te Pure - ko
te wa hauhake kai, te kato, te kohi i te 6 kai mai te tai moana ki
tuawhenua ki te wao. Koinei étahi wa ka rongohia nga haka puha
pénei, he puha huahua kai, ahakoa huahua miiti, huahua manu,
huahua huawhenua ranei ka takina weénei momo haka ki tera

wa”(MacGarvey 2014, Whakatane).

Te takatu ki te puha

Kua takoto ke nga korero mo te wa e tika ana ki te mahi puha i kitea nga korero a Banks i

roto i a Vayda;

“It should be noted that the performance of the Maori war-dance was
not necessarily when the war parties were on the verge of battle. The
dance was also performed in receiving visitors or preparing to set out
on a war expedition or expressing joy and defiance on the place of
battle after defeat of the enemy...in 1770 Banks'3? supposed that the
war dance and other defiant gestures worked the Maoris up into a
“kind of artificial courage”..The dance and similar devices may
indeed have had the function of insuring the proper glandular
activity for facing possible death, especially when warriors ordinarily
dealing in surprise encountered an enemy in the open”(Vayda,
1960:64).

132 Nga korero i tuhia e Joseph Banks 1886.

Tuturu ko ta te puha he whakatinana i te atua o te riri i a Tukariri, i a Ta kaniwha, i a Ta
kaitaua, he kirikau te tu he whakaatu atu i te tourape, i nga tohu o te toa hoki. Haunga ko

te mahi a tama ngarengare hai tohu toa pakanga anei kai nga kupu e whai ake nei;

Awhea to ure ka riri? Awhea to ure ka tora?

Ko ta Vayda ko te ure ti te tohu o te toa, ko te whakapohane ranei ki te whakaatu i te riri
ki tetahi kaupapa, tangata ranei. Haunga ko te pani i te tinana ki te pungarehu ko te tinana
ki te kokowali, ki te uku ranei i kitea hoki i roto i nga rangahau ténei mahi i nga tau 1827
ki te 1850 (MacLean, 1996). E whakapae ana au kare nga tipuna i tino aro ki te hanga
ringaringa i kawea ko ta te wairua i rongo ai, ko ta nga kupu i mea ai koina, a, i whai tonu
i nga tikanga peruperu me te tutu ngarahu ka hakaina me te rakau, téra ki te tiki atu i a
“Te Puru” hai tauira kua kite atu i te whakamahinga o te rakau, ano nei he whai atu i ta
nga kupu i te manawataki hoki. Koinei tonu ta nga kura mau rakau he whai i ténei tikanga
puha, ka whatero a arero, ka pukana a whatu, ka whakamaro i nga uaua o te tinana, ka
whakaanuanu i te kanohi, he whakatumatuma, he whakamataku tangata te mabhi.

Puha 4: Kia lhonui - Na Te Whakawehi Kura (Te Kaituhi)
2017

Kurawha! Kurawha! Kura i whawha rakau! - (tohutoro/kupu whakarite/tarua/ororua/reo puha)
E ara e te whakamataku onamata

E ara e te whakawehi inamata - (taruarua/tohutoro)

E ara e te whakaanuanu anamata... Ho!

Ruahine! Ruahine! kai taka nei ki te rua!

Tangata wharaunuku - (kupu taurite33/kupu whakarite/ reo o te karakia'34)

Atua wharaurangi

133 Synonymous Parallel
134 Nuka tito - Te Reo o te Karakia

Ringa kaha ki te rakau a Tukaniwha
Whakatemaui ki a Rongomatane

Haruru hauora nui Haturini...

whakanui!33)

Haha ki roto, héhé ki waho!
whakaoho wairua...He!
Ngatai o te pakanga,

whiua ki uta, whiua ki tai!

E whiua ra ki hea?

ki taku tipuna kia Haumapuhia...Hu!
Upoko mangareka

kai maaro a Maaka...Ha!

Tu Tei te moe a te toa i te po
teitei Kahikatoa..Hi!

Tihore ana te rangi, tihore ana te po

whakanui)

Tamahore Rangi ...Ho!
Whatitiri ki te rangi
Wikamaua ka mau ki te whenua !

Karanga te po!
Karanga te ao!

Karangahia nga Kura Matua!

135 Epithet
136 Synonymous Parallel
137 Proverbial saying.

- (reo o te puha)

- (ororua puare/huarite/manawataki/kupu

- (kupu tatangi/kupu tauaro)

- (kupu whakarite/kupu whakanui)

- (kupu taurite/towaitanga kupu36)

- (tohutoro)

- (ororua timata/kupu whakanui)

- (kupu whakarite/kupu whakanui)
- (tohutoro/reo o te puha)

- (Nuka tito:whakatauki!37 /kupu tauaro/kupu

- (Nuka tito: pepeha38)
- (kupu whakanui)

- (kupu tauaro/Nuka tito: reo o te marae!3?

138 Poetical device - Tribal saying, Na Te Arawa ténei pepeha.
139 Poetical device - He korero ténei e kaha whakamahia ana i runga i nga marae.

e Whakawehi Kura nei! - (kupu whakarite/ reo o te pakangal4?/kupu

whakanuil41)

e Whakawhenua tangata nei! - (kupu whakarite/ reo o te ngahere!42/kupu

>—
whakanui)
e Hau Awhiowhio nei! - (kupu whakarite/ reo o te rangi'43/kupu whakanui)
Manukura mahora o Te Urewera! - (kupu whakarite/ kupu whakanui)
Tu Tane!
Kia ihonui te tu! - (Reo o te puha)
T Wahine! - (Nuka tito: reo o te rakaul#4/reo o te puha/ reo o karakia)

Kia ihoroa te tu!
Te Kura Parawhakawai o Ngai Tuhoe
Kia ihorei te tu!

Ko Te Whare Aukura o Tiihoe ténei te haere mai nei!

Ho! - (reo o te puha/reo o te riri)
Nga Kupu Nga Whakamahuki
Kurawha! Kurawha! Kura i whawha i te He whakaarara ténei i nga wahine toa o
rakau Ngai Tihoe onamata, nga pohoikura
E ara e te whakamataku onamata hunga kuia whawhai pakanga whenua,
E ara e te whakawehi inamata pakanga mana motuhake. Ko Kurawha
E ara e te whakaanuanu anamata... Ho! tena, ko Te Raiwhara téna, ko Hineana

téna, ko Makurata téna, ko Tiripou téna
he nui ratau. Hoki wairua mai e kui ma i
te po! Hai whakatauira ake i te toa wahine
o Tuhoe. He whakaoho mauri e rongo ai
te tinana i tenei mea te mamae, i a 0 riri

whakauaua, i a 0 riri whakanekeneke.

140 Language of war.

141 Epithet.

142 Language of the forest.

143 Language of Tawhirimatea.

144 Language of Timatauenga - Ko te reo o te parawhakawai, o te rakau a Tu.

He whakahiwa i te hunga wahine o
inamata kia mau kia 0 ki nga taonga i
waihotia mai e o tatau matua, tipuna. Ko
te rakau a Tu ténei kua whakawateahia e
Te Kura Parawhakawai o Tuhoe hai
manuka takoto ki mua i a ratau, a te wa
kawea ake. He karanga ki nga
whakatipuranga o te anamata ko ratau te
kauwaka kawe i wénei taonga ki te ake,

ake.

Ruahine! Ruahine!

Kai taka nei ki te rua!

Tangata wharaunuku

Atua wharaurangi

Ringa kaha ki te rakau a Tikaniwha

Whakatemaui ki a Rongomatane

Ko te “Ruahine” te ingoa i homaitia e nga
Aka Matua hai ingoa karanga mo te hunga
wahine o Te Kura Parawhakawai o Tuhoe,
no muri iho mai ka huri ki te Kura Matua.
He whakatupato ano i a ratau kia ngakau
tapatahi, kia motuhenga te whakauru mai
iaratau ano. Kai nga wahine te mahi
taumaha ki te pupuri i nga tikanga hai
mangareka ma nga tamariki, mokopuna.
Ka tuohu ki o tatau atua i roto i nga mahi
katoa, ko te whakawhenua i nga waewae
kia Papatuanuku ka takahi ana i te
whenuakura Te Urewera. Ko nga
whakamoemiti ki te Rangi e ti iho nei, ko
Tu ki taha katau, ko Rongo ki taha maul.
He taha tane, he taha wahine to nga mea
katoa anei e whakatauira mai nei e nga

Atua.

Haruru hauora nui Haturini
Haha ki roto, héhé ki waho!

whakaoho wairua...Heé!

Ka huri nga maioha ki nga Aka Matua o Te
Kura, ko te hunga ika-a-whiro o te
Inamata e pikau ana i nga taonga, e kokiri

ana i nga mahi a te iwi o Tuhoe.

Ngatai o te pakanga
Whiua ki uta, whiua ki tai

E whiua ra ki hea? ki taku tipuna kia

Haumapuhia! Ha!
Upoko mangareka kai maaro Maaka...Hu!

Tu Tei te moe a te toa i te po - teitei

Kahikatoa..Hi!

Tihore ana te rangi, tihore ana te po

Tamahore Rangi ...Ho!

Whatitiri ki te rangi Wikamaua ka mau ki

te whenua!

Ko Haturini McGarvey, ko Ngatai
Rangihau, ko Maaka Te Moana, ko Tei
Nohotima, ko Tamahore Rangi ratau ko
Wikamaua Hiakita. He whakaatu atu i te
ataarangi, i te mauri o wo ratau ahua, i

roto i nga mahi a te kura.

Karanga te po!

Karanga te ao!

Karangahia nga Kura Matua
e Whakawehi Kura nei!

e Whakawhenua tangata nei!

e Hau Awhiowhio nei!

Ka karanga te po, ka karanga te ao, anei ra
matau nga ruahine tuatahi o Te Kura
Parawhakawai o Tuhoe e ti ana ki te
korero o te toa!

He karanga ano i o matau ingoa
parawhakawai i homai hai whakaniwha
hai whakarakei ake i te ahua ki nga
wahine kua pumau ki nga mahi a te
parawhakawai mai i tona timatanga a ki
naianei. I eke ano ai ki te taumata o te
Pou Kahura i roto i nga mahi mau rakau
hoki. He mea utaina ki runga i a matau te
honore nui nei i te wananga i tu ki
Maungapohatu i te tau 2012:

Te Whakawehi Kura -Te Hauauru
(Kaitito)

Whakawhenua tangata - Tracey Mariu
Te Hau Awhiowhio - Kataraina Howden-

Borell

Manu kura mahora o Te Urewera

He whakatairanga ake i te ahua ki nga
wahine e ngakau nui ana ki ténei
kaupapa, haunga ko te pupuri i nga
tikanga ki runga i a marae atea, ko te
pupuri i te mauri o te whanau i nga

kainga.

Tu Tane!

Kia ihonui te tu!

Tu Wahine!

Kia ihoroa te tu!

Te Kura Parawhakawai o Ngai Tuhoe
Kia ihorei te tu!

Ko Te Whare Aukura o Ttihoe ténei te
haere mai nei!

Ho!

Ko te whakamana i te ihonui o te ti a te
wahine me te tane, kia ngakau tapatahi ai
i roto i nga kaupapa, ahakoa te kaupapa,
kia mabhi tahi ai i roto i nga mahi, ahakoa
te mahi. E tu pakariaiirotoite ao,
ahakoa te ao!

“Ki te kore te whare e ihonui, ka turaki

Ki te kore te waka e ihonui, ka totohu

”

Ki te kore te tangata e ihonui, ka mate
Pou-Tuarongo -
Ira Atua
Tho nui
Iho roa
Tho rei
Ho!

Puha 5: Puha a Te Kura Taukiuki

Mairewatia te kura!

Tithoe akonga ki te kura taukiuki
Ti ana ki te marae

Tau ana ki te ao!'45

Whakarongo ki te ko a nga manu o te wao nui a Tanemahuta, ka koekoe te Koko, ka

ketekete te Kaka, ka kiikii te Kereru, ka korowhio, ka korihi, koinei te puitaketanga mai o

145 He Puha na Te Kura Parawhakawai o Ttuhoe ki ana uri o Te Kura Taukiuki.

te reo, na nga manu i mauria mai i Hawaiiki ki Te Urewera hai reo mo ana taina. Ko te reo
o te pakanga te momo reo e wanangahia nei, ko te reo o te Kahikatoa, ko te korero o te toa,
i whanau mai te puha i ténei whanau reo, he ataarangi i te reo pohewa, haunga ko ona uri
tata a moteatea, a tiwha, a wai ake. He nui te whanau haka me ona tikanga tito, tikanga a
iwi hoki. Ko ta te puha mahi, he whakaaraara i te ope taua i mua o te pakanga, heoi i wénei
rangi kua whakamoea wera tikanga o riri whakauaua, o riri whakanekeneke e noho nei
tatau i roto i te waimaria kua kore téra ao i a tatau. Ko maraeatea te wahi rongohia ai a
puha, ko roto ranei i nga kura mau rakau, i nga mahi kapa haka e whakahiwa ana, e

whakaharuru ana.

Ka mate ranei, Ka ora ranei te Puha?

Ko te patai nui kai nga ngutu, ména ranei ka ora ano ai i a tatau te puha? He huhua nga
timomo haka kua ngaro ke i te taringa, kua whakamoea ranei i runga i te ngarongaro
haere o nga ti mahi tawhito (Mead, 1969:378) kua tu nga tatau pounamu, kua mutu te
pakanga ki nga hoariri, kua kore haere nga mahi ohu ki waenga, me uaua ranei te kite atu
i nga tikanga o te huahua i runga i o tatau marae. No reira me péhea hoki e ora ai wénei
momo haka i a tatau? Ko tona mutunga iho ko te kuare ki wénei momo haka, ko te hunga
kaitito kuare ki te reo o te puha. Ahakoa téra e whakapae ana, ae ka ora, na runga ano i te
whakapono ki nga mahi e mahia nei e te urupt toa o Te Kura Parawhakawai o Tuhoe me

nga kura mau rakau puta noa i te motu.

[ te tau 2013 ki te tau 2015 i hiki papa ai te urupii toa a Te Kura Parawhakawai o Ttihoe i
runga i te karanga o te riri, o te whakanui hoki, kua eke ki te kotahi rau rima tekau tau i ta
ai nga pakanga a Ngai Maori ki te Kawanatanga i nga rau tau 1800, marika he raupatu

whenua te take, matua ko te mana motuhake te take.

Whakaahua 41: Te Kura Parawhakawai o Tithoe me nga taua o Tainui i te Pa o Rangiriri-2013

Haruru ana nga hiwi mania o Rangiriri i te mahi a te puha, kua roa ke e ngt ana ki runga i
tona pa tiwatawata, whaimuri iho ko te pohii mai o nga pukaeai Pukehinahina ki roto o

Tauranga moana, Tauranga tangata.

Whakaahua 42: Te Kura Parawhakawai o Tuhoe me nga taua o te waka o Mataatua -
Pa o Pukehinahina - 2014

o]

Whakaahua 43: Te Kura Parawhakawai me nga ope taua o te motu i Orakau - 2014

Ka huri nga taua urupt toa ki Te Tarata ki roto o Te Whakatohea, e tohe riria ana kia

tukuna to ratau tipuna a Mokomoko kia waiatahia tona waiata!146

Whakaahua 44: Ko Aka Matua Haturini e arahi ana i te taua - Te Tarata 2015

146 He hokinga mahara ki te patunga a Te Wakana, kihai na Te Whakatohea éngari ko to ratau tipuna a
Mokomoko te ika o te Ati, 3, ko nga whenua o Te Whakatohea te utu nui.

Hiki papa ano ki runga o Ruapekapeka kua eke ki tona 175 tau kua hipa, 3, i runga i te

karanga a nga mokopuna 6 Hone Heke raua ko Kawiti Ho! Ha!147

Whakaahua 45: Te Kura Parawhakawai o Tuhoe i te Pa o Ruapekapeka 2016

Whakaahua 46: Ko Aka Matua Haturini raua ko Aka Matua Wikamaua i Te Whare Miere -

Te Whanganui a Tara 2015

147 Te puha a Ngati Hine, 3 ngd mokopuna o Hone Heke raua ko Kawiti.

Kihai i mutu te takahi o nga pahi taua i te mata o te whenua ka huri te aroaro o te hono a
te kiorel48 ki nga auahi kaka o Poneke ki te kawe i tona petihana ki te aroaro tonu o Te
Kawanatanga, ko te kaupapa kia homaihia he ra whakamaumaharatanga ki nga pakanga
Maori o Aotearoa whanui. Kia whakamana he ra whakanui, kaua mo nga iwi o te raupatu
anake, éngari mo Aotearoa tangata whanui e kore rawa nga mate e warewaretia a haere

ake nei.

He Oranga Nui

He oranga nui to ténei kaupapa whakahirahira mo te puha, mo6 nga timomo haka pakanga
a Ngai tatau, he ra tito puha ténei mo nga kaupapa huhua o te wa, e ora ai ténei timomo
haka, he oranga nui hoki mo te reo o te kaitito e wanangahia nei e tatau ao te po, po te ao.
Ka ora ano i te hunga e nganga nei ki te whai i a kura tawhito i nga ra o kura hou, haunga
ko wa tatau tamariki e kaha whai nei i nga mahi a rehia. Kai a tatau o te wa nei te tikanga
ki te ata whangai nga hinengaro a te hunga taiohi ki nga kai maro o kura nui, o kura roa, i

raro i te whakaiti, 3, i nga tikanga me te tapu o wénei taonga tuku iho.

Kia a! kia mau! kia tuturu!

Hai korero whakamutunga kua tikina ko te puha a taku kura, ko te whakahau kia 4, kia
mau, kia tuturu ki te kaupapa, ko te whai whakaaro, ko te whakaaro nui ki wénei taonga
nui a tatau, kia hakaina tonuhia e tatau o tatau haka, kia puhaina tonuhia e tatau o tatau
puha, kia moteateahia e tatau o tatau korero e ora i a tatau wenei taonga tuku iho mo ake

ake tonu atu.

148 Te Hono a Te Kiore he hokai tatira na Tahoe

Te Whaikorero

Ko te kawa o Tuhoe whanui ko te paeke, ka tu mai te hau kainga i te tuatahi, kia mutu
rawa mai ona kaikorero katoa, katahi ka tukuna te rakau korero ki te manuhiri tuarangi,
ki te ope kua whakaeke mai ki runga i te marae. Kihai nga wahine o Tuhoe e ahei te
whaikorero ma nga koroua ma nga tane o te hapii, ma te hunga kua whakaritea mo te hui

e whaikorero.

Moteatea

Mutukau ana nga kai whaikorero kua ti mai nga kuia wahine tautoko i te paepae, kua tu
mai ko te haukainga ki te taki moteatea, a, kia mutu ra ano te kai whaikorero

whakamutunga oti atu ai ki te moteatea whakamutunga mo te hau kainga.

Kai te kaha o te tira moteatea ki te taki i nga moteatea e tika ana mo te kaupapa o tera, a
ranei he taki i nga moteatea e mohiotia whanuitia i runga i téra o nga marae, e mohiotia

whanuitia e te hunga kua tae atu ki te tautoko i te kaupapa o te ra.

Ahakoa te nui o te moteatea Tuhoe, kihai i mohiotia whanuitia te katoa ki runga i nga
marae o Tuhoe, mo wétahi hapi he iti, mo wétahi he ahua nui ake i tétahi atu, engari

matua hoki atu ai nga whanau ki te puna rikiriki o moteatea Tuhoe.

Te Puna Papaku

Ko nga tino moteatea e mohiotia whanuitia ki runga i nga marae katoa o Tuhoe, ko Tuhoe

ki te hau kainga, ko Tithoe noho marara, ko wénei e whai ake nei:

1. Taku Rakau e na Mihikitekapua
2. Ka mea a Tawera na Tamahore

3. Engari te titi na Mihikitekapua

Koinei nga moteatea e rere ana i te toto o te Tuhoe.

Mehemea e ahua kaha ake nei te hapt noho ahika kua whai wahi atu ki wénei moteatea:

E moe Kaihau na Rakuraku - He kaha i roto o Te Waimana Kaaku - né reira hoki.
E kui Kumara na Pikihuia - He kaha i roto o Waikaremoana, né reira hoki.
Whakawairangi ai na Te Moatiitahuna

Kaore te mokemoke na Te Kooti

oA W=

E pa to reo na Te Kooti

Engari koinei noa iho pea te nuinga o nga moteatea ka rongohia ai i runga i te nuinga o

nga marae o Tuhoe.

Te Puna Hohonu

Matua ko te wharua o Ruatoki te kainga kaha ki te moteatea i nga moteatea o te iwi. He
whanui te rongo atu i nga moteatea mai tetahi pito ki tétahi pito, me te hohonu o te puna
moteatea Tuhoe e ora nei. Tuarua mai ko Ruatahuna, ko ta Ruatahuna ko te puna hohonu
i te moteatea kura houl4? 3, e kaha moteateahia ana i runga i 6na marae katoa. Ko te
rerekétanga nui o nga wharua, marua nei ko Ruatahuna anake pea te marua o Tuhoe e
kaha ana ki te moteatea i nga moteatea i titoa i roto i nga tau rima tekau kua pahemo ake
nei, he waiata mo nga kaupapa nui i pa tonu ki ténei marua, he korero mo nga kaupapa o
te wa. Haunga a Ruatoki ko ta wénei marae, he pupuri, he G ki ngad moteatea o kura
tawhito, kihai au i rongo i tétahi moteatea e korero ana mo tétahi kaupapa o mohoa noa
nei ki nga marae o Ruatoki, o Te Waimana Kaaku ranei, o Waikaremoana ranei, o hea ake,

o hea ake o Te Urewera, o Aotearoa ranei.

149 Kura hou - N0 te rau tau kua pahure ake nei.

Te tamate haere o moteatea

E purangiaho ana te kite atu i te tamatemate haere o te moteatea ki roto o Tuhoe inamata,
e rua nei nga kaupapa e taea ai te arohaehae kia kitea kai hea e raruraru ana:

1. te kaha o te hapti i runga i tona ake marae

2. te kaha o te iwi i nga kaupapa a-iwi
Na runga ano i te whakaiti eharakau ma nga rangahau o ténei titohinga te mahi ki te tatari
i te kaha o te hapy, a, ranei i te kaha o te whanau, engari ko ta ténei tatohinga whakapae
he tohu atu i nga wahi e kitea ana he raruraru, ka kimi huarahi whakahaumanu, ka whai
pae ora, huarahi whakapakari hapi, e pakari ai te iwi e mahea ai nga manukanuka mo te

kaupapa.

He takoha ki te marae

Mutukau ana te kai whaikorero whakamutunga o nga manuhiri mana te koha e
whakatakoto ki runga i te marae atea, hai kohi ake ma te hau kainga. Ka tuku ano ai nga
mihimihi me nga whakamarama o runga i te koha, kati kua mutu te wahi ki nga mihimihi

i runga i te marae atea.

Te kohi mai i te koha

Ka rere ko tétahi o nga tane o muri i te paepae ki te kohi i te koha a te manuhiri me te tuku
mihi poto kia ratau mo to ratau whakaaro, he hikoi whakamuri ki tona paepae me te ahu
o tana titiro ki nga manuhiri, 3, kia tata atu ki tona paepae kua huri ki muri noho mai ai.
He akoako ténei wahanga o te pohiri mo te hunga tane he whakangungua mo te taumata

o te paepae whaikorero.

Te Ruru

He hongi, he hariru, kia Ngai Tuhoe ko te rurt, mutukau ana nga whaikorero me nga
moteatea a te taha manuhiri, ka huri ki te whakakotahi ano i a ratau ma te rurf, e ea ai te

wahi ki nga whaikorero, ki te tapu o marae atea.

He Karanga kai

Kua rere atu te karanga kai a te tane o Tuhoe, he karanga kua rite nga kai te hora hai kai
ma nga manuhiri, he karanga kia tatari te hau kainga kia mutu ai nga manubhiri te kai, a

kua watea ratau te nohotahi ki te kaitahi me nga manuhiri.

Anei te tauira na Hori Uatuku rangatira o Te Mahurehure, o Ngati Koura:

Taiaha ha!, Taiaha ha!

Kai te karanga ki te hunga kaumatua

kia mauria mai a tatau Manuhiri tiiarangi

Whai muri mai, ko te iwi kainga

No reira, whakarongo

Whakarongo mai ki te reo karanga o nga maikuku o Mahuika
Ki te karanga o te whare o Tahu

Kua hora te whanau a Tangaroa ko Mataitai, ko Piharau
Ko te kura ki Hawaiki, ko Rongomaraeroa

No reira whakapiri mai

whakatata mai

Hi aue

Hi aue.

(Uetuku, 2009:20)

He pao manuhiri

I mua i te kuhutanga atu o nga manuhiri ki te wharekai, kua taki mai ko nga pao o te hapuy,
o te hau kainga, ko nga waiata whakamihi, ko nga waiata a-ringa, waiata
whakaparekareka e rongo ano ai nga manuhiri i te reka o te kali, i te reka o te waiata i te
nui o te aroha a te hau kainga, anei te waiata “nau mai” e kaha waiatatia ana e Ruatahuna

ki runga i 6na marae katoa.

Waiata 49: Nau mai ra e te manuhiri
Nau mai ki to tatau huinga

Nau mai ra e te manuhiri

Nau mai ra ki Pohatu

Whai taringa mai ra

ki te pohiri,

whakarongo mai koutou

Kaua ra e pénei mai te kupu

ma te huruhuru te manu ka rere
E hoa ma, nau mai ki to tatau
huinga.

(Kare i te mohio na wai ténei waiata i tito)150

Whakawhetai kai

[ mua o te kai a nga manuhiri kua takina ko te whakawhetai kai, he mahi ma te tohunga,

a ranei ma tétahi pakeke o te marae.

150 Kare i te mohio na wai ténei waiata i tito, engari he waiata ténei kai te kaha waiatahia ana i nga
wharekai o Ruatdhuna.

He mihimihi i te whare o Tahuaroa

Mutukau ana nga manuhiri te kai, kua tu tétahi o nga pakeke o te hapt tonu ki te mihimihi
ano ki te manubhiri tuarangi, ki nga manuhiri katoa kua tae mai i runga i te karanga o te
kaupapa o te ra. He whakamiha ano ki te kaupapa o te ra, he kaupapa whakakotahi i te
tangata. Ko te korero a Tuhoe “Kaore ano i eke ki te ihu o te poaka” ko te tikanga o ténei
korero, kia kaua e wawe te haere o nga manubhiri, kai te nui te kai, kai te tuwhera te
wharenui hai wahi moe ma ratau. Ko te tohu ténei o te manaaki a te hapii ki ana manuhiri
ahakoa ko wai, ahakoa no hea. I ténei wa kua tuwhera ki te nga manubhiri ki te whakahokoi

i nga mihimihi, ki te tuku poroporoaki i mua i tona wehenga i te marae.
Koinei te tikanga whakamutunga.
Te whakarapopoto o te upoko tuaono

Ko te whare whakaruruhau o te whanau ko tona marae

Ko te ahuru mowai o te hapi ko tona marae

Ko nga whare wananga o te iwi ko 6na marae

Ki te kaha te whanau ka kaha te hapu, ki te kaha nga hapu ka kaha te iwi, ki te kaha te iwi,

ka ora toku Tuhoetanga, ki te ora toku Tiithoetanga, ka ora a Te Urewera.

Ko ta tenei upoko he whakaatu i te maha o nga taonga, nga pukenga korero e hihiri mai
ana i te kawa, i nga tikanga o te marae. Kai nga wahanga o te kawa o te marae ka ockawa
ake nga whakaaro ki te huhua o te kaupapa, kia mahu ai te puta o te waiata, o te puha. He
haere ngatahi ai hoki, ko te tikanga me te moteatea, ko te tikanga me te puha aha noa. Kia
tahuri ake ki nga korero a Te Rangihau i te marae o Piripari i te tau 1985 i mau i a Black
2000:

“Koutou te hunga rangatahi, kua ahuru mai nei tatau ki roto i tenei

tipuna whare o tatau a Tamakaimoana, téna koutou katoa. Matau o

koutou karawa e rarangi nei, aue! E ki pénei ana Ae ranei kei a koutou
te ora mo te momo reo e ahu mai nei i te kawa o te marae o Tiihoe,
kare ranei? Ina taku kia koutou hei whakapuaki whakaaro, ko te reo
e ahu mai nei i te kawa o te marae he reo hei tithono i a tatau ki te
reo o nanahi, ki te reo o naianei, ki te reo mo apopo. Haere ake nei
tatau i roto i nga tau e kite ai koutou he momo reo te hua o te

wananga o te kawa o te marae” (Black, 2000:84).
He korero wenei i tukuna ki nga pakeke, karawa o toku whakareanga, ka mutu e taea ana
te whakahangai ki au ki toku whakareanga inamata. Kua tae mai te wero nui a Te
Rangihau ki oku na waewae, ki nga waewae o toku whakatipuranga no reira me
whakatipu me whakapakari kia mohio pai ai tatau ki nga tikanga nga korero me nga mahi
o runga i o tatau marae hei huarahi whakapakari i to tatau reo rangatira. E kaha ano ai

nga mahi a nga tipuna i a tatau.
“Tamaiti i dkona ki te kdinga, tiinga ki te marae, tau ana”°!
Nga hua o te marae:

¢ ko te marae he wahi whakanui, whakawhanui i nga wawata o te iwi

¢ ko te marae te whakaaturanga hei whakaatu a-tinana i te kupu

e ko te marae te kupu tawhito hei whakahoki mahara

e ko te marae te wahi hei whakarongo i te tangi mai o te reo 6 ratau ma

e ko te marae he waka hei hoe i wo whakaaro

¢ ko te marae ka whai wahi ki téna whakatipuranga, ki téna whakaipuranga

¢ ko te marae te wahi hei tangi ki o tatau mate

e ko te marae te wahi hei whakaohooho i te mauri o te whanau hapi me te iwi
e ko te marae te whare wananga o te hapu ko nga whare wananga o te iwi.

151 He whakatauki mo te pakari o te tamaiti ka pakeke ki te ahikaroa.

Kia hua ake au, ko te moteatea mo te atea, e whakapae ana ko te ahuru mowai o te
moteatea ko runga i Ona marae, kia towaitia te whakapae ko te ahuru mowai o te puha ko
runga i ona marae, ahakoa te tikanga he karanga manuhiri, he poroporoaki ki ona mate,
he moteatea i 0na kaupapa, he puha i 6na whakatakariri, matua marika ko tona ora kai

Oona marae.

Upoko Tuawhitu

Karangatia he huihuinga nui, whakaminea mai te iwi;*52

Ko Te hui ahurei a Tuhoe te tino hui o nga hui katoa a te iwi, ko ta ténei
upoko he korero mo te hitoria o ténei hui nui me 6na ahuatanga maha,
kai konei e kite atu ai ona tino kura huna. E Kkii ana ténei upoko ko te
kaupapa nui o ténei hui he whakakotahi i te iwi ahakoa kai hea ratau e
noho ana i te ao tuatahi, tuarua he hui whakatairanga i nga taonga a kui,
akoroma, 3, tae noa ra ki ténei taonga o tatau te moteatea. Ko te wahanga
kapa haka tetahi o nga tino kaupapa e kitea ai te kaha o te iwi ki te pupuri
i tona ake tu, ki te tito waiata, tito haka hoki. No reira e matua whakapae
ana ko Te hui ahurei a Tuhoe te tino waka kawe i te reo o te kaitito Tuhoe
ki tona ake, ake. Hai kaupapa tautoko i nga korero mo Te hui ahurei ka
tahuri te titiro whakawaho ki nga whenua o tawhiti ki te urupounamu
ano he aha ta nga hui ahurei a iwi taketake o te ao e ora ai wa tatau taonga
tuku iho? He aha nga akoako hou e ora ai taku hui ahurei?

“Hokia ki ou maunga, kia purea koe e nga hau a Tawhirimatea”

Na Te Rangihau

Ko te Hui Ahurei a Tuhoe te hui nui whakahirahira mo ngai Tuhoe whanui, he hui i
timataria i runga i te wairua whakangahau, whakataetae hakinakina, whakawhanaunga

hoki, engari ara atu ano ana kaupapa whakahirahira mo te iwi, ona kura huna. Koinei te

152 Te Himene a Hoera - He rarangi kupu ténei o te Himene a Hoera, tétahi o nga himene a Te Hahi
Ringatii. (Te Hahi Ringatu - Pukapuka Karakia wharangi 170)

wa hokihoki mai ai 6na uri kia puhipuhihia e nga hau o te wa kainga, hai oranga wairua,
oranga ngakau, oranga tinana. He wa ano hoki hai whakamahana a kiri i nga uri, kia kitea
ai, kia rongohia ai te matemate-a-one o te tangata ki te tangata, o te whanau ki te whanau,
o te hapu ki te haptu o Tuhoe whanui ki tona Tuhoetanga (THAaT, p4, 2011). Ko te
kaupapa ia o ténei upoko he whakawhariki ake i te ahua o ténei hui nui hamehameha, e
whakapae ana ténei tuhinga whakapae “Ko te hui ahurei te waka kawe i te reo o te kaitito

Tihoe, ki tona ake ake. Kia himata ake i te rarangi tau mo te hui ahurei a Tuhoe.

“ Ka moemoea o koutou kaumatua 153

ol RUIH |

34

o 51

e d

Whakaahua 47: Te Mauri o Te Hui Ahurei a Tuihoe - TAONGA:TAMARAU

Te Marae o Tataiahape Te Waimana 2019

153 Na Te Himene a Hoera - Te Hahi Ringati, Pukapuka Karakia

He rarangi tau o Te hui ahurei a Tuhoe!5

E whai ake nei ko te rarangi tau o ténei hui nui:

Rotorua

1969-1970

Komiti

Whakahaere

1971
1972
Taneatua

1973

Ruatoki
1974
1975-1976

Ko te hui tuatahi he whakataetae hakinakina te kaupapa, he
whakawhanaunga i a Ngai Ttihoe kua hunuku atu ki Tamaki
Makaurau, ara ko Te Tira Hou ki nga uri o Te Whanganui a Tara ara
ko Te Ika. He hutuporo, he neti poro nga parekareka o taua wa.

I tutaki atu ki Rotorua ko waenganui o te Ika a Maui.

Ko te Tiamana: Te Rangihaul®5,

Heékeretari: Piki MacGarvey,

Kaitiaki Piitea: Murray Short

Ttihoe Trust Board - Tahua Piitea

I tu ki Rotorua - Rotorua Sound Shell Theatre
He haka- He hakinakina nga mahi

I tu ki Taneatua, ki te whare pikitia nga hakahaka - E ono nga tima
haka ko Kawerau, ko Ruatoki, ko Mataatua, ko Tawera, ko Tirangi, ko
Te Tira hou. I Ruatoki nga hakinakina me nga taupatupatu.

I tii ki te marae o Te Rewarewa - Ko nga tereira taraka te atamira
whakataetae

Te marae o Te Rewarewa

Na wai ra ka muia a Te Rewarewa na te nui o te iwi e hokihoki mai ana ki nga hui ahurei,

ka toko ake te whakaaro ki te hiki papa ka nuku ki te papa hutuporo, ka whakawateahia

he tekau eka. Na wai ra ka kopa ano, ka tukuna mai e te whanau Rangi ona whenua e
patata ana ki Te Tekau Eka hai whenua whakahaere i te hui nui nei ka tii ana ki roto o

Ruatoki.

1977-80
1981

1 tu ki Te Tekau Eka

Ruatoki

Tiamana: Ralph Kereama
Heketari: Puke Te Amo

Ttihoe Trust Board: Tahua Piitea

154 N3 Turuhira Hare nga korero mo te rarangi tau mo Te Hui Ahurei a Tithoe. NoO roto mai ano i
nga tuhituhinga a te iwi.

155 Te Rangihau - koinei te ingoa i tapaina ki a John Te Rangianiwaniwa Rangihau e tona iwi ake o Tihoe.

1983 Ka huri ki te rua tau - I kitea te uaua me te taumaha o te whakahaere
hui nui ia tau, ia tau, ka tahuri ki te rua tau.
Koinei ngad tau i tonoa e Ruatahunal®® kia ti ki te tuawhenua, engari
kihai i tutuki, i noho tonu ki Ruatoki

1985 Ruatoki
1987 Ruatoki - Ka mate a Te Rangihau
1989 Ruatoki

Tiamana: Poai Biddle
Hekeretari-Kaitiaki Piitea: Don Turnbull
1991 Ruatoki

Ruatahuna I ti ki te marae o Te Umuroa i Ruatahuna
1993
1995 1 tii ano ki Te Umuroa i Ruatahuna

Te Waimana [t ki te marae o Tanatana i Te Waimana Kaaku

1997
1999 I tii ano ki Tanatana i Te Waimana Kaaku
Ruatoki I ti ki Te Tekau Eka i Ruatoki
2001 Tiamana Komiti Iti: Tiwi Black
Hekeretari: Hairomi Williams
Te Manatu Ahurea: I whakattihia tenei kahui ki te tono putea i nga tari
2012 tahua pitea o Aotearoa - He Charitable Trust, ko tona mana he mana

tono putea.
Tiamana: Hakeke MacGarvey
Tiamana: Turuhira Hare, 2014-2016
2014-2015 I toko ake te whakaaro e Te Taunuke Kororangi kia whakata te iwi, ka
data wananga i nga wahanga katoa o ténei hui nui.
2016 I tu ki Te Tekau Eka i Ruatoki
Tiamana: Maaka Te Moana
Hekeretari: Lucy Te Moana
Nga Pitea Whakahaere: Te Uru Taumatua - Ptitea Tono
Rotorua I ti ki Te Kaitao o Rangipare i Rotorua

156 Na nga pakeke o Ruatahuna te hui ahurei i tono, 3, ko te korero kino e rere ana i runga i nga hau i taua
wa kua tae noa te mate (Typhoid) ki Ruatahuna, kare te iwi i whakaae ki te tono a Ruatahuna ahakoa kihai
weénei korero i te tika, i te pono. Ko Hikawera Te Kurapa te rangatira o taua wa i te tuawhenua, nana te
whakawhiu ki runga i te hunga whakahaere i te hui ahurei o taua w3, 3, kthai a Ruatahuna i tae atu ki téra
o nga hui ahurei na runga i te whakatau heé a te iwi. No te tau 1993 ra ano téra taunu i ea, ka tono ano a
Ruatahuna, 3, i whakaaehia te iwi.

2018 Nga Pitea Whakahaere: He piitea i tonoa e Te Manatu me te Komiti
Whakahaere, i aukatihia nga pttea a te iwi e Te Uru Taumatua

Te Waimana  Ka tu ki nga whenua o Te Iho o Te Maire i te wharua o

2020 Te Waimana Kaaku.

Te murau a te tini

Ko Te Hui Ahurei a Tuhoe te kura hui tangata o nga kura hui tangata katoa e ai ki a Tuhoe,

Ko te murau a te tini ténei, ko te wenerau a te mano ténei hei ta Fraser (2009);

“It identifies how people develop and sustain their individual and
collective tribal identity through Maori performing arts and how Te
Hui Ahurei a Tiithoe contributes to the continued transformation of
Ttihoe self-determination”(Fraser, 2009:2).

[ toko ai te whakaaro ki te whakahuihui i nga whanaunga noho taone i te tau 1969 ki te
1970, no te tau 1971 ka whanau mai ko te hui nui a Tihoe i tapaina tuatahi ai ko te Tithoe
Festival, n0 muri rawa mai te ingoa “Te hui ahurei a Tiihoe” hai ingoa Maori, na Te
Wharehuia Milroy ténei ingoa hou, a, e mau neiiténeira. Kua eke ki tona huihuinga wha
tekau ma toru, a e mau tonu nei nga whakakitenga nui i moemoeahia e Te Rangihau a, e
nga pakeke o taua wa, tuturu ko te oranga tonutanga o tona Tuhoetanga tona kaupapa,
a, kia titikaha ki te ngakau a téna, a téna ona piimanawa nui ara kia matemate a-one tétahi

ki tetahi. Kua eke ra ki ta Te Rangihau i wawatatia ai;

“Among those who paved the way for the restoration of iwitanga,
John Rangihau understood the need for Tiihoe to continue the
practice of whanaungatanga or matemate-d-one, sharing an inter-
connectedness with kin as a vast majority of Maori including Tthoe
people had moved to the urban centres in the 1950s and 60s.
Rangihau recognised the direct benefits sports and cultural activities
had in drawing together Maori but in particular Tiihoe
people”(Biddle, 2012:63).

Te wenerau a te mano

He taiopenga motuhake ka tu i ia rua tau ki Te Rohe Potae o Tuhoe, ka mutu ka
whakahaerehia i nga ra whakata o te Aranga, he wa e whakakotahi ana i nga uri o Tuhoe
e noho taone ana 3, ka tithonohono atu ki te hunga e noho ahika tonu ana, a, ma roto i nga
mahi a Hineréhia raua ko Tanerore, ko nga mahi hakinakina, tautohetohe, mahi toi, ka
mutu, nga mahi puoro hoki nga kaupapa whakawhanaunga ia ratau. I nga ra o uki he
kaupapa whakangahau noa iho ténei i waenga i te tira o Te lka no Te Upoko o te Ika, ratou
ko Te Tira Hou no Tamaki Makaurau. I kitea, i rangona hoki e Te Rangihau i nga tini hua,
waihoki, i tétahi huarahi e angiti, e momoho ai te iwi o Ttuhoe ki roto i te huihuinga nei.
Na reira, i whakaurua ko nga tikanga 6 Ngai Tuhoe ki te wahanga kapa haka o tona hui
ahurei. Ko tona hirahiratanga ka kitea ki nga mahi kapa haka, ka whaia rawatia nga

tikanga, te kawa me te ti a Tuhoe ki konei.

“Ko toku hui ahurei toku marae
Ko toku marae toku hui ahurei”

na Te Rarehe Rangihau?5”

E ai ki a Turuhira Hare, he kura whakarite Te Hui Ahurei a Tuhoe i nga rangatahi mo
runga i nga pae marae o ia hapu (Hare, Korero a waha, 2018 Whakatane). Me matua whai
nga kapa i te karanga, te wero, te whakatiitii waewae, te rau rakau, te whaikorero me te
moteatea ano nei kai runga ratau i o ratau marae ake, ko te whakarite i te hunga rangatahi

ki te ako me te whai i nga tikanga a kui, a koro ma.

157 Te Rurehe Rangihau - Ko te tama matamua ténei a Te Rangianiwaniwa raua ko Wenarata Rangihau, he
pukorero, he kai hautii mo te hui ahurei a Tithoe i tona wa. Nana te kapa haka o Ohinemataroa ki
Ruatahuna i timata, koinei tétahi o nga kapa haka whanau o te hui ahurei a Ttihoe.

Tikanga marae

E whai tonu ana i te whakaaro o mua ake nei, ko te hui ahurei a Tihoe he waka kawe

tikanga, ehara kau i te hui, i te whakataetae anake engari ara atu ano 6na pumanawa nui.

Kia kanohi homiromiro ai te titiro ki nga korero a te kuia morehu nei a Mona Riini o Ngati

Tawhaki, o Ngai Te Paena he mea tuhia e ia he tuhituhi mo te pukapuka Maori a Te Ao

Hou i whakaputaina i te marama o Noema i te tau 1973, ko te kaupapa o tana tuhituhi ko

“Te Hui A Tithoe”:

“I te po o te Rahoroi te kaupapa tino nui o te hui a Tihoe. Ko nga

mahi haka, pao, waiata-a-ringa, whakangahau, whakataetae. I

kaupapa nui ai ténei no te mea e toru nga mea he waiata pao, he

himene, he haka me ako me mahi e nga karapt katoa. la tau he

rerekeé te pao, te haka, me te himene. Tino pai hoki ki au ténei tikanga

kia mohio ai nga tamariki tino tamariki, me nga mea ahua pakeke

tonu pénei i a matau. Ko ténei hoki te wawata kia akohia nga mahi

waiata a nga tipuna koroua o Tuhoe kia whakaohoohotia kia kore ai

e ngaro tonu atu. Kei konei katoa toku hinengaro, ka pai hoki kua

haere ki nga tangi, ki nga huihui Maori, kua waiata nga koroua me

nga kuia a, kua tu atu hoki matau hei awhina”.

Wahanga Pakeke:

Whakataetae kapa haka - a rohe,
a motu

Te Hui Ahurei a Tithoe

Waiata tira

Waiata tira

Whakaeke

Whakaeke

Moteatea

Moteatea - kotahi te moteatea hai ako ma te
katoa

Waiata-a-ringa

Waiata-a-ringa

Poi

Poi

Haka

Haka

Whakawatea

Whakawatea

Karanga atamira

Karanga - whai i nga tikanga karanga o te
marae atea

Whaikorero atamira

Whaikorero - whai i nga tikanga whaikorero
o te marae atea

Te Pohiri

Te Wero - whai i nga tikanga wero o nga
parawhakawai o Tuihoe

Te rau rakau - whai i nga tikanga rau rakau o
nga marae atea.

Wahanga tamariki:

Nga mahi

Waiata tira

Whakaeke

ake

Moteatea - me kawe i nga moteatea o Tuhoe

Waiata-a-ringa

Poi

Haka

Whakawatea

Karanga atamira

Whaikorero atamira

Ko nga kaiwhakawa i te tikanga, ko nga pakeke tonu, waihoki ko te hunga kua taunga ké
ki weénei taonga tuku iho, he wahine, kuia kaikaranga, he tane, koroua whaikorero i runga
i ona ake marae. Ko nga Aka Matua o Te Kura Parawhakawai o Tuhoe te hunga matatau
e kawe ana i nga tikanga o te wero, me te whakatiitu waewae i ana wananga a iwi, no reira
kua riro i ténei kahui te wahanga whakawa i wénei taonga i nga hui ahurei o mohoa noa

nei.

Nga Tira Whakahaere

eKomiti Matua (Executive committee)

Te Taunuke Kororangi  +Nga mangai o nga kapa haka

pakeke/tamariki me nga kura o Tahoe.

o eKomiti Matua (Executive committee
Te Manatd et ’
*Nga mangai o nga marua
*Nga ptea whakahaere (Funding and

Ahurea sponsorship)

eKomiti Matua (Steering committee)

Te Komiti Whakahaere komitiiti

*Tira whakahaere (Portfolio managers)

Te Taunuke Kororangi

Ko te urupounamu nui, kai a wai te mana whakahaere o taku hui ahurei? Ko te whakautu
kai a Tuhoe tonu, engari he noho kapa te noho a ngai Tuihoe ki te whakahaere i ténei hui
nui. Ka hoki atu wenei whakarite ki te orokohanga mai o te hui ahurei i ti ki Rotorua, ki
a Te Tira hou me Te Ika, he kapa weénei, a, nawai nawai ka hono mai tena kapa haka, téna
kapa haka hua mai ko te hui ahurei a Tihoe e ora nei i ténei ra. Na reira motuhake na nga
kapa haka o Ngai Tuhoe te mana rangatira o te hui ahurei a Tihoe, ahakoa te wero mai a

nga hapt, anga Taraipara, a Te Uru Taumatua noho puimau ai te iwi ki ténei whakaritenga

Wharangi 266



Upoko Tuawhitu:Karangahia he huihuinga nui

ana. He huihuinga hapt, he huihuinga whanau, he huihuinga uri e noho ana ki nga kokoru

o Te Urewera, o Aotearoa whanui puta atu ki Te Papaka-a-Maui hoki. Na reira ko Tuhoe

iwi whanui ténei e whakanui nei i tona Tuhoetanga.

Ko te mana tuatahi ko te tira i tapaina ai ko “Te Taunuke Kororangi” Koinei te tira

whakakanohi i nga kapa haka katoa o ngai Tuhoe, pakeke mai, tamariki mai, a, ma te

rehita rano i to kapa e ahei ai taua kapa ki nga whakataetae e hiahiatia ana e ratau. E rua

nga mangai a téna kapa, a, téna kapa pakeke mai, tamariki mai a he mea tohua e nga kapa

haka tonu hai mangai. Kai konei te mana rangatira, ko nga kai pupuri i te mauri o te hui

ahurei a Tuhoe.

Nga kapa haka o Tuhoe

Ko nga kapa haka o te hui ahurei:

Kapa Noho Taone - Nga Pakeke
Te Tira Hou

Te Ika/Tuhoe ki Poneke/Tiitemaungaroa

Mataatua ki Rotorua/Ttihoe Potiki ki
Rotorua
Hinetai (Ropu Taiohi) 2018

Tuhoe ki Kawerau/ Nga Uri o Mahanga
Tuhoe ki Waikato/Hono a Te Kiore
Tihoe ki Tiurangi

Tiihoe ki Heretaunga

Ttihoe ki Papaioea

Tihoe ki Poihakena

Tiihoe ki Te Tai Rawhiti

Tihoe ki Waitaha - Te Wai Pounamu
Kapa Ahikaroa

Te Karu

Rohe
Tamaki Makaurau

Whanganui-a-Tara

Rotorua

Kawerau

Kirikiriroa

Turangi (Kua roa e moe ana)

Heretaunga (He wa ano kua whakata)

Te Papaioea (Kua roa e moe ana)

Te Papaka-a-Maui (He wa ano kua whakata)
Tlranga nui a Kiwa (He wa ano kua whakata)
Te Wai Pounamu

Wharua/marua
Ruatoki

Tawera
Te Taahu o Haokitaha
Taiarahia

Oruakorau

Karu/Ruatahuna kakahu mauku

Te Puaha o Ohinemataroa/Ohinemataroa

ki Ruatahuna

Maungapohatu

Te Waimana
Koeau

Taumata o Hine

Te Waikaukau/Waikaremoana

Ruatoki
Ruatoki
Ruatoki
Ruatoki
Ruatahuna

Ruatahuna te hunga noho ahika, ki te taone
ano

Maungapohatu (I ta ki Ruatahuna 1995
anake)

Waimana Kaaku
Waimana Kaaku (he wa an6 kua whakata)
Waimana Kaaku (he wa an6 kua whakata)

Waikaremoana (he wa ano kua whakata)

Te Kapa haka o Ngati Haka- Waiohau

Patuheuheu/Waiohau

Kapa Haka Tamariki - Noho Taone Rohe/Marua
Rotorua

Mataatua ki Rotorua
Hinetai

Tutemaungaroa
Te Tira hou
Te Hono a Te Kiore

Nga Koawa Ohinemataroa
Nga Puna Ohinemataroa
Kapa Haka - Kura o Tihoe

Te Wharekura o Huiarau
Te Wharekura o Ruatoki
Te Kura Maori o Tawera
Te Kura o Taneatua

Te Kura o Te Waimana

Ko te hunga taiohi o Tuhoe Potiki ki Rotorua

Te Whanganui-a-Tara
Tamaki Makaurau
Kirikiriroa

Ruatahuna me te hunga noho taone

Rohe/Marua
Ruatahuna

Ruatoki
Ruatoki
Taneatua

Waimana Kaaku

Te Kura Mdori a rohe o Waiohau Waiohau

Ko te nuinga o nga kapa haka nei he toka tu ki te hui ahurei a Tuhoe, ko wetahi he ta
mutumutu te haere mai a-kapa neij, kai te kaha o te hunga Tuhoe e noho ana ki téra moka
ki téra motu ranei ki te whakahuihui i a ratau ano i runga i te karanga o te hui ahurei, ka
uaua ano mehemea kare 0 ratau marae, 3, ranei kare he tangata, he whanau ranei hai
pikau i te kaupapa nei mo Tuhoe ahi matao. No reira ka ta mutumutu ta ratau haramai a-
kapa nei ki te hui ahurei mo te tipono ka whai wahi atu ki nga tira hakinakina, 3, ranei ka

haere manubhiri atu.
Te Manatiu Ahurea o Tithoe

Ko te mana tuarua ko Te Manatii Ahurea o Tiuhoe - ko ta ténei tira he tono pitea, he rapu
pitea i nga tahua piitea a te Kawanatanga, ko te mana tiaki o nga putea nei kai ténei tira.
He whakahaere i raro i nga ture o te ‘charitable trust5¢ ara, ko te tiaki pai i nga pitea

whakahaere i nga hui ahurei a haere ake nei.

Ko te whakamutunga o te ao tawhito ténei mo te whakahaere i te hui ahurei a Tuhoe, i
himataria ténei tira i te tau 2012, kua tokomaha ake a ngai Tuhoe e hokihoki mai ana ki
tana hui ahurei, ka mutu kua piki nga utu mo te whakahaere hui nui, kua uaua hoki mo

nga komiti whakahaere te whakatutuki i te kaupapa i runga i te aroha nui anake.

4

“Kaua e toe he moni, kaua e penapena, whakapaua i runga i te iwi

“Timata ake hoki te ahurei i runga i te tino kore, karekau he moni.

Heoi ano ko te kaiawhina noa iho ko te Tiithoe Trust Board. Koirad te

158 Charitable Trusts Act 1957

mahi a te komiti, he kimi hereni haere. Kare hoki nga moni pénei i
aianei. Ka mutu te ahurei, karekau he moni i mahia, ko te mea nui
karekau i taka whakararo. Koira nga korero a nga pakeke i tera wa.
Ko te ki hoki a Te Rangihau, “Kaua e toe he moni, kaua e penapena,
whakapaua i runga i te iwi”. Na, ko nga moni i toe mai, kua hoatu ki
nga karapu i haere tawhiti mai, hai awhina i 0 ratau waka

haramai”(Harawira, 2011:3)159

Ko nga matapakihanga o te hui ahurei a Tuhoe i whakatuhia ki Rotorua i te tau 2018, ki
te taha ki nga whakapaunga piitea i eke ai ki te rua rau tekau ma rima ki te toru rau mano
tara te utu ki te whakahaere i te hui ahurei mo nga rangi e rima, ka mutu i eke an6 ai nga
kaute ki te tekau ma rua, ma toru mano te tokomaha i tae ki te whakanui i to ratau
Tuhoetanga ki te matemate a-one tétahi ki tetahi. NoO reira e matapae ana ko te oranga o
ténei hui nui kai roto ano i te kapu o nga ringaringa 0 te iwi, ma te paihere manako nui ki

te kaupapa o te tiketike Tuihoetanga.
Komiti Iti - komiti whakahaere

Ko te mana tuatoru ko Te Komiti Whakahaere, he Komiti Iti ranei ki wétahi, kai te marua
e pupuri ana i te mauri o Te Hui Ahurei te mana whakahaere i te hui, mehemea ko Ruatoki,
kua riro ma ratau nga mahi e pikau, mehemea ka kawea ki Te Waimana, kua riro ma ratau
te hui e whakahaere. Ka mutu he mea kawe i runga i te aroha, i te whakaaro nuj, i te
matemate a-one kaua ma te utu i te tangata ki te mahi, he ahuatanga ténei na nga pakeke

o mua. Kia tikina ko nga korero a te kurupounamu nei a Tiwi Black160:

159 He korero a waha - Tiwi Black

160 Heamana o Te Manatu Ahurea 6 Tuhoe o mua.

Me whakamanamana tonu atu i te
whakawhiwhi ki te mahi!”161

“..taku mohio koineki tétahi o nga taonga a Tthoe i tika katoa tona
whakahaere, i eke ki ona taumata. Kai a wétahi o a tatau na
whawha nei, kei te taukumekume ké tatau, kei te pakanga. He
whakahau tona utu ki te haramai ki konei. He hua ano to te
whakataetae. He hua ano te hoki mai. Koira noa te kitekite - ki te
whakatutakitaki, ki te whakangahau, ki te piri tahi. Koiraka pea e
paitia nei ta tatau hui ahurei. Mama noa nga tikanga. Ka mutu he
pau iho ki a tatau anahe ano. Ehara ko te Pakeha kai te haramai ki
te whakatau tikanga ki a tatau, ehara ko tétahi atu. Ko tatau tonu
kai te whakahaere ia tatau ané. Kare hoki he take 6 te mahunga
pakaru noa ki te haere ki reira. Ka mutu moku, wetahi ke, kai te kite
i te hua. Ka mataki ké atu koa a étahi mokopuna e mahi mai ana.
Ko au aki te kainga e noho mangere ana. Ehara! Te mea kai te kite
atu ano ra, i étahi o au ano kei reira, kei te ahua pei tonu ano ke te
whakahoha! He pukumahi katoa nga mea o te kainga. Ko te mea ke,
ma tétahi ra ano hai ki atu ‘Na, mahi atu koe i térd. ‘Ara tau mahi,
meéngia mai e koe téra’. A, koira noa iho te mahi maku, he mea atu,
‘Téna whakatikatikahia mai e koe téna’, Kaua nei hai ki atu koird to
take, koira to whakawhiu. Me whakamanamana tonu atu i te
whakawhiwhi ki te mahi. Ka pai ano te korero ki te tangata, kotahi
noa iho te tono atu kua oti i a ia téra...”(Harawira, 2011:1).

No reira he hui nui ténei ka whakahaerehia i runga i te kaha marika o te iwi, kaua rawa
ma te waewae tutuki, engari ma te upoko pakaru ra ano.

Nga kaupapa matua

Ko nga kaupapa matua wenei o te hui ahurei a Ttuhoe:

Kaupapa Matua
Kapa Haka - wahanga pakeke
Kapa Haka - wahanga tamariki

Nga hakinakina

Netiporo
Hutuporo
Hahau poro
Wetahi atu kaupapa hakinakina i mahia i roto i
nga tau:
He pa hutuporo
He hutuporo riki
Ki 6 rahi
Whakaoma hoiho
Neti poro - kapa tane
Hutuporo/Netiporo - kaumatua
Nga Tautohetohe
Nga Mahi Toi
e Raranga, whatu, taniko
e Whakairo
e Toiataata
Wetahi atu kaupapa toi kua mahia i roto i nga
tau:
He waihanga kakahu toi ataata (Wearable Arts)
Nga Mahi Piioro
e Péne - Whakatangi piioro
e Manu tioriori (Reo roreka ki te waiata)
Kaupapa Whakawhanaungatanga
e P06 whakangahau ma te hunga pakeke

e Po6 whakangahau tamariki

Ma Tuhoe a Tuhoe e wananga

[ te tau 2014 i hikina te hui ahurei o téra tau e Te Taunuke Kororangi, ko te kaupapa ia he
ata noho ki te arotake ano i ana tikanga, i whai wa hoki nga kaiwhakahaere me nga

mangai o nga kapa haka ki te ata wananga i nga kaupapa matua, kua aua atu i te tekau tau

e noho ana ki te taha mo te tipono ka hi ake ano ai hai whakaaroaro ma te iwi. Kua kite
hoki i roto i nga tau ruarua nei te kaha nui haere o te tangata Tuhoe e hokihoki mai ana
ki tana hui nui, kua eke ra ki tona rua tekau, toru tekau mano tangata e muia anai te Tekau
Eka, kua kopa te noho a nga kapa haka i nga marae o te wharua o Ruatoki o Te Waimana
Kaaku hoki. Ko tona tapiringa tuarua ko te kimi me te rapu i te puitea nunui kia ea ai nga
wawata, me nga whakaritenga a nga kaiwhakarite mo to ratau iwi. Waihoki he
kongakonga noa iho wenei kaupapa i taka iho i te kohatu nui o te aroha, ko te aroha o te
tangata ki tona iwi, ko te aroha a te tangata ki ona tikanga ki tona Tuihoetanga. No reira
me péhea e ora ai i a Tihoe tona hui i nga rima tekau tau e haere ake nei? He aha ona
waihotanga iho ki nga whakareanga o te rima tekau tau e haere ake nei? Ina hoki ko te
whakaaro e pénei ana ‘ko te atamira to marae, ko to marae te atamira’162 He aha ta te Hui

Ahurei a Tuhoe ki te pupuri i nga taonga a kui a koro ma?.

Te wananga i te ta a Tuhoe

“E tuitetiia Tihoe!, E haka i te haka a Tiihoe

Kai hinga koro ma, kai mate kui ma kai takoto tonu aue ha!"163

E wha nga wananga nui a Tuhoe i whakahaerehia i te tau 2014 me te 2015 ki te ata
matapaki haere i te ahua o nga kaupapa nui a te hui ahurei, ko tétahi o aua kaupapa matua
ra, ko te wahanga ki te tii a Tlihoe, ko te ata wananga i nga tikanga i whakatakotohia e nga
pakeke, ka mutu he tikanga i pakangahia ai, he tikanga i taupatupatuhia ai e ratau. He nui
nga pakeke i tae atu ki nga wananga, ko te hunga e kaingakau nui ana ki nga mahi a kui a
koro ma ka mutu ko te nuinga o ratau ko nga tamariki tonu o te hui ahurei i rongo ai ratau
i aua taupatupatu a nga pakeke, i nga whakahau a Te Rangihau ma, a Kiipai MacGarvey

ma, nga toki o te ao tawhito. He mea kukume mai i nga korero, i nga akoako, i nga

162 Turuhira Hare Korero-a-waha Wananga Tuatahi 4 o Hongongoi 2014 ki Ruatoki.
163 He whiti haka ténei na Te Rirehe Rangihau he kaitito na Te Kapa Haka o Ohinemataroa ki Ruatahuna.

tohutohu, i nga tauira a ratau ma ka whakakao mai ki te wahi kotahi hai wanangatanga
ma te hunga i tae atu ki aua hui nui. Ka mutu he nui nga kaupapa i wanangahia hai tauira

ake:

e Tetuangatane,

e Te takahi o te waewae a nga wahine
e Te whaikorero i rungai te atamira

e Te whakatuta waewae

e Tewero

e Te karanga

He pukapuka tikanga

Ko Turuhira Hare o Ngati Hamua, o Ngati Mura tétahi o nga kaitiaki i nga tikanga mo te
ta a Tuhoe, nana i kokiri te hanga mai o te pukapuka tikanga mo nga mahi a Tuhoe, kua
oti ké i a ia he tauira, a, ko ta nga wananga he whakamana i nga tuhituhi o wénei
pukapuka. Noku te waimarie nui ki te mahi tahi me ténei whaea whakaangi oku, nana
ahau i poipoi, i whakaruruhau, ko taku mahi he hopu i nga korero a ripene, he patopato i
nga korero mo nga pukapuka tikanga nei. E toru nga pukapuka i tutuki i a maua te
waihanga hai pukapuka pupuri tikanga mo nga mahi a te iwi.
e Nga Ture me nga Tikanga o Te Hui Ahurei a Tuhoe (Ko nga tikanga me nga ture
mo nga mahi katoa i roto i te hui ahurei)
e Pukapuka Kai-Whakahaere (Ko nga tikanga mo nga kaupapa matua pa ana ko nga
mahi kapa haka)

e Nga Ture me nga Tikanga Kapa Haka o Te Hui Ahurei a Tuhoe (Tikanga kapa haka

anake)

Whakaahua 48: Nga pukapuka tikanga mo te hui ahurei a Tuhoe

&

TE HUI AHUREI A TUHOE

NGA TURE ME NGA TIKANGA
O TE HUI AHURE! A TOHOE

PUKAPUKA
KAI-WHAKAHAERE

He waka pupuri taonga tuku iho

Ki te ata titiro tatau ki nga wahanga o te hui ahurei e rangitamiro ana te kite atu kare he
wahanga o ténei hui i toe i a ratau nga pakeke te mohio ara atu ano nga tino whainga ka

taea te whakatutuki i te hui nei:

Te Wahanga Kapa Haka

Te pupuri i te tu a Tuhoe He ako i nga tikanga mo nga tane me nga
wahine ki te taha ki te wiri o nga ringaringa,
te takahi o nga waewae, te ti torotika o nga
waewae tane, he whai me te whakaako i nga
tohutohu a nga pakeke o mua.

Te whakarite rangatira He whakarite i te hunga rangatira mo te
apopo, ma roto mai i te tataki, te arahi, te
whakaako.

Te tito He whakanui i te reo taketake o Tiihoe, he
marae atea moé nga kaupapa a-iwi o te wa.
Ka kitea ai ko te reo o te kaitito i nga kupu o

nga waiata me nga haka.

He titonga hou - waiata a He whakatairanga ake i nga pukenga tito, me
ringa/poi/waiata tira titonga hou ki te papa whakatii waewae o hui
ahurei, taketake me Tiihoe te reo me hangai

Nga moteatea

Te pohiri - te wero, te rau rakau, te
whakatitii waewae

Te Whaikorero - Te Karanga

Te Whakawhanaungatanga

Te Whakapapa

te rangi me ngad ringaringa, nekeneke ranei ki
te kaupapa ahakoa taua kaupapa.

Kotahi te moteatea ka tohua hai ako, hai
waiata mo te katoa - kia mau ai nga kupu me
te rangi, kia rongohia nga korero tuku iho, kia
mau ki te wairua o te waiata. Kia pakari ai te
iwi ki te kawe i nga tikanga o marae atea.

Ka ako i te reo o tuawhakarere.

He ako i nga tikanga pohiri manuhiri: Te
wero, te whakatiti waewae - Ko nga ika a
Whiro o Tuhoe nga kaikawe tikanga mo te
whakaako i nga toa ki te mau i te rakau, he
whakarite i a ratau mo te tu ki runga i nga
marae atea. I te tau 2010 i whakaara ake Te
Kura Parawhakawai o Tiithoe, ko ta ratau he
whakattu wananga mau rakau mo te iwi, he
kawe i nga mahi a Tumatauenga raua ko
Rongomaraeroa. Kua riro ma nga Aka Matua
weénei mahi e pikau mo te iwi.

Ko te wahanga rau rakau he whai i nga
tikanga a kui a koro ma ka kawea i runga i
nga marae atea katoa o Tuihoe.

Ka ako, ka whakahiwa i te reo o te rakau.

He mea tohu i te hunga e kitea ana he
pitomata ki te kawe i wénei mahi
whakahirahira, ko nga kaiako i te hunga nei,
he kuia kaikaranga, a, he koroua
kaiwhaikorero. Ko te kitenga anamata ko te
tu ki runga i ona marae a tona wa.

Ka ako, ka whakamahi i te reo o te marae.
Ma roto mai i nga wananga whakaharatau
kapa haka ko te whakawhanaungatanga o

Tithoe ki a Tiihoe, ko Tithoe ahika, kia Tiihoe
ahi matao.

Ka rongo ana te taringa ki nga mita o Ttihoe

Ma roto mai i te noho tahi, te kai tahi me te
moe tahi te tangata e mohio ai ki nga here
whakapapa kai waenganui i a ratau ano.

Nga korero tuku iho, korero o te wa Ma roto mai i te ako waiata me nga haka, kua
ako i nga korero tuku iho, me nga korero o te
wad.

Te matemate a-one ki te whenua Te hono ki te whenua, ki Te Urewera

Te matemate a-one ki te tangata Te hono ki nga whanau, hono ki nga hapu,

hono ki te iwi.

Nga Tautohetohe

Te mita o te reo Ka rongo ko nga mita o nga wharuarua

Te whitiki o te ki Ka rongo i nga kupu a nga pakeke

Te reo o te kauta Ka rongo i te parekareka o te reo kauta

Te reo o te marae Ka rongo i te mauri tau, mauri ohooho o te reo
marae

He taonga nui te moteatea i roto i te hui ahurei a Tihoe, na nga pakeke te whakahau kia
kotahi anake te moteatea hai ako ma nga kapa haka katoa ka tu ki te whakataetae, ko te
whakaaro ia ki te whakato i nga moteatea o kura tawhito ki roto ki téna, ki téna o nga uri
tuatahi, tuarua ki te whakakaha ake kia ti pakari ai te iwi ki runga i ona marae atea. Koinei
te kounga o te wahanga tikanga i roto i nga mahi kapa haka a te iwi. No reira e whakapae
marika ana he waka pupuri tikanga ténei waka, he waka ka, ka mutu ma nga mangai o Te
Taunuke Kororangi te moteatea e whakatau, a, ma nga matanga moteatea o te iwi he
tauira e whakarite mo nga kapa haka e noho ana ki nga taone, te hunga kare i te matatau
ki nga moteatea a te iwi. Ko tona tauira ko nga marae atea o te haukainga, heoi ahakoa te
waiata, he haril®4 ta téna marua, ta tena wharua engari ko te matua kai te kaha te pupuri,

ka haere ana a Ruatahuna ki nga marae o Ruatoki kua whai ko ta Ruatoki hari, ti tahi ana

164 Hari - Version

te iwi ki Ruatahuna kua kotahi te hari ko téra o te haukainga. Waihoki ko te mea nui kia

tangata whenua ai nga kupu me te wairua o nga moteatea ki roto ki téna, ki téna.

Ka ata tohungia te moteatea na runga i tona hangai ki te kaupapa kua whakatakotoria hai
kaupapa a-iwi, a, ranei ka hoki ki te ahunga mai o taua moteatea, ki nga hapt i ahu mai ai
te kaitito me te hangai o nga kupu ki te whenua kura e tii ana te hui. Hai tauira ake:

e Te Waimana Kaaku - E takoto ana ahau i toku moenga - Na Whaitiri o

Tamakaimoana

e Ruatoki - Noho noa te tinana, ka nuka ki te haere - Na Te Ahoaho

e Rotorua - Te Oriori a Uenuku-Rauiri - Na Uenuku-Rauiri (2018)

Te tauira a Ruatahuna

Ka noho te marua o Ruatahuna ki te wananga i tona kaha ki te kawe i nga moteatea o te
iwi i runga i 0na marae atea katoa. Ka whakaaro ake ki nga moteatea e ako nei i nga hui
ahurei, me te ata patai i a ia ano mehemea e mau pai ana i a ia nga moteatea nei? ko te
patai nui tonu mehemea i te whakamahia aua moteatea ki runga i 6na marae atea? Ka

noho ka noho ka ata wanangahia te kaupapa nei e toru nga take nui:

1. He kaihaka te hunga e ako ana i nga moteatea o te hui ahurei

He uaua te kite atu i te hunga kaihaka e kawe ana i nga moteatea i runga i nga marae atea,
he tamariki rawa no wetahi, ko te nuinga ranei te hunga kawe i nga mahi o muri. Taria

ake te wa e tu ai teénei hunga ki mua.

2. Ko te hunga kaumatua kai te kawe i nga mahi, i nga waiata hoki

Me uaua te rongo atu i te nuinga o nga moteatea e akohia ana i nga hui ahurei i runga i
nga marae, ahakoa he moteatea Tuhoe tonu he nui nga moteatea kare i te mohiotia

whanuitia i roto o Te Urewera. Ka mutu ko te hunga kaumatua te hunga e pupuri nei i te

mauri o 0 tatau marae atea, ka noho ko to ratau mohio ki nga moteatea te taumata o te
kawe o ténei mahi i runga i nga marae. Ki te iti te pae, kua iti iho nga moteatea, engari ki

te muia te pae, kua muia e te hunga ngakau hihiko waiata moteatea.

3. Ma te ngakau hihiko

Ma te ngakau hihiko nga waiata o te hui ahurei e kawe ki runga i nga marae atea, kua kitea
tenei ahua i runga i nga marae atea o te marua nei, na te tokoiti haere o nga kaumatua,
me te kaha haere o nga whakareanga 35-50 te pakeke e aro nui ana ki nga mahi o mua i
runga i te wairua tautoko, me te ngakau hihiko ki te ako, ki te pikau i nga tikanga marae
atea a tona wa.

4. Whakatau tikanga ako moteatea

Ka hi ake te whakaaro i waenganui o wétahi o nga hapu ki te whakatau he tikanga ako

moteatea, e mau pai ai nga moteatea o nga hui ahurei:

e whakamana i te moteatea - ahakoa te hui me kaha te hapu ki te kawe i téra o nga
waiata kia tangata whenua ai ki roto i te tangata.

e whakaako i te hapii o tou marae

e Purihia te tikanga mo te rua tau te roa, kia tii ano ai te hui ahurei katahi ka ako

moteatea hou.

Ko te manako turoa ka kaha ke atu te mohio o nga hapu ki nga moteatea o te iwi whanui,
me te matau ano ki nga korero tuku iho, ka kaha ké atu te pakari o nga paepae me te

angitu ki te moteatea. Taria ake te wa e kite ai nga hua o wenei whakaritenga a-hapi.

He kotahi na Tuhoe e kata te po

[te tau 2018 i ti ai te hui ahurei a Ttuhoe ki roto o Te Arawa, na Tuhoe Potiki ki te marae

o Mataatua te tono, ka mutu he marae ténei kai raro i te tawharau o te Taraipara o

Manawaru i Ruatahuna. Kia hoki komuri ki nga hui ahurei tuatahi ka kitea ai ko nga
pakeke tuatahi ki te whakahaere i ténei hui no te marae o Mataatua, 3, ko te hunga e tono
nei he tamariki, he mokopuna, he mokopuna tuarua na ratau, waihoki kua aroha atu ki te
hau kainga e mau kaha roa nei ki te hui a te iwi, kua tae te wa ki te tuku kia tia ano ki waho
o Te Urewera, i runga i te whai whakaaro i te whakaaro nui kia whakata te hau kainga,
tukuna ma nga uri o ténei takiwa te hui ahurei e pikau. A ki hea atu hoki? koinei tonu te
whenua i tu tuatahi ai te hui ahurei a Tuhoe, 3, e kaha tautokohia ana a Tuhoe e nga moko
niwhaniwha o Nga Pimanawa o Te Arawa. Ka whakaaetia nga mangai o Te Taunuke
Kororangi, me Te Manati Ahurea ki te tono a Tuhoe Potiki ki Mataatua, nawai, nawai ka
tutl te puehu ki waenganui o te iwi, kithai wétahi i whakaae kia tu ai te hui nei ki waho o
Te Urewera, engari ahakoa nga taupatu mai a wéetahi o nga hapu, me te aukatihanga o nga
putea a te iwi e Te Uru Taumatua, i G tonu nga kapa haka, i pumau tonu a Te Taunuke
Kororangi me Te Manatii Ahurea ki ta ratau i whakatau, ko te totara wahi rua he kai na te
ahi! Ahakoa nga kurakuraku a wétahi peka o te iwi i tutuki te hui nei i rungai te pai, i eke
ano ai ki te whakatauaki i utaina ki runga i ténei o nga hui ahurei ara na te tipuna nei na
Rangiteaorere te kupu Ki “He kotahi na Tiihoe, e kata te p61%>!” Ko nga matapakihanga o
ténei o nga hui ahurei ki te taha ki nga whakapaunga moni i eke ai ki tona toru rau mano
tara, a, ko tona tekau ma ono ki te tekau ma waru mano tangata te hunga i tae atu ki te

whakanui i to ratau Tuhoetanga.

“Ka kite ano hoki a koutou tai tamariki

i nga whakakitenga nui”166

165 He whakatauaki na Rangiteaorere he rangatira no nga tatai whakapapa o Tihoe me Te Arawa. Ko nga
matua o Rangiteaorere ko Uenuku Rauiri raua ko Rangiwhakaekeau.
166 Te Himene a Hoera - Te Hahi Ringati, Pukapuka Karakia.

Te ahu pehea o Te Hui Ahurei a Tuhoe

Kia toai ano te patai ara kai te toi o te hiwi whakaaro ko te ahu péhea o 60 tatau moteatea
o Tuhoe, kia whakahangai ano ki ténei o nga kaupapa ara ko te ahu péhea o te hui ahurei
a Tuhoe i nga ra kai mua i te aroaro. E matapae ana ka kaha ke atu te tokomaha Tuhoe e
haere ana ki tana hui ahurei, kua kitea hoki i roto i nga tau e piki haere te nui o nga kapa
haka pakeke mai, tamariki mai. Ko te tauira ko wo Tuhoe Potiki ki Mataatua kapa
tokorima i tu ki te hui ahurei o te tau 2018 kua pahure ake neij, ko te kapa haka a nga
morehu, kaumatua téra, whai muri ko nga matua, ka whakaara ake he tira rangatahi ara
ko te nuinga he taiohi engari i uru ki te wahanga pakeke, a, e rua nei nga kapa haka
tamariki. Kua kaha ke atu te iwi ki te whakatt kapa haka a-whanau, ara, te tino tauira ko
Ohinemataroa ki Ruatahuna, kotahi te kapa haka pakeke, e rua nga kapa haka tamariki
no te whanau kotahi. Na reira kua tino rereke te ahua noho o Ngai Tuhoe i Aotearoa nei,
a, puta atu ki Te Papaka nui a Maui. Ahakoa te tokoiti o te hunga noho ahika, kai nga rangi
tahaha ke te tokomaha o Tuhoe kua marara ki runga i te mata o te whenua, kai Te Papaka
nui a Maui nga whanau Tuhoe kua eke ki tona whakatipuranga tuarua, tuatoru e noho
ahika ana ki reira. No reira kia hoki komuri ake ki te kaupapa i ara ake ai ténei hui nui, i

puta ai hoki te korero a Te Rangihau:

“Tithoe ko tau he whakaiti, he matemate a-one tetahi ki téetahi”

He tirohanga whakamua

Ko te hui ahurei a Tuhoe te whakatinanatanga o te moemoea a Te Rangihau mo tona iwi,
a, e kaha nei a Ngai Tuihoe ki te pupuri i téra moemoea ona me te whakakoke whakamua
ai e whanake ai, e tipu ai ténei huihuinga nui hamehameha. I roto i nga wananga nui a te
iwi i tana hui, ka puta ano te korero a ténei o nga pou inamata o te hui ahurei ara i a

Turuhira Hare, hai tana; kua eke te iwi ki ta Te Rangihau me tona whakareanga i

moemoeahia ai, kua tae ki te wa e titiro whakamua ai te iwi ki te wha tekau, rima tekau
tau kai mua i a tatau, a, me te whakaaro ano he aha ta tatau e takati nei mo ta tatau hui
ahurei i ténei ra, a, haere ake nei. I kitea hoki ko te whanui o te hora o te whakaaro
matatahi, me to ratau kaha whakapuaki i o ratau na hiahia mo te pae tawhiti o ténei hui
nui. Na wai ra ka whakaropubhia te hunga rima tekau tau te taipakeke ki tétahi taha, ko
nga pakeke ki téetahi taha, a, me t60 ratau manukanuka ano ka péhea ra nga whakaaro a
nga tamariki? Ka noho nga ropu e rua ki te wananga i nga hiahia, i nga wawata me nga
moemoea mo te hui nui nei. Katahi na ka ohorere pai nga pakeke i nga whakautu a te
ropu tuarua, i te mea ahakoa ko nga tamariki wenei, i kitea kare i te tino tawhiti atu o
ratau hiahia ki wo ratau nga pakeke. I eke ra ki te korero ano nei te ataahua o te
nohongatahitanga a nga pakeke me nga tamariki, a nga tuakana me nga taina i runga i te
kaupapa whakakotahi, tituru he whakaaro nui ki te pupuri nga taonga a kui, a koro ma,
ko te whakanui i te Tihoetanga, ko te whakatinana i te matematea-one tétahi ki tétahi te
mea nui. He nui hoki nga whakaaro e pa ana ki te whakahaere i tona hui ahurei i konei
pea i kitea ai nga tino rerekétanga o nga whakaaro rangatahi ki wo ratau pakeke. Ko
tétahi kaupapa nui i whakatinanahia e te hunga matatahi nei ko te whakakore i te kai
paipa, me te inu waipiro i nga hui i whai ake i te wananga nei, ahakoa nga taukumekume
a te iwi, i u nga kaiwhakahaere ki te kaupapa, ara ki te whakapiki i te hauora o te iwi, he
whakatauira i te whai whakaaro me te whakaaro nui ki nga tamariki, mokopuna o te hui
ahurei. He whanui te titiro me te uru mai o nga whakaaro hou a te inamata, kua puta hoki
nga tamariki nei ki nga huihuinga nui o Aotearoa, 3, he nui ratau kua puta ki te ao, ki nga
timomo hui a iwi taketake na reira kua whanui ake te titiro ki ténei ahuatanga o te hui
ahurea, o te hui ahurei. Kia hopukina atu i te whakaaro nei hai kaupapa korero mo tenei
wahanga o te tuhituhinga nei; he aha ta nga hui a iwi taketake o te ao, e ora ai o tatau

taonga tuku iho?

Wharangi 282



Upoko Tuawhitu:Karangahia he huihuinga nui

Nga whare tapere o Iwi taketake

E kii ana te korero, ma te rongo ka mohio, ma te mohio ka matau, ma te matau ka ora! E
whakapae ana ko te tira hou ténei i moteateahia ai e Te Matua Tangata engari ka
whakahangai ki te ahua o te hunga e titiro nei ki te anamata o te hui ahurei a Tuhoe. Kia
nanaiore atu ki nga pataka rangahau korero mo te whakahaere hui nui, hui iwi taketake

ki te titiro he aha nga hua o wénei pataka korero. E i ki nga rangahau

“festivals are important for their social and cultural roles...festival
viability, effectiveness, and long-term sustainability is often
questioned in light of the observation that many festivals have
stagnated or failed while others have achieved longevity and appear
to have become permanent institutions and hallmark tourist events
in their community” (Andersson & Getz, 2008:200).

He hua nui ta te whakati hui nui hai waka kawe tikanga, kawe kaupapa a iwi ki te apopo
E anga te titiro a Ngai Tuhoe ki te kimi i te oranga tonutanga o tana hui ahurei, ko te
whakaaro ia kai ona ringaringa tonu, ara ma te hoki atu ki nga whanau, ki nga hapu tera.
Haunga ko te taha pltea o te whakahaere i nga tii hui péneki me te huhua o nga piki, o nga

heke, whakauaua.

“Little research on festivals has been undertaken using the resource
dependency construct. Richards and Ryan concluded that a Maori
festival “illustrates that cultural festivals mirror many different
dynamics and are places of discourse between different paradigms of
traditional and evolving culture, between minority and majority
groupings, between a need for independence and a dependency, usually
on public authorities that might in other circumstances be seen as part
of the majority-dominated structures.” Andersson and Getz (2007) used
a single festival case study to correlate stakeholder power with cost and
revenue trends”(Andersson & Getz, 2008:206).

Heoi an6 ahakoa nga piki me nga heke he iwi ipoko pakaru a Tihoe mo ana tikanga, mo
ana kaupapa, mo ana taonga kia eke ai te korero; He kotahi e! he kotahi na Tuhoe e kata

te pol167

Kia tahuri ake ki te ata wananga he aha nga ahuatanga nui o te whakatu hui ahurea, hui

ahurei;
Te Mana Rangatiratanga

Ki te ata wanangahia e tatau nga kaupapa nunui o te ao iwi taketake, ano nei te nui o nga
kaupapa ko te pae tona whanui, ko te moana tona hohonutanga, ko te rangi tona nui, kia
whakaaro ake ko ta tatau e whai nei ko te mana motuhake, ko te mana tuku iho, ko te tino
rangatiratanga ki runga i o tatau whenua, ki roto i o tatau kura wananga, ki te noho i te
ao nei i runga i ta tatau i hiahia ai, i ta tatau i mohio ai. Kia kaua ma te rawaho tatau e
wanangahia, e arotakengia, e wetewetehia ka mutu ka noho tatau hai kaupapa

wanangatanga ma ratau ki ta ratau titiro, ki ta ratau i mohio ai;

“Its reading of our time is paradigmatic in nature, its logic is anti-
capitalist, its politics is self-determination, its ideology is
emancipation from hegemonic ‘development models”(DeSousa
Santos, 1995:314).

Ko ta Smith ki te taha kia tatau ake;

“Indigenous aspirations for the management, maintenance and
sustainability of cultural heritage rests on attaining the paradigmatic
transition necessary for indigenous self-determination. Indigenous
peoples seek self-determination according to their own defined
responses to cultural landscapes. As members of a global indigenous

167 He Whakatauaki no Tihoe e korero ana mo te kaha o Ngai Tuhoe ki te manaaki i 6na manuhiri, mo te
pupuri ki ona tikanga, 6na taonga, he iipoko maro ki te whakatutuki i ana kaupapa nunui.

coalition, Maori have concentrated on attaining effective cultural and
natural heritage mechanisms” (Smith, 1999:49).

Te Kotahitanga

No reira e whakapae ana te tuhinga nei, ka hangai te hui ahurei a Tuhoe ki ténei kura
whakaaro, me whanui te titiro ki waho atu o Te Urewera me whatoro atu ona ringaringa
ki te nanao atu ki nga pataka o iwi taketake ké, kai wenei pataka pea he oranga mo Tuhoe,

he oranga hoki mo te iwi Maori, mo 6 tatau tuakana kai te mata o te Ao.

Ko te whai whakaaro ano ki nga roopu nui péneii te United Nations Educational, Scientific
and Cultural Organisation (UNESCO) me a ratau ture whakamana iwi taketake o te ao, ma
te whakakotahi i a tatau, kia ngakau tapatahi, kia tawharautia tatau i a tatau e ora ano ai

tatau.
Te hua o te rangahau

Kua kitea i nga rangahau mo nga hui ahurei, hui ahurea o te ao nga kaupapa nui e whai

ake nei:

e [witanga - Community
e Ahurea - Cultural

e Whenua - Place identity
o Taketake - Attachment

e Te whakarauika - Pilgrimage

Koinei pu nga tino kaupapa i kaha ai tatau te whakahuihui i a tatau;

“festivals are connected to cultures and to places, giving each identity
and helping to bind people to their communities, events can foster
and reinforce group identity and demonstrate a community’s sense
of community and place” (Getz, 2010:8).

Ko te kaupapa whakamutunga ko te kaha o nga iwi taketake ki te whakarauika i a ratau

ano ki to ratau whenua taurikura e rongo ai ratau i te ha o te whenua. NoO reira e marama

marika te kite atu i te hangai pu o te hui ahurei a Tuhoe ki nga huihuinga nui o nga iwi
taketake o te ao, kua tae te wa e matika ai te titiro o Ngai Tuhoe ki nga rangahau o iwi ke,
o pataka ké e whakapae ana kai reira he oranga nui mo te iwi, kauaka moku mo weénei

tuhituhinga, engari mo nga whakatipuranga hou mo Tuhoe anamata.

Te whakarapopoto o te upoko tuawhitu

Na Te Matua Tangata nga whiti o Te Himene a Hoera i tito tona kotahi rau rima tekau tau
ki muri, ténei te nanao atu i nga kupu nei ka whakahangai atu ki nga korero mo te ahunga
mai o Te Hui Ahurei a Tuhoe, 3, me te urupounamu ano e ahu péhea ana ténei hui nui i
ngara o anamata? Kia whai atu i te ia o ténei whakaaro ki te whakautu i nga urupounamu

o ténei upoko.

Karangatia he huihuinga nui, whakaminea mai te iwi: Na Te Rangihau te whakakitenga
nui mo tona iwi, e ora ai tona iwi, kua eke te hui ahurei a Tihoe ki tona hui rua tekau ma
whitu ma waru ranei, a me te aha? E kaha ana te iwi ki te whakahaere i tana hui nui ki te

whakawhanake hoki i nga wahi e tika ana me whanake.

Ka moemoea o koutou kaumatua: Ara atu te nui o nga hua o ténei huihuinga ahurea, ko te
nui o te kura huna whakapakari i te whanau i nga hapii maha o Te Urewera e angiti ai
ratau ki runga i o ratau marae. Kai te kaha tonu a Tuhoe ki te korero i tona reo, ka mutu
koinei tonu te reo ka rangona i tana hui nui i te nuinga o te wa, ka mutu he nui nga
kaupapa o te hui nei e whakakaha ana i te iwi ki te whakamabhi i tona reo, kia rangonahia
ai e ona uri kare i te mohio ki te oro, me te tangi o tona reo Tuhoe. Mai kore ka tipu ai te

koronga nui ki tona reo taketake.

E whakapae ana ko Te Hui Ahurei a Tiithoe te waka kawe i te reo o te kaitito Tiihoe ki tona

ake, ake.

Marika koinei te waka kawe i te reo o te kaitito Tuhoe, kua aua atu i te wha tekau ma iwa
tau a Tuhoe e kaha ana ki te whakahaere i tona whakataetae kapa haka, koinei tonu te
kaupapa e whakapakari nei i te hunga kaitito o Tuhoe ki te tito, haunga te wahanga ki te
moteatea, ma te wa pea e kite atu he wahanga ki te tito moteatea, engari mo ténei wa ka

noho tonu ko nga waiata me nga haka hai kaupapa titonga ma nga kapa;

e he waiata tira

e he whakaeke

e he waiata-a-ringa
e he poi

e hehaka

e he whakawatea

NO reira uaua te kite atu me te rongo atu i te waiata i te haka ranei e toaihia ana e tétahi
kapa, marika koinei te paparewa mo nga titonga hou a Tuhoe iwi whanui. Kai te ahua
tonu o nga kaupapa ka wharikihia e te iwi mo ia whakataetae, ka mutu ara atu ano te nui
o nga kaupapa ka kawea mai ki runga i te atamira, he torangapu, he tohe ki te
kawanatanga o te wa, he tohe ranei ki a Te Uru Taumatua. Matua korerohia i roto i nga
waiata me nga haka o te wa, he waka ténei e whakapono marika ana te iwi e korekore

rawa nei e tu, e totohu, e kainga ranei e te korokoro o Te Parata.

Ka kite ano hoki a koutou tai tamariki i nga whakakitenga nui:

[ kite ano tatau i te kaha o Ngai Tuhoe ki te arotake i a ia ano, ki te ata wananga i nga
auheke, me nga aupiki o ténei hui nui, ko te nohotahi o nga pakeke me te hunga matatahi,
ko nga tamariki o te hui ahurei me nga mokopuna hoki, he whakaiti, he whakakeke, he
matemate a-one tetahi ki tétahi hai painga mo te iwi. He whakarite ano i nga
kaiwhakahaere mo apopo, ma roto mai i te whakatauira, i te whakaako me te ata whangai

ki nga korero a kui, a koro ma, ma roto mai ano i te noho whakakeke a nga pakeke, ka

areare taringa atu ki te whakaaro a te matatahi kai reira hoki ko te pito mata o te

whakaaro hou, ko te huarahi ahunga whakamua hou.

Ka whakatepe atu i nga korero e titiro ana me te urupounamu ano he aha ra ta nga hui
ahurei a iwi taketake o te ao e ora ai wa tatau taonga tuku iho? Kaore i arikarika te hunga
kairangahau i nga hui nui a iwi taketake, ka noho koinei tétahi tino kaupapa matua o te
ao rangahau e kiia nei ko te “Festival studies”. Ko tona iho matua ko te iwitanga, ko tona
iho atua ko te tautoko i nga iwi taketake o te ao ki te pupuri i 5na momo reo, i 0na tikanga,
ki tona ahurea taketake ki ona whenua taurikura. Ko te urupounamu ano6 he aha ta wéenei
rangahau ki te tautoko i a Tihoe inamata mo Tihoe anamata, heoi, he kaupapa atu ano
téra hai tiki atu a te wa.

Kia hoki ano tatau ki te moemoea i moemoeahia nei e Te Rangihau haunga ko nga pakeke
i kaha ai ki te whakatutuki i téra moemoea nui 6na, kare pea ratau i tino mohio ka pénei
rawa te nui o te hui nei, te mohio ranei ka pénei rawa te whakahirahira o nga mahi o ténei
hui ki te iwi. E tautoko ana ahau i nga whakaaro a te whaea whakaangi nei a Turuhira
Hare e kii ana, kua ekehia e tatau nga hiahia i wawatahia ai e Te Rangihau me nga pakeke
o taua wa mo to tatau hui ahurei, kua tae te wa ki te whakakotahi nga whakaaro, nga titiro
ki nga tau rima tekau kai mua i te aroaro, kia moemoeatia nei e tatau he moemoea hou he

whakakitenga hou, mo te orangatonutanga o to tatau Tuhoetanga, ake, ake!

Upoko Tuawaru

Te Whare o Te Kahikatoa:

He nui nga tumomo whare o Ngai Tuhoe inamata, na reira ko te putake
o ténei upoko he patoto i nga whatitoka o aua whare ra ki te wananga
he aha te wahanga ki nga whare o te iwi ki te whakapiki ake i te kaha o
nga mahi a kui, a koro ma? He aha ta ratau e whai oranga ai te reo
taketake o Tilhoe me nga matauranga waiata Tuihoe? Ko nga whare
korero ka tirohia e ténei upoko:

e He Kura Whare:
Te Kura Whare o Te Uru Taumatua,
Te Kura Whenua o Waikaremoana,
Te Kura Tangata o Ruatahuna

¢ Whare Whakaruruhau - Te Taraipara o Manawaru

e Whare Ahurea - Te Tira Ahurea o Manawaru

e Whare Kahikatoa - Te Kura Parawhakawai o Ttihoe

e Whare Tapere - Te Hui Ahurei a Ttihoe (Upoko tuawhitu)

e Whare Wananga - Te Weu o Te Kaitiakitanga 2018

e Whare moteatea mo6 nga matauranga waiata Tuhoe (Upoko tuatoru)

He oranga nui kai roto i te whakatt kura whare korero hou e ora ai a kura whare korero
tawhito. He nui nga kura whare i whakatuwherahia e Ngai Tuhoe i roto i te tuangahuru
tau kua pahemo ake neij, ko ta tenei tutohinga whakapae he patoto i nga tatau o weénei
whare kia kite atu ai i te nui o te aroha o wénei kura whare ki tona iwi, ka whakaemihia
ko te kounga o wenei whare ki te whakatairanga ake i tona reo taketake, kia mataara ai te
iwi ki nga kaupapa ka whakairihia ki te whare moteatea mo nga matauranga waiata

Tahoe.

Nga whare o te iwi:

e He Kura Whare:
Te Kura Whare o Te Uru Taumatua,
Te Kura Whenua o Waikaremoana,
Te Kura Tangata o Ruatahuna
e Whare Whakaruruhau - Te Taraipara o Manawaru
e Whare Ahurea - Te Tira Ahurea o Manawaru
e Whare Tapere - Te Hui Ahurei a Ttithoe
e Whare Kahikatoa - Te Kura Parawhakawai o Ttihoe

e Whare Wananga - Te Weu o Te Kaitiakitanga 2018

He wahanga nui to téna whare, to téna whare mehemea ki te ora te reo me nga tikanga o
Tuhoe, haunga ko te kokiringa whakamua ai o aua tikanga me te aronui ki te hunga o
apopo, ka whakahangai atu i te tikanga ki te wa e noho ana ratau, éngari kia u tonu ki te

tapu o aua tikanga atua wharau rangi, tangata wharau nuku.
Te Kura Whare - Te Uru Taumatua

“No wai ténei whare?
No Tithoe Tauukiuki

Whakaahua 49: Te Whakatuwheratanga o te Kura Whare Pohiri

Whakaahua 50: Te Uru Taumatua 8 o Maehe 2014

Whakaahua 51:Te Whakatuwheratanga o te Kura Whare Pohiri -Te Uru Taumatua 8 o Maehe 2014

m—‘ﬂ o

[ whakatuwhera nga tatau o Te Uru Taumatua i te tau 2014, he hua no te mahere mo Te
Wharehou o Tuhoe (TET, 2011:2). Kai roto i te mahere nei nga pou tarawaho, me nga
tiapapa mo nga nekehanga o Tuhoe e whakahou ana i te aronga matua o Te Uru
Taumatua. Ko Te Uru Taumatua te kaiwhakahaere i nga whenua me nga rawa ake o
Tuhoe, ko te whakahaere ano i nga putea raupatu a Te Karauna ki te iwi. Ko te kaupapa
matua o Te Uru Taumatua he tataki, he whakatu rautaki hoki e u ai ko te Tuhoetanga ki

roto i téna tangata, i téna hapt o Tuhoe (Our Organisation Te Uru Taumatua, 2013). Ka

mutu, he whakapakari ake i te tiapapa ohaoha me te rangatiratanga e ahu whakamua ai
te iwi o Tuhoe, a whenua, a hinengaro, a tinana, a wairua ano hoki. He whakakotahitanga
a Te Uru Taumatua i nga tangata no roto, no waho hoki o Tuhoe (Tuhoe Te Uru Taumatua,
2015-2016) Ko Tuhoe tonu e kokiri whakamua ana i te kunenga mai o te Tihoetanga mai

onamata, ki inamata, hei whai mo te anamata.

He whare putaiao

Ko Te Kura Whare te whare oranga taiao tuatahi ki te tuakoi tonga o te ao, a, kai Taneatua
e tu ana (Te Kura Whare the living building, 2013). He whakatakotoranga hou ténei ki te
whakahou i te pliingao pai e ukauka ai tatou te ira tangata hei te tau titoki. Ma nga
uaratanga me nga matapono whakauka e whakatu tuapapa hei whakau i ténei tikanga, te
tihoetanga ki roto i tona iti, i tona rahi. E toru nga ahuatanga kua whakamahia ki roto i te
whare nei hai whakatinana i te taukaea ki waenga i a Tuhoe me te whenua. Ko te wai, te
pungao me nga rawa taketake éra. He hononga tapu ta Tuhoe ki te wai, he waiaro kua tau
ki roto i ténei iwi, ina hoki te noho ngatahi o te iwi ki nga tahuna o 6na awa, e inumia ana
i nga puna wai ora o Te Urewera. Ko nga whakamahinga wai katoa o Te Kura Whare, he
mea kua whakatoputia e te punaha hopu i nga roimata o Ranginui. Ka whakakaotia e te
punaha nei i te ua mai i te tuanui o Te Kura Whare, katahi ka puritia e nga kurawai raima
ki raro o te whenua. I nga wa rit whenua, waipuke whenua, i nga wa ohotata ranei ka
tohaina te wai maori mai i nga kurawai raima hei tautoko i nga tangata ake o Tuhoe
(International Living Future Institute, 2018). Kua whakairihia te tokomaha o nga papa
komaru puta noa, hei whakahohe i Te Kura Whare. Kua araitia hoki te tuanui me nga
pakitara o te whare nei, kia mahana ake ia i te hotoke, a, kia koangiangi i te raumati. Ma
te peke pukaha e penapena ai te hiko kua whitikina i te aranga mai o te ra, kia pai te

whakamahi i nga toenga hiko i te po6, ka mutu, kia tohaina ki nga kainga o Taneatua hai

mimiti i nga utu a whare (International Living Future Institute, 2018). Ko nga rawa katoa
o Te Kura Whare, he rawa hangarau, ranei he rawa taketake ake no te ngahere o Te
Urewera. Koinei te herenga motuhake o Tuhoe ki tona ano whenua, ki tona ano taiao. Me
te mea hoki, ko te kainga nei a Taneatua koinei tonu tétahi o nga waharoa ki te ngahere
o Te Urewera, tuarua ko Te Waimana Kaaku. Ko Te Urewera te kohanga e titohu anai te
iho o te Tuhoetanga. Ka whakamahia nga rakau taumata rau mo nga poupou, paepae,
waihoki nga heke o Te Kura Whare; Me ko Te Wao Nui a Tane tona tairite. Ko te manako
ia, ma ténei whare rauora, e whakarauora i te iwi kia ora ténei mea te tihoetanga tae noa

ki te ake ake. Ara ia te korero "he kura kainga e hokia, he kura tangata e kore e hokia".

[ te 8 o ngara o Maeheite tau 2014 i muia te wharua o Taneatua e ona uri, he ra whakanui
i te whare whakahirahira o te iwi i tapaina ko Te Kura Whare. He whare ténei e tohu ana

i nga whakakitenga nui mo Tuhoe taukiuki.

“Encouraging pride, unity and presence, Te Kura Whare mirror’s Tithoe
values and Te Mana Motuhake o Ttihoe in a way that maintains the truth
of our past, our present and our future. Te Kura Whare brings to life the
idea that we must restore the spaces that we live in, we must live within
our means, water use: materials, energy generation and consumption. Te
Kura Whare raises the bar beyond environment friendly, striking a chord
nationally and worldwide, it has set benchmarks for future homes, tribal
offices, marae, schools, kohanga reo and all buildings throughout the
Tihoe rohe” (Te Uru Taumatua - Wharangi Pae Tukutuku).

He whare hou-he whakakitenga hou

“Ki te kore he whakakitenga, ka mate te iwi"?®

168 He whakatauki ténei e kaha whakamahia ana e Ttuhoe, kua tuhia hoki ki te kohatu
whakamaumaharatanga a Te Rangihau e takoto ana ki te urupa o Ngati Whakaue i Kauae i te
take o te maunga o Ngongotaha ki Rotorua.

Kia hoki komuri ki te tau 2009 ki te waihangatanga o Tuhoe i tétahi mahere mahi mo te
whakatu i Te Whare hou o Tuhoe, ko nga ohu mahi, nga tohutohu a nga tohunga, nga
whakakitenga o nga tauira o nga iwi taketake nga korero o te mahere nei, ka mutu kaore
i tika kia whai a Tuhoe i nga tauira me nga tikanga whakahaere a te kawanatanga mo te
whakatu hanganga mo te iwi. Kaore e neke whakamua te iwi péna ka tuaruahia nga mabhi,
nga rautaki me nga anga whakahaere a weétahi atu, éngari ma te ngakau Tuhoe me ona
ringaringa e whakairo tona ao anamata, na konei i ngana te iwi ki te ata whakatu ano i
tona ake whare a-iwi, kaore i whai i nga tohutohu a te rawaho mo te hanga i tona whare

(TET, 2011:34).
[ te tau 2009, i waihangatia e Tuhoe he mahere mahi mo te whakatu i Te Whare hou

Anei te whakarapopototanga o nga whakaaro:

¢ Ko te mana me te mauri o te Kaumatua ka ahu
mai i te whanau me te hapu, me mau ki ténei

Péhea te whakauru atu i te Tohu o te

Kaumatua ki roto i nga whakahaere a Te
Wharehou? ahuatanga.
e Me tautoko, me awhina ano nga Kaumatua i

nga kaupapa a te iwi. He whai mana téenei
whakarite.

e Me noho whai mana tonu nga mahi a te
Kaumatua, me mahi i runga i te whakaaro
rangatira mo te iwi.

e Ko te Whaikanohi ko te whakaatu me te
whakatinana i nga wawata, nga whakapono
me nga here mo te iwi o Tuhoe me ana rawa.

Ka péhea te Whaikanohi mai o te iwi?

e Ko te ahikaroa o nga hapu te whaikanohi
totika, engari me uru katoa mai a Tuhoe ki roto
kia mana ai.

Ka péhea te whakatutuki i nga tiranga, * Katdte Whare hou ki Taneatua

ngd mana whakahaere me ngd e Ma nga Tutohinga a nga Komiti Taraipara e

whanaungatanga i roto me waho o te rohe arahi i nga whanaungatanga i roto me waho

me nga kaiwhakarato ratonga a Tithoe ki mo Ngai Tahoe.

Motuhake o Tuhoe kia ora tonu te Tihoetanga.
Me whakatairanga ake te mana o nga hapi me

He aha te putake o te Kete Korero, a, ki hea
noho ai te réehita a-iwi?

nga Komiti Taraipara i roto 1 nga
whakapakaritanga-a-iwi, torangapu me te
ohanga.

Ko te rarangi ingoa a-iwi te taonga nui katoa
ka whakahaerehia e Te Wharehou o Tuhoe.
He nui nga hangarau me nga punaha ka
whakaurua ki te whakahaere tika i te awe
korero mo Tuhoe.

Ka whakaritea te kete korero ki nga taumata
tiketike o te ao kai hou, kia hangai hoki mo te
awhina i a Tihoe. Ko nga tatauranga, tatai a-
iwi, GIS, nga tumahi rangahau me nga
koputunga korero ka whakamohio i te
waihanga mahere me nga kaupapa
whakapakaritanga mo nga whanau, nga hapu
me te iwi.

Kua aua atu i te 30 tau e noho ana te iwi i raro i nga ratonga awhina a te kawanatanga me
nga awhina whakati whare, waka haere, matauranga, whai mahi me te Hauora, ko ta

Tuhoe e hiahia ana ko te mana rangatira 6 tona Tuhoetanga.

Waihoki ka noho Te Wharehou o Tuhoe hei pononga ma te iwi. Ko nga hiahia matua a te
iwi ko nga kaupapa o te whakakotahitanga, te whai kanohi me te whakatuturu i te ahurea
Tuhoe. NO te urunga mai o Tuhoe ki wénei whakarite i marama te hanga i ténei mahere.
I mahitahi nga Mangai o TET me nga kaimahi ki te whakamatau, te arotake, te wetewete
me te waihanga i tétahi huarahi mo te whakaata i nga whakaaro o Tuihoe mo tétahi ao

kaha mo Tiihoe, na reira ko te mana o ténei Mahere no te iwi (TET, 2011:36).

Te Whakakotahitanga

Matua ma te ngakau me te ringa tangata e whakairo Te Whare hou o Tuhoe kia kawea a
Tuhoe ki te anamata i runga i nga whakaaturanga onamata. Ma ténei ka pai ake te ao e ti

mai nei mo nga whakatipuranga. Ko te whai kanohi i roto i te ao Tuhoe ko te whakaatu

tika i te Tihoetanga; te iwi; te mana; me te mauri o te iwi. Ko te manako nui kia ahu mai
nga mangai i nga hapu, kia marama ki te hohonutanga o nga tikanga a te iwi, te whenua
me nga rawa. Koinei te tino putake ma te kotahitanga o te iwi ka whaihua a Tuhoe
(TET,2011:38).
“Ko te kotahitanga me 6na ahuatanga te matapono nui. E tika ana ko nga rangatira
tuturu o Tuhoe i ahu mai i 6na whanau me éna hapu.

Ko te kotahitanga te mea nui e whdia ana, ma te kotahi o te whakaaro ka eke te iwi

Ki nga taumata tiketike e wawatahia ana”(TET, 2011:38).

| te waihangatanga o te mahere mo te iwi i whanui te titiro, i hohonu te rangahau. Aua
atu i te tekau marama te roa o te torotoro whakaaro hapu e nga Komiti Taraipara, te kawe
i nga korero ki te motu whanui me Ahitereiria me te whakawhitiwhiti korero ano i nga

kaumatua. Otira e nganga tonu ana a Tutara kauikal6?, Te Kotahi a Tuihoel7? me Te Poari

169 Tuhoe Fisheries Charitable Trust - He ropu i whakatiihia ki te whakahaere i nga kaupapa takutai
moana, hi ika a Tihoe. Was formed to recieve, hold and manage and administer the iwi fisheries trust fund.
170 Te Kotahi a Tuhoe - In 2005 (TKAT) was formed by mandate of Ngai Tuhoe. Nga Rauru 6 nga Potiki
(NRONP) and the Tuhoe Waikaremoana Trust Board (TWMTB) as two groups, came together with a
willingness to co-operate on mandate and negotiation. Ngai Tithoe claims are currently represented by this
combined group. The consolidation of these two groups bring together a powerful political alliance in
support of a strong mandate process leading to negotiations and a robust Treaty of Waitangi settlement for
Tlhoe. With a mission to work with the whanau and hapii of Tithoe to represent their interests accurately
and comprehensively, whilst working toward the establishment of a new tribal entity, and the achievement
of a full and enduring Treaty settlement with the Crown.Te Kotahi a Tithoe Trust is an organisation created
to umbrella, coordinate and facilitate the progression of Tiihoe's Treaty Settlement process, until such time
that a new Iwi entity is formed to facilitate and manage Tihoe Iwi affairs in full. It therefore has a finite life
of 2-3 years, or until such time that the new entity is formed and in a position to take control. Te Kotahi a
Tuhoe has emerged as a natural progression of Nga Rauru o nga Potiki and the Tithoe Waikaremoana Trust
Board, under the direction of Tiihoe iwi, working jointly on a range of Treaty Settlement and Iwi related
projects.

Maori o Tuhoe-Waikaremoanal’! ki te whakawhiti mai i nga rawa a te iwi ki roto i te

whare kotahi, nga putea me nga whakahaere kia pai ake ai te ao anamata mo Tuhoe.

He maha nga whakawhitinga korero me wetahi atu iwi, pénei i a Ngati Awa, Ngapuhi,
Ngati Porou, Tainui me Ngai Tahu, 3, tae atu ki nga iwi Taketake o Kanata, Kotimana me
Ahitereiria. IKkitea i roto i nga tirohanga o te ao kai te neke te kaha ohanga o te ao ki nga
whenua pénei i a Parihia, Rihia, Inia me Haina. He whakal wénei whakakitenga i te
whakaaro he mea tino nui te whakakotahitanga. Kai roto i te kotahitanga to kaha me to
nui (TET, 2011:39), haunga i kitea ano i €nei tirohanga te hiranga o te pupuri i te ahurea,

te reo me te tuakiri i roto i ténei ao hurihuri, kia kaua e pehia énei mo te whakatipu moni.

“Kai te whakahokia mai te mana me te whakapono ki roto i a tatau ané ma te korero
Me te whakatinana ané i te mana motuhake!
Ko te mana me te pono nga taonga whakamanawa i te iwi, @, tiituru mo te u
Ki te mana motuhake. Ko Te Wharehou o Tiihoe te kaihapai i ténei
Whakaaro hai kokiri ma te iwi,”(TET,2011:39)

Te tohu o te kaumatua
“Ko te ha o te penupenu, te kura o te ukaipo™172

[ pakeke au i nga rekereke o toku kuia ake o Airini Taoho ko te whaea o toku whaea o

Airini Tahi, he tikanga whakapakeke mokopuna ténei n6 toku whanau, 3, kitea ai hoki i

waenganui o nga whanau whanui o Tihoe. No reira ka taipakeke ana nga mokopuna kua

mohio noa atu ia ki te noho kaumatua, ki te tiaki me te manaaki kaumatua. Ko nga

171 Tuhoe-Waikaremoana Trust Board - Was established in the 1950’s under the Maori Trust Board Act
1955 to receive compensation from the Crown, reserve Tiihoe lands and manage assets for its

beneficiaries.

172 Te ha o te penupenu, te kura o te tikaipo - He whakatauki ténei na te kaumatua nei na Hori Uatuku, no
Ngati Koura, n6 Te Mahurehure hapii o te wharua o Ruatoki.

kaumatua nga whakaruruhau i roto i nga taumahatanga, ko ta ratau he arahi, he tohutohu,
he kimi i te huarahi e puta ai ki te maramatanga. Ko te whakaaro ia i puta mo nga
kaumatua kia noho motuhake ratau ki runga ano i a ratau ake kaupapa mo te iwi, kaua te
noho tuturu ki roto i nga whakahaere a Te Wharehou. Waihoki ka noho ratau ki roto i nga
whakahaere o te hapii me nga marae kia noho nga kaumatua ki te whakatutuki i to ratau
mana me te whakakaha i nga tikanga i runga nga marae, i roto i nga hapu me nga rohe
Taraipara. He mahi nui tonu ta nga kaumatua ki te whakapakari ake i nga kaumatua o
apopo, he kaupapa nui ténei mo te iwi. Ma te matua whakarite ka noho kaha nga

kaumatua mo ake tonu, ka pumau te ora o te Tuhoetanga (TET, 2011:42).

Ko ta te mahere e whakaari ana mo nga kaumatua

¢ Kia whaiti te whakaaro me te whakapau o nga kaha o nga kaumatua ki te
whakakaha i nga tikanga i runga i nga marae, i roto hoki i nga hapu o Tuhoe.

e Te whakapakari i nga kaumatua o apopo.

¢ He awhina, he tautoko nga mahi a nga kaumatua mo Te Wharehou o Tuhoe.

e Ma nga Komiti Taraipara e tautoko, e takawaenga i nga mahi a nga kaumatua.

Te wahanga ki te reo

He marama te kite atu i te whai wahi mai o nga kaumatua ki te reo o Tuhoe, ko ratau hoki
nga kanohi o 0 ratau pakeke, a, ko te waha pukorero o 0 ratau pakeke hoki, ka mutu he
mahi nui to nga whanau ki te hopu i nga reo a-taringa, a-wairua. He mahi nui ta nga hapt
ki te whakaminea mai nga kaumatua o te hapii ki nga kaupapa nui a te hapi e rongohia ai
ratau e o ratau tamariki, mokopuna. Ka mutu ko te whaikaha ki te whakaari mai te

mahere rautaki a te iwi mo nga kaumatua.

Te hangai ki te whare moteatea
Kia tikina ano ai ko ta te mahere e Kkii ana:
e Kia whaiti te whakaaro me te whakapau o nga kaha o nga kaumatua ki te
whakakaha i nga tikanga i runga i nga marae, i roto hoki i nga hapt o Tiihoe.

Ko nga kaumatua kaipupuri i te mauri o nga marae maha o Tuhoe, e marama ana nga hapu
ki tenei ahuatanga, engari kai reira ano ona piki, ona heke. Ki te titiro tatau ki a Tuhoe ahi
matao e noho ana ki nga taone nui o te motu, kihai o ratau marae ake kua kite tatau i te
uaua o te noho marae tiuturu nei, kare he kaumatua hai whakaruruhau mo ratau, kua riro
ma ratau tonu wa ratau kaupapa e kokiri i runga i ta ratau i mohio ai he tikanga. Heoi kia
waiho téra kaupapa mo ténei wa, me hoki ano ki ta tatau kaupapa, ahakoa te uaua o te
noho ahikaroa e whakaae ana ki ta te mahere e Kkii nei, ara kia whaiti te whakaaro me te
whakapau o nga kaha o nga kaumatua ki te whakakaha i nga tikanga i runga i nga marae,
i roto hoki i nga hapt. Kai konei te oranga nui mo nga tikanga me nga taonga tuku iho

karanga mai, whaikorero mai, moteatea mai.

e Te whakapakari i nga kaumatua o apopo.
Ka whanau mai tatau ko tatau tonu te whakakanohitanga o 0 tatau whanau, o 0 tatau hap,
no reira e tika ana kia riro ma tatau tonu o tatau marae e whakahaere, ka tuku ma tatau
tonu te mauri o 0 tatau marae e pupuri a tona wa. Ko te mea nui mo tatau o Tuhoe inamata
kia aronuihia o tatau marae, kia whakaaronuihia o tatau tikanga, kia arohanuihia nga

taonga tuku iho kia ora ai.

Te Whaikanohi

Ko te tino kaupapa o te whaikanohi he tiaki, he pupuri me te whaihua o te iwi. Ko te
tikanga o ténei ko te pimautanga me te oranga tonutanga o Tuhoe. Ko ta te whaikanohi

he whakapumau kia ora haere a Tuhoe, i runga ano6 i ona ake whakaaro, whakapono me

nga uara ahurei a Tuhoe, kia noho a Tuhoe i runga ano i tona Tuhoetanga. [ raro i ténei

kaupapa nui ko ona whainga me tona imanga nui.

Te Whakatinana i te Mana Motuhake:

Ko ténei anga whaikanohi te huarahi e whaia ana e Tuhoe ki te whakatutuki i tona mana
motuhake. Ko te whainga nui o ténei whaikanohi ko te whakatau tikanga a Tahoe mo

Tuhoe, kia whaihua ai nga whanau 6 Tuhoe.

Te Mana motuhake

“Ma te whakatinana i te mana motuhake e mana ai te iwi,

Koinei te huarahi tika”(TET, 2011:44).

Ko te whakaaro ia he pénei, he tikanga torangapu te mana motuhake e tautoko ana i te
pupuri me te whakaoratanga o te kaha me te mana whakahaere o Tihoe mo nga kaupapa
katoa e pa ana ki a Tihoe. He whakamana ténei i te mana o nga ptiinaha torangapii o nga
hapl me te whai kaha ki te whakatinana i te mana rangatiratanga mo te whakatau tikanga
e u ki te Tuhoetanga. Ko te mana o Tuhoe ki te whakarite ano i te ahua o tana noho, te
whangai i nga tamariki me nga mokopuna, te pupuri i ana tikanga me tona mana, te pupuri

me te tiaki i te reo me nga tikanga, a, me te whaihua o Tuhoe.

Te whakatinana i te whaikanohi

“Ka whanau mai te tamaiti Tithoe ko ia tonu te whakakanohitanga o tona
whanau, tona marae, tona hapt, a, ko ana takoha ki te iwi. ma ratau ko tona
hapt me tona iwi e whakarite ka whakatutuki. Ko te mana kai roto i te whai kaha
ki te whakatau tikanga. He maha nga taumata o te whaikanohi, a, marama te
mana o ia taumata nei me te hangai ano ki taua kaupapa. He hono kai waenga
i te whaikanohi me te rangatira” (TET, 2011:45).

Ko te mana whaikanohi e whaia ana e Te Wharehou ko te mana whakatau tikanga me te
whakatinana i te mana rangatira o nga hapu o Tuhoe, ko nga whanau tonu, kai roto i nga

haptu o Tuhoe. Koinei te huihuinga o nga mangai o nga whanau me nga hapu o Tuhoe.

Te kaha o te iwi

Ko te whaikanohi he whakaara i te kaha o te iwi. E whakapae ana ko nga wero ki Te
Wharehou o Tuhoe ka ahu mai i te wahanga mana tangata o ténei whaikanohi na te mea
kua haumate haere nga tikanga a Tuhoe, ka mutu he maha nga Tuhoe e kuare ana ki o
ratau hapi me to ratau iwi. Kaore he rongoa hai whakatika wawe i ténei ahuatanga engari
me hiki papa a Tuhoe inaianei tonu. He roa tonu te wa e rata mai wetahi ki te whakaaro
ko te ahi ka roa anake ka taea te whakakanohi tika i te mana whenua me te mana tangata.
Kaore e taea weénei te wehewehe. Hai whakakapi i ténei kaupapa mo te whaikanohi o
Tuhoe, ma roto mai i nga wahanga whaikanohi nei e whakaputa, e manaaki me te
whakaata i nga matapono i roto i a Tuhoe. Ko te kaupapa o Tuhoe ko ona whanau, ona
hapl nga whakahaere torangapi e tutuki ai te mana motuhake o Tiihoe me te tiaki ano i

te mana whenua.

Te Hanganga o Tuhoe

Ko te kaupapa o te waihanga hanganga mo te iwi he tautoko i nga kaupapa whakapakari
i a Tuhoe, ko te waihanga i te kaha me nga pumanawa o te iwi kaimahi Te Wharehou ki te

whakahohe ake i te kotahitanga me te whaihua o Tuhoe. Kai roto i wénei whakapakari

hanganga ko nga kaha me nga pliimanawa whai mohio, te hangai o nga wahanga mahi me

nga hangarau, nga rawa, wawata me nga whainga.

Kua tohua he aha nga mea nui ki nga whanau o Tuhoe:

Tuatahi ko te Mana Motuhake - Me whakaari e nga rangatira nga whakaaro me nga
rautaki, a, kia kaua e whakawhirinaki ki nga tohutohu a te rawaho. E mau pu ki te kaupapa
kai te Tuhoetanga te painga, te mana me te ora mo Tiihoe.

Tuarua ko te Mana Whenua - Ko te rohe katoa o Te Urewera me te rohe potae o Ttuhoe, 6
tatau hono, nga whakataunga mahi me nga here ki te nga rawa tuturu. Kai konei ko nga
paihere me te mana whakahaere i nga rawa kia whai mahi te iwi, kia whaihua me te
whakapai ake i te ao mo Tuhoe.

Tuatoru ko te Mana Tangata - Te Whakatairanga i nga ratonga me nga painga mé nga

whanau, nga hapu me nga ropu o Ttuhoe.

Tuawha ko Nga Rawa - Te Whakatopt i nga rawa a te iwi, e taea ai te whakamahi i nga
putea hai hiki i nga whanau me nga hapti o Ttihoe.

Te Whare Whakaruruhau

Kua kuhu atu tatau ki ténei o 0 tatau whare, e kiia nei e au ko te whare whakaruruhau mo
nga wharua, marua o te rohe potae o Tuhoe. E wha nga whare nei e kiia ana he
Taraiparal’? ko Te Taraipara o Te Waimana Kaaku e tawharau ana i nga marae me nga
whanau o Tuhoe Kaaku, ko Te Komiti o Runga ki te wharua o Ruatoki, a, ka whai wahi atu
ki te wharua o Waiohau hoki. Ki te tuawhenua ko Te Taraipara o Manawaru, a, ki te
Waikaukau o nga matua tipuna ko Te Taraipara o Waikaremoana. Kai konei e kitea atu
ko te mana motuhake a nga hapti maha o Tuhoe e whakatinanahia ana, e whakahikoehia
ana, ko te mana rangatira kai nga hapt e koke whakamua ai nga hiahia, e whakahohe ai
nga wawata, me nga moemoea o nga whanau. Kia hiwa ake te korero: “ki te kaha te

whanau, ka kaha te hapu, ki te kaha te hapt ka kaha te iwi”

[ te ra 23 o Hakihea 2016 i whakatuwhera mai nga kuaha o te whare whakaruruhau o

Waikaremoana i tapaina ko “ Kura Whenua” ki te akau tonu o Waikaremoana.

173 Taraipara - He kupu whakawhiti mo te kupu Pakeha “Tribal” e whakamahia tonuhia iaianei
tonu.

Kura Whenua - Waikaremoana

(S]]

He whare Taraipara ténei, he whare wananga, he whare kokiri i nga kaupapa

Waikaremoana inamata mo tona anamata.

Whakaahua 52: Te Kura Whenua ki Waikaremoana 2016

Whakaahua 53: Te Kura Whenua ki Waikaremoana

Whakaahua 54: Te Whakatuwheratanga o Te Kura Whenua -Whakaharatau pohiri

Waikaremoana 2016

KuraTangata - Ruatahuna

Whakaahua 55: Te Kura Tangata - Concept design 2017

COMMUNITY
GARDEN

COVERED
COMMUNITY .
HUB

MOTORHOME
PARKING

LAUNDRY

PLAYGROUND

75~ ~SOLAR PANELS

s WASTE WATER
TREATMENT

Whakaahua 56: Te Whakatuwheratanga o Te Kura Tangata 2017

Whakaahua 57: Te pohiri rau rakau mo te Whakatuwheratanga o Te Kura Tangata

Wharangi 305



Upoko Tuawaru:Te Whare o te Kahikatoa

Whakaahua 58: Nga Tane Whakatutii Waewae

He Whakaruruhau - he whare ohanga

He whare whakaruruhau he whare ohanga hoki a Te Kura Tangata mo te marua o

Ruatahuna:

¢ He toa hoko kai

e He whare kai whangai manubhiri

¢ He whare noho mo nga manuhiri

e Whare horoi kakahu

e Whare hauora

e Whare wananga

e He tari mo Te Taraipara o Manawaru

e He tari mo nga kaimahi o Te Kura Tangata
e He wahi hangarua para

e He toa hoko hinu motuka

Haunga ki wénei whare e haere ake nei ko te whare whakatika waka, a, ko te whare
hauora nui, he whare papaho hokil74, ka mutu ko tétahi wahi haututi ma nga tamariki.
He oranga nui to Te Kura Tangata mo te hunga e noho ahika ana ki Ruatahuna, kua whai
oranga nga whanau noho kore mahi, kua hoki mai ano te hunga taruhi kai ai, inu kawhe
ai, moe ai. Kua aua atu i te tekau tau neke atu te roa o te toa hoko kai e kati ana ona kuaha,
a, kua ora mai ano, na reira he nui nga painga o ténei whare hou 6 matau. He oranga

tinana, he oranga hinengaro, he whakapiki wairua hoki.

Te Whare Whakaruruhau - Te Taraipara o Manawaru

[ himata ai nga Komiti nei i raro i te maru o te Tuhoe-Waikaremoana Trust Board me te

Maori Trust Boards Act o te tau 1955.

Te Hanga o te Taraipara o Manawaru

Nga Kaumatua

_J
N

Te Tiamana
Te Hékeretari

_ Nga Taraketi: Papueru, )
Oputao, Te Umuroa, Kakanui,
Otekura Tataahoata, Te Waiiti,

Uwhiarae, Mataatua, Ohaua.

Nga whanau o
Ruatahuna

174 Whare papaho - Media Hub

Ko te mana o te Taraipara o Manawaru ko nga hapii tonu o nga marae o te marua nei o
Ruatahuna, ko te tauira ténei a nga pakeke o uki. [ te marama o Hakihea ka noho ki te
whakarite i nga ra hui mo te Taraipara, kotahi te hui ki ia marama o te tau, 3, ki hea tu ai
nga hui. Tuangahuru nga marae o te marua o Ruatahuna, a tapirihia atu ko wetahi atu o
nga ohu whakahaere kaupapa mo te marua. Ko nga kapa haka téna, ko nga pakeke o nga
tamariki kura téna, kua kapi te tau. Ka mutu ka noho tapu te marama ki nga kaupapa ake
a te marae nona taua marama, i te nuinga o te wa he marama mahi moni te kaupapa, a, ko
te Ratapu tuatahi o te marama te ra ti ai te hui a te Taraipara, ma te hapu tonu te tina e

tunu hai hoko ma nga taraketi me te hunga ka haere atu ki taua hui.

He hui timata ai i nga tikanga a kui a koro ma, he karakia, he mihimihi katahi na ka ruku
atu ki nga kaupapa o te hui, mai mai ko nga kaumatua nga kai pupuri i te tikanga, i nga
tohutohu a nga matua, tituru ko ratau nga waka kawe i te reo o tuawhakarere. N0 nga
tata noa iho nei te whakamahi o te reo pakeha ki wénei huihui nui, he kore reo no wetahi
o nga uri i pénei ai, heoi ahakoa te nui o te hunga matatau ki te whakarongo ki te reo ka
mau tonu te reo o nga pakeke hai akoako ma te korokoro ngoikore ki tona reo. Ko tétahi
ahuatanga nui o te Taraipara he noho ki te tikanga me tane te tiamana, ka mutu me
kaumatua, me kanohi pakeke, me uaua te kite atu i te wahine e kawe ana i ténei o nga
turanga nui, ka hoki atu ki te tauira i whakatauira mai e nga pakeke o mua, ki te mana o
te tane te kai pupuri i te tikanga, te ipoko o te whanau otira o nga hapu, te reo whaikorero
i runga i tona paepae ahakoa ko téhea marae. Ko ta nga kuia, otira nga wahine he noho
whakaiti, éngari he wahanga nui tona ki te whakakipakipa, ki te whakaputa i ona

whakaaro ko te pupuri i te mauri o te whanau.

Mana rangatira

Ko te rarangi Komiti whakahaere a Te Taraipara o Manawaru:

Tiamana Tiamana Tuarua Hekeretari Kaipupuri moni

Te Makariini Temara

Hewa Rurehe

Te Rehita Taputu

Noera Tamiana

Koti August Te Rongonui
Tahi

Richard Tumarae
Te Rongonui Tahi Te Whenua Te Whitiaua

Kurapa Ropitini
Turi-o-kahu White Wiremu Doherty Te Hauauru Hiria Soloman
2014-2016 Tahi-Rangihau
Wiremu Doherty Te Hauauru Hiria Soloman
2016-2018 Tahi-Rangihau
Te Tuhi Taoho Ngatai Rangihau Honey Tuhua Hiria Soloman
2018

Ahakoa i ki ake ra ahaui he tiiranga kanohi pakeke te tiamana, kihai i noho te Taraipara
o Manawaru ki téra whakaaro i te tau whakamutunga a Te Rongonui Tahi o Te Urewera,
Ngati Rongo hai tiamana, koinei pea te mutunga o te ao tawhito i mohio ai a Ruatahuna.
Kua huri te ao, a, e ahu ana te titiro ki Te Uru Taumatua ki te Whare Hou, haunga ko nga
whakaaro a nga pakeke kua tau te whakaaro i roto i a ratau kua tae te wa ki te whakati i
te hunga rangatahi ki te arahi i te marua i roto i ténei ao hou, a, ka mutu ka noho ko ratau
hai taituara mo ratau. I te tau 2014 ka whakaara ake ko Te Turi-o-kahu White hai tiamana
mo Manawaru, e toru tekau ma ono, ma whitu noa iho tana pakeke ka eke a ia ki téra
taumata tiketike, kua roa a Turi-o-kahu e pikau ana i tona rahi a Ngati Tawhaki, he tamaiti
i whangaia ki nga kai maro a tona koroua ake a Ivan Taiwera White o Ngati Tawhaki me
ona pakeke o te marae o Oputao, kua roa hoki a Turi-o-kahu e noho ana hai taraketi

mangai mo tona hapt i runga i te Taraipara o Manawaru na reira ehara ia i te tauhou ki

weénei mahi, i noho a Te Turi-o-kahu hai tiamana mai i te tau 2014 ki te marama o Here-
turi-koka te tau 2016, a, ka moe ohorere ona kanohi, i kapohia atu ia e te ringa kaha o
mate mahue mai ko tona hoa rangatira me ta raua pa harakeke tangi mapu kau ana nga
hapt katoa o Ruatahuna i te ngarohanga o te rangatira kanohi matatahi nei, e kore rawa
ia e korouatia. E whai ake nei ko nga kupu o te waiata tangi a tona whanau mona i kawea
e téra o ona kapa haka e Ohinemataroa ki Ruatahuna ki nga whakataetae kapa haka a rohe
ite tau 2017, ki tona hui ahurei a Ttihoe i te tau 2018 ki roto o téra o ona iwi o Te Arawa

ki Kaitao o Rangipare.

Whakaahua 59: Te Turiokahu White

Tiamana 2014-2016

Waiata 50: Te Turi-o-kahu

He waiata tangi na te whanau Rangihau

No roto mai i te kopt o to whare

i puta mai ai koe ki te ao marama

Te taonga a Te Ngawari

Te whare ahuru mowai? Mo to rahi
Haere, haere ra ki te tira kahurangi
Haere, haere ra Te Turi-o-Kahu

Te tatau pounamu o Tiihoe e

Me Ngati Ruapani, i tere ai te karohi
He ringa whero, lho ptimanawa
ngakau whakaiti, marae tangata

Te tama a Tane, te uri o Te Urewera
E te kotuku noho awa, te manu-tataki
o Te Whare Auahi o Ngati Tawhaki
Kua titi nga pou ki runga o Te Tt
Kua whitikina te one e te ra

Te Kura Whare o te kohanga o te iwi
Ruatahuna kakahu mauku, paku kore
Haere, haere ra ki te tira kahurangi
Haere, haere ra ki a Hine-nui-te-po
Haere, haere ra Te Turi-o-Kahu

E kore koe e korouatia.

Nga Mangai a Hapu

Tuangahuru nga marae o te marua o Ruatahuna kua whakakotahi i raro i te Taraipara o

Manawaru anei e rarangi ake nei:

Marae Hapu
Papueru Ngati Tawhaki
Oputao Ngati Tawhaki
Te Umuroa Ngati Manunui
Kakanui Ngati Kakahu-Tapiki/Ngati Tawhaki
Otekura Ngati Kakahu-Tapiki/Tamakaimoana
Tataahoata Ngai Te Riu
Te Waiiti Ngati Kuri Kino/Tamakaimoana
Uwhiarae Ngai Te Paena/Ngati Kuri kino
Te Thu o Mataatua Te Urewera
Ohaua-te-rangi Ngati Rongokarae

He wa ano i whakawhirinaki mai te marae o Maungapohatu mo tétahi wa poto, heoi, i ténei wa

e noho motuhake ana ténei marae i nga kaupapa a te Taraipara o Manawaru.

Ma te hapu tonu e whiriwhiri ko wai te tokorua ka ti hai kanohi tuatahi, tuarua hai mangai
kawe i nga hiahia a tona haptu ki te aroaro o te Taraipara, he nui te mana a te mangai i roto tonu
o te Taraipara, he mana poti tana mo nga kaupapa huhua, ka mutu he mahi nui tana ki te

whakahoki i nga korero mo aua kaupapa huhua ra ki tona hapu hai wanangatanga ma ratau.

Ko te mabhi a te taraketi, mangai ranei i tua atu i te kaikawe korero ki nga hapi, ko te noho ohu,
he kaupapa matua ta téna ohu, ta téna ohu. Itoko ai te whakaaro ki te whakarite kaupapa a ohu
nei i nga hui taumata a Hinepukohurangi, koinei te hunga whakatinana, whakaringaringa,

whakawaewae i nga kaupapa nui e puta mai ana i te Taraipara.

Hinepukohurangi Trust

[ timata ai a Hinepukohurangi i te tau 1994 he ohu kaitiaki i nga kaupapa matua o te Taraipara,

he whakaringaringa, he whakawaewae, he whakatinana i nga hiahia a nga hapii o Ruatahuna:

ICREICHEICKe
Manawaru

Hinepukohurangi

Trust

Kaupapa whakapakar

Kaupapa Ahurea wh3nau

E taria ana te wa ki te whakawhiti atu nga kaupapa a Hinepukohurangi ki raro i te mana
whakahaere o te tari o te Taraipara o Manawaru, e whai ake nei ko nga ohu me tona kaupapa

matua:

Te Tira Ahurea o Manawaru Te Reo me nga Tikanga o Ruatahuna
“Ko te reo te poutaha e iri ai nga taonga
katoa a nga matua tipuna”

Economic Development Te ohanga o Ruatahuna
“Aurara ou ringaringa, kai te rokiroki, kai
te penapena, kai te rakai whenua”

Matauranga Nga kaupapa matauranga

“Iti Rearea Teitei Kahikatea, ka tdaea”

Te Taiao - Biodiversity Nga kaupapa tiaki whenua, tiaki i te taiao,
“Noku te whenua, o oku tipuna” kaitiakitanga

Hauora Nga kaupapa hauora whanau, hauora

“Ko te Matemateao” hapt

Governance Kaupapa whakapiki, whakangungu.

Te Ahuru Mowai Hauora whanau support, vulnerable
“Kia mahi ngatahi tatau, me nga tari childrens services.
kawana”

Te Whare Ahurea - Te Tira Ahurea o Manawaru

[ ara ake a Te Tira Ahurea o Manawaru i te tau 2015, kua roa nga taraketi e upoko maro ana kia
ora ai te reo o te kainga otira e pakanga ana ki te whakamana i te reo me nga tikanga o te marua
nei ki roto i nga whakaritenga me nga whakahaere a Te Taraipara o Manawaru. Ko Te Makarini
Temara te upoko o ténei tira i tona orokotimatanga, ka mutu i noho a ia hai tiamana tuatahi mo
ténei tira. E whai ake nei ko te tirohanga whanui, kitenga anamata o ténei tira whakaringaringa

i nga kaupapa reo a te Taraipara o Manawaru.

Whakaahua 60: Te Makariini Temara

Tiamana o Te Tira Ahurea o Manawaru
2015-2016

“Ko te reo te pou taha, e iri ai nga taonga katoa a nga matua, tipuna”
na Te Rangihau

Ko te korero a Te Tira Ahurea o Manawart e pénei ana;

“Ko te reo o Tiuhoe te kaiwhakatuwhera i nga tatau o te manawa o te ahurea o
Ngai Tuhoe ki roto o Ruatahuna.175”

e Ko tenei kiana kupu korero e hanai ana ki te tahuhu whakatauki whakamarumaru i te tira
ahurea o Manawaru. Koinei te koiwi tuara whakaangatu kia onukuraniora ai te whare
korero o Ngai Tuhoe.

e Kaite whakapae te tira ahurea i roto i énei korero whakairinga, téra kia riro katoa ma te reo
o Ngai Tuhoe e whakamahuki nga whakaniko herenga kupu, hononga whakarite, piringa
whakatau katoa i roto i ana kawena whakaora i te whanau, i te hapi, i te marua i te iwi.

e Ahakoa he aha te kaupapa i roto i te marua o Ruatahuna kai te ki te tira ahurea kia riro ma
te reo o nga matua tipuna e here, e iri na taona katoa.

e Ko te whanuitana me te hohonutana o ténei whakaaro e penei ana, mehe ia ko te kaupapa

ko na take hauora kai te ki te tira ahurea, kawea na ahuatana katoa o te reo ka pa ia ki te

175 Ko te whakakitenga nui ténei a Te Tira Ahurea o Manawaru

hauora. Ka péra ano mo te matauranga. Ko na kaupapa katoa ka pa ia kia onukurani ka tika
kia tikina atu ko te reo te pou taha e iri ai 0na taona whakahirahira. Matua e whakakau ana
te tautara aronui ki na kaupapa ohanga whai hua taumahokohoko i roto i te marua o

Ruatahuna.

¢ Ko te ahurea o te reo o Ngai Tuhoe kia whaikiko, kia whaitinana, kia whaihua tonu ki roto i
nga ahuatana o te wharua. Ma taua reo e whakahoki mai te mauri o na whakaaro ki roto i a

Ruatahuna tanata, kia Ruatahuna marua.

e Ko tereo, he reo tau kapo ake i te wairua whakaoho i nga matua tipuna, here kau ake i ana
whanau, i ana hapu ki 6na uara matapono e pouwhenua ai na whakaaro o te tanata ki roto

tonu i a Ruatahuna.

e Ma tauareo e whatu ake te muka here wairua ki na momo whakapono ki roto i a Ruatahuna.
Ringatu mai, Akapuaho mai, Karakia tawhito mai ranei, aha atu ranei. Ko te reo kia rere ka

tika, ko te reo kia Tiihoe ka pono, ko te reo kia ki, ko te reo, kia 6.

e Ma ténei whakaaro e whiriwhatu ake te hua ia o te korero e ki ana, Kiokuihikai o Nuku,

Kiokuihikai o Rani. Koinei te reo here kau ake i a Ruatahuna ki tona hawaikitana mai.

¢ Ko te tahuhi o te whare, kia puta te ora i runa i te mohio papa tairite ana te tiapapa o te

whare me 6na poutoko whakairi i te tahuhu o te whare.
e Nga kaupapa ka pa ia ki te putaiao me 6na ahuatana katoa.
e He korero whakatiketike, whakateitei i tétahi ahuatana rerena whakaaro.

¢ Ko te ohanga whai hua taumahokohoko e korero ana mo nga momo whakapikiora, ano neij,

te hanai ki te rerenga korero ma te huruhuru te manu ka rere.
Na Te Makarini Temara

(TTAoM, 2015:1)
Te Rautaki Reo
E wha nga pou o te Whare korero o Ruatahuna e kapi ai nga momo reo e wha i tohua e te tira
ahurea o Manawaru koinei hai kaupapa matua mona. Ka noho te tira ki te whakarite mahere

rautaki whakarauorai te reo o te kainga, he whakapakari ake i nga whanau i roto i nga kaupapa

nui e pa ana ki te reo me nga tikanga o Ruatahuna ake.

[ whakatauhia e te tira ahurea tona kitenga anamata pae tawhiti ara:

1roto i te tuangahuru o nga tau, ko te reo me te mita o Ruatahuna te reo matua kai nga arero o
nga whanau katoa o ténei marua”(TTAoM, 2015:2).

E whai ake nei ko te whariki ake i nga kaupapa pae tata mo te tau 2016:

“Te Whakapakari ake, whakatairanga ake nga kaupapa whakaako reo o te inamata”

Te Whakahaere uiui rangahau mo te reo

Kaupapa Rangahau: Te Uiui i nga whanau katoa o te marua - He hokinga whakamuri ki nga
whakatau a te Ripoata Reo o Ruatahuna i tuhia e Ahorangi Rangianehu Matamua i te marama o

Hirae te tau 2010.

Ko te patai tuatahi: He aha nga whakatau a te ripoata, nga akoako, nga kitenga?

Patai tuarua: He aha nga rerekétanga, nga oritenga o téra wa ki te ra e takatii nei tatau te tau

20167

Patai tuatoru: Kai te péhea te ora o te reo, te kaha ranei o te reo korero o nga whanau o

Ruatahuna?

Nga hua i puta:

¢ Nga kaupapa matua hai ata wananga ma Te Tira Ahurea o Manawaru
e Nga whakaaro a téna, a téna e pa ana ki te reo

e He mahere rautaki mo te reo

Te Ataarangi

Ko Tangiora Tawhara o Ngati Manunui raua ko Menu Ripia o Ngati Tawhaki, Te Urewera nga

kai whakahaere i te kaupapa whakaako reo a Te Ataarangi, koinei noa iho te kaupapa i te kaha

ki te whakaako i te reo o te kauta ki nga whanau.

Nga kitenga:

Nga Akomanga:

- He nui rawa nga tauira i nga kaiako

- He uaua nga tikanga whakauru whanau ki te kaupapa

- Henuinga painga kua kitea i te whakaako a whanau ara: He ako tahi te whanau katoa
i roto i te ahuru mowai o to ratau ake kainga tuatahi, tuarua ko te ataahua o te ako
ngatahi mai o Nga Koroua, Kuia me nga mokopuna, o nga matua me nga tamariki, o
te tuakana me te taina, o te tuahine me te tungane.

Nga Rauemi Whakaako:

- Kare he rauemi e hangai ana ki nga kaupapa o te marua

- Kare he rauemi e whakamahia ana i te reo o Ruatahuna ake

- Ko te manako turoa kia wehe mai i nga here o Te Ataarangi, ka whakatu i te Tahuhu
o Te Whare Korero o Ruatahuna ake.

Nga Pou o te Whare Korero o Ruatahuna

E wha nga Pou o Te Whare Korero o Ruatahuna:

w N =

4,

Te Pou tuatahi - Te Reo o Te Kauta
Te Pou tuarua - Te Reo o Te Marae
Te Pou Tuatoru - Te Reo o Te Tohunga
Te Pou Tuawha - Te Reo o Te Taiao

[ te tau 2018 ka whaohia ano e Te Tira Ahurea o Manawaru he pou hou mo te whare korero nei,

5.

Te Pou Tuarima - Te Reo o Nga Toi

Ko nga kaupapa i waihangatia i raro i ténei pou he pa ki nga whare tapu e rua nei:

Te Whare Pora o Hineteéiwaiwa: Ko te raranga, te whatu, te taniko me weénei tiahutanga.
Te Whare Whakairo o Ruatepupuke: Ko te whakairo, te kowhaiwhai, te tamoko
Hai tapiri atu ko:

Nga mahi a Tanerore raua ko Hineréehia

Nga runga ano i nga hiahia a nga whanau, otira te ngakau hihiko ki nga kaupapa nei kua roa ke

e whakahaerehia ana i Ruatahuna nei engari i raro i roopu k€, i kura ke.

Whakaahua 61: Nga Pou o te Whare Korero o Ruatahuna

Te Tira Ahurea o Manawaru

“Ko te reo te pou taha e iri ai nga taonga
katoa a 6 tatau matua tipuna”

NGA POU O TE WHARE KORERO O RUATAHUNA

Te Reo o te
Marae

Pepeha
Whakatauki
Whakatauaki

Te Ataarangi

Te reo o te
whanau

Karanga
Whaikorero
Nga moteatea
Te tito
Nga
manawawera
Te Pohiri - Te
wero,
Rau rakau,

Nga tamariki a
Ranginui raua
ko Papatuanuku

Te Hahi Ringatu
Nga Ilharaira
Te Aka Puaho

Te reo o te awa

Te reo o te
ngahere

Tereo o
waenga

Te whare pora o
Hineteiwaiwa

- Raranga
- Whatu

Te whare
whakairo o
Ruatepupuke

- Whakairo
- Kowhaiwhai

- Tamoko

Whakatata
waewae

Te reo o te

rakau matarua Nga mahia

Tanerore

Hineréhia

He whakatakoto kau ake i te mahere rautaki whakarauora i nga reo e rima o te whare korero o

Ruatahuna.

He mahere rautaki ténei mo nga tau e rima, ka oti ana nga mabhi o te tau kua noho tahi a TTAoM
ki te ata matapaki i te haere o nga mahi, ki te ata wananga i nga painga, i nga mea kare i pai. Kia
whai wahi mai te kahui kuia koroua ki te kaupapa nei, ka mutu te marua katoa i te mea no6 tatau
katoa te Whare Korero nei, ana ko tatau tonu nga kai whakairo o ténei whare. Ehara i te mea
koinei noa iho nga kaupapa mahi o nga Pou o te whare, kare e kore ka whakauruuru haere

wetahi atu kaupapa, he timatanga noa iho ténei a ma te wa e toitu ai te Whare Korero o

Ruatahuna hai painga mo nga whanau katoa o te inamata e ahu whakawaho ana te titiro ki te

anamata e tatari mai ana.

Te Pae Tawhiti kumea kia tata: Ko te kaupapa nui kai mua i te aroaro o Te Tira Ahurea o
Ruatahuna ko te whakakao mai i nga korero, i nga rangahau, i nga hiahia me nga wawata a nga
hapi ka whakarite i te rautaki reo o Ruatahuna mo nga tau e rima kai mua i te aroaro. Ko te
whakati i te tahuh me nga pou o te Whare Korero o Ruatahuna e kore ai e hinga, e kore ai e

pirau, éngari ka ti tonu mo ake tonu atu.

Whakaahua 62: Te Tira Ahurea o Manawaru 2016-2019

Te Makarini Temara Te Kaituhi Hinauri Roberts
Uwhiarae Marae Ohaua Marae Uwhiarae Marae

Menu Ripia Rihia Temara Tangiora Tawhara
Mataatua Marae Te Waiiti Marae Te Umuroa Marae

Wharangi 320



Upoko Tuawaru:Te Whare o te Kahikatoa

Te whakatinana i nga pou, Te whakakorero i nga reo

Te Tau Pou Tuatahi/ Reo Kauta Pou Tuarua/ Reo Marae Pou Tuatoru/ Reo Tohunga Pou Tuawha/ Reo Taiao
2016-2017 | Te Mahere Rautaki a Tau - Nga Kaupapa Matua, Nga Piitea, Te Wataka, Nga Hui a TTAoM
Te Uiui i te reo o Ruatahuna 2016
Te Whakatairanga ake i Te Ataarangi
He wananga, he rangahau.
Hai Tauira: Nga Waiata: Rangahau: He aha nga hiahia a nga Wananga a Marua
Te Waiata a Te Hui Ahurei a hahi o te marua? Kaupapa Matua: Te Reo o Te
Tuhoe - Tangi Tawhiti a Ngahere
Pikihuia Karakia Tawhito: He rangahau i He karanga i nga wahapt korero
Rarangi waiata e 4 mo te tau: nga whakaaro a te marua mo ténei | mo Te Urewera.
Kaupapa a marua: Te kaupapa o kura tawhito. E toru rangi te roa o te wananga.
whakanui i te Kotahi rau tau o (Symposium of experts on Te
Te Wharekura o Huiarau 2017 Urewera)
1. Te Patere Papueru ki
Mataatua.
2. Timataria te Kura o
Huiarau.
3. Titoa he mea hou
2018 Nga Whakatauki/aki Karanga (Kai te whiriwhiri tonu) Te Reo o Te Awa
2019 Nga Pepeha Whaikorero (Kai te whiriwhiri tonu) Te Reo 0 Waenga
2020 (Kai te whiriwhiri tonu) Te Pohiri - Wero, Rau Rakau (Kai te whiriwhiri tonu) Te Reo o te Rakau Matarua

Te Kura Parawhakawai o Ttthoe

Nga hua o te tau 2016-2018

Kia hoki atu tatau ki nga kaupapa i wharikihia ai e TTAoM i te tau 2016 ka kukume mai

ki te ra e tuhia nei ténei tuhinga whakapae ko te marama o Here-turi-koka te tau 2018.

“He whatitiri ki te rangi
Te Makarini ki te whenua! Ho!
Oreore kau ana te Ngarara
Te rangi kai runga! Au!
Te whenua kai raro! Au!

Te moana kai waho I a haha!
He maire tii au, he maire tea au
he ururoa no te uru kahika
kua kohia e Matariki e
Kai hea, kai hea?

Kai hea to reo tute tute i te iwi?
Kai hea nga kura Kokorangi
Kura Parawhakawai, Kura Kaitangata!

Ho! 176

Ka tangi ake ahau ki to matau tiamana a Te Makarini Temara koia téra i kapohia atu e te
ringa o aitua i te ra 22 o Paenga-whawha te tau 2017, mahue mai ko tona tira ahurea ki
te kokiri whakamua ai i wona wawata, ki te whakatinana hoki i wona moemoea mo tona

marua o Ruatahuna.

E te papara, kaitutetute i to iti, kaiarahi i to rahi moe mai okioki!

176 He whiti haka na Te Kapa Haka o Ohinemataroa ki Ruatahuna, na Ngatai Rangihau ténei haka i titoa he
poroporoaki ki a Ruanuku Te Makarini Temara i mate ai i te ringa kaha o aitua i te 22 o te marama o Paenga-whawha
te tau 2017.

Hiki kau ake ko nga kaupapa nui i whakatutuki i roto i nga tau e rua ka hangai ki nga

waiata.

Kia huri ake ki te pou tuarua o te whare korero o Ruatahuna e whakaatu ana i nga

kaupapa whakapiki i te reo o te marae:

2016-2017 | Nga Waiata:

Te Waiata a Te Hui Ahurei a Tuhoe - Tangi Tawhiti a Pikihuia

Rarangi waiata e 4 mo te tau:

Kaupapa a marua: Te whakanui i te Kotahi rau tau o Te Wharekura o
Huiarau 2017

1. Te Patere Papueru ki Mataatua.

2. Timataria te Kura o Huiarau.

3. Titoa he mea hou

2018 Karanga - Wananga karanga mo nga wahine o Ruatahuna
2019 Whaikorero - Wananga whaikorero mo nga tane o Ruatahuna
2020 Te Pohiri - Wero, Rau Rakau

Nga akoako o Te hui ahurei a Tuhoe

Matua ko te titiro nuia TTAoM i roto i nga tau he whakahoki mai i nga moteatea, he pupuri
kia G ki nga waiata e waiatatia ana i wénei rangi ka mutu kia whai whakaaro ki te tito
waiata hou. I timata ake i te waiata i tohua mo te Hui Ahurei a Tuhoe i tu ki Ruatoki i te
tau 2016 - Ko Te Tangi Tawhiti a Pikihuia, he tuarua te whakahoki mai i ténei o nga waiata
hai akoako ma te iwi, heoi i konei i toko ai te whakaaro kai hea he oranga mo nga moteatea
o te hui ahurei ki roto i nga wharuarua, me nga maruarua o Te Urewera? Ko ta TTAoM i

whakatau ai me noho nga paepae koinei hai waiata ma ratau mo te rua tau, me kaha ake

nga paepae katoa huri noa i te marua ki te kawe i ténei waiata ki runga i te marae atea, ko
te manako turoa ka tangata whenua ai ki roto i téna, i tena. Ka haere te wa, a, ka kitea nga
uauatanga, tuatahi na te tino roa o te waiata kare pea e weta i roto i te rua tau, tuarua na
te nui o te kama a te kaitataki i ténei o nga moteatea i uaua ai mo te hunga noho paepae i
te mea uaua te rongo atu i te koroua, kuia ranei e tareka ana ki te taki tika i a Tangi tawhiti,
i mahue ko te hunga kapa haka te hunga kaha ki te hari i ténei o nga waiata ki runga marae
atea, a, ehara kau ko ratau te hunga e pupuri ana i téra taha o te marae. Ahakoa nga
uauatanga ka nganga tonu matau o Ruatahuna ki te whai i ténei o nga tauira mo te pupuri

waiata.

Te whakanui i te kotahi rau tau o Te Wharekura o Huiarau

[tera 21 o Whiringa a-nuku te tau 2017 i whakanuia te kotahi rau tau o Te Wharekura o
Huiarau, he rangi e kore rawa e warewaretia e te hunga tauira mai, kaiako mai, pakeke
mai hoki. Ko ta te TTAoM he tautoko ake i nga kaupapa a nga kaiako o mohoa nei ki te

hahu ake i nga waiata mo te kura anei e whai ake nei:

Waiata 51: Timatahia Te Kura o Huiarau

Na te whanau o Huiarau - Te Kirihou Temara, Hokimoana Te Rika-Hekerangi
me nga Kaiako o Te Wharekura o Huiarau

Timatahia te kura o Huiarau

i Opiitao ka nekehia mai

ki Te Rangiora

whakatiiria ana i roto

i te korekore i te ngahere

he whare ti hokahoka,

he whare perana

he matata nga taha, he puareare
te kaupapa he tiituru te tuanui e

He maha nga tamariki

kua tane, kua wahine

kua whaiaipo etahi

engari ahakoa énei ahua

kore rawa a Hihita

te ahorangi tuatahi i ptihoi
kawea ana e ia te kaupapa.
Poua ana nga pou

o te matauranga

te kakano e tipu nei e.

He maha nga tamariki kua puta
hai ahorangi, hai mahita

i haere mai, i haere atu.

Ko te whitu tekau ma waru tau ténei
o Huiarau

te ahua nei ko te mutunga atu

o te ao tawhito e

Engari mau tonu nga timanako,
nga wawata, nga moemoea

a nga tipuna

mo nga mokopuna.

Ara kia ekehia

e ratau te taumata

o te matauranga

kia pakari ai ta ratau tu

i roto i nga tikanga

me nga whakamatautau

i roto i te ao hurihuri nei e

(Te Wharekura o Huiarau - Pukapuka Waiata:20)

NoO muri iho ka tapiri atu ko te wahanga e whai ake nei, he tohu whakamaumahara ki te
parekura nui i pa ki te kura.

Ka huri te wa ka pa he parekura

ki Huiarau, ka wera papahoro

te tanukutanga ki raro i te weranga

rere ana te wehi, mataku ana te mura o te ahi
Thiihi ana me te auahi o te iwi

i te mamae, i te aroha, i te pouri e

I roto i te wa poto, pau katoa mai te marua
nga koroua, kuia, matua, tamariki, mokopuna.
Tangi kau ana he inoi,

he korero apakura noa

atu tena, téna, he kapu, he tini, he pakete, he potae
a étahi hai tinei i te ahi e

Na te Atua ia ka hurihia

te parekura hai manaakitanga

te whakatinanatanga, ko Tane whakapiripiri
e tii nei, te whare whakahirahira

e maioha atu nei e

Hai kohanga putunga korero,

whare maire matauranga e

(Te Wharekura o Huiarau - Pukapuka Waiata:21)

Katahi ka tapirihia atu ko ténei wahanga mo te whakatuwheratanga o te whare

hakinakina hou o te kura i te 3 o nga ra o Hakihea te tau 2011. Koia nei pea te whiti

whakamutunga o te waiata nei heoi ko wai ka mohio?

I tenei ra kua puawai tetahi o nga moemoea
a Huiarau, ara ko Te Whare Tapere o Te Rangiora
Ko "Iti rearea, teitei Kahikatea, ka taea" ka ti nei e.

(Te Wharekura o Huiarau - Pukapuka Waiata:22)

He Rauemi moteatea mo Ruatahuna 2018

Ko tetahi o nga tino whainga nui a Te Tira Ahurea o Manawaru ko te waihanga rauemi
reo, he rauemi whakatairanga moteatea, ko te whakaaro ia kia tikina atu ko nga tino
moteatea o Ruatahuna ake tuatahi, tuarua ko nga moteatea kua tangata whenua, a, e

mohiotia whanuitia. He nui tonu nga kaupapa i wanangahia mo ténei rauemi;

Kohia nga moteatea o Ruatahuna ake;

Kia 20 te nui, kia kaua e nui atu i te 20 kia ako pai ai, kia mau pai ai;

Wanangahia nga whakamarama mo nga moteatea katoa me nga korero tuku iho;
Hopukina nga reo waiata kia pai ai te ako a nga whanau ki o ratau kainga, ki runga
i nga motuka, ki roto hoki i nga waea ptikoro77

Hopukina ko ta Ruatahuna hari i nga moteatea;

Tohaina ki nga kainga katoa o Ruatahuna mo te kore utu;

Whakatairangahia ki runga i nga marae atea katoa o Ruatahuna;

Whakamahia i nga wa katoa, ki nga wahi katoa.

B =

™ NSO

Nga Waiata a Kui, a Koro ma

Whakaahua 63: Pukapuka kupu moteatea me te kari reo waiata

TE TIRA AHUREA O MANAWARU

£

TE TARAIPARA O MANAWARU

177 Digital audio files in wav and Mp4 formats.

Whakaahua 64: Te Tira Waiata

(muri) Ngatai Rangihau, Jackie Te Amo, Reremoana Taputu, Ruhia Temara, Rawiri Teka. (mua)
Kataraina Howden- Borell, Te Hauauru Tahi-Rangihau (Te Kaituhi). The Colour Field recording
Studio - Welcome Bay Tauranga 2018.

Ma te wa e kite atu ai mehemea i tutuki nga wawata i whakatauhia mo ténei o nga rauemi
moteatea, kai tona pae tata ko te waihanga mai o te pukapuka tuarua ko tona kaupapa:

e ko nga manawawera;

e ko nga haka whakatiiti waewae o te iwi;

e ko tewaiata rau rakau o Ruatahuna;

e me nga haka pohiri manuhiri

Te Hari a Ruatahuna ake

He mea nui ki a korerohia e tatau ténei take, ahakoa te waiata te haka ranei kai reira ano
ko nga paku rerekétanga o te hari a téna marua, a téna wharua engari ko te matua kai te

mauritau. No reira koinei te korero i tuhia ki te pukapuka a Ruatahuna:

“Ko nga kupu me nga whakamarama i rangahau e ona kaimahi. Ko
nga kaiwaiata ko te hunga ti i nga marae, kai puta he kupu whiu e
whakahawea ana i ténei taonga. Kia marama ai te iwi, i hopukina ko
Ta Ruatahuna kawe i nga waiata nei. E marama ana he rerekeé te
heri a wétahi whanau, a wetahi hapii o Tithoe. Heoi ko ngad kupu me

te rangi e mau nei ko te kawe me te heri a Ruatahuna i runga i ona

marae, e ai ki nga akoranga a péperekou”(Te Tira Ahurea o

Manawaru, 2018:1).

Ahakoa wenei paku rerekétanga o te hari a téna, a téna, kai te mau tonu i a Tihoe ko tona
matua, me te mohio ano ki te ti ahau ki roto o Ruatoki, kati me kawe ko te hari a téna o
nga wharua, ka haere ranei ki Waikaremoana ki hea ake, ki hea ake o Te Urewera me
whai whakaaro ahau ki a ratau. Ka hoki mai ana ki Ruatahuna, kati kua whai whakaaro

mai te hunga mohio ki te hari a Ruatahuna ake.
Te Whare Kahikatoa- Te Kura Parawhakawai o Tuhoe

Te Whare o Te Kahikatoa
Te Iho o Te Maire

Te Pokaitaniwhaniwha o Te Kohu!178

[ te pito o te tau 2010 i whakatuhia nga pou o te pa tuwatawata mo Te Kura

Parawhakawai o Tuhoe. Koinei nga Aka Matual’® me nga Kura Matual®? o te kura.

Ngatai Rangihau - Ngati Manunui, Ngati Tawhaki

Haturini McGarvey - Ngati Raka, Ngati Rongo

Tei Nohotima - Hamua, Ngati Koura,

Maaka Te Moana - Ngati Tawhaki, Ngati Rongo

Tamahore Rangi - Ngati Rongo, Ngati Koura

Wikamaua Hiakita - Ngati Raka, Te Whakatane, Ngai Tamatuhirae

N o 1k w N

Te Hauauru Tahi-Rangihau - Ngati Rongo, Ngati Tawhaki, Te Urewera.

178 He puha ténei na Te Kura Parawhakawai o Tithoe.
179 Aka Matua; koinei te karangatanga mo nga pou tane o roto i te kura.
180 Kura Matua; koinei te karangatanga mo nga pou wahine o roto i te kura.

8. Tracey Mariu - Hamua, Ngati Mura

He aha tona kaupapa?

I roto i te rua tau ka hikipapa ai te taua iti nei ki te whakatakoto i te kaupapa o te
whakatt kura parawhawai mo Tuhoe inamata, i te mea kua roa ké ténei kura e moe
ana. Nawai ka haere ki nga huinga Taraipara ki nga huinga kaumatua me te
whakapuaki ake i te ahua o ténei kura, matua ki te pupuri kau ake i nga kokotangiwai
nga taonga o uki. Ki te ako i nga mahi a réhia a Takatakapttea, a Marere-o-tonga kia
raka te katau, kia raka te maul nga toa i nga whakangungu a Tu-ka-riri, Tu-ka-niwha,
Tu-kai-taua, Tu-mata-uenga. Ina hoki, kua kore a Tiihoe e kai kikokiko, e kai tangata,
e taumatakitaki i nga tarawaha o te riri. Kua mutu nga mahi muru whenua, aha atu, e
ea ai nga take kua ara i te wa. Kua kore te toto e maringi i te onetapu, i te onekura o
te rohe potae a Tuhoe. NO reira, ko te kaupapa ké he whakat, he whakato, he
whakahihiko i nga uri a Tuhoe kia matemate-a-one ratau ki weénei taonga. Kia
matemate-a-one ratau ki to ratau Tuhoetanga. Kia matemate-a-one ratau ki 0 ratau
whenua taurikura. Kia matemate-a-one ratau ki to ratau reo Tithoe me ona ahuatanga
tae noa ki ona tikanga katoa. Kia tangata whenua ai wenei tikanga Tuhoe ki roto i nga
pial8l, nga taural®?, nga tauiral®3, nga arerowhero!84, nga pukana whetu-nui-o-te-
atal® nga Aka Matual86, nga Kura Matual8’. Koia nei nga taonga hai arahi i nga uri o

Tuhoe ka whai wahi mai ki nga akoako kia toa te ti, kia pakari te ti, kia maia te ti,

181 pja - taumata tuatahi

182 taura - taumata tuarua

183 tauira - taumata tuatoru

184 grero whero - he toa kai rakau o Tuhoe

185 piikana whetu nui o te ata - he toa, he tohunga o Tiihoe

186 Aka Matua - Nga toa tane kai rakau o Te Kura Parawhakawai o Tiihoe

187 Kura Matua - Nga toa wahine kai rakau o Te Kura Parawhakawai o Tihoe

kia Tuhoe te ti i roto i ténei ao hurihuri, ao tiroa e noho nei taua te tangata. Koinei
nga whakairinga timanako a nga Aka Matua, Kura Matua, o Te Kura Parawhakawai a
Tuhoe. I runga ano i te mohio e kaha tautokohia ana weénei whainga matua a te kura

e nga pakeke o te iwi (Rangihau, 2017:91-92).

Nga Wananga Mau Rakau

2010 Ruatoki Ngahina Marae

2011 Ruatahuna Te Thu o Mataatua Marae
2011 Waimana Tanatana Marae

2012 Maungapohatu Maungapohatu Marae
2013 Waikaremoana Te Waimako Marae
2014 Ruatahuna Ohaua-te-rangi Marae

(I whakaritea mo Ohaua i te tau 2014 engari na nga whakawhiu a Tawhirimatea i hikina
mo te tau titoki)

2015 Ruatahuna Ohaua-te-rangi Marae

Whakaahua 65: Te kainga o te riri - Te Marae o Ngahina

[ karangahia te wananga mau rakau tuatahi a Te Kura Parawhakawai o Ttuhoe (TKPoT)
ki roto o te kainga o te riri, ki te wharua o Ruatoki. Na Ngati Tawhaki te karanga tuatahi

ki nga uri o te kohu ki runga o te marae o Ngahina i te tau 2011.

Whakaahua 66: Te Kohanga o Tuhoe - Te Marae o Te Ihu o Mataatua

Ka hikipapa te kura ki roto o te tuawhenua ki Ruatahuna, na te pakaiahi o Te Urewera te

kura i manaaki.

Whakaahua 67: Arawhatawhata - Te Marae o Tanatana

Whakaahua 68: Te Toka Tapu - Te Marae o Maungapohatu

Whakaahua 70: Te Taha Whakarunga o te awa o Ohinemataroa - Ohaua-te-rangi Marae

PO A 4}« !

PUP O

Nga wananga mau rakau mo nga wharekura

[ whakahaerehia ano he wananga taiohi ma nga tamariki o nga Wharekura o Tthoe, he
mea tautoko atu i nga mahi whakapiki kura o Tuhoe a Te Manatu Matauranga o Tuhoe -
Tuhoe Education Authority i taua wa.

1. Te Wharekura o Huiarau - 2012

2. Te Wharekura o Ruatoki - 2013
Te Kura Toitu o Te Whaiti

Te Kura a Rohe o Waiohau

Whakaahua 71: Wananga Wharekura, Kakanui Marae - Ruatahuna 2012

Whakaahua 72: Wananga Wharekura, Otenuku Marae - Ruatoki 2013

Te Hui Ahurei a Tuhoe me Te Kura Parawhakawai o Tithoe

[ te tau 2015 ka puea ake te whakaaro ki te whakahaere wananga hai tautoko i te kahui
whakahaere o Te Hui Ahurei a Tuhoe, ara, a Te Taunuke Kororangi.188 Ka tapaina ténei

huihuinga nui ko te ‘Kura Taukiuki.’

Te Kura Taukiuki ki Te Mahurehure

Ka karangahia te wananga tuatahi ki te marae o Te Rewarewa i te wharua o Ruatoki, ko
Te Mahurehure te hapi. Ko te whainga nui he karanga i te hunga kaiako, kaiwero, kai
karanga, kaitito o téna kapa Tuhoe, o tena kapa Tuhoe huri noa i te motu ki te kainga e ti
ano ai te hui ahurei o taua wa ara kua karangahia ki Ruatoki i te tau 2016. Ka hikoihia
nga whenua, ka whakarongo ki te hau kainga, ka ako i nga tikanga i runga tonu i te marae,

ka ako i te moteatea mo te hui ahurei e ti mai na. Na reira i Hatupere nga pia e

188 Koinei tétahi o nga kahui whakahaere i nga mahi o Te Hui Ahurei a Tuhoe.

whakangungu ana ka piki ki runga i a Te Mauku.18° Ko Hori Uatuku, ko Wharehuia Milroy,
ko Te Makarini Temara, ko Turuhira Hare, ko Taiarahia Black nga kaikorero. Ko Hori

Uatuku raua ko Tame Iti nga kaikorero mo te hapi tonu moé Te Mahurehure.

Whakaahua 73: Wananga Kura Taukiuki, Te Rewarewa Marae, Ruatoki 2015

Te Kura Taukiuki ki Tuhoe Potiki ki Rotorua 2017

Whakaahua 74: Wananga Kura Taukiuki, Mataatua ki Rotorua 2017

189 Ko te pa tawhito ténei o te tipuna nei a Tiihoe-Potiki.

Te Urupu

Whakaahua 75: Te Urupu - Arawhatawhata, Te Waimana Kaaku.

Ko te urupu he kupu no te parawhakawai, he kupu an6 mo te tira, mo te huihuinga o nga
tangata ki te whakakotahiia ratau, a-tinana, a-hinengaro, a-wairua. Ko nga mahia TKPoT
he whakahaere i nga akoako tikanga, akoako mau rakau, akoako moteatea me te maha
atu o nga mahi i raro i te whakakeke, te whakaiti me te matemate-a-one. Tino kore nei

he tangata toto Tuhoe e mahue atu ki waho o te urupu.

Te Urutoa

Mai ka timata nga wananga, ki tona ra whakamutunga taturu he whai i nga tikanga a Te
Kura Parawhakawai o Tuhoe, he tikanga taukiuki, he tikanga parawhakawai. Ko
Tumatauenga ki taha katau, ko Rongo ki taha maui i nga wa katoa. Ahakoa te uaua o nga
mahi he nui nga akoako ki te tauira, ko te whakapakari i te tinana, ko te whakapakari i te

hinengaro, ko te whakapiki i te wairua hoki.

Te Urutau

Ko te tiketike Tuhoetanga te tino whainga i roto i nga mahi a Te Kura Parawhakawai, no
reira he mea nui kia kaua e korerohia te pepeha engari me hikoihia, me pa nga waewae
ki te whenua, kia rongohia ai te ha o Te Urewera, kia aronuitia a Papatuanuku i nga wa
katoa. Ko te manako tiiroa ka whakahokia wénei akoako ki o ratau kainga, kia mairangitia
te aumangea ki runga i o ratau marae maha, kia toa te tu, kia tau te ti i roto i nga ra o tona

ao, a, haere ake nei.

Te wahanga Ki te reo o Tuhoe

Mai ka timata ai nga wananga o Te Kura Parawhakawai o Tuhoe ko te reo tonu o te iwi te
reo korero, te reo whakahau, te reo whakahiwa, he Aka Matua korero i te reo, he Kura
Matua korero i te reo, ka whakatapua te korero Pakeha i roto i nga mahi a te
parawhakawai i roto ano hoki i nga mahi o te marae. He mea nui te akiaki i te hunga kore
reo ka tae atu ki nga wananga, héoi ahakoa tena ka tautokohia, ka akohia ratau. Ko te reo

o te pakanga, ko te reo o te parawhakawai te kai ao te po, po te ao.

Te wahanga ki nga tikanga marae

Whakaahua 76: Noho Whare - Tanenuiarangi whare tipuna, Maungapohatu

He mea nui ki a TKPoT te whakatauira atu i nga tikanga o Rongomaraeroa. Ahakoa haere
ai ki hea, ka whakarite pohiri ki te taha o te haukainga, a, ranei ma nga Aka Matua, Kura
Matua te pohiri e whakaritea mo te hunga haramai. Ména kare he pakeke ki te
whakahaere i nga mahi, kua kotahi atu nga Aka Matua, Kura Matua ki te karanga, ki te

whaikorero hoki.

Whakaahua 77: Whakahaere Pohiri a Iwi - Taneatua

Kua maro te haere a TKPoT ki te whakarite me te whakahaere i nga pohiri nui a te iwi,

me te tohu ano i nga kaiwero mo ia kaupapa.

Nga hui:

a) Te whakapaha a Te Karauna ki a Tiihoe.

b) Te whakatuwheratanga o te Kura Whare, Te Whare hou o Tuhoe ki
Taneatua

c) Te Kura Whenua - Waikaremoana

d) Te Kura Tangata - Ruatahuna

e) Nga pohiri mo Te Hui Ahurei a Tuhoe

f) Nga pohiri mo nga whakataetae kapa haka a rohe mo Mataatua ka ti ki te

rohe potae.

Ka mutu ko TKPoT tonu te hunga e kawe ana i te wahanga wero o Te Hui Ahurei a Tuhoe,
he kaiwhakawa ano nga Aka Matua me nga Kura Matua mo ténei whakataetae nui hoki.
He mahi nui te whakarite i nga toa kai rakau ki te wero, ka akona ratau ki nga tikanga me
te tu hoki a Tuhoe. Me te manako turoa ka hoki nga tane nei ki te kawe i wénei mahi ki

runga i o ratau marae i runga i te mohio pai ki nga tikanga, he angiti te ti, he toa te tu.

Whakaahua 78: Nga Aka Matua i Te Hui Ahurei a Tuhoe 2018

Aka Matua:Wikamaua Hiakita, Ika a Whiro: Moko Hillman, Aka Matua:Tamahore Rangi, Aka
Matua:Tei Nohotima - Kai whakawa wero Te Hui Ahurei a Tihoe 2018, Rotorua.

Te wahanga ki te whare moteatea

Whakaahua 79: Nga wahine taki moteatea

Kura matua: Te Hauauru Tahi-Rangihau, Kura taura: Kimi Apiata, Kura matua: Tracey Mariu, Kura
Taura: Tuihi Carre,Tanatana marae Te Waimana Kaaku.

E toru nga wahanga o te whare wananga mau rakau a TKPoT:

1. Te Parawhakawai - Nga mahi mau rakau, whakapakari tinana, whakakoi
hinengaro.

2. Te Marae - Nga tikanga marae, mai mua ki muri.
3. Te Whare - He karakia, he pepeha, he tuku korero, he ako haka, he ako puha, he

ako moteatea.

Ka whakaritea he pukapuka mo nga pia ka tae atu ki nga wananga mau rakau, e mau nei
i nga tikanga me nga kupu moteatea, la ahiahi ka patua te pere, kua haria he whakarite,
a, kua mohio katoa nga pia he akoako nui kai te haere. Kua akohia ratau ki te tikanga o te
whakaiti, o te whakakeke, o te matemate a-one koinei tonu nga tohutohu nui hai kawe i
te tangata i wénei wananga, whai muri ko nga mahi a nga tipuna. No reira he nui te
wahanga ki te whakaako moteatea iroto i nga wananga nei, ka hoki ano ki te whakaaro
o te whakarite i te tamaiti ki te kawe i nga mahi a nga matua tipuna kia tangata whenua
ai ki roto i aia, a, taria ake te wa e kitekite ai ratau e pikau ana i wénei mahi ki o ratau

kainga ake, ki runga i o ratau marae ake.

Te Whare Tapere - Te Hui Ahurei a Tahoe

Kua oti ke nga korero mo ténei o nga whare i te upoko tuawhitu o ténei tutohinga, no
reira kare au mo te tuaruahia i wéra korero, engari e taea ana te ki koinei tonu te whare
tapere o Ttuihoe, ko te whare ra ténei mo nga parekareka o te iwi, ki te kore e parekareka
kua uaua pea te pupuri te mau ranei ki aua mahi. Kia tipako mai ko te wahanga
whakatangitangi puoro hai kaupapa korero, koinei tétahi o nga tino kaupapa parekareka
ki te iwi, ka mutu kai te hou tonu 3, e kaha nei nga kapa haka ki te whakarite he péne
whakatangi puoro, he kai waiata roreka ma ratau. E rua nei nga taonga nui o ténei

wahanga ko te tuatahi he tohu whakamaumahara ki a Tui Teka o Ruatahuna, ko te taonga

ténei mo te péne ka toa mo te whakataetae, a, ko te tuarua he tohu whakamaumahara ki

a Te Rurehe Boy Rangihau o Ruatoki, tétahi o nga pakihiwi kaha o Te Hui Ahurei i tona

wa. Ko te taonga ténei mo te manu tioriori o ngd manu tioriori o te whakataetae. NoO reira

koinei tonu tétahi atu o nga kaupapa e whakatairanga ake i ténei mea te tito, kua uru he

wahi ki te whakataetae nei mo te titonga motuhake i roto i te reo o Tuhoe, ahakoa tona

momo tito, he tito ano te tito.

whakatangitangi puoro, ki te tito waiata hou parekareka.

Te Whare Wananga - Te Weu o Te Kaitiaki 2018

Te Mauri 0
Te Kereru

Tikina Ki hea?

Tikina ki te rangi?

Tikina ki a Matariki

Te whetu tapu o te tau

He tohu | te makuru o te tau kai hau Kai
Tera ko Ngawhata Ki te tuapae

Nau mai te manga tawai a Rehua

Papa te whatitiri | te ana whakatangi

Hoki mai te manu ora ki te maunga koia!

E ko Te Puanui a Tane

Hau ko te kahikatea, te pakiaka haere whenua

Kaua ki Te Houhi, ko Te Kohai kawa poro kai whenua

Nau mai e manu ki toku tua

Ka hiko e

Ka kapo, kapo e, ka kapo, ka kapo
Ka hiko i te pae o te rangi e

Aue!

‘The Life Essence
of the Kererl

Where shall it be retrieved?

Retrieve it from the heavens

Retrieve it from Pleiades

From the sacred star of the year

That foretells the abundance of this season

We look upon Ngawhata (An arm of Orion’s belt)

that rests on the horizon

And we welcome the resting perch of Rehua (Antares)

The lightning claps in the caves that echoed

Return o sacred bird to your mountain solace!

"o declare the opening abundance of Tane

In the presence of the great trees that walk this land
No time during the Houhi and the Kohai that decays
the fiesh

Return o sacred bird unto my shoulder
Lightning flickers! People clutching!
They clutch, they clutch

It flickers in the horizon of the sky.
Sadness!

Whakaahua 80: Te Mauri o te Kereru, 2018

Ka mutu e whakanui ana i te tau o te iwi ki te

He moteatea mo te kerertt
(A lament about the kerer@l)

Composed by Tuawhenua
k: vatua and rangatahl
o te Kaltiakl wananga

e Research: Customary
ap hes and practices for optimising
cultural and ecolegical restlience
(Kia mau tonu K nga topu taonga o
nga matua tdpuna - hold fast to the
treasures of the ancestors)

Mr Puke Timetl Tahoe Tuawhenua
Trust; Dr Phil Eyver, Manaakl Whenua

Kia hoki ano ai tatau ki te upoko tuarima, kai reira e korerohia ana ténei wananga, a me

te mea hoki ko te putake o aua korero ra he whakaatu atu i te ahunga mai o te moteatea

a “te mauri o te kereru” i te tira, otira te wananga mo te manu nei te kereru. Me uaua ka
kite atu i ténei tu ahuatanga, e rongo ranei mo tetahi tauira pénei, heoi ahakoa nga auheke
i whakaputaina mo te waihanga moteatea pénei, ara atu ano nga aupiki, me te whakaatu
atu i tétahi ahuatanga hou i te wa o te tira hou i matakitehia e Te Matua Tangata. Kua
whai huarahi hou ki te tito moteatea mo nga kaupapa o te wa, me taku whakapono marika
koinei tetahi huarahi pai, i pai ai na te mea:

Ka noho tahi ai nga pakeke me nga tamariki

He nui nga akoako o te wananga

Ka nui nga matauranga mo te kaupapa

He pukenga ta téna, ta téna

AR R A

Ka nui nga kupu mo te waiata

Ko te ako nui o te tito waiata kia pénei, ko te kaupapa o te wananga ka ora ai i tua atu o
taua wananga, kare e waiho ma te tuhituhi ki te pukapuka me te kiriata anake nga korero
ra e pupuri e mau, engari ma te moteatea nga korero e waiatatia kia rongohia ai i o tatau
marae maha ao te po, po te ao. Kaore e arikarika te mahi a nga hapu o Te Urewera ki te
whakahaere wananga, ahakoa te kaupapa, he whakapapa, he whenua, he tikanga marae.
No reira ko te whakahau pea kia aronui nga hapu ki te tito moteatea hai hopu i o ratau

korero, e ora ai aua korero a haere ake nei.
Te whakarapopoto o te upoko tuawaru

Kia toia ake nga korero a Temara (I roto i ta Nikora, 2006) hei whakakapi ake i ténei
wahanga, na i te hekenga mai o nga tipuna ki Aotearoa nei, i whakatiiria ai e ratau he
whare hei wananga i nga ahuatanga, i te taiao i tae atu ra ratau. I tonoa tétahi ki a Tane
ki te tiki i nga kupu no roto i a ia, ka tonoa atu wetahi ano ki te tirotiro i te rangi, ki te
matapae huarere me wera tu ahuatanga o te rangi. Ka tukuna téetahi ki a Tangaroa, ki te
wali tai ki te wai maori, a, ki a Rongo, ki a Haumia, ki a Tawhirimatea i wananga atu ai nga

tangi, i nga rongo, i te ataahua, i te wehi hoki o aua wahi. Ka kopakina iho weénei kitenga
a ratau ki te kupu ruarua hei kakahu mo nga kaupapa maha e hiahia ana kia korerohia,
kia whakamaramahia ki tétahi atu. E purangiaho ana te kite atu i tona hangai ki nga
korero o ténei upoko, ko ta ratau he kimi he rapu oranga i nga whare wananga o nga atua
Maori e ora ai o ratau korero, kihai i rereke atu i ta te hiahia o ténei upoko ko te kimi me
te rapu he oranga mo te reo o te moteatea e ora ai toku reo taketake o Tuhoe i nga tu ahua
whare wananga inamata. [ patotohia nga tatau o nga whare inamata o Tuhoe kia tuwhera
mai ai te ahua ki nga kaupapa e whakahaerehia ana e ratau mo te iwi te painga. I
wharikihia ai aua kaupapa ra hai wanangatanga ma te tangata, hai whakatauira ake i te
ahua ki nga kaupapa huhua e whakahaerehia ana e téna marua, e téna hapt, e téna urupu

mo nga whanau o Tuhoe te painga atu.

“He hanga whare te tangata, he hanga tangata te whare”199

190 N3 Tamati Kruger ténei whakatauki i whakamaori nga korero a Winitana Wharekarakia (Winston
Churchill) “We shape our buildings, thereafter they shape us” he kauhau nana e kii ana ko “Sinews of
peace” tera 5 o Maehe te tau 1946.

Upoko Tuaiwa

Ka hoki taua ki te whare huri ai e:1%1

He korero whakakapi i te kaupapa, ko nga whakakitenga nui, ko nga
kaupapa nui o te pae tawhiti me whaia kia tata, ka whakamaua aua

kaupapa pae tata kia tina.

Whakaahua 81: Te Kaituhi me tana mokopuna a Te Kotahitanga

Te Kotahitanga Arman Tahi-Rangihau
I whanau maiite 11.11.2016

“Ka hoki taua ki te whare huri ai e!” Ténei te tiki atu i nga kupu nei na te whiti whakamutunga o
te moteatea “Kaore te mokemoke te tuohu noa nei” na Harehare92. [ te mea kua tae ki nga korero

whakamutunga mo ténei titohinga whakapae, kua tau te wairua, kua hoki ki roto ano i woku

191 He rarangi kupu i tangohia mai i te waiata “Kaore te mokemoke” na Harehare Aterea

192 Harehare Aterea o Ngati Manawa - Korero a waha Tamati Waaka, Whakatane 2019.

whakaaro, ki toku ake whare korero. Kua tae ki nga pae wananga whakatika, whakatipu i te
hinengaro, i te wairua, i te tinana, kua pa hoki ki nga whare korero o wetahi atu, ki wéra o tua
atu i au, o te ao whanui, a, kua kitea ko te ha o te ora, te ha o te kupu korero, te ha o te puna
whakatoto kupu (McFarland raua ko Black, 2014). Kua rite mai toku whare korero, toku whare
moteatea hai wanangatanga ma taku mokopuna tuatahi a Te Kotahitanga, me nga tamariki,

mokopuna o te kohu inamata, anamata.

Kati e taku mokopuna, kia hoki taua ki te whare moteatea huri ai e!

Nanao atu ai te hinengaro ki te urupounamu i taku iwi “kai hea he whare maoteatea moé nga

matauranga waiata Ttithoe?

[ ahu mai taku koronga nui ki te moteatea i hea? Kia hoki whakamuri ki te orokohanga mai o
te whakaaro nui ki tenei kaupapa te moteatea. He whakahekenga toto, he whakapapa te kaihere
i au ki te moteatea na roto mai i oku tatai whakapapa ki te kahui kaitito, he tatai taura here ki
oku tipuna, he taura hono tangata ki oku hapt maha. Ka hoki ano ki toku tikaipo me te hopu a
taringa atu i a moteatea i reira ke, ko te timatatanga ténei o te tipu mai o te kakano pumanawa
atua wharaurangi. Ko te taura here whenua ki 6ku marae maha o Te Urewera, ko te ewe
whenua, ko te tlirangawaewae o Ngai Tiihoe, koinei te whenua haumako e tauawhitia nei i 6ku

tipuna i a Hinepukohurangi raua ko Te Maunga te orokohanga iwi taketake ko Nga Potiki ki uta

ko Hapuoneone me Te Tini a Toi ki tai. He iwi i ahu mai i te whenua, 3, i haramai ano hoki ma
runga i te waka o Mataatua ka puta ko Tuhoe tangata, ko Tuhoe iwi e tu iho nei, e ko koia e ara
e! I konei ka whai wahi atu ki nga rangahau i oti i te tau 2013 i a Moteatea kau te ngakau; he
aha i tua atu i te kupu me te rangi o te waiata? Ka noho wénei rangahau hai tiapapa mo ténei o
nga tuhinga whakapae, he tiki atu i ona pae tawhiti ka kukume mai kia tata, ka whaia i nga pae
tawhiti hou hai whakatutuki ma tenei titohinga whakapae ano nei ko Waikaremoana tona

hohonu, ko Huiarau tona whanui, ko Manuoha tona teitei.

Kai hea taku reo
karanga ki oku tipuna
hoki mai, hoki mai

e taku reo rangatiral?3

Ka tahuri atu tatau ki te korero mo te ahunga mai o to tatau reo rangatira, ina ra ki te korero
tatau mo te reo o 0 tatau tipuna, me hoki ra ano ki tona oro kohanga mai ki te ao, ki nga korero
tuku iho mo te manatawa me te manapou he kakano reo i mauria mai e nga manu o te wao nui
a Tane i Hawaiiki nui, Hawaiiki roa, Hawaiiki pamamao. No reira ko te reo ki a Tuhoe he reo
taukiuki. E rua nga ahuatanga whakahirahira hai kaupapa korero ma tatau tuatahi, ko to tatau
reo ‘he reo kérero’ no te whanau reo korero o iwi taketake, he reo a-waha, kihai tatau i te iwi
tuhituhi, a, tuarua he iwi mohio a Ngai Maori ki te tuku i te korero e ora ai aua korero no reira i
kiia ai he ‘korero tuku iho’. Ko tona aronga ké he tuku korero ma te huarahi o te waha, hai
kaponga mai ma te taringa, a, hai kai ma te hinengaro, n6 te orokohanga mai o te ao i tuku a-
waha mai te tangata i ona mohiotanga, 6na wheakotanga, i 6na pono katoa. Ma reira ano nga
manako, nga whakapono me nga tikanga tuku a-iwi e whai wahi ai, e it marika ai ki te hinengaro
tangata (Nikora, 2006:17). Na reira e whakapae ana ko te waiata tétahi o nga tino taonga korero
tuku iho, taonga pupuri matauranga a Ngai Tatau te Maori, ara ona whanaunga tata ko haka, ko

karakia, ko whakapapa, ka noho hai kauwaka pupuri korero tukuiho ake, ake.

He matarua taku titro ki taku kaupapa, he wero i taku iwi kai hea he wharemoteatea mo nga
matauranga waiata tuatahi, tuarua he waihanga ano i tétahi tauira kia eke ai ki nga korero o taku
iwi “ko te tauira, te tino kauhau” he whare taketake Tuhoe, naku ano waku, noku ano woku. Ka

takina mai tona mauri ko “Te Matemate-a-one”.

193 Ko te whiti tuatahi o te waiata “Kai hea taku reo” na Whirimako Black o Ruatoki.

Ko te matemate-a-one, naku na Tithoe, ehara i a koe, i koe, i a wai ake ranei! Kare i ko atu, i ko
mai ranei o te matemate-a-one hai aria whakatau mauri ki te whakautu i nga urupounamu o
ténei tutohinga whakapae tuatahi, tuarua hai whakato i te wairua Tuhoe ki roto i ténei whare
wananga. He whare pupuri korero, he whare whakairinga korero o te wa, he whare
whakaruruhau mo te kaitito Tuhoe. Ko te tahtihti o te whare moteatea nei ko te reo rangatira o
Tuhoe, mai i te tahuhu ka heke iho ki nga korero o ona hekerangi e whakaari ana ko nga
matapono, ko nga whainga anamata, koronga nui mo te reo o Tuhoe, mo nga matauranga tuku
iho me nga matauranga hou ka puea ake i ténei whare, ka mutu ko te whakatu i te matauranga
Tuhoe, kia toitti ki Te Urewera, kia whakamatara nga matauranga waiata Tuihoe e ora ai te whare
nei. He kaupapa ténei i puea ake i te aroha nui ki nga moteatea o Tuhoe, i te whakaaro nui ki
oku marae maha, i te whai whakaaro ki toku reo taketake Tuhoe. He koronga nui hoki noku ki
te whakamama i te huarahi rangahau moteatea mo te hunga ngakaunui pénei i au nei, nawai ra
ka tipu mai nga urupounamu nui ki roto i au mo ténei mabhi te tito moteatea. Kua aua atu i te
toru rau tau a Tuhoe e waiatahia ana i a Taku Rakau, e kaha tonu nei a mohoa noa nei, engari ka
péhea mehemea e hiahia ana te tangata ki te tito moteatea hou mo nga kaupapa o te wa? Me
haere ia ki hea ako ai i nga tikanga tito moteatea? E whakapono ana kai te poutokomanawa me
te pou tuarongo o te whare moteatea nei. Kai hea he whakaruruhau mona e tipu ai ona
whakaaro, e whanake ai ona pukenga? Pataihia nga tekoteko, wanangahia nga hekerangi o te

whare nei.

E kui, e koro ma i te po, i tikina mai i te toi o nga rangi moteatea ko te kounga o te kaitito Tuhoe,
matua ko te mareikura a Mihikitekapua me te whatu huarewa nei a Pikihuia Te Ngahuru, ahakoa

he maha ratau, e rua nei nga kaupapa i tipakohia mai ko te tokorua nei;

tuatahi - ko te toi o te kupu, ko te tohunga kaitito taketake.

tuarua - kai te ora tonu nga titonga o te tokorua nei i runga i nga marae o Ttihoe.

No reira kai te toi o te hiwi whakaaro ko te urupounamu nei - he aha rai ora ai? Na te aha i ora
ai i a Tuhoe ko nga titonga a te tokorua tipuna nei? Kati i konei ka whakaara ake i taku
whakapae e whakapono ana kai nga marae atea te oranga tonutanga mo nga moteatea, anei te
tauira i a ‘Taku rakau’ e haruru tonu neij, a ‘E kui Kumara’ e wawara tonu nei i nga kokoru o Te
Urewera. Ka tithonotia atu te whakaaro, mehemea koinei te tino tauira o te kaitito kura tawhito,

he aha ra te tauira o kura hou te haramai nei?

Hei kotuinga korero whakautu ki ta runga nei patai, i tipakohia mai ko nga moteatea, me te
manawawera o te hunga kura hou nei, no nga tau o nga waru tekau, 3, e titoa tonu nei ao te po,
po te ao. Na Te Matua Tangata nga kupu moteatea nei i hahu ake ana ko;Pinepine te kura, hau
te kura, whanake te kura i a Awarua, ko te kura nui, ko te kura roa, ko te kura no tawhiti na
Tiihaepo, ténei te tira hou, ténei haramai nei! Tuatahi he kupu whakarite mo te taonga te ‘kura’
he mea kawea mai na i Hawaiiki, i Awarua ki Aotearoa nei. Katahi ka matakitehia e Te Kooti
Rikirangi te tira hou, te haramai nei me taku e whakapae nei, ko te tira hou ténei, ko te hunga
korero mo nga kaupapa o te wa i takatu ai ratau, a, e takatu tonu nei i ténei ra, e whakaatu nei
i to ratau tohungatanga ki te whai i te tauira i waihotia mai e kurumatarerehu ma. He kanohi
kitea i runga i o ratau marae, he manu tioriori me te kaka tarahae ki runga marae atea, ka mutu
ko te nuinga o te hunga nei kua taunga ki nga mahi a kui a koro ma, he kaiako, he manukura
wahine, he manukura tane ki te wao nui a Tanerore a Hinerehia. Heoi ahakoa te hora mai o nga

moteatea o kura hou, me aro tatau ki nga atea o wénei titonga, he maha tonu;

e he atamira whakataetae kapa haka

e he keréme raupatu ki te Taraipiunara o Waitangi
e he parawhakawai

¢ he kaupapa motuhake ta te kaitito

e he marae atea

Ko te manako tiiroa mo weénei titonga katoa, ka eke ai ki te rarangi moteatea a téna hapi, a téna

hapu huri noa i nga marae o Te Urewera. Kia toai te korero, ko te oranga tonutanga o te

moteatea kai 0na marae atea, ka mutu, ko nga kaitito nei no runga ano i wo ratau marae ake, he

ahikaroa ki Te Urewera.

Hai tautoko ake i te wahi ki nga titonga hou o te iwi, ko nga korero mo nga uri a Tane-te
wananga, he whakawhariki ake i te aitanga a rangahau o Tuhoe e piki nei i te ara o poutama ki
te matauranga mutunga kore a whenua noa. Ko te hunga e kaha nei ki te tuhi nga korero o te
iwi ki te reo o Tuhoe ake, 3, me te maha atu o nga kairangahau, kaituhi ki te reo pakeha hoki,
kua riro ma tatau ano o tatau korero e korero, kua riro ma tatau ano o tatau korero e tuhituhi
ki te pukapuka, e hopu ranei ki nga mihini papaho. Ahakoa te kaupapa, he titonga moteatea, he
kaupapa rangahau ranei kai a tatau te tikanga kauaka ki ta wetahi atu i whakaaro ai, engari ki
ta tatau i whakaaro ai, i manako ai. N0 tatau te mana rangatiratanga a haere ake nei. Hai korero
whakakapi, me mihi ka tika ki o tatau whare wananga a iwi, e whakakaha nei i 6na uri, otira i te
iwi Maori ki te whai i te poutama o te matauranga a whanau, a hapu hoki, kai noho tatau ka
pohéhe kare he take o te tuhi i wo tatau korero, 3, ranei ka whakatapuhia e tatau tonu, tanukuhia
ki te koopu o Papatuanuku, ko te mutunga iho ko te kuare ki wo tatau korero, ko te papahoro o

nga pakitara whare korero o te iwi.

“Tamaiti i akona ki te kdinga, tiinga ki te marae, tau ana”%4

Ko te whare whakaruruhau o te whanau ko téna marae
Ko te ahuru mowai o te hapt ko tona marae

Ko nga whare wananga o te iwi ko 6na marae maha
Ki te kaha te whanau ka kaha te hapt, ki te kaha nga hapt ka kaha te iwi, ki te kaha te iwi, ka

ora toku Tuhoetanga, ki te ora toku Tiithoetanga, ka ora a Te Urewera.

194 He whakatauki mo te pakari o te tamaiti ka pakeke ki te ahikaroa.

He maha nga taonga, nga pukenga korero e hihiri mai ana i te kawa, i nga tikanga o te marae.
Kai nga wahanga o te kawa o te marae ka 6kawa ake nga whakaaro ki te huhua o te kaupapa,
kia mahu ai te puta o te waiata, o te puha. He haere ngatahi ai hoki, i te mea he tikanga wo nga
ahuatanga whakahirahira katoa. Kia tahuri ake ano ai ki nga whakahau a Te Rangihau i te hunga

rangatahi o inanahi nei, kukume mai kia hangai ki nga rangatahi e takatu nei.

o

outou te hunga rangatahi, kua ahuru mai nei tatau ki roto i tenei tipuna
whare o tatau a Tamakaimoana, téna koutou katoa. Matau o koutou
karawa e rarangi nei, aue! E ki pénei ana Ae ranei kei a koutou te ora mo
te momo reo e ahu mai nei i te kawa o te marae o Tithoe, kdare ranei? Ina
taku kia koutou hei whakapuaki whakaaro, ko te reo e ahu mai nei i te kawa
o te marae he reo hei tithono i a tatau ki te reo o nanahi, ki te reo o ndianei,
ki te reo mo apopo. Haere ake nei tatau iroto i nga tau e kite ai koutou he

momo reo te hua o te wananga o te kawa o te marae”(Black, 2000:84).

He korero weénei i tukuna ki nga pakeke, karawa o toku whakareanga i nga tau o nga waru tekau,
me taku whakapono kua tae mai te wero nui a Te Rangihau ki 6ku na waewae, ki nga waewae
o toku whakatipuranga e whakahau ana i a matau kia oho, kia G kia mau ki nga tikanga, ki nga
korero me nga mahi o runga i o tatau marae, hai aha? hai huarahi whakapumau i a matau ki to
matau reo rangatira, hai huarahi whakapumau hoki i a matau ki nga mahi tohu a 6 tatau tipuna.

‘Ko te atamira toku marae, ko te marae toku atamira’

[ roto ano i nga kupu o Te Himene a Hoera i kitea ko te ahunga mai o Te Hui Ahurei a Tiihoe, kia

whai atu i te ia o ténei whakaaro hai whakautu i te urupounamu i poua iho ki te whare.

Karangatia he huihuinga nui, whakaminea mai te iwi: Na Te Rangihau te whakakitenga nui mo
tona iwi, e ora ai tona iwi, kua eke te hui ahurei a Tuhoe ki tona hui rua tekau ma whitu ma waru
ranei, a me te aha? E kaha ana te iwi ki te whakahaere i tana hui nui ki te whakawhanake hoki i

nga wabhi e tika ana kia whanake.

Ka moemoea o koutou kaumatua: Ara atu te nui o nga hua o ténei huihuinga ahurea, huihuinga
ahurei ko te nui o te kura huna whakapakari i te whanau i nga hapt maha o Te Urewera e angitu
airatau irungaio ratau marae. Kai te kaha tonu a Tuhoe ki te korero i tona reo, ka mutu koinei
tonu te reo ka rangona i tana hui nui i te nuinga o te wa, he nui nga kaupapa o te hui nei e
whakakaha ana i te iwi ki te whakamabhi i tona reo, kia rangonahia ai e ona uri kare i te mohio

ki te oro, me te tangi o tona reo Tuhoe. Mai kore ka tipu ai te koronga nui ki tona reo taketake.

Marika koinei te waka kawe i te reo o te kaitito Tuhoe ki te apopo, kua aua atu i te wha tekau
ma iwa tau a Tuhoe e kaha ana ki te whakahaere i tona whakataetae kapa haka, koinei tonu te
kaupapa e whakapakari nei i te hunga kaitito o Tuhoe ki te tito, haunga te wahanga ki te
moteatea, ma te wa pea e kite atu ai he wahanga ki te whakatipu i te hunga tito moteatea, engari

mo ténei wa ka noho tonu ko nga waiata me nga haka hai kaupapa titonga ma nga kapa;

e he waiata tira

e he whakaeke

e he waiata-a-ringa
e he poi

e hehaka

e he whakawatea

No reira uaua te kite atu me te rongo atu i te waiata i te haka ranei e toaihia ana e tétahi kapa,
marika koinei te paparewa mo nga titonga hou a Tuhoe iwi whanui ao te po, po te ao. Kai te
ahua tonu o nga kaupapa ka wharikihia e te iwi mo ia whakataetae, ka mutu ara atu ano te nui
o nga kaupapa ka kawea mai ki runga i te atamira, he torangapu, he tohe ki te kawanatanga o te
wa, he tohe ranei ki a Te Uru Taumatua. Matua korerohia i roto i nga waiata me nga haka o te
wa, he waka ténei e whakapono ana te iwi e korekore rawa nei e ti, e totohu, e kainga ranei e

te korokoro o Te Parata.

Ka kite ano hoki a koutou tai tamariki i nga whakakitenga nui:

[ kite ano tatau i te kaha o Ngai Tuhoe ki te arotake i a ia ano, ki te ata wananga i nga auheke,
me nga aupiki o ténei hui nui, ko te nohotahi o nga pakeke me te hunga matatahi, ko nga
tamariki o te hui ahurei me nga mokopuna hoki, he whakaiti, he whakakeke, he matemate a-
one tétahi ki tetahi hai painga mo te iwi. He whakarite ano i nga kaiwhakahaere mo apopo, ma
roto mai i te whakatauira, i te whakaako me te ata whangai ki nga korero a kui, a koro ma, ma
roto mai ano i te noho whakakeke a nga pakeke, ka areare taringa atu ki te whakaaro a te

matatahi kai reira hoki ko te pito mata o te whakaaro hou, ko te huarahi ahunga whakamua hou.

Ka whakatepe atu i nga korero e titiro ana me te urupounamu anoé he aha ra ta nga hui ahurei a
iwi taketake o te ao e ora ai wa tatau taonga tuku iho? Kaore i arikarika te hunga kairangahau
i nga hui nui a iwi taketake, ka noho koinei tétahi tino kaupapa matua o te ao rangahau e kiia
nei ko te “Festival studies”. Ko tona iho matua ko te iwitanga, ko tona iho atua ko te tautoko i
nga iwi taketake o te ao ki te pupuri i ona momo reo, i 6na tikanga, ki tona ahurea taketake ki
ona whenua taurikura. Ko te urupounamu ano he aha ta wénei rangahau ki te tautoko i a Tihoe

inamata mo Tuhoe anamata, heoi, he kaupapa atu ano tera hai tiki atu a te wa.

Kia tikina atu ano tatau i te moemoea i moemoeahia nei e Te Rangihau haunga ko nga pakeke i
kaha ai ki te whakatutuki i téra moemoea nui ona, kare pea ratau i tino mohio ka pénei rawa te
nui o te hui nei, té mohio ranei ka pénei rawa te whakahirahira o nga mahi o ténei hui e ora ai
te iwi. E tautoko ana ahau i nga whakaaro a te whaea whakaangi nei a Turuhira Hare o Hamua,
Ngati Mura e kii ana, kua ekehia e tatau nga hiahia i wawatahia ai e Te Rangihau me nga pakeke
o taua wa mo to0 tatau hui ahurei, kua tae te wa ki te whakakotahi nga whakaaro, nga titiro ki
nga tau rima tekau kai mua i te aroaro, kia moemoeahia nei e tatau he moemoea hou he

whakakitenga hou, mo te oranga tonutanga o to tatau Tuhoetanga, ake, ake!

Kia hua ake au i konei, “ko te moteatea, mo te atea” i ahu mai ténei korero i te hinengaro koi, uri
o Te Wharekotual?s, hai tautoko i taku e whakapae nei, ko te ahuru mowai o te maoteatea ko
runga i ona marae’, kia towaitia te whakapae ko te ahuru mowai o te puha ko runga i 6na marae,
ahakoa te tikanga he karanga manuhiri, he poroporoaki ki nga mate, he moteatea i 6na kaupapa,

he puha i 6na whakatakariri, matua marika ko tona ora kai 6na marae maha.

“Te Whare o Te Kahikatoa”

[ tikina atu ko nga korero takahi whenua a o tatau tipuna i haere ai ratau ki te rapu matauranga
i nga whare o nga atua taketake, i nga tamariki a Ranginui raua ko Papatuanuku, ka kopakina
iho weénei kitenga a ratau ki te kupu ruarua hei kakahu mo nga kaupapa maha e hiahia ana kia
korerohia, kia whakamaramabhia ki tétahi atu. Ka whai ano i te tahuhu o nga korero atua neij, ina
ko ta nga tipuna he kimi he rapu oranga i nga whare wananga o nga atua Maori e ora ai o tatau
korero, kua whai an6 au i ténei huarahi a ratau, he patoto i nga whare o te iwi, ki te kimi me te

rapu oranga mo te reo o te moteatea e ora ai toku reo taketake o Tihoe.

“He hanga whare te tangata, he hanga tangata te whare1%6
Teénei ka noho i te whatitoka o nga whare inamata o Tuhoe ka tuwhera mai ai te ahua ki nga
kaupapa nui kai nga pakitara o nga whare nei, mo te iwi te painga. [ wharikihia ai aua kaupapa
ra hai wanangatanga ma te tangata, hai whakatauira ake i te ahua ki nga kaupapa huhua e

whakahaerehia ana e téna marua, e téna hapu, e téna urupt e ora ai a Tuhoe.

195 He korero a waha na Wiremu Doherty, Ngapiitahi, 13 o Hongongoi 2019.

196 Na Tamati Kruger ténei whakatauki i whakamaori nga korero a Winitana Wharekarakia (Winston Churchill)
“We shape our buildings, thereafter they shape us” he kauhau nana e kii ana ko “Sinews of peace” te ra 5 o Maehe
te tau 1946.

Ko te pae tata mo te whare moteatea mo nga matauranga waiata Tuhoe:

Te kotahitanga:

e 0 tetangata
e o tetikanga
e o tekupu

e o tewhare

Ko te matamua o nga paetata, kai roto i te kotahitanga o te tangata: Ara he whakakao mai ia
ngakau nui, i a ngakau hihiko, i a ngakau uimakihoi ki te moteatea. He wananga, he whiriwhiri
huarahi pae ora mo te moteatea. He waihanga i te atea mo te tito waiata, mo te whakaako me

te whakatipu kaitito ano hoki.

Ko te kotahitanga o te tikanga: Ara he whakakao ano i nga tikanga tito kua oti ké te rangahautia
e nga lka a Whiro tito waiata o te iwi, haunga ko nga lka a Whiro o iwi Maori whanui, o iwi

taketake whanui.

Ko te kotahitanga o te kupu: Ko te tauira te tino kauhau, no reira he tiki atu i te kupu me ona

whakamarama hai tauira mo te kaitito o apopo.

Ko te kotahitanga o te whare: Kai 0 tatau whare kahikatoa katoa nga kaupapa hai tihono mai ki

te whare moteatea, hai whirinakitanga hoki mona.

Ko te pae tawhiti, kukume mai Kkia tata, kia tina!

“Ko au ko Te Urewera, ko Te Urewera ko au”

Ka hoki mai ano ki te pepeha nei, hai mauri korero manaaki mo ténei tuhinga whakapae, e tau
ana nga whainga mo te kaupapa nei ki roto i au, 3, i tutuki te whakautu i nga urupounamu a te
kura tawhito, te kura hou me te kura whare, ahakoa téna, ara ke noa atu nga whakamaro,
whakauaua o te kaupapa nei i mahuta ake hai kaupapa whainga maku i roto i te anamata. Ko

te kaupapa nui kua mahuta ki te pae, 3, e kaha korerohia ana i roto i te wa, ki te ao whanui, me

Wharangi 353



Upoko Tuaiwa: Ka hoki taua ki te whare huri ai e

taku whakapae i ahu mai ai i te hohonutanga o te hinengaro tangata e kimi maramatanga ana
mona tonu, mo tona noho ki te ao e tangata whenua ai ia ki taua ao. Ko taku whakamaori o ténei
kaupapa ko te “motuhenga o te tangata” ki te reo Pakeha ko te “authenticity”. Kai te pii o te
hinengaro whakaaro ko te motuhenga o te tangata, moku mo Tuhoe, moku he Tuhoe koinei ki

au toku ‘Tuhoetanga’.

Ko toku Tihoetanga:

e te whakatinanatanga o toku motuhenga ki toku reo Tuhoe, e ora ai toku reo.
¢ te whakatinanatanga o toku motuhenga ki nga mahi a nga tipuna, e ora ai nga mabhi,
e te whakatinanatanga o toku motuhenga ki te pupuri i te mauri o oku marae maha, e ora

ai 6ku marae,

Ko taku koha ki toku iwi, ko taku whakatinana i te whare moteatea m6 nga matauranga

waiata Tuhoe, e ora ai nga moteatea.
Ko te whakatinanatanga hoki o toku motuhenga ki a Te Urewera, he 1 ki toku Tihoetanga,

he piimau ki Te Kawa o Te Urewera, e ora ai a Te Urewera.

Tuturu, e taea e au te ki: motuhenga ko Te Urewera ko au, ko au a Te Urewera haere ake nei,

haere ake nei!

NOo reira, kia hoki ano ai ki te urupounamu, kai hea he whare moteatea mo nga matauranga

waiata Tuhoe?

Anei ke ko taku rakau ténei e tau nei ki te whare!

E te whare e ti iho nei
Karanga mai ra ki ou uri
Tenei te whakaeke nei ki runga kia koe

Karanga mai, mihi mai, whakatau mai ra!

Tuwhera mai ra to tatau
Kia rongo ai i te nui o tou aroha

Kia kite ai ngd taonga tuku iho

Kia mau ai nga matauranga waiata o uki

Ko te mapu roa moteatea kia ratau kua wheturangitia
Tukuna mai ma matau nga mahuetanga iho

wa tatau korero e moteateahia

Ao te po, po te ao!

Karanga mai, mihi mai, whakatau mai ra!

Karakia Whakamutunga

Kia tau nga manaakitanga
a te mea ngaro
ki runga i téena, i téna o tatou
Kia mahea ai te hua mataratara
Kia mahea ai te hua manukanuka
Toi te kupu
Toi te mana
Toi te pu oranga
Koia te whakairia
hai whakawatea
Haumi e
Huie
Taiki e!1%7

Tuku!

197 Na Te Kura Parawhakawai o Tthoe ténei karakia whakamutunga.

